
Монгол Улсын Их Хурлын 2020 оны хаврын ээлжит чуулганы
4 дүгээр сарын 10-ны өдөр /Баасан гараг/-ийн
нэгдсэн хуралдааны товч тэмдэглэл
 
Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэйгээр хуралдаан 10 цаг 12 минутад Төрийн ордны “Их хуралдай”, “Их эзэн Чингис хаан”, “Жанжин Д.Сүхбаатар”, “Үндсэн хууль”, “Их Засаг” танхимуудад нэгэн зэрэг эхлэв.
 

Чөлөөтэй: Ж.Бат-Эрдэнэ, О.Батнасан, С.Жавхлан, Г.Мөнхцэцэг;

Эмнэлгийн чөлөөтэй: Л.Болд, З.Нарантуяа, О.Содбилэг, Г.Солтан, Д.Сумъяабазар, А.Ундраа;

Тасалсан: Б.Батзориг, Б.Наранхүү, Б.Ундармаа, Б.Чойжилсүрэн, Ж.Энхбаяр, Д.Эрдэнэбат;

Хоцорсон: М.Билэгт - 1 цаг, Б.Жавхлан - 2 цаг 03 минут, Ж.Мөнхбат - 1 цаг, Н.Учрал - 3 цаг. 
Хэлэлцэх асуудалтай холбогдуулан Улсын Их Хурлын гишүүн Б.Бат-Эрдэнэ үг хэлэв. 
 
Нэг.““АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын төсөл  /Засгийн газар 2020.01.31-ний өдөр өргөн мэдүүлсэн, хэлэлцэх эсэх/
 

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Улсын Их Хурлын гишүүн, Байгаль орчин, аялал жуулчлалын сайд Н.Цэрэнбат, Нийслэлийн Засаг даргын хөгжлийн бодлогын асуудал хариуцсан нэгдүгээр орлогч Ж.Батбаясгалан, Засгийн газрын Хэрэг эрхлэх газрын даргын орон тооны бус зөвлөх, Монгол Улсын Боловсролын Их сургуулийн Зайны сургалтын албаны мэргэжилтэн, доктор Ж.Нарантуяа, Сангийн яамны Эдийн засгийн бодлогын газрын дарга Г.Батхүрэл, Үндэсний хөгжлийн газрын Хөгжлийн бодлого, төлөвлөлтийн газрын дарга А.Мөнхболд, мөн газрын Салбарын хөгжлийн бодлого, зохицуулалтын газрын дарга Д.Эрдэнэбаяр, зөвлөх П.Зохихсүрэн, Монгол Улсын Их сургуулийн эмерит профессор, академич, доктор, Шинжлэх ухааны гавьяат зүтгэлтэн Т.Дорж, Удирдлагын академийн захирал, профессор, доктор С.Зулпхар, Соёл, урлагийн их сургуулийн Ардын урлаг, бүжиг судлалын профессорын багийн тэргүүлэх профессор, Ардын багш С.Дулам нар оролцов. 
 
Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Б.Хатантуул нар байлцав.
 
Төслийн үзэл баримтлалын талаар илтгэлийг Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, тогтоолын төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн С.Бямбацогт нар “Их хуралдай” танхимаас тус тус танилцуулав.
 
Улсын Их Хурлын дэд дарга Л.Энх-Амгалан 11 цаг 09 минутаас хуралдааныг даргалав. 
 
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Цогзолмаа, Д.Тогтохсүрэн, Ц.Гарамжав, Я.Содбаатар, Б.Саранчимэг, Ж.Ганбаатар, Н.Оюундарь, Д.Тэрбишдагва, М.Оюунчимэг, Б.Баттөмөр, Т.Аюурсайхан, Л.Энх-Амгалан нарын тавьсан асуултад Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Байгаль орчин, аялал жуулчлалын сайд Н.Цэрэнбат, Сангийн яамны Эдийн засгийн бодлогын газрын дарга Г.Батхүрэл, Нийслэлийн Засаг даргын хөгжлийн бодлогын асуудал хариуцсан нэгдүгээр орлогч Ж.Батбаясгалан, Үндэсний хөгжлийн газрын Салбарын хөгжлийн бодлого, зохицуулалтын газрын дарга Д.Эрдэнэбаяр, зөвлөх П.Зохихсүрэн, Монгол Улсын Их сургуулийн эмерит профессор, академич, доктор, Шинжлэх ухааны гавьяат зүтгэлтэн Т.Дорж, Удирдлагын академийн захирал, профессор, доктор С.Зулпхар, Соёл, урлагийн их сургуулийн Ардын урлаг, бүжиг судлалын профессорын багийн тэргүүлэх профессор, Ардын багш С.Дулам нар хариулж, тайлбар хийв. /Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/
 
Төслийн талаар Улсын Их Хурлын гишүүн С.Батболд, Д.Хаянхярваа, Д.Тэрбишдагва, Т.Аюурсайхан, Б.Пүрэвдорж нар үг хэлэв. /Танхим тус бүрийн нэр өгсөн дарааллыг сөөлжүүлэн үг хэлэх зөвшөөрөл өгсөн болно/
Улсын Их Хурлын дарга Г.Занданшатар 13 цаг 20 минутаас хуралдааныг даргалав. 
Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав.
 
Г.Занданшатар: Байнгын хорооны саналаар ““Алсын хараа-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн:
45
Татгалзсан:

  5
Бүгд:


50
90.0 хувийн саналаар Байнгын хорооны санал дэмжигдлээ. 
 
          ““Алсын хараа-2050” Улсын урт хугацааны хөгжлийн үзэл баримтлал батлах тухай” Монгол Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

 
Үдээс өмнөх хуралдаан 3 цаг 10 минут үргэлжилж, 75 гишүүнээс 58 гишүүн ирж, 77.3 хувийн ирцтэйгээр 13 цаг 22 минутад завсарлав. 
 
Үдээс хойших хуралдаан 15 цаг 30 минутад эхлэв. 
 
Чөлөөтэй: Ж.Бат-Эрдэнэ, О.Батнасан, С.Жавхлан, Г.Мөнхцэцэг;

Эмнэлгийн чөлөөтэй: Л.Болд, О.Содбилэг, Г.Солтан, Д.Сумъяабазар, А.Ундраа;

Тасалсан: Б.Батзориг, Л.Мөнхбаатар, Ж.Мөнхбат, Б.Наранхүү, Ц.Нямдорж, Б.Пүрэвдорж, Ш.Раднаасэд, А.Сүхбат, Н.Учрал, Д.Цогтбаатар, Ж.Энхбаяр, Л.Энхболд, Ж.Эрдэнэбат;

Хоцорсон: С.Батболд - 30 минут, Ц.Мөнх-Оргил - 1 цаг, Я.Содбаатар - 45 минут. 
 

Улсын Их Хурлын дарга Г.Занданшатар дараах хууль, тогтоолын эцсийн найруулгыг танилцуулав. Үүнд:

1.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:24/
Хамт өргөн мэдүүлсэн:

2.Хууль тогтоомжийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:24/

3.“Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:24/

4.Гамшгаас хамгаалах тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:24/

5.“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:24/
6.Аж ахуйн нэгжийн орлогын албан татвараас хөнгөлөх, чөлөөлөх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:25/

7.Татварын алданги, торгуулиас чөлөөлөх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:25/

8.Хувь хүний орлогын албан татвараас чөлөөлөх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:25/

9.Гаалийн албан татвараас чөлөөлөх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:25/

10.Нэмэгдсэн өртгийн албан татвараас чөлөөлөх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:26/

11.Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:26/

12.Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:26/

13.Олон улсын гэрээний тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:26/

 
Хоёр.Улсын Их Хурлын гишүүн Д.Оюунхорол, С.Бямбацогт, М.Оюунчимэг, Я.Санжмятав, Л.Энх-Амгалан, Д.Эрдэнэбат нараас “Монгол Улсад коронавирус /СОVID-19/-ын халдварын тархалтын эрсдэл өндөр хэвээр байгаатай холбогдуулан нийгэм, эдийн засагт сөргөөр нөлөөлж буй хор уршгийг үнэлэн тооцоолох, ард иргэдийн амьжиргааг дээшлүүлэх, нийгэм, эдийн засгийн тогтвортой байдлыг сэргээх, гамшгийн бэлэн байдлыг сайжруулах чиглэлээр Засгийн газраас авч хэрэгжүүлж буй арга хэмжээний талаар” тавьсан асуулгын хариуг сонсох
Асуулгын хариулттай холбогдуулан Улсын Их Хурлын гишүүн, Монгол Улсын Шадар сайд, Улсын онцгой комиссын дарга Ө.Энхтүвшин, Улсын Их Хурлын гишүүн, Эрүүл мэндийн сайд Д.Сарангэрэл, Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Боловсрол, соёл, шинжлэх ухаан, спортын сайд Ё.Баатарбилэг, Онцгой байдлын ерөнхий газрын дарга, хошууч генерал Т.Бадрал, Онцгой байдлын ерөнхий газрын тэргүүн дэд дарга бөгөөд штабын дарга, бригадын генерал Г.Ариунбуян, Эрүүл мэндийн яамны Төрийн нарийн бичгийн дарга Я.Амаржаргал, мөн яамны Төрийн захиргаа, удирдлагын газрын дарга Б.Цогтбаатар, Эмнэлгийн тусламжийн газрын дарга Я.Буянжаргал, Гадаад харилцааны яамны Ази, Номхон далайн орнуудын газрын дэд захирал Д.Энхтайван, Зам, тээврийн хөгжлийн яамны дэд сайд Л.Халтар, мөн яамны Авто тээврийн бодлогын хэрэгжилтийг зохицуулах газрын дарга Ё.Жаргалсайхан, Агаарын тээврийн бодлогын хэрэгжилтийг зохицуулах газрын дарга Ч.Мөнхтуяа, Хүнс, хөдөө аж ахуй, хөнгөн үйлдвэрийн дэд сайд Ж.Сауле, мөн яамны Хүнсний бодлого, зохицуулалтын газрын дарга Т.Гантогтох, Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, мөн яамны Газрын тосны хэлтсийн дарга Ч.Чулуунбат, Мэргэжлийн хяналтын ерөнхий газрын дэд дарга Д.Сугарбат, Хил хамгаалах ерөнхий газрын Хилийн боомтын аюулгүй байдал, шалган нэвтрүүлэх газрын дарга, хурандаа Ц.Мягмардорж, Цагдаагийн ерөнхий газрын тэргүүн дэд дарга, цагдаагийн хурандаа Р.Отгонжаргал нар оролцов. 
 
Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хяналт шалгалт, үнэлгээний хэлтсийн дарга Б.Эрдэнэбилэгт, мөн хэлтсийн Хяналт шинжилгээ, үнэлгээний албаны ахлах зөвлөх Ч.Онончимэг нар байлцав.
 
Асуулгын хариуг Монгол Улсын Шадар сайд, Улсын онцгой комиссын дарга Ө.Энхтүвшин “Их хуралдай” танхимаас танилцуулав. 
 
Асуулгын хариулттай холбогдуулан Улсын Их Хурлын гишүүн Д.Тэрбишдагва, Б.Бат-Эрдэнэ, Б.Дэлгэрсайхан, Д.Оюунхорол, С.Эрдэнэ, М.Оюунчимэг, Д.Эрдэнэбат, Н.Оюундарь, О.Баасанхүү нарын тавьсан асуултад Монгол Улсын Шадар сайд, Улсын онцгой комиссын дарга Ө.Энхтүвшин, Эрүүл мэндийн сайд Д.Сарангэрэл, Сангийн сайд Ч.Хүрэлбаатар, Боловсрол, соёл, шинжлэх ухаан, спортын сайд Ё.Баатарбилэг, Хүнс, хөдөө аж ахуй, хөнгөн үйлдвэрийн дэд сайд Ж.Сауле, Онцгой байдлын ерөнхий газрын дарга, хошууч генерал Т.Бадрал, Эрүүл мэндийн яамны Төрийн нарийн бичгийн дарга Я.Амаржаргал, Зам, тээврийн хөгжлийн яамны дэд сайд Л.Халтар, мөн яамны Авто тээврийн бодлогын хэрэгжилтийг зохицуулах газрын дарга Ё.Жаргалсайхан нар хариулж, тайлбар хийв. /Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/
 
Асуулга тавьсан Улсын Их Хурлын гишүүн Д.Оюунхорол, М.Оюунчимэг, Д.Эрдэнэбат нар үг хэлэв. /Танхим тус бүрийн нэр өгсөн дарааллыг сөөлжүүлэн үг хэлэх зөвшөөрөл өгсөн болно/

 
Нэгдсэн хуралдаанаар Улсын Их Хурлын гишүүн Д.Оюунхорол, С.Бямбацогт, М.Оюунчимэг, Я.Санжмятав, Л.Энх-Амгалан, Д.Эрдэнэбат нараас “Монгол Улсад коронавирус /СОVID-19/-ын халдварын тархалтын эрсдэл өндөр хэвээр байгаатай холбогдуулан нийгэм, эдийн засагт сөргөөр нөлөөлж буй хор уршгийг үнэлэн тооцоолох, ард иргэдийн амьжиргааг дээшлүүлэх, нийгэм, эдийн засгийн тогтвортой байдлыг сэргээх, гамшгийн бэлэн байдлыг сайжруулах чиглэлээр Засгийн газраас авч хэрэгжүүлж буй арга хэмжээний талаар” тавьсан асуулгын хариуг сонсов.  
 

Уг асуудлыг 17 цаг 52 минутад хэлэлцэж дуусав. 
 
Гурав.Монгол Улс, Олон улсын хөгжлийн ассоциаци хоорондын “Санхүүжилтийн хэлэлцээр соёрхон батлах тухай” хуулийн төсөл /Засгийн газар 2020.04.02-ны өдөр өргөн мэдүүлсэн, соёрхон батлах/
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Нийслэлийн Засаг даргын хөгжлийн бодлогын асуудал хариуцсан нэгдүгээр орлогч Ж.Батбаясгалан, Сангийн яамны Хөгжлийн санхүүжилтийн газрын дарга И.Батхүү, мөн газрын Зээл тусламжийн бодлогын хэлтсийн зөвлөх Д.Амаржаргал, Эрчим хүчний яамны Бодлого, төлөвлөлтийн газрын Хөрөнгө оруулалтын хэлтсийн дарга Б.Ерэн-Өлзий нар оролцов. 
 
Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс нар байлцав.
 
Хууль санаачлагчийн илтгэлийг Сангийн сайд Ч.Хүрэлбаатар “Их Хуралдай” танхимаас, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь “Үндсэн хууль” танхимаас тус тус танилцуулав. 
 
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тэрбишдагвын тавьсан асуултад Сангийн сайд Ч.Хүрэлбаатар, Нийслэлийн Засаг даргын хөгжлийн бодлогын асуудал хариуцсан нэгдүгээр орлогч Ж.Батбаясгалан нар хариулж, тайлбар хийв.
 
Төслийн талаар Улсын Их Хурлын гишүүдээс санал гараагүй болно. 
 
Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав.
 
Г.Занданшатар: Байнгын хорооны саналаар Санхүүжилтийн хэлэлцээр соёрхон батлах тухай хуулийн төслийг баталъя гэсэн санал хураалт явуулъя. 
 
Зөвшөөрсөн:
29
Татгалзсан:

23
Бүгд:


52
55.8 хувийн саналаар хууль батлагдлаа. 
 
Улсын Их Хурлын дарга Г.Занданшатар Санхүүжилтийн хэлэлцээр соёрхон батлах тухай хуулийн эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /18:05/

Уг асуудлыг 18 цаг 06 минутад хэлэлцэж дуусав. 
 
Дөрөв.“Мал аж ахуйн эдийн засгийн эргэлтийг нэмэгдүүлэх төсөл”-ийн санхүүжилтийн хэлэлцээр соёрхон батлах тухай хуулийн төсөл /Засгийн газар 2020.04.02-ны өдөр өргөн мэдүүлсэн, соёрхон батлах/
 

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Хүнс, хөдөө аж ахуй, хөнгөн үйлдвэрийн сайд Ч.Улаан, Сангийн яамны Хөгжлийн санхүүжилтийн газрын дарга И.Батхүү, мөн газрын мэргэжилтэн Д.Амаржаргал, Хүнс, хөдөө аж ахуй, хөнгөн үйлдвэрийн яамны Нэгдсэн бодлого, төлөвлөлтийн газрын Гадаад хамтын ажиллагааны хэлтсийн дарга Д.Бадруун, Мал эмнэлгийн ерөнхий газрын дэд дарга С.Батсайхан нар оролцов. 
 
Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс нар байлцав.
 
Хууль санаачлагчийн илтгэлийг Сангийн сайд Ч.Хүрэлбаатар “Их Хуралдай” танхимаас, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь “Үндсэн хууль” танхимаас тус тус танилцуулав. 
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тэрбишдагва, С.Батболд, М.Билэгт нарын тавьсан асуултад Хүнс, хөдөө аж ахуй, хөнгөн үйлдвэрийн сайд Ч.Улаан хариулж, тайлбар хийв. /Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/
Төслийн талаар Улсын Их Хурлын гишүүдээс санал гараагүй болно. 

Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав.
 
Г.Занданшатар: Байнгын хорооны саналаар Санхүүжилтийн хэлэлцээр соёрхон батлах тухай хуулийн төслийг баталъя гэсэн санал хураалт явуулъя. 
 
Зөвшөөрсөн:
30
Татгалзсан:

17
Бүгд:


47
63.8 хувийн саналаар хууль батлагдлаа. 
 
Улсын Их Хурлын дарга Г.Занданшатар Санхүүжилтийн хэлэлцээр соёрхон батлах тухай хуулийн эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа.  /18:27/

Чуулганы нэгдсэн хуралдааны зохион байгуулалтыг “Их хуралдай” танхимд Хуралдаан зохион байгуулах хэлтсийн дарга З.Нямцогт, мөн хэлтсийн референт Б.Туул, шинжээч М.Номиндулам, “Их эзэн Чингис хаан” танхимд Хууль, эрх зүйн хэлтсийн референт Б.Баярсайхан, Ч.Батбямба, Хуралдаан зохион байгуулах хэлтсийн шинжээч П.Мядагмаа, “Жанжин Д.Сүхбаатар” танхимд Хууль, эрх зүйн хэлтсийн референт Б.Хангай, Парламентын судалгааны хүрээлэнгийн референт Р.Дэлгэрмаа, Хуралдаан зохион байгуулах хэлтсийн шинжээч Б.Батгэрэл, “Үндсэн хууль” танхимд Хуралдаан зохион байгуулах хэлтсийн шинжээч Д.Цэндсүрэн, Хууль, эрх зүйн хэлтсийн Байнгын хорооны нарийн бичгийн дарга Г.Нямсүрэн, Э.Энхзаяа, “Их Засаг” танхимд Хууль, эрх зүйн хэлтсийн референт Н.Монголмаа, гэрээт ажилтан Ж.Батсайхан, Хуралдаан зохион байгуулах хэлтсийн шинжээч П.Оюунгэрэл нар хариуцан ажиллав. 
 

Хуралдаан 6 цаг 08 минут үргэлжилж, 75 гишүүнээс 51 гишүүн ирж, 68.0 хувийн ирцтэйгээр 18 цаг 28 минутад өндөрлөв.
 
  
Тэмдэглэлтэй танилцсан:

ЕРӨНХИЙ НАРИЙН 
БИЧГИЙН ДАРГА





Л.ӨЛЗИЙСАЙХАН
 
   
Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ






Ц.АЛТАН-ОД
 

МОНГОЛ УЛСЫН ИХ ХУРЛЫН
2020 ОНЫ ХАВРЫН ЭЭЛЖИТ ЧУУЛГАНЫ
4 ДҮГЭЭР САРЫН 10-НЫ ӨДӨР /БААСАН ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ


Г.Занданшатар: Улсын Их Хурлын гишүүд Төрийн ордын нэгдсэн чуулганы “Их Хуралдай” танхим болон “Их эзэн Чингис хаан” танхим, “Жанжин Д.Сүхбаатар” танхим, “Үндсэн хууль” танхим, “Их Засаг” танхимуудад хуваагдан сууж ирцээ бүрдүүлэн чуулганы нэгдсэн хуралдаанд оролцож байна. 


Гишүүдийн ирцийг танилцуулъя. Ирцийн мэдээ өгнө үү. Ирц бүрдсэн гэсэн мэдээ ирсэн байна. 



Улсын Их Хурлын 2020 оны хаврын ээлжит чуулганы 4 дүгээр сарын 10-ны өдрийн нэгдсэн хуралдаан нээгдэхэд бэлэн болсныг мэдэгдье. 



Ирц 39 болж 52.0 хувьтай ирц бүрдсэн байна. 



Чуулганы нэгдсэн хуралдаанаар хэлэлцэх асуудлыг танилцуулъя. Өнөөдрийг хуралдаан нээснийг мэдэгдье. 



Нэгдүгээрт, ““АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын төслийг хэлэлцэнэ. 



Хоёрт, Монгол Улс, Олон улсын хөгжлийн ассоциаци хоорондын Санхүүжилтийн хэлэлцээр байгуулах, хэлэлцээрийг соёрхон батлах тухай хуулийн төслийг хэлэлцэнэ. 



Гуравдугаарт, “Мал аж ахуйн эдийн засгийн эргэлтийг нэмэгдүүлэх төсөл”-ийн санхүүжилтийн хэлэлцээрийг соёрхон батлах тухай хуулийн төслийг хэлэлцэнэ. 



Үдээс хойшхи хуралдаанаар Улсын Их Хурлын гишүүн Д.Оюунхорол, С.Бямбацогт, М.Оюунчимэг, Я.Санжмятав, Л.Энх-Амгалан, Д.Эрдэнэбат нараас Монгол Улсын Ерөнхий сайдад хандан “Монгол Улсад коронавирус /COVID-19/-ын халдварын тархалтын эрсдэл өндөр хэвээр байгаатай холбогдуулан нийгэм, эдийн засагт сөргөөр нөлөөлж буй хор уршгийг үнэлэн тооцоолох, ард иргэдийн амьжиргааг дээшлүүлэх, нийгэм, эдийн засгийн тогтвортой байдлыг сэргээх, гамшгийн бэлэн байдлыг сайжруулах чиглэлээр Засгийн газраас авч хэрэгжүүлж буй арга хэмжээний талаар” тавьсан асуулгын хариуг сонсоно. 


Хэлэлцэх асуудалтай холбоотой гишүүн байна уу? Алга байна. Б.Бат-Эрдэнэ гишүүнээр үг тасаллаа. Б.Бат-Эрдэнэ гишүүн үг хэлье. 


Б.Бат-Эрдэнэ: Та бүхнийхээ өглөөний амгаланг айлтгая. Би хэлэлцэж байгаа асуудалтай холбоотой асуудал шүү. Би юу гэж хэлэх гээд байгаа вэ гэхээр зэрэг өчигдөр өглөө би Эрүүл мэндийн сайдаас асуусан. Тодорхой нэгдсэн ойлголт өгсөнгүй. 


Дээрээ суудлаа олохгүй бол гэж Монголчууд ярьдаг. Тийм ээ. Тийм учраас энэдээ нэг ойлголт, нэгдсэн нэг дэглэм журамд шилжмээр байна. Манай Д.Сүхбаатар жанжины танхимын гишүүд бол ер нь маск зүүхгүй хүн нэг ч байхгүй байгаа. 

Нэгдсэн чуулганд байж байгаа улсууд бол маск зүүдэггүй улсууд их олон байдаг юм байна. Энэ энгэртээ зүүсэн энийг одоо хамгаалалт гэж хэлж байгаа. Эрүүл мэндийн сайд бол энэ бол одоо хамгаалалтын маск биш ээ гэдгийг өчигдөр албан ёсоор хэлж байсан. Тэрийгээ бүр тодорхой хэлж өгмөөр байна. Эрүүл мэндийн сайд байгаа болов уу. Ажилтай эзгүй байна уу. 


Эндээсээ бид нэгдсэн нэг тогтсон ойлголттой болж авах хэрэгтэй байна. Үдээс хойш энэ талаар ингээд асуулга тавих юм байна. Тэгэхдээ өнөөдөр одоо энэ дээрээ нэг ойлголттой болох. Тэгж байж бид иргэддээ манлайлана, үлгэрлэнэ. 

Өнөөдрийг хүртэл Монгол Улсад энэ аюулт хижиг тахлын байдал өдий дүнтэй харьцангуй гайгүй байгаа, дотроосоо гарсан, алдсан юм байхгүй энэ байгаа бол төр засгаас маш хурдан шуурхай арга хэмжээ авсан хөл хорио, ариун цэвэр, халдваргүйжилтийн ажил асуудал. Дээрээс нь маскыг хүн болгонд зүүлгэсэнтэй холбоотой гэж ингэж үзэж байгаа шүү. 

Дээрээс нь энэ дэлхий нийтээрээ тэр хоорондын зайг барьж байна. 5 танхимд Их Хурлын үйл ажиллагааг зохион байгуулж байгаа. Гэтэл би олон удаа үг авч хэлж чадахгүй учраас би хэлж байна. 

Энэ Их Хурлын гишүүд хоорондоо тэр баримтлах зайг зөрчөөд хоорондоо ойрын зайнаас харьцаж байна. Дээрээс нь дахиад маскгүй улсууд хоорондоо харьцаад байгаа шүү. Энэ мэт зүйлийг бүр хөдөлгөөнгүй болгоод стандарт аюулгүй ажиллагааны тэр горимд нь гарын үсэг зуруулаад ингээд энийг бол бүр хатуу мөрдүүлэх хэрэгтэй байна. Энэ Төрийн ордон гэдэг чинь Ерөнхийлөгчийн Тамгын газар, Их Хурлын Тамгын газар. Дээрээс нь Засгийн газрын Хэрэг эрхлэхийн алба, Хэрэг эрхлэх газар. Олон газрууд энд чинь маш их олон хүний бөөгнөрөл байна шүү дээ. 

Тийм учраас энэ дээр нэгдсэн нэг ойлголтод хүрээд энэ аюулгүй ажиллагааны стандарт, дүрэм журам, горимыг хэвшүүлэх хэрэгтэй. Би даргад ийм энэ хэлэлцэж байгаа асуудалтай холбоотой ийм зүйлийг хэлж байна. 

Их Хурлын дарга, Ерөнхийлөгч, Ерөнхий сайд гурав бол энэ чинь 10 метрийн тэр Улсын онцгой комисс, онцгой байдлын албанаас өгсөн тэр стандартын дагуу 10 метрийн зайд байж байгаа учраас маск хэрэглэж болохгүй юм байна. Бид бол маск хэрэглэх ёстой. Тэгээд зайгаа барьж харьцах ёстой гэсэн ийм зүйлийг хэлье. Би энийг тасралтгүй энэ ирц, энэ хурлын дэг, энэ онцгой, аюултай нөхцөл байдалд ажиллах аюулгүй ажиллагааны горим энэ юмыг бол би тасралтгүй одоо би шаардана шүү нөхөд өө. 
Г.Занданшатар: Зүйтэй. Энэ Төрийн ордонд ажиллаж байгаа бүх албан хаагчид, Улсын Их Хурлын гишүүд зай, стандарт, эрүүл мэндийн цар тахлын үеийн стандартыг баримтлах, маскыг тогтмол зүүж хэвшихийг Б.Бат-Эрдэнэ даргын гаргаж байгаа саналыг, шаардлагыг бас хүлээн авч ажиллах хэрэгтэй. 
Ингээд хэлэлцэж байгаа асуудалдаа орно. 

Нэг.““АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын төсөл  /Засгийн газар 2020.01.31-ний өдөр өргөн мэдүүлсэн, 
хэлэлцэх эсэх/

““АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын төслийг хэлэлцэх эсэх асуудлыг хэлэлцэнэ. 


Хууль санаачлагчийн илтгэлийг Монгол Улсын төрийн сайд, Засгийн газрын Хэрэг эрхлэх газрын дарга Лунсаннамсрайн Оюун-Эрдэнэ танилцуулна. Л.Оюун-Эрдэнэ сайдыг индэрт урьж байна. 


Л.Оюун-Эрдэнэ: Монгол Улсын Их Хурлын дарга, эрхэм гишүүд ээ,
Та бүхэнд Ардчилсан хувьсгалын 30 жилийн ойн мэнд дэвшүүлье.  

Эзэн Чингис хааны удирдсан 100 мянга хүрэхгүй Монгол цэргүүд Энэтхэгээс Вьетнам, Солонгосоос Балканы хойг хүрсэн Монголын эзэнт гүрнийг 30 жилийн дотор байгуулж байсан түүхтэй. 

Тэгвэл Бид шинэ Үндсэн хуулиа баталж, ардчилсан тогтолцоонд шилжсэнээс хойш мөн 30 жилийн хугацаа өнгөрсөн байна. 30 нас гэдэг хүнээр бол харьцангуй төлөвших нас юм. Хошуу дэвсэх хүмүүсийн тоо багасч, хариуцлага нэхсэн олны харц нэмэгдэх нь зүй ёсны асуудал юм. Нэг үгээр хэлбэл Монголын ардчилал өнөөдөр нялх биш болсон байна.

Ардчилсан хувьсгал Монголчууд бидэнд эрх, эрх чөлөө, олон ургальч үзэл, чөлөөт хэвлэл, олон намын тогтолцоо бүхий парламентийн засаглал, зах зээлийн чөлөөт эдийн засаг зэрэг олон чухал үнэт зүйлсийг авчирсан нь түүхэн үнэн. 1991 онд Монгол улсын дотоодын нийт бүтээгдэхүүн 790.0 сая ам.доллар байсан бол өнөөдөр 13.8 тэрбум ам.доллар болж, 17.5 дахин өссөн байна. Энэ ч бас тоон утгаараа чамлахааргүй амжилт юм. 

Хэдий тийм боловч баян ядуугийн ялгаа эрс гүнзгийрч, орлогын тэгш бус байдал газар авч, далд эдийн засаг цэцэглэн, нийгмийн шударга ёс алдагдаж, нийт хүн амын 28.4 хувь буюу 3 хүн тутмын 1 нь дунджаас доогуур түвшинд өнөөдрийг хүртэл амьдарч байгаа нь өнгөрсөн 30 жилийн гашуун сургамж юм.  

Тийм ч учраас Ардчилсан хувьсгалын 30 жилийн амжилт ололт, алдаа дутагдлыг нэгтгэн дүгнэж, айсуй 30 жилийн хөгжлийг урт хугацаагаар төлөвлөн боловсруулах үүрэг бүхий ажлын хэсгийг Монгол Улсын Ерөнхий сайд Ухнаагийн Хүрэлсүх захирамж гарган байгуулсан билээ. 
Ажлын хэсэгт холбогдох яам, агентлагийн 329 мэргэжилтэн, 21 аймаг, 330 сумын 618 төрийн албан хаагч, эрдэм шинжилгээний байгууллага, их дээд сургуулийн 181 эрдэмтэн судлаач болон мэргэжлийн холбоод, хувийн хэвшлийн 384 төлөөлөл, нийт 1512 хүн оролцож, нэг жилийн хугацаанд ажиллаа. 
Энэхүү үзэл баримтлалын төсөлд саналаа өгч идэвхтэй хамтран ажилласан нийт ард иргэд, улс төрийн намууд, хувийн хэвшил, иргэний нийгмийн байгууллагуудад талархал илэрхийлье.

Ирээдүйг илүү тод харахын тулд өнгөрснөө зөв дүгнэх шаардлагатай нь ойлгомжтой. Өнгөрсөн 30 жилийн хөгжлийн бодлогод зохист дүн шинжилгээ хийхийн тулд Монгол Улсын сүүлийн 100 орчим жилийн хөгжлийн бодлогыг 5 үе шатанд хуваан авч үзсэн болно. 
Мөн 1914 оны “Монголор” хамтарсан нийгэмлэг, 1924 оны “Баялагийг бадруулах” хэлтэс, 1932 оны Шинэ эргэлтийн бодлого, 1945 оны Улсын төлөвлөгөөний комиссоос боловсруулсан 8 удаагийн 5 жилийн төлөвлөлт болон Монгол Улсын Хөгжлийн үзэл баримтлал, Монгол Улсын XXI зууны тогтвортой хөгжлийн хөтөлбөр, Монгол Улсын бүсчилсэн хөгжлийн үзэл баримтлал, Мянганы хөгжлийн зорилтот суурилсан үндэсний хөгжлийн цогц бодлого, Монгол Улсын тогтвортой хөгжлийн үзэл баримтлал 2030 зэрэг Монгол Улсын хөгжилд түүхэн үүрэг гүйцэтгэсэн тогтоол шийдвэр, хөгжлийн баримт бичгүүдэд нарийвчилсан шинжилгээ хийж, олон улсын байгууллагуудтай хамтарч нөхцөл байдлын дүгнэлт гаргасан. 
Нөхцөл байдлын шинжилгээгээр Монгол Улс өнөөдөр ижил гараанаас гарсан дэлхийн бусад орнуудаас хөгжлийн үзүүлэлтүүдээр хоцорсон хэвээр байна. Аялал жуулчлалын өрсөлдөх чадвараар 136 орноос 102-рт, нэг хүнд ногдох газар нутгийн хэмжээгээр дэлхийд 1-рт жагсдаг ч газар тариалан, үндэсний үйлдвэрлэлийн хэмжээгээр 192 орноос 180-рт, нэг хүнд ногдох малын тоогоор дэлхийд тэргүүлдэг ч түүхий эд, хүнсний экспортоор өнөөдрийг хүртэл дэлхийд эрэмбэлэгдэж чадаагүй байна.  
Монгол хүүхэд дэлхийд оюуны чадавхаар 7 дугаар байрт бичигдэж байна. Гэвч оюуны чадавхиа хэрэглэх ур чадвараар 49 дүгээр байранд, хэрэглэх чадвараа хөгжүүлэх байдлаар 59 дүгээрт, бүтээх үзүүлэлтээр 111 дүгээр байрт орж байна. Их дээд сургуулийн өрсөлдөх чадвараар бид эхний мянгад ч эрэмбэлэгдэж чадахгүй байсаар байна. Монгол Улсын Их Сургууль гэхэд өнөөдрийн байдлаар 3018-т жагсаж байна. 
Монголчууд бид гуравхан саяуулаа ч хүний хөгжлийн үзүүлэлтээр дэлхийд 189 орноос 92-рт, боловсролын үзүүлэлтээр 103-рт, дундаж наслалтын үзүүлэлтээр 107-рт, өрсөлдөх чадварын индексээр 141 орноос 102-рт эрэмбэлэгдэж, төслөг 60 оронтой харьцуулахад Грек, Аргентин, Хорват болон Венесуэлийн өмнөхөн 57-т жагсаж байна. 
Үндсэн шалтгааныг далайд гарцгүй, дэд бүтэц сул хөгжсөн, хот, хөдөөгийн хөгжлийн ялгаа их, уур амьсгалын эрс тэс нөхцөлтэй, уул уурхайгаас хэт хамаарал бүхий тогтвортой бус эдийн засгийн хөгжилтэй холбоотойг мэргэжилтнүүд холбон тайлбарлаж байна.   
Түүнчлэн сонгууль дагасан дөрвөн жилийн циклтэй, төрийн мэргэшсэн албан хаагчид улс төрөөс шалтгаалж, тогтвортой ажиллах боломжгүй байдаг. Гаднын хөрөнгө оруулалтад таатай ханддаггүй. Гэрээгээр хүлээсэн үүрэгтээ эзэн болдоггүй, хариуцлага хүлээх чадвар сул зэрэг засаглалын гажуудал хөгжилд томоохон чөдөр тушаа болж байгаагч мэргэжилтэнгүүд онцоллоо. 

Эрдэмтэн судлаачид, ажлын хэсэг, олон улсын байгууллагын зөвлөхүүд өнгөрсөн 30 жилд бий болсон Монгол Улсын хамгийн эмзэг асуудал бол орлогын тэгш бус байдал гэдэгт санал нэгдсэн. “Экономист” сэтгүүлээс эрхлэн гаргадаг “Дэлхийн ардчиллын индекс 2020 оны тайлан”-д ч олон улсын хэмжээнд ардчиллын томоохон сорилт бол тэгш бус байдал гэдгийг онцоллоо. 
Энэ ч утгаараа дэлхийн улс орнууд чинээлэг дундаж давхаргын нийт хүн амд эзлэх хувь хэмжээг нэмэгдүүлэхэд энэ асуудалд түүхэн ач холбогдол өгөн анхаарч байна. 

Хаана хүрэхээ харахгүй бол тэнд хэзээ ч очихгүй нь тодорхой. Салбар дамнасан томоохон сорилтуудыг богино хугацаанд нэг Засгийн газар шийдвэрлэх боломжгүй нь ч ойлгомжтой юм. Тиймээс л улс орнууд хөгжлийн бодлогоо урт хугацаагаар, өөрийн үндэсний онцлогтоо тулгуурлан төлөвлөж байна. Жишээлбэл, Оросын Холбооны Улс 2036 он хүртэл, Энэтхэг 2030 он, Ирланд 2040, Бүгд Найрамдах Хятад Ард Улс 2050, Сингапур 2030, Казахстан 2050, Израйль 2050, Норвеги 2060, Япон 2114 он хүртэл тус тус хөгжлийн бодлогоо урт хугацаагаар төлөвлөсөн байна. 

Дэлхий даяар тархсан титэмт вирусын нөлөөлөл, хурдацтай өрнөж буй аж үйлдвэрийн 4-р хувьсгал зэрэг хүчин зүйлс дэлхийд тэр дундаа даяаршилд цоо шинэ хандлага авчрахаар байна. 
Дэлхийн эдийн засаг 2050 он гэхэд хоёр дахин нэмэгдэж, Бүгд Найрамдах Хятад Ард Улс, Америкийн Нэгдсэн Улс, Оросын Холбооны Улс, Индонез, Мексик, Турк зэрэг улсууд дэлхийн эдийн засгийн 50 хувийг үйлдвэрлэж, Энэтхэг, Вьетнам, Бангладеш зэрэг улс орнууд хамгийн хурдтай өсөлттэй эдийн засагтай болж, эдийн засгийн шинэ тоглогч болох урьдчилсан тооцоолол гарч байна. 
“Алсын хараа-2050” хөгжлийн үзэл баримтлал нь Монголын эзэнт гүрний түүх, нүүдэлчин соёл иргэншил, үндэсний давтагдашгүй ижилсэл ба ондоошилд суурилж, дэлхий нийтийн хөгжлийн чиг хандлага, олон улсын дэвшилтэт үзэл баримтлалтай хослуулсан “Монгол хөгжлийн загвар” юм. Улсын Их Хурал, Засгийн газраар батлагдан гарсан өмнөх 567 салангид бодлогын баримт бичгийн эмхэтгэл гэж бас ойлгож болох юм. 

Энэхүү үзэл баримтлал нь үндэсний нэгдмэл үнэт зүйл, хүний хөгжил, амьдралын чанар ба дундаж давхарга, эдийн засаг, сайн засаглал, ногоон хөгжил, амар тайван аюулгүй нийгэм, бүсчилсэн хөгжил, Улаанбаатар ба дагуул хот гэсэн 9 зорилго, 50 зорилтоос бүрдэх бөгөөд 2020-2030, 2031-2040, 2041-2050 он гэсэн гурван арван жилээр хөгжлийн үе шатуудаа тодорхойлж, шалгуур үзүүлэлтүүдийг тооцсон болно. Нийт 187 томоохон төслийг хэрэгжүүлэхээр тусгаснаас 52 төслийн хувьд техник, эдийн засгийн үндэслэлийг цоо шинээр хийх шаардлага урган гарч байгаа юм. 
Монгол улсын урт хугацааны хөгжлийн үзэл баримтлал, бодлогын гол цөм нь Монгол хүн байх бөгөөд Дэлхийн банкны аргачлалаар чинээлэг дундаж давхаргын суурь түвшинг 16.2 хувиар тооцож, 2050 он гэхэд нийт хүн амын 80 хувийг чинээлэг дундаж давхаргад оруулах зорилтыг дэвшүүлсэн. Нэг хүнд ногдох дотоодын нийт бүтээгдэхүүний суурь түвшинг 4009.0 ам.доллароор тооцож, 2030 онд 8299.0 ам.доллар, 2040 онд 12 мянган ам.доллар, 2050 онд 15 мянган ам.доллар байхаар тооцож, дотоод нийт бүтээгдэхүүний хувь хэмжээг 6.1 дахин тэлж, 2015 оны зэрэгцүүлэх үнээр 168.3 их наяд хүрэхээр тооцооллоо. 
Үндэсний нэгдмэл үнэт зүйл, үндэсний аюулгүй байдал, байгаль орчны асуудлыг тус үзэл баримтлалд салбар дамнасан асуудал, нэвчих үнэт зүйлээр тусгасан бөгөөд асуудлын логик уялдаа, шалтгаант холбооны давхцлыг тодорхойлсон аргачлал ашигласан болно. 
Эрүүл мэнд, боловсролын салбарын чанар, орон сууц, орлогын түвшин, хүрээлэн буй орчин, баталгаат ажлын байр, амьдралын чанар, сэтгэл ханамжийн түвшин, нийгмийн аюулгүй байдлыг сайжруулах замаар хүний хөгжлийн үзүүлэлтийн суурь түвшинг 0.74-өөр тооцож, 2030 онд 0.8, 2040 онд 0.85, 2050 онд 0.9 д хүргэх томоохон зорилтыг тавьсан. 
Эдийн засгийн өрөөсгөл бүтэц, тогтворгүй өсөлтийг шийдвэрлэхийн тулд нэмүү өртөг шингээсэн уул уурхайг, түүнийг холбосон дэд бүтцийн томоохон төслүүд. Боловсруулах аж үйлдвэрийн салбар. Энэ дотроо хүнд, хөнгөн, хүнс гэсэн гурван төрөлтэйгөөр. Эрчим хүчний салбар, тээвэр, ложистикийн салбар, төрөлжсөн аялал жуулчлал, түүнийг дагасан үйлчилгээ, жижиг дунд үйлдвэрлэл, мэдлэгжсэн, бүтээлч эдийн засгийн салбарыг эдийн засгийн тэргүүлэх салбараар зарлаж, төрөөс бодлогоор онцгойлон дэмжихээр тусгаж, импортлогч улсаас экспортлогч улс байх томоохон зорилтыг мөн дэвшүүллээ. 

Эдийн засгийн дундаж өсөлт 6.0 хувь байхад энэ хөтөлбөр бүрэн хэрэгжих үндэслэлтэй гэж үзсэн бөгөөд эрсдэлийн шинжилгээгээр эдийн засгийн суурь тооцооллуудыг хамгийн бага үзүүлэлтээр авч үзлээ. 
Монгол Улс 2030 онд 4 сая, 2040 онд 4.6 сая, 2050 онд 5.4 сая хүн амтай байхаар байна. Хүн амын төвлөрлийн эсрэг нэгдсэн бодлого одоо хэрэгжүүлэхгүй бол Нийслэл Улаанбаатар хотын хүн ам 3.6 саяд хүрэх төлөвтэй байна. 
Тиймээс хот, хөдөөгийн зохист тэнцвэрийг тусгасан, эдийн засгийн жам ёсны хөгжлийн урсацтай уялдуулах байдлаар бүсчилсэн хөгжлийн үзэл баримтлалыг шинээр тодорхойлсон болно. 

Энэ үзэл баримтлал хэрэгжих үндэс суурь нь мэдээж сайн засаглал юм. Сайн засаглалыг бүрдүүлэхийн тулд улс төр бизнесийн эрх мэдлийг ангилж, хувь хүн бүлэгт үйлчилдэг биш хуульд захирагддаг төр засгийг төлөвшүүлж, улс төр, намын санхүүжилт болон шүүх засаглалын хяналт тэнцвэрт томоохон реформ хийх шаардлагатай байгаа нь харагдаж байна. 
Их дээд сургуулиуд, судалгааны хүрээлэнгүүд, хэвлэл мэдээллийн байгууллагууд төр, засгийн шийдвэрийг академик түвшинд үнэлж, төр засгийн үйлчилгээг хүнээс хараат бус болгох зорилгоор цахим шилжилт хийж, ёс зүй өндөр иргэний нийгэм төлөвшүүлэн бүрдүүлэхэд засаглалын томоохон зорилтуудад тусгасан. 

Хөрвөх чадвар бүхий Монгол хүнээ дэмжиж, эх оронч, эрүүл чийрэг, дэлхийд өрсөлдөх боловсролтой, эргэлтийн хөрөнгөтэй, идэвхтэй Монгол иргэнээр нийгмийн хөгжлөө хурдасгаж, өрсөлдөх чадвараараа бүс нутагтаа төдийгүй дэлхийд тэргүүлцгээе.
2050 он гэхэд дэлхий дахин Монгол Улсын өнгөрсөн 30 жилийн ололт амжилтыг сайшаан магтаж, Монгол Улсын амжилтаас суралцах, түүхийг хамтдаа бүтээцгээе. 

Эцэг дээдэс маань 30 жилийн дотор дэлхийн түүхийг өөрчилсөн шиг, эх орон маань 30 жилийн дотор дэлхийд гайхагдсан хөгжлийн түүхийг дахин бүтээх болтугай. 
Монгол Улсын Их Хурлын эрхэм гишүүдээ,

““Алсын хараа-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын төслийг хэлэлцэх эсэх асуудлыг хэлэлцэн шийдвэрлэж өгнө үү.
Анхаарал тавьсанд баярлалаа. 
Г.Занданшатар: Л.Оюун-Эрдэнэ сайдад баярлалаа. Одоо төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Төрийн байгуулалтын байнгын хорооны дарга С.Бямбацогт танилцуулна. С.Бямбацогт гишүүнийг индэрт урьж байна. 

С.Бямбацогт: Улсын Их Хурлын дарга, эрхэм гишүүд ээ, 

“АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Монгол Улсын Их Хурлын тогтоолын төслийг Хөгжлийн бодлого, төлөвлөлтийн тухай хуулийн 7.4-т Монгол Улсын хөгжлийн үзэл баримтлалын төслийг Засгийн газар өргөн мэдүүлснээр Улсын Их Хурал батална гэж заасны дагуу Монгол Улсын Засгийн газраас 2020 оны 01 дүгээр сарын 31-ний өдөр Улсын Их Хуралд өргөн мэдүүлсэн билээ. 
Монгол Улсын ирээдүйн макро эдийн засгийн бодлого нь урт хугацаанд тогтвортой, мөчлөг сөрсөн өрийн дарамт болон зардлын өсөлтийг нарийвчлан тооцсон аргачлалаар дунд хугацаанд эдийн засгийн өсөлтийг тогтворжуулж урт хугацаанд тогтвортой хөгжлийг хангасан өөрөө өөрийгөө тэтгэсэн гадаад зах зээлийн сөрөг өөрчлөлтөөс дархлагдсан байж эдийн засгийн өсөлт, хүний хөгжил, дундаж орлоготой иргэдийг тэтгэх цогц бодлогод чиглэсэн ногоон хөгжил үндэсний нэгдмэл үнэт зүйлийг эрхэмлэсэн засаглалын тогтвортой байдлыг хангасан бүсүүдийг төрөлжүүлэн хөгжүүлэхээр ““Алсын хараа-2050 Монгол Улсын урт хугацааны хөгжлийн үзэл баримтлах батлах тухай” Монгол Улсын Их Хурлын тогтоолын төсөлд тусгасан байна. 

Түүнчлэн Улсын Их Хурлаас 2019 оны 11 дүгээр сарын 14-ний өдөр баталсан Монгол Улсын Үндсэн хуульд оруулсан нэмэлт, өөрчлөлтөөр Үндсэн хуулийн 6 дугаар зүйлийн 2 дахь хэсэгт Монгол Улсын иргэдэд өмчлүүлснээс бусад газар, түүнчлэн газрын хэвлий, түүний баялаг, ой, усны нөөц, ан амьтан төрийн нийтийн өмч мөн. Байгалийн баялгийг ашиглах төрийн бодлого нь урт хугацааны хөгжлийн төрийн бодлогод тулгуурлаж одоо ба ирээдүй үеийн иргэн бүрт эрүүл, аюулгүй орчинд амьдрах эрхийг баталгаажуулах, газрын хэвлийн баялгийн үр өгөөжийг Үндэсний баялгийн санд төвлөрүүлж тэгш, шударга хүртээхэд чиглэнэ.

Стратегийн ач холбогдол бүхий ашигт малтмалын ордыг ашиглахдаа байгалийн баялаг ард түмний мэдэлд байх зарчимд нийцүүлэн түүний үр өгөөжийн дийлэнх нь ард түмэнд ногдох эрх зүйн үндсийг хуулиар тогтооно. 25 дугаар зүйлийн 1 дэх хэсгийн 7 дахь заалтад хөгжлийн бодлого, төлөвлөлт тогтвортой байна гэж заасан бөгөөд гадаад дотоод нөхцөл байдал, түүнчлэн Үндсэн хуулийн үзэл баримтлал шинэ зохицуулалтын хүрээнд өнгөрсөн 30 жилийг бүхэлд нь дүгнэж ирэх 30 жилийг урт хугацаагаар төсөөлөх хөгжлийн бодлогын баримт бичиг боловсруулах хууль зүйн үндэслэл практик шаардлага бий болсон гэж тус тус үзэн “АЛСЫН ХАРАА-2050” Монгол Улсын урт хугацааны хөгжлийн үзэл баримтлалын төслийг боловсруулжээ. 
Тогтоолын төслийн үзэл баримтлалыг хэлэлцэх эсэхийг Төрийн байгуулалтын байнгын хороо 2020 оны 4 дүгээр сарын 08-ны өдрийн хуралдаанаараа хэлэлцсэн бөгөөд Улсын Их Хурлын гишүүн Ж.Мөнхбат хөгжлийн бодлого, төлөвлөлтийн түүхэн үечлэл, эдийн засгийн өсөлтийн талаар, Улсын Их Хурлын гишүүн Ж.Батзандан эдийн засгийн тооцоололтой холбоотой асуудлаар, Улсын Их Хурлын гишүүн С.Бямбацогт Улсын Их Хурлын 2016 оны 19 дүгээр тогтоолоор батлагдсан Монгол Улсын тогтвортой хөгжлийн үзэл баримтлал 2030 бодлогын баримт бичгийн хэрэгжилтийн үнэлгээ, уг баримт бичигтэй дээрх тогтоол хэрхэн уялдаж байгаа талаар асуулт асууж, хариулт авсан болно. 

“АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Монгол Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэхийг Байнгын хороонд оролцсон гишүүд дэмжлээ. 
Улсын Их Хурлын эрхэм гишүүд ээ, 

“АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Монгол Улсын Их Хурлын тогтоолын төслийн үзэл баримтлалыг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Г.Занданшатар: С.Бямбацогт даргад баярлалаа. Ажлын хэсгийн гишүүдийг танилцуулъя. 

Ж.Батбаясгалан Нийслэлийн Засаг даргын хөгжлийн бодлогын асуудал хариуцсан нэгдүгээр орлогч, Ж.Нарантуяа Засгийн газрын Хэрэг эрхлэх газрын даргын орон тооны бус зөвлөх, Монгол Улсын Боловсролын их сургуулийн Зайны сургалтын албаны мэргэжилтэн, доктор, Г.Батхүрэл Сангийн яамны Эдийн засгийн бодлогын газрын дарга, А.Мөнхболд Үндэсний хөгжлийн газрын Хөгжлийн бодлого, төлөвлөлтийн газрын дарга, Д.Эрдэнэбаяр Үндэсний хөгжлийн газрын Салбарын хөгжлийн бодлого, зохицуулалтын газрын дарга, П.Зохихсүрэн Үндэсний хөгжлийн газрын зөвлөх, Т.Дорж Монгол Улсын Их Сургуулийн эмирит профессор, академич, доктор, Шинжлэх ухааны гавьяат зүтгэлтэн, С.Зулпхар Удирдлагын академийн захирал, профессор, доктор, С.Дулам Соёл, урлагын их сургуулийн Ардын урлаг, бүжиг судлалын профессорын багийн тэргүүлэх профессор, Ардын багш. 

Бусад хүмүүс чинь Нээлттэй сонсголын танхимд. Ингээд хязгаарлагдсан стандарт шаардлагын хүрээнд энэ хүмүүс төлөөлж оролцож байна. 
Ингээд хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Нэр тасаллаа. “Их Засаг” танхимаас Ц.Цогзолмаа гишүүн асууна. Сөөлжүүлж асууна. 

Ц.Цогзолмаа: Гишүүдийн өглөөний мэнд хүргэе. Өнөөдөр бас Улсын Их Хурлын чуулганы нэгдсэн хуралдаанаар маш чухал асуудлыг хэлэлцэж байна.

 Төрийн бодлогын залгамж чанар гэдэг бол өнөөдөр маш чухал ач холбогдолтой. Тэгэхээр үнэхээр одоо цаашдаа Монгол Улсын хөгжил ирнэ. Ямар бодлогын бичиг баримт дээр ямар үзэл баримтлал дээр төсөөлөгдөж явах вэ гэдэг дээр маш олон эрдэмтдийг оролцуулж, маш олон салбар бүрийн төлөөллийг оролцуулж энэхүү баримт бичгийг боловсруулахад Монгол Улсын Засгийн газар, ажлын хэсгийнхэн нэлээн онцгойлсон ач холбогдол өгсөн гэж ингэж бодож байгаа. 
Бичиг баримттай танилцсан. Тодруулаад ойлголтыг нэлээн бас цэгцлэх гэдэг үүднээс дараах гурван асуултыг асууя гэж ингэж бодож байна. 

30 жилийн хөгжлийн үзэл баримтлалыг төсөөлөхдөө өнгөрүүлсэн сүүлийн хэдэн жилийн нийгэм, эдийн засгийн төлөвлөлт, төсөв хөрөнгө оруулалтын бодлогын үр дүнг ер нь харьцуулж авч үзсэн бэ? Ийм тооцоо судалгаа байна уу? Нэгдүгээр асуулт. 

Хоёрдугаар асуулт нь, хүний хөгжлийг дэмжих концепц бол энэ үндсэн үзэл баримтлалын үндсэн агуулга нь болж чадсан уу? Ер нь улс орнууд хүний хөгжлийнхөө асуудлыг нэлээн өндөрт тавьж байгаа. 

Бид ер нь сүүлийн 30 жилийн хугацаанд бас парламент маань маш олон хөгжлийн бодлогын бичиг баримтыг баталсан боловч тогтоол, шийдвэр гаргасан боловч түүнийгээ хэрэгжүүлэх гэхээр санхүү, эдийн засгийн асуудал дээр очоод энэ маань цаас болоод хэрэгжихгүй үлддэг ийм гашуун сургамж, туршлага бий. Тийм учраас энэ хөгжлийн бичиг баримт болох энэ “Алсын хараа-2050” хөгжлийн үзэл баримтлал дээр санхүүгийн хэрэгжүүлэх тооцоог ер нь ямархуу цаг хугацааны графиктай авч үзэж байгаа вэ? 4 жилээр байх нь уу? Шууд 30 жилийнхээ хүрээнд тухайн асуудал дээр ийм хэмжээний санхүү хэрэгтэй гэсэн ийм тодорхой томьёолол тооцоо одоо хийгдсэн гэж найдаж байгаа. Энэ асуудлыг тодруулъя. Баярлалаа. 

Г.Занданшатар: Л.Оюун-Эрдэнэ сайд асуултад хариулна. 

Л.Оюун-Эрдэнэ: Ц.Цогзолмаа гишүүний асуултад хариулъя. 30 жилийг дүгнэхийн тулд бид олон улсын байгууллагууд, эрдэмтэн, судлаачидтай нэлээдгүй том уулзалтууд хийсэн. Үүнд би бас оролцсон Нэгдсэн Үндэстний Байгууллага, Дэлхийн банк, ЖАЙКА зэрэг олон улсын байгууллагуудын хамт олонд Засгийн газрын зүгээс талархал илэрхийлэх нь зүйтэй гэж бодож байгаа. 
Үндсэндээ өнгөрсөн хугацааны хувьд маш товчоор хэлбэл Монгол Улсад орлогын тэгш бус байдал бий болсон байна. Үүнээс болж засаглалын асуудал ч гажуудал гарах ийм суурь нөхцөл байдал бий болсон байна. Нийгмийн суурь үзүүлэлт хүний хөгжлийн индексүүд чинь үүнээс уялдаж ахиж чадаагүй байна. Эдийн засаг ч гэсэн тогтвортой өсөлт биш зөвхөн уул уурхайгаас хамааралтай энэ өсөлт өнгөрсөн 30 жилд анхаарах ийм зүйл байсан гэдэг ийм дүгнэлтэд хүрсэн байгаа. Энэ дотор мэдээж дэд бүтэц болон бусад асуудлууд. Мөн засаглал өөрөө тогтворгүй, дундаж нас 1.8 жил явж ирсэн учраас төрийн бодлого тэр хэрээрээ тогтворгүй. Парламентын сонгуультай, Ерөнхийлөгчийн сонгуультай явж ирсэн учраас асар их хэмжээний популист амлалт өгснөөс болж эдийн засгийн төлөв байдал ийм тогтворжиж чадаагүй, өөрөө өөрийгөө тэтгэх нөхцөл рүү орж чадаагүй гэдэг ийм үндсэн дүгнэлтийг хийсэн. 

30 жилийн үндсэн дүгнэлтийг хийхийн өмнө өнгөрсөн удаагийн хөгжлийн бодлогын баримт бичгүүдийг 5 үе шаттай төлөвлөж одоо яаж хөгжиж ирсэн энэ асуудлыг ярьсан. Би бас сая үгэнд дурдсан тэр “Баялгийг бадруулах” хэлтсээс эхлээд Улсын төлөвлөгөөний комиссоос эхлээд өнгөрсөн үед бид яаж төлөвлөдөг байсан юм, өнгөрсөн хугацаанд Монгол Улсын эдийн засгийн бүтэц ямар байсан юм бэ гэдэг энэ бүх асуудлуудыг тооцож гаргасан. Ингээд 30 жилийн хугацаанд цаашаа бидний хувьд яах вэ гэхээр мэдээж эдийн засгаа хоёр дахин тэлэх нь зөв. Энэ дээр том мега төслүүд болон түүнийг холбосон дэд бүтцүүд, боловсруулалт хийх энэ асуудал руу чухал. 

Хоёрдугаарт, импортлогчоос экспортлогч улс болох ийм томоохон зорилтыг дэвшүүлж 185, 186 орчим төсөл, хөтөлбөрүүдийг төр, хувийн хэвшлийн идэвхтэй түншлэл дээр хэрэгжүүлэх нь зүйтэй гэж үзсэн. Гэхдээ нэг хүнд ногдох дотоодын нийт бүтээгдэхүүн гэдэг үзүүлэлтээр авахаар эдийн засаг өссөн ч гэсэн иргэдийн амьдралд бодитоор нөлөөлөхгүй байна гэдэг бол энэ бас өнгөрсөн 30 жилийн том дүгнэлт. 
Тийм учраас хөдөлмөрийн бүтээмжийг яаж дээшлүүлэх вэ, боловсролын түвшин, эрүүл мэндийн түвшин гэдэг энэ асуудлыг эхэнд нь тавья. Тэгж байж өөрөө чинээлэг дундаж давхаргын эзлэх хувь өндөр болж байж засаглал ч бай, эдийн засаг ч бай нийгмийн суурь зорилтууд хангагдах гэдэг энэ гаргалгаа нь илүү чухал юм байна. Үүнээс тухайлсан бодлогыг Монгол Улсын төр, засаг халамжийн бодлого гэж андуурч явсан. Гэхдээ халамжийн бодлого бол тодорхой бас тийм том үр дүнд хүрч ядуурлыг багасгах үйлдэлд хариу үйлдэл үзүүлж чадаагүй юм гэдэг ийм дүгнэлт рүү орж явсан. 

Ингээд тооцоололтой холбоотой, бусад эдийн засгийн асуудалтай холбоотой асуудал дээр Г.Батхүрэл дарга, Т.Дорж доктор хоёр бас тайлбарлаад явах нь зүйтэй байх гэж бодож байна. 

Г.Занданшатар: Г.Батхүрэл даргын микрофоныг. Ажлын хэсэг. Индэр дээрээс ярих байх. 1 номерын микрофон өгье. Индэр. 

Г.Батхүрэл: Ц.Цогзолмаа гишүүний асуултад хариулъя. 

Санхүүгийн тооцооллыг бид өнгөрсөн 30 жилийн хугацаанд Монгол Улсын эдийн засаг, нийгмийн хөгжил ямархуу төлөв байдалтай явж ирэв гэдэг дээр бид тооцоо судалгаа хийж үзсэн. Ингээд үзэхэд сүүлийн 30 жилд дунджаар манай Монгол Улсын эдийн засгийн өсөлт 6-гаас 7 орчим хувийн эдийн засгийн өсөлт үзүүлж байсан байна лээ. Энэ үед тухайн үедээ эдийн засгийн хямрал, түүхий эдийн хямрал гээд 2009 оны хямрал, 2016 оны хямралын үед эдийн засгийн өсөлт маань 1.2 гэх мэтчилэн ийм хямралтай үед эдийн засгийн өсөлт маань боломжит хэмжээнээсээ нэлээн доогуур гарч байсан. 

Гэсэн хэдий боловч урт хугацаагаар нь 30 жилээр аваад үзэхээр эдийн засгийн потенциал өсөлт 5-аас 6 хувьтай эдийн засаг өсөж явж байсан. Ийм учраас бид ирэх 30 жилийнхээ хөгжлийн бодлогыг төсөөлөхдөө хамгийн чухал үзүүлэлт болох эдийн засгийн өсөлтийг бид потенциал хэмжээгээр нь авч үзсэн байгаа. 

Мэдээж энэ потенциал эдийн засгийн өсөлт дээр тухайн үе үеийн Засгийн газрын хэрэгжүүлэх томоохон мега төслүүд, бодлогын өөрчлөлтөөс хамаараад эдийн засгийн өсөлт потенциал түвшингөөс дээгүүр гарах боломж бололцоо байгаа. 

Мөн түүнчлэн түрүүчийн Л.Оюун-Эрдэнэ сайдын хэлдэгээр ирэх жилүүдэд тохиолдох эрсдэлийг бид нар бас тооцож үзсэн. Энэ эрсдэлийн үед тодорхой хэмжээгээр эдийн засгийн өсөлт потенциал түвшингөөс доогуур гарах ийм үзүүлэлт ажиглагдана гэдгийг бид нар тооцоо төсөөлөлдөө авч үзсэн. 
Нийт техник, эдийн засгийн үндэслэл болоод нийт энэ 2030 оны бодлогыг хэрэгжүүлэхэд шаардлагатай төслүүдийн үнэлгээг бид бас хийж үзсэн байгаа. Ингэхэд 146 орчим их наяд төгрөгийн одоогийн үнээр тооцсон үнээр гарч байгаа. Энэ мэдээж ирэх 10 жил, 20 жил, 30 жилийн хугацаанд үнийн өөрчлөлт, ханшийн өөрчлөлтөөс шалтгаалаад энэ тоо бол тухайн үедээ хэлбэлзэж явна. 

Хүний хөгжлийн индексийн хувьд бид хүний хөгжлийн индексийг хамгийн сүүлийн тайлангаар аваад үзэхэд манайх 0.714 гэдэг ийм үзүүлэлт гарч байна лээ. Тэгэхээр хүний хөгжлийн индексээр бид хамгийн гол хойш нь татаж байгаа үзүүлэлт бол дундаж наслалт байсан. Боловсролын үзүүлэлтүүд харьцангуй дээгүүр эерэг contribution үзүүлж байсан. Баярлалаа. 
Г.Занданшатар: Д.Тогтохсүрэн гишүүн асуултаа асууна. 

Д.Тогтохсүрэн: Баярлалаа. Тэгэхээр энэ “Алсын хараа-2050” бол томоохон баримт бичиг болжээ. Их олон хүн ажилласан. Судалгаа, тооцоо хийсэн. Өнөөдрийн нөхцөл байдлаа дүгнэсэн. Ирээдүйгээ бас олон улстай зэрэгцүүлж харахыг хичээсэн ийм томоохон баримт бичиг болжээ гэж бодож байна. 
Зүгээр би нэг л зүйл санаа зовоод байгаа юм. Бид ч яах вэ томоохон бодлогын баримт бичиг ингээд гаргадаг. Одоо зөвхөн 2012-2016 оны парламент гэхэд л нэг том баримт бичиг гаргасан. 15 жилийн хугацааны Тэрний өмнө ч гаргаж байсан. 

Тэгээд дараагийн парламент бүрдэхээр л нөгөө баримт бичгээ үгүйсгээд өөр юм гаргаад ирдэг. Тэгээд би дараа нь ингэх вий гэж бодож байгаа байхгүй юу. Тэгэхээр энэ чиглэлээр ер нь юу гэж бодож төлөвлөж байв. Ер нь энэ хөгжлийн томоохон бодлогын баримт бичгүүдийг цаашдаа өөрчилдөг босгыг бий болгох ёстой. Зайлшгүй шаардлага байгаад байгаа юм. Босго бий болгох. Хуулийн хүрээнд нь. 

Бас энэ томоохон бодлогын баримт бичгийг аль ч Засгийн газар хэрэгжүүлж авч явдаг тийм эрх зүйн орчныг нь бүрдүүлж өгөх ёстой юм. Энэ хоёргүйгээр бид сайхан сайхан бодлогын баримт бичиг гаргаад тэр нь хэрэгжиж өгөхгүй байгаад байгаа юм. Тийм учраас би энэ “Алсын хараа-2050”-ийг цаашдаа энэ хэрэгжих механизмыг нь бүрдүүлэх чиглэлд нь бид нэгдүгээрт их онцгой анхаарах хэрэгтэй болов уу гэж ингэж бодож байна. 

Ингээд би гурван зүйлийг тодруулъя гэж бодож байна. Хууль санаачлагчаас. Нэгдүгээрт нь, хамгийн том асуудал бол хүн амын амьжиргааны түвшний асуудал байгаа юм. Бидний хөгжлийг тодорхойлох зүйл энэ. Өнөөдөр ядуурал өндөр хувьтай байна. Бараг 28.4, 29, 30 орчим хувь руу байна. Коронавирустай холбоотойгоор би энэ ядуурлын түвшин нэмэгдэнэ гэж ингэж бодож байгаа. 

Ядуурлын үндсэн шалтгаан нь ажилгүйдэл байгаа. Ажилгүйдэл байгаа. Тэгэхээр энэ ажилгүйдлийг бууруулахад хамгийн том ажил бол бид ажлын байрыг бий болгох тухай асуудал байгаа юм. Б.Бат-Эрдэнэ гишүүн ээ. Би яриагаа дуусгачихмаар байх юм. 

Тэгээд энэ ажилгүйдлийг бууруулахын тулд томоохон ямар ямар хэдэн ажлын байрыг бий болгоно гэж үзэж байгаа юм бэ? 

Хоёр дахь асуудал ажилгүйдэл дээр хөдөлмөрийн зах зээл дээр эрэлт нийлүүлэлт үнэхээр их зөрчигдсөн, Монгол Улс. Өнөөдөр зах зээлийн эрэлтэд нийцэхгүй маш олон ажиллах хүч байна. Жишээ нь, дээд боловсролтой хүмүүс. 
Тэгэхээр энийг бууруулах чиглэлд, ажиллах хүчнийхээ эрэлт, нийлүүлэлтийг хангах чиглэлд ер нь ямар арга хэмжээ авах вэ? Төлөвлөж оруулж ирсэн бэ гэдэг нэг дэх ийм асуулт байна. 

Хоёрдугаарт нь, төвлөрлийг сааруулах асуудал үнэхээр чухал байгаа юм. Бид өнөөдөр Улаанбаатараа задлахгүйгээр, нийслэлийг задлахгүйгээр хөгжлийн тухай ярихад хүндэрсэн. Энэ агаарын бохирдол, хөрсний бохирдол, энэ хүн амын төвлөрлийн асуудал, засаг захиргааны төвлөрлийн асуудал, эдийн засгийн төвлөрлийн асуудал, санхүүгийн төвлөрлийн асуудал гээд. Бид энэ төвлөрлөө сааруулж байж аюулгүй орчинд иргэдээ ажиллаж амьдрах нөхцөлийг бүрдүүлэх зайлшгүй шаардлага байгаад байгаа юм. Энэ хүрээнд нь бүсчилсэн хөгжлийн тухай асуудал яригддаг. Бид байнга. 

Улсын зэрэглэлтэй хотуудыг хөгжүүлэх асуудлууд байдаг. Энэ эдийн засгийн, санхүүгийн, засаг захиргаа, хүн амын төвлөрлийг сааруулах чиглэлээр ер нь энэ бодлогын баримт бичигт ямар томоохон өөрчлөлт хийхээр тусгав. Би бол бараг л одоо энэ томоохон бодлогын баримт бичигт бид нийслэлээ нүүлгэхээс эхлээд том ажлыг тусгаж байгаа болов уу гэж ингэж бодож байгаа юм. 

Гурав дахь асуудал. Монгол Улсын гадаргуугын ус ашиглахтай холбоотой асуудал байгаа юм. Бид гадаргуугын усаа огт ашиглаж чадахгүй байгаад байгаа юм. Цөлжит их нэмэгдэж байна. Сүүлийн үед. Маш хурдтай явж байна цөлжилт. 

Тэгэхээр энэ гадаргуугын усыг ашиглах асуудал үнэхээр чухал. Говийг усжуулах ажил их чухал байдаг. Энэ хүрээнд нь бид их олон жил ярьдаг хэдэн том төслүүд байдаг юм. Орхон голыг жишээ нь говь руу татахтай холбоотой асуудал байдаг. Орхон, Онги гээд Өмнөговь руу чиглүүлсэн. Туул голын тухай асуудал байдаг. Хэрлэнгийн тухай асуудал байдаг. Эдгээрийг говь руу чиглүүлж усжуулах. Энийг дагасан амьдралыг бий болгох. Энийг дагасан төмс, хүнсний ногооны үйлдвэрлэлийг бий болгох энэ том ажил байгаа юм. Монгол Улс одоо нийт хэрэглээнийхээ бараг 60, 70 хувийг гүний усаар хангаж байгаа. Цаашдаа энэ бол хомсдол бий болно. 

Тэгэхээр энэ гадаргуугынхаа усаа ашиглах асуудал дээр бодлогын баримт бичигт ямар томоохон өөрчлөлт тусгагдаж байна вэ гэсэн ийм гурван асуултыг асууя. 

Г.Занданшатар: Л.Оюун-Эрдэнэ сайд асуултад хариулна. 

Л.Оюун-Эрдэнэ: Хөгжлийн бодлого гардаг. Хэрэгждэггүй гэдэг энэ асуудлыг бид нарын хувьд судалж үзсэн. Хоёр үндсэн шалтгаан байна гэж бид нарын хувьд нөхцөл байдлын шинжилгээгээр гарч ирсэн. 

Нэгдүгээрт нь, хөгжлийн бодлогыг хэрэгжүүлдэг ийм төрийн захиргааны төв байгууллага манайд учир дутагдалтай явж ирсэн байна гэдэг дүгнэлт гарсан. Нэг үгээр хэлбэл хөгжлийн бодлогыг өнөөдөр Үндэсний хөгжлийн газар хариуцдаг. Үндэсний хөгжлийн газар маань агентлаг. Агентлаг сайдуудыг нэгтгэсэн удирдлагаар хангана гэдэг бол практик дээр тийм амар зүйл бас биш гэдэг нь харагдаж байгаа. 
Тийм учраас яг энэ хөгжлийн хөтөлбөрийг боловсруулж байх явцад Монгол Улсын Үндсэн хуулийн нэмэлт, өөрчлөлт давхар явсан нь бас ихээхэн ач холбогдолтой байсан. Үүн дээр бид эрдэмтэн, судлаачдаас гарсан саналыг Монгол Улсын Их Хурлын даргад орж танилцуулсан. Ингээд Монгол Улсын Үндсэн хуульд хөгжлийн бодлого, төлөвлөлт тогтвортой байна. Монгол Улсын хөгжлийн бодлогыг урт хугацаагаар төлөвлөнө гэсэн ийм хоёр үндсэн ийм заалт чиг хандлага, одоо ийм үнэт зүйл орсон. 

Үүн дээр тулгуурлаад Монгол Улсын хөгжлийн бодлого, төлөвлөлтийн хуулийг “Алсын хараа-2050”-ийн хэлэлцэх явцад давхар өргөн барихаар бид тооцож байгаа. Энэ дээр нэг үгээр хэлбэл энэ хөгжлийн бодлогыг хуульчилна гэсэн үг. 

Нөгөө талаар өнөөдрийг хүртэл Монгол Улсын хөгжлийн бодлого 567 салангид баримт бичиг байна. Их Хурлаар гарсан үзэл баримтлал, Засгийн газраар гарсан, яамдаас гарсан. Энэ 567 хөгжлийн бодлогын баримт бичгийг нэг номон дээр төвлөрүүлэх нь зүйтэй гэж үзсэн. 

Хоёр дахь зүйл. Энэ зөвхөн Их Хурлын танхим дотор хэлэлцээд зүгээр ийм тооцоо судалгаа, эрсдэлийн анализ үнэлгээ байхгүй. Хуульчилсан форматаар бичигдсэн байсан учраас түүнийг практик хэрэгжүүлэхэд хүндрэл учирч байсан байна гэдэг ийм дүгнэлт гарсан. 
Тийм учраас бусад улс орны хөгжлийн бодлогын урт хугацааны бодлогын үндсэн формат буюу олон улсын байгууллагаар дизайн документ гэж ашигладаг. Хэн юуг хэзээ яаж хийх вэ. Ямар эрсдэл хичнээн төгрөгийн төсөв, ямар төлөвлөлт орох вэ гэдэг энэ асуудлыг нэлээн ярьж Монгол Улсын түүхэнд анх удаа ном хэлбэрээр бичигдсэн ийм хөгжлийн хөтөлбөр юм гэдэг ийм онцлогийг бас гаргаж хэлэхийг хүсэж байгаа юм. 

Нийслэлийг яаж бид нар илүү төвлөрлийг сааруулахтай холбоотой, мөн одоо жишээлбэл яаж эдийн засгийн зохист тэнцвэрийг хангахтай холбоотой. Мөн нийслэл Улаанбаатар хотыг бид хэрвээ нийслэл Улаанбаатар хоттой дүйцэхүйц хэмжээний дараагийн суурин газар үүсвэл энэ хаана байх вэ гэдэг асуудлуудыг гаргаж илэрхийлсэн байгаа. Мэдээж энэ бол Их Хурал дээр ажлын хэсэг гараад ингээд хэлэлцэгдээд явах байх. Энэ талаар Үндэсний хөгжлийн газар тодорхой хариулт өгөөд явчих нь зүйтэй байх. Тийм ээ. Т.Дорж доктор бас хариулах нь зүйтэй байх гэж бодож байна. 
Г.Занданшатар: Үндэсний хөгжлийн газар 82. Ажлын хэсгийн 82 дугаар микрофон өгсөн байна. Яриарай. 

Т.Дорж: Энэ том төслийн эцсийн үр дүн хүн ардын маань амьдралын түвшин, амьдралын чанар дээшилж байна уу, үгүй юу гэдэг асуудал байгаа. 

Тэгэхээр бид анализ хийгээд үзэхэд Монголд нэг ёсондоо хүн амын гуравны нэг нь ядуу байна. Ажилгүйдэл их байна гэж байна гэж байна. Тэгэхээр бид энийг анализ хийгээд үзвэл юунаас болоод байна вэ гэдэг. Хүн ард маань яагаад ядуу болоод байна. Яагаад ажлын байр бага байна вэ. Эдийн засгийг ингээд судлаад үзэхэд явж явж ерөөсөө Монголын эдийн засаг бол хуримтлалгүй эдийн засаг байна. Яагаад вэ гэвэл ажлын байрыг бий болгохын тулд бид хөрөнгө мөнгө, хуримтлал байх ёстой. Ийм учраас яах вэ гэвэл энэ өр зээлээ дараад, хуримтлалтай эдийн засаг руу шилжих энэ асуудлыг үе шатаар нь авч үзсэн байгаа. 

Тухайлбал, 2050 оны байдлаар аваад үзвэл нэг хүнд оногдох дотоодын нийт бүтээгдэхүүн 15 мянган доллар. Нийт дотоодын нийт бүтээгдэхүүний хэмжээ Монголын 78 миллиард америк долларт хүрнэ. Хүний хөгжлийн индекс 0.9-д хүрнэ гэсэн энэ асуудал бий. Ингээд энэ хүний хөгжлийн асуудал хамгийн гол нь хөгжилтэй хүн болох юм бол заавал өөрөө өөрөө ажлаа олоод хийгээд явчихдаг. Төр бол түүнд туслах ёстой. Энэ үүднээс хүний хөгжлийн асуудал бол нийгэм ба хүн төвтэй энэ бүлэгт үндсэндээ тусгагдсан байгаа. Энэ бүлгийн хүмүүс бас энийг баяжуулах байх гэж бодож байна. 
Санхүүгийн асуудал. Бид бас хөрөнгө оруулалтын асуудлыг тооцоод үзсэн. Эдийн засгийн өсөлт 5-аас 6 хувь байна. Энэ өсөлт яах вэ гэвэл мэдээж хөрөнгө оруулалтын хүчээр урагшаа ахих ёстой. Энэ үүднээсээ тооцоод үзэхэд нийтдээ бид 700 миллиард америк долларын хөрөнгө энэ 30 жилд хөрөнгө оруулалт явагдана гэсэн. Энэ яах вэ гэвэл тухайн үеийн эдийн засгийн тэргүүлэх чиглэлүүд, түүнтэй уялдсан төслүүдэд тусгалаа олно гэсэн ийм тооцоо бий. 
Г.Занданшатар: Индэрийн 1 дүгээр микрофон. 

Д.Эрдэнэбаяр: Үндэсний хөгжлийн газрын салбарын хөгжлийн бодлого, зохицуулалтын газрын дарга Д.Эрдэнэбаяр. Д.Тогтохсүрэн гишүүний асуултад хариулъя. 
Төвлөрлийг сааруулах, шилжилт хөдөлгөөнийг зохицуулах зорилгоор концепцийн хувьд нэлээд өөрчилсөн ийм шинэ бүсүүдийг тодорхойлсон. Өмнө нь 1989 онд хийж байсан үйлдвэрлэх хүчний хөгжил байршлын судалгааг бид нэлээн орчин үеийн систем, математик загварыг ашиглаж Монголын нүүдлийн мал аж ахуй, нүүдлийн соёл иргэншил, суурин соёл иргэншлийг хослуулсан байдлаар ямар байдлаар хийж болох вэ гэдэг дээр бас ЖАЙКА-гийн эрдэмтэд болон Монгол Улсын Их Сургууль, Шинжлэх ухааны их сургууль, Хөдөө аж ахуйн их сургуулийн хамтарсан 100 орчим эрдэмтэд ажиллаж Монголын нутагт тохирсон загварыг боловсруулсан. 

Ингээд 22 шалгуур үзүүлэлтийн хүрээнд тооцож 6 бүсийг гаргасан. Энэ 22 шалгуур үзүүлэлтийн 11 нь буюу 50 хувь нь эдийн засгийн хүчин зүйл, нөөц бололцоогоо хэрхэн ашиглах вэ гэдэг дээр энэ загвар суурилж одоо энэ 2050 дээр орж байгаа шинэ бүсчлэлийг танилцуулж байгаа юм. Өөрөөр хэлбэл газрын доор байгаа болон дээр байгаа баялгийг бид хөрш орнууд болон гуравдагч зах зээлийн эдийн засгийн макро бүсүүд рүү хэрхэн нийлүүлэх вэ гэдэг дээр концепцийн нэлээн томоохон бүтээн байгуулалтын ажлуудыг тусгасан. Өөрөөр хэлбэл хэвтээ тэнхлэгийн өмнө нь явж байсан замыг үргэлжлүүлж дуусгах. Мөн эдийн засгийн босоо коридоруудыг бий болгох. Энэ дээр тулгуурлаж орон нутгийг микро бүсчлэлд хувааж тээвэр ложистикийн нэгдсэн сүлжээгээр холбож жижиг, дунд үйлдвэр эрхлэгч болон үйлдвэр эрхлэгчдийг тээврийн зардал багатай ийм тээврийн нэгдсэн сүлжээгээр холбох замаар олон улсын зах зээл дээр бүсүүдийн онцлог бүтээгдэхүүнүүдийг гаргах энэ том бүтээн байгуулалтын асуудлыг тусгасан. 

Энэ маань орон нутагт өөрийнхөө баялгийг ашигласан Монголын гэсэн онцлогтой бүтээгдэхүүнүүдийг хөрш зэргэлдээ улсын бүсүүдэд болон олон улсын зах зээл дээр гаргах үндсэн суурь нөхцөл бүрдэнэ гэж ингэж тооцсон. 

Мөн Улаанбаатар хотын ачааллыг багасгах зорилгоор дагуул болон хаяа хотуудыг эхний ээлжинд хөгжүүлэхээр тусгасан. Хоёр дахь ээлж нь буюу хоёрдугаар арван жилд Монголын нүүдлийн соёл иргэншил, соёлын үйлдвэрлэл, соёлын өвийг дэлхий нийтэд сурталчлах, соёлын экспортыг нэмэгдүүлэх чиглэлтэй шинэ хотын судалгааг хийж Орхон, Тамирын хөндийд бас байж болох юм гэдэг энэ судалгааны ажлыг, техник, эдийн засгийн үндэслэлийг хийхээр тусгасан байгаа юм. 

Ингээд бүс болгоны онцлог үйлдвэрлэлийг дэмжих замаар ажилгүйдэл, ядуурлыг бууруулах, онцлогтой бодлогуудыг бүсчилж явуулъя. Энэ хүрээндээ зөвхөн макро бүсээс гадна микро 83 бүсчлэлийг шинээр тодорхойлохоор математик загвар хийж тусгасан. Энэ өмнө нь бүлэг суурингийн тогтолцоо гэж явж байсан. Энийг бид нар шинэчилж эдийн засгийн таталцлын 83 цэгийг тодорхойлж энэ дотор бүтээн байгуулалтын ажлуудын хамт тусгасан байгаа. 
Г.Занданшатар: Д.Тогтохсүрэн гишүүн нэмэлт 1 минут тодруулъя. 
Д.Тогтохсүрэн: Би тэр усан дээр нэгдүгээрт хариулт авмаар байгаа юм шүү. Их том том төслүүдийг яаж хэрэгжүүлье гэж байгаа юм гэж. 

Тэгэхээр энэ бодлогын баримт бичиг бол өмнө нь явж ирсэн уламжлал, өмнө нь явж ирсэн улсынхаа бодлоготой нийцэж явах хэрэгтэй л дээ. Одоо энэ оруулж ирсэн дээр би зүгээр бүсчилсэн хөгжил дээр нэг л зүйл хэлье. 
Одоо байгаа бүсчлэлээсээ шал өөр бүсчлэл хийсэн байна лээ. Одоо Монгол Улс 5 бүсэд хуваагдаж байгаа шүү дээ. Баруун бүс, Хангайн бүс, Төвийн бүс, Зүүн бүс, Улаанбаатарын бүс гэж. 6 болгоод сонин сонин хуваалт хийсэн байна лээ. Жишээ нь, Өвөрхангай аймгийг Говь-Алтайд аваачаад оруулсан байна лээ. Тийм амьдралгүй юм хийж болохгүй л дээ. Би ганцхан жишээ хэлж байна шүү. Тийм амьдралгүй юм хийж болохгүй. 
Хоёр дахь том юм бол би Улаанбаатар хотоо задалж бид дараагийн нийслэлээ энэ бодлогын баримт бичигтээ тусгаж өгөх ёстой байхгүй юу. Тэр нь хаана нь байх юм. Хархорин байх юм уу. Тэр Майдар нь байх юм уу. Юу нь байх юм. Тэрийгээ зарлаж хэлж өгөх хэрэгтэй байхгүй юу. Судална, барина, тэгнэ гэдэг бол нэг их тийм оновчтой үг хэллэг би биш ээ гэж бодож байгаа юм. 

Тэгээд надад тэр гадаргуугын устай холбоотой. Тэр томоохон говийг усжуулах төслүүдээ яаж хэрэгжүүлэх гээд байгаа юм бэ гэдэг талаар би бас давхар тодруулга авъя гэж бодож байгаа. 

Г.Занданшатар: Индэрийн 1 дүгээр микрофон. 

Д.Эрдэнэбаяр: Бүсчлэлийн хувьд илүү эдийн засгийн нөөц баялгууд хаана байна вэ гэдэг ижилслүүдийг илүү тооцож авсан. Өмнөх бүсчлэл маань аль аль бүс нь нэг бүсэд байна вэ гэдэг концепцийг авч байсан бол энэ маань одоо сүүлийн хэдэн жилд эдийн засгийн нөөц баялгаа ашиглахад нэг бүс нэг бодлого явуулах энэ боломж нь алдагдаж байна. Тийм учраас илүү ижил нөөцийг ижил бодлогоор, санхүүгийн болон эдийн засгийн урамшууллаар дэмжих энэ ижилслүүдийг илүү тооцож авч энэ дотор тусгасан. 

Хоёр дахь асуудлын хувьд одоогийн байдлаар нийслэлийг шилжүүлэхэд хамгийн тохиромжтой шинэ хот байгуулахад хамгийн тохиромжтой газар бол Орхон, Тамирын хөндий буюу одоогийн Архангай аймгийн Өгий нуур орчмын газар илүү боломжтой юм байна гэдгийг манай үе үеийн эрдэмтэн судлаачид өмнөх бодлогын үед ч ярьж байсан. Одоо энийгээ давхар тооцоо судалгааг хийж бас энэ дотор оруулахаар байгаа. 

Мэдээж энэтэй холбоотой Барилга.../минут дуусав/

Г.Занданшатар: Жанжин Д.Сүхбаатарын танхимаас Н.Цэрэнбат. Устай холбоотой асуудлаар хариулт өгнө. Гадаргуугын ус, хиймэл нуур, цөөрөм. Д.Сүхбаатарын танхим. Н.Цэрэнбат гишүүн. 
Н.Цэрэнбат: Д.Тогтохсүрэн гишүүний асуултад хариулъя. 

“Алсын хараа-2050”-д үнэт баялаг бол ус гэж ингэж тусгайлан заалт орсон байгаа. Таны хэлээд байгаа усыг ашиглах, гадаргын усыг ашиглах дээр 6 дугаар бүлэг дотор заалтууд байгаа. Бид одоо байгалийн тогтоц, ургалын татам, хур тунадасыг ашиглан одоо ус хуримтлуулна. Мөн томоохон голууд дээр урсацын тохируулга хийж олон зориулалтын цуваа сангууд байгуулагдана. Энэний ТЭЗҮ-гийн ажлуудын төслийг боловсруулж барилгын ажлуудыг эхэлж энэ хугацаанд шийднэ гэсэн ийм тусгайлан бүр заалт орсон байгаа. 
Монгол Улсын Засгийн газраас сүүлийн жилүүдэд хийж байгаа гол ажил маань энэ усны ашиглалтыг сайжруулах, бохирдуулагч нь их төлдөг байх, усыг дахин ашигладаг аж ахуйн нэгжүүдэд ус бохирдуулсны нөхөн төлбөрөөс орж байгаа орлогын 50 хүртэлх хувийг дотаци байдлаар өгч байж энэ усны салбарын ашиглалт, судалгаа, шинжилгээний ажлууд дээр төсөв мөнгө дутагдалтай явсан энэ алдааг засаж байгаа. 

Мөн бид Усны газар байгуулж агентлагийн түвшинд байгуулаад Засгийн газрын тогтоол гарсан. Одоо ингээд удахгүй энэ маань албажаад явна. Энэ хүрээнд цаашдаа Монгол Улсын хөгжлийн эх сурвалж бол ус. Усаа ашигласан, усны томоохон барилга байгууламжийг үе шаттай, хөрөнгө мөнгийг нь тасалдахгүйгээр ингэж шийдэж ашиглаж явж байж бид хүн амын төвлөрлийг, эдийн засгийн хөгжлийн суурийг тэтгэнэ гэж үзэж байгаа гэдгийг хэлье. 
Г.Занданшатар: “Жанжин Д.Сүхбаатар” танхимаас Ц.Гарамжав гишүүн асуулт асууна. 

Ц.Гарамжав: Та бүгдийн энэ өдрийн амар амгаланг эрье. 

Монгол Улс 2050 он хүртэл хөгжлийн ийм сайхан хөтөлбөртэй болж байгаад их баяртай байна. Энийг манай улсын шилдэг залуу мэргэжлийн эрдэмтэн профессорууд, Засгийн газрын ахмад туршлагатай эрдэмтэд нийлж Засгийн газар маань удирдаж ийм сайхан хөтөлбөр боловсруулсан байна. 

Бусад бүх улс орнууд 20-иос 50 жилийн стратеги бодлогын ийм хөгжлийн хэлбэртэй гэж саяхан Л.Оюун-Эрдэнэ сайдын илтгэл дээр дурдагдлаа. Тэгээд эдийн засгаа зөв төлөвлөсөн улс орнууд өөрийн улс орныхоо онцлогт тохируулж цаг агаар, нөхцөл, ард иргэд, хүн амынхаа тоог зөв тооцоолсон улс орнуудын хөгжил сайн явж байгаа нь харагддаг. Өнөөдрийг хүртэл бид хөгжлийн улс төрийн хүчний энэ Засгийн эрх барьж байгаа байдлаас шалтгаалаад хөгжлийн олон бутархай авцалдаагүй ийм баримт бичгүүдтэй явж ирсэн. Өнөөдөр харин ийм сайхан нэгдмэл 2050 он хүртэл анхны ийм албан ёсны стратеги бодлогын баримт бичиг гарч байгаа нь их сайн хэрэг байна. 

Тэгэхээр энэ дээр нэг хэдэн ийм төлөвлөлт дээр ямархуу асуудлаар төлөвлөсөн бэ гэдэг асуудлууд байгаа юм. Жишээлбэл, ямархуу тооцоогоор, ямар судалгаагаар. 

Бид 2050 он гэхэд ядуурлаа бүр мөсөн арилгаж чадах уу, үгүй юу? Нийт иргэд маань 2050, нэг хүнд ногдох үндэсний бүтээгдэхүүний нэгж хэмжээ 15 мянган доллар хүрнэ гэж байна. Энэ бол сайн хэрэг. Тэгэхдээ одоо орлого, энэ бүх бүтээн байгуулалтыг хийхэд одоо та бүхний илтгэлд гарсан 187 төслийг хэрэгжүүлэхэд шаардагдах тэр хөрөнгийн эх үүсвэрийг бий болгох тэр үйл ажиллагааг яаж зохион байгуулах вэ? Энэ мэдээж хэрэг үйлдвэрлэл явж байж, баялаг үйлдвэрлэгдэж байж, бүтээгдэхүүн үйлдвэрлэгдэж байж, нэмүү өртөг шингэж байж орлого, хөрөнгө оруулалт, мөнгө төгрөг хуримтлал бий болно. Тэгэхээр энүүгээр ард иргэд маань орлоготой байж нийгэм маань хөгжиж нэг хүн ногдох үндэсний баялаг нэмэгдэнэ гэсэн үг. 
Тэгэхээр цаашдаа ер нь нийгмийн баялаг үйлдвэрлэх энэ үйл ажиллагааг бид одоо энэ зах зээлийн ардчилсан чөлөөт эдийн засаг гэдэг бол одоо хувийн хэвшил дээрээ тулгуурласан ийм эдийн засаг явж байдаг. Тэгэхээр бид цаашдаа энэ эдийн засгийн тогтолцоогоо яаж авч явах юм бэ? Жишээлбэл, төр өөр дээрээ эдийн засгийн баялаг бүтээх энэ харилцааг төвлөрүүлээд одоо ингээд зохицуулах бодлогоо явуулах юм уу? Ажлын байраа бий болгоод, удирдаад, төвлөрүүлээд одоо нэг жаахан тиймэрхүү хандлага харагдаад эхэлсэн шүү дээ. 

Эсвэл одоо энэ ардчилсан чөлөөт эдийн засгийнхаа нийгмийн тогтолцоогоор хувийн хэвшил, жижиг, дунд үйлдвэр, үйлдвэржилт, аж үйлдвэржилт, одоо энэ компани, аж ахуйн үйл ажиллагаануудаа дэмжиж тэдгээрийнхээ үйл ажиллагааг идэвхжүүлэх, ажлын байр нэмэгдүүлэхэд нь дэмжих. Ингэж нийгмийн зөв зохион байгуулалтыг хийж одоо энэ эдийн засгийн орлого, санхүү, хөрөнгө бий болгох үйл ажиллагаагаа явуулах уу гэж. Баялгийг ер нь яаж бий болгох вэ гэдэг асуудал байгаа. Энийг хэрхэн ерөнхий бодлогоор нь төлөвлөсөн юм. 

Дараагийн нэг асуудал бол улс оронд нэлээн олон, 200-гаад том хэмжээний төслүүд хэрэгжиж байна. Эрчим хүч, тээвэр, ложистикийн салбарын олон төслүүд байх ёстой. Яагаад гэвэл манай улс дэд бүтцээ огтхон ч бараг шийдэгдээгүй байгаа. Дэд бүтэц хөгжиж байж манай улс орон хөгжлийн замдаа эргэлт буцалтгүй орох ёстой. 

Тэгэхээр ирээдүйд бид хөгжлийнхөө гол чиглэлийг ямар улс орон байхаар. Жишээлбэл, аялал жуулчлал дээрээ түшиглэх юм уу? Эрчим хүч дээрээ түшиглэх юм уу? Эсвэл хөдөө аж ахуйн улс орон байх ёстой юу? Бид нарын нэг солонгоруулна гэж яриад байгаа. Өнөөдөр бол яах ч аргагүй бид ядуу буурай байгаа учраас уул уурхайн баялгаа ашиглаж амьдарч байна. Цаашдаа мэдээж энэ бид нарын боломж маш их байгаа. Аялал жуулчлалын улс орон болох ч боломж байгаа. Дан ганц. Хөдөө аж ахуйн улс орон болох ч боломжийг. Аль чиглэл рүүгээ бид нар эдийн засгаа чиглүүлж солонгоруулж хөгжүүлэх вэ? Энд яаж төлөвлөгдсөн бэ гэдэг асуудал. 

Дараагийнх нь бол энэ нийгмийн гол баялаг бүтээгч энэ аж ахуйн нэгж, компаниуд, ажлын байр бий болгогчдоо бид хэрхэн дэмжиж монгол хүнээ Монгол Улсдаа ажиллуулдаг, амьдруулдаг.../минут дуусав/

Г.Занданшатар: Л.Оюун-Эрдэнэ сайд асуултад хариулна. 

Л.Оюун-Эрдэнэ: Ц.Гарамжав гишүүний асуултад хариулъя. Эдийн засаг бол тусгайлсан нэг бүлэг байж байгаа. Эдийн засагтай холбоотой асуудал дээр таны хэлдэгээр уул уурхайгаас хэт хамааралтай, төмөрийн хүдэр, алт, зэс гээд энэ хэдэн түүхий эдээс хамааралтай. Тэгээд дэлхийн зах зээл дээр үнэ ханш нь уначихаар Монголд эдийн засгийн хямрал болдог. Энэ асуудал дээр яаж өөрчлөлт хийх вэ гэдэг ийм бүлэг тусгагдсан байгаа. 

Үүн дээр яг судлаачид болон олон улсын байгууллагын бас зөвлөмжөөр бид энийг тодорхойлсон. Уул уурхай дээр боловсруулах үйлдвэртэй холбоотой энэ асуудал руу томоохон хэмжээний ийм реформ хийгдэж байж нэмүү өртөг шингэнэ. Үүнийгээ одоо уул уурхайн салбарын томоохон зонхилох бодлого гэж үүн дээр тусгасан байгаа. Тэр 187 төслийн 11 орчим нь дандаа боловсруулах үйлдвэртэй холбоотой. Яаж түүхий бүтээгдэхүүнд нэмүү өртөг шингээх вэ гэдэгтэй холбоотой ийм төслүүд байгаа. 
Хоёрдугаарт, эрчим хүчтэй холбоотой асуудал. Ялангуяа бүсчилсэн хөгжлийн үзэл баримтлалтай. Одоо яг энийг хийсэн гол аргачлал нь юу вэ гэхээр энэ удаа бол хүчээр жишээлбэл Хангайн бүс гэхээр 5 аймаг, Зүүн бүс гэхээр 3 аймаг гэхгүйгээр яаж ажлын байр гарах вэ, яаж энэ том төслүүд явах вэ, тэнд яаж хүн жам ёсны дагуу өөрөө очиж суурьших вэ гэдэг дээр тулгуурлаж хийх нь илүү зүйтэй гэж үзсэн юм. 

Энэ утгаараа жишээлбэл баруун бүс нутаг. Тэр дундаа өндөр уулын манай аймгууд. Өмнөговь аймаг жишээлбэл эрчим хүчний экспортлох томоохон хэмжээний үйлдвэрлэл хийх ийм нөөц боломжтой гэдэг ийм судалгаа гарч ирсэн. КОЙКА-гийн судалгаан дээр ч гэсэн ингэж гарч ирсэн. Тэгэхээр эрчим хүч бол бас тэргүүлэх салбар байх нь. 

Тээвэр, ложистикийн салбар бас тэргүүлэх салбар байх боломжтой юм гэдэг ийм тооцоолол гарч ирсэн. Монгол Улс бол далайд гарцгүй. Гэхдээ бидний хувьд контейнер тээвэр хөгжүүлэх ийм өргөн боломж байгаа. Төмөр замаар бид зөвхөн нэг улстай биш хоёр улстай хиллэх ийм томоохон төмөр замын бодлого явж байгаа. 
Тийм учраас тээвэр, ложистикийн энэ салбар бол нэлээдгүй их хэмжээний ажлын байрыг бий болгох ийм салбар юм гэдгийг тооцож гаргаж ирсэн байгаа. Аялал жуулчлал, түүн дотор үйлчилгээ болон жижиг, дунд үйлдвэрлэлтэй холбоотой ийм томоохон бүтээн байгуулалт. Ялангуяа их сонин судалгаа гарч ирж байгаа юм л даа. Манай эргэн тойронд байгаа жишээлбэл хоёр хөрш Япон, Солонгос өөрөө дэлхийн нийт аялал жуулчлалын бараг 50 орчим хувийг эзэлж байгаа ийм том хүний нөөц байгаа юм. 
Тийм учраас энэ дээр бид яаж төрөлжсөн аялал жуулчлалыг хөгжүүлэх вэ гэдэг. Түүнийг дагасан үйлчилгээг яаж хөгжүүлэх вэ гэдэг ийм асуудал байгаа. 

Зургаа дахь нь жишээлбэл мэдлэгжсэн бүтээгч эдийн засаг гэдэг ийм зүйлийг хөндөж байгаа юм. Жишээлбэл, The Hu хамтлаг магадгүй одоо ингээд дэлхийд яг ийм байдлаар ингээд дараа дараагийн хамтлагууд гарвал энэ магадгүй Оюу Толгойн жилийн ашгаас ч илүү их хэмжээний мөнгийг Монголд төвлөрүүлэх боломжийг бий болгож магадгүй. IT, инноваци. Энэ бүх зүйлээ одоо илүү дэмжих цаг болсон. Магадгүй жишээлбэл Hollywood-ийн нэг том кино хийхэд энэ Эрдэнэтийн нэг жилийн орлогоос ч илүү их хэмжээний мөнгийг Монгол Улсад төвлөрүүлж магадгүй. 
Тийм учраас оюунлаг, мэдлэгжсэн ийм бүтээлч салбаруудыг дэмжих нь илүү зүйтэй юм гэдэг байдлаар. Эндээс 2045 оноос хойш Монгол Улс ажиллах хүчний дутагдалд орох. Тэр дундаа урд хөрш орох ийм тооцоо судалгаа гарч ирсэн. Тийм учраас бид яаж ажлын байраа хадгалах вэ, одоо байгаа боловсролын салбарын чиглэлд энэ эдийн засгийн тэргүүлэх 6 салбартаа хэрхэн уялдаж хүний нөөц болон хөдөлмөрийн бүтээмжийн чадавхийг нэмэх вэ гэдэг бол бас нэлээдгүй ийм томоохон асуудал болж ирсэн. 

Хөгжлийг бид дотоодын нийт бүтээгдэхүүнд тийм ээ ямар байна гэдгээс илүүтэйгээр хөдөлмөрийн бүтээмж ямар байх вэ, боловсролын түвшин ямар байх вэ, эрүүл мэнд нь ямах байх.../минут дуусав/

Л.Энх-Амгалан: Нэмж хариулах уу? Л.Оюун-Эрдэнэ сайд. 82 дугаар микрофон. Ажлын хэсэг. Ажлын хэсэг нэмж хариулт өгье. 

Т.Дорж: Сая хөрөнгө оруулалтын асуудал ярьж байна л даа. 

Тэгэхээр ер нь дэлхий нийт бол, Монголын эдийн засаг бол одоо нэг ёсондоо олборлох салбар давамгайлсан. Боловсруулах юм бол ерөөсөө 10 хүрэхгүй хувь байгаа. Цаашдын зорилго бол яах вэ гэвэл ер нь дэлхийн эдийн засаг бол мэдлэгийн эдийн засаг руу шинжлэх ухаанд суурилсан ийм замаар явж байгаа. 
Тэгэхээр боловсруулах үйлдвэрийн салбар бол яах аргагүй маш өндөр түвшинд бид төлөвлөсөн байгаа. Жишээлбэл, 2050 он гэхэд дотоодын нийт бүтээгдэхүүнд боловсруулах салбарын эзлэх хувийн жин 27.8 хувь. Тэрнээс ч дээшлүүлэх ийм боломжтой гэсэн ийм тооцоо байгаа. 

Тэгэхээр хамгийн гол нь бид юу байна гэвэл энэ тэргүүлэх салбар гэх юм бол 5 жилээс 5 жилд шилжих, 10 жилээс 10 жилд шилжихэд хооронд харьцаа тэргүүлэх салбарын хоорондын харьцаа өөрчлөгдөж явна. Нэг ёсондоо гарц нь нөгөөгийнхөө орц нь болж байдаг. 

Энд сая Л.Оюун-Эрдэнэ дарга ярилаа. Жишээлбэл, тээвэр, ложистикийн салбар Монголд бас гол салбар болно. Та нөхөд мэдэж байгаа. Ер нь эдийн засгийн коридорын хүрээнд энэ 3 улсын хоорондын эдийн засгийн хамтын ажиллагааны гол чиглэл бол тээвэр, ложистикийн салбар. В.Путин Ерөнхийлөгч хэлсэн. Ер нь хэлж байгаа. Яагаад гэвэл Монголын төмөр замын дамжин өнгөрүүлэх ачааны хэмжээг 100 сая тонн хүргэнэ гэж. 100 сая. Энэ бол яах вэ гэвэл манай эдийн засагт маш том хүч. Та нөхөд мэдэж байгаа. Бас нөгөө талаас яах вэ гэвэл энэ төмөр замын шинэчлэлийн асуудал одоо хөрөнгө оруулалтууд нэлээн нэмэгдэх. Энэ бол манай хоёр хөрш хоёулаа сонирхож байгаа. 
Нөгөө талаас юу гэвэл зүүн тийшээ төмөр замын хүрээ, зам тээврийн хүрээ улам өргөжинө. Азийн H-3 зам тавигдаж байгаа. Ашиглалтад орж байгаа. Баруун бүсээр яах вэ гэвэл төмөр замын бас том төслүүд явж байгаа. Эндээс аваад үзэх юм бол ер нь жин дарах хэмжээний ийм том чиглэлээр энэ тээвэр, ложистикийн салбарт байгаа. 

Монгол бол ер нь дэлхий нийт бол юуг хүсэж байна вэ гэвэл энэ сэргээгдэх эрчим хүчээр ерөөсөө өөрийнхөө эрчим хүчний нөөцийг хангах. Монгол сэргээгдэх эрчим хүчний нөөцөөрөө маш баялаг орон. Энэ ч үүднээс яах вэ гэвэл Азийн хэмжээнд энэ чиглэлээр том тоглогч болох ийм ирээдүй Монголд байгаа. Энэ үүднээсээ яах вэ гэвэл бас энэ эрчим хүчний салбар гол чиглэл явна. 
Нөгөө нэг асуудал бол юу байна вэ гэвэл бид энэ соёлын энэ бүтээлч энэ салбарыг хөгжүүлэх. Бидэнд соёлын аугаа их нөөц байна. Нөгөө талаас үндэсний уламжлалт урлагийг үйлдвэрлэл болгох. Тэгээд аваад үзэх юм бол одоо жишээлбэл энэ мэдээлэл технологийн салбарт яах вэ гэвэл бид маш өндөр хэмжээнд. Нэг үгээр хэлбэл юу гэсэн үг вэ гэвэл энэ дижитал эдийн засгийн чиглэл Монголын эдийн засагт маш өндөр хувь эзлэх ийм хэмжээнд явагдана. Энэ юу гэсэн үг вэ гэвэл.../минут дуусав/
Л.Энх-Амгалан: Л.Оюун-Эрдэнэ сайд нэмж 1 минут. 

Л.Оюун-Эрдэнэ: Ц.Гарамжав гишүүний асуултад хариулж байхад цаг дууссан учраас. Энэ хөтөлбөрийн номны 196-гийн хүснэгт 4.2, 97 дугаар хуудасны 4.3, мөн 4.4, 98 дугаар хуудасны 4.5 дахь хүснэгт. Энэ дээр нөгөө ажиллах хүчний төсөөлөл салбараар 2018 оныхоор. 4.6 2025 он хүртэл ажиллах хүчний төсөөлөл, эдийн засгийн тэргүүлэх салбаруудаар. 4.7 ажиллах хүчний төсөөлөл, эдийн засгийн төрөлжилтөөр гээд. Энэ хүснэгтүүдийг илүү хараад ярьчихвал энэ дээр илүү ойлгомжой. Зарим нэг зүйлийг хариулахаар цаг хүрэхгүй байгаа учраас Ц.Гарамжав гишүүнд яг энийг уншаад бас илүү ярилцаад явах нь зүйтэй байх. 

Нөгөө талаар Засгийн газрын зүгээс ингээд оруулж ирж байгаа. Одоо бол Их Хурлын ажил үлдэж байгаа. С.Бямбацогт гишүүн ахлаад ажлын хэсэг байгуулагдаад явна. Ямар ч зүйл Их Хурлын түвшинд бас өөрчлөгдөж явах ийм боломжтой төсөл юм. Одоо бол өнөөдөр бид нар төслийн.../минут дуусав/

Л.Энх-Амгалан: Ц.Гарамжав гишүүн нэмж 1 минут тодруулъя. 
Ц.Гарамжав: Баярлалаа. Тэгэхээр ерөнхийдөө манай Монгол Улсад дэд бүтцийн хөгжлийн, ложистик тээврийн хөгжлийн ирээдүй харагдаж байгаад их баяртай байна. 

Тэгээд миний түрүүний асуусан нэг чухал юм бол ер нь энэ бүтээгдэхүүн, баялаг үйлдвэрлэлийн салбарт төрийн өмчийн үйлдвэрүүдээ давамгайлж хөгжүүлэх юм уу, эсвэл хувийн хэвшлийн аж үйлдвэр барих, жижиг, дунд үйлдвэрүүдийнхээ энэ хөгжлийг бас дэмжиж хөгжлийн зөв шатанд нь оруулах юм уу гэсэн асуудал байгаа юм. Тэгэхээр төрийн өмч яваандаа давамгайлна гэсэн хардлага нийгэмд үүссэн байгаа. Тэгэхээр энэ тал дээр одоо яг нэг товч тодорхойхон хариулт товчхон авъя. Баярлалаа. 

Л.Энх-Амгалан: Л.Оюун-Эрдэнэ гишүүн нэмж тодруулъя. 

Л.Оюун-Эрдэнэ: Энийг бас ярьсан. Нэг үгээр хэлбэл 1990 он хүртэл төвлөрсөн төлөвлөгөөт эдийн засаг гэж явж байгаад түүний дараа задрал болоод үндсэндээ төр зохицуулалт хийхгүйгээр 30 жил явж ирсэн. 

Цаашдаа хувийн хэвшил, төрийн идэвхтэй түншлэл дээр байх ийм концепци байх нь зүйтэй юм гэдэг ийм байдлаар үзсэн. Яагаад вэ гэхээр хувийн хэвшил зарим зүйлийг одоо жишээлбэл өөрөө бас хийх боломжгүй. Төр бүх зүйлийг зохицуулалтгүй орхих нь бас өөрөө алдаа дутагдал болсон байна гээд. Гэхдээ энэ нь өөрөө төр бүх зүйл рүү орно гэсэн үг биш. Яаж бид нар энэ томоохон хөтөлбөрүүд дээр төр, хувийн хэвшлийн идэвхтэй түншлэлийг урт хугацаанд өрнүүлэх вэ, яаж гадаад дотоодын хөрөнгө оруулалтыг татах баталгаатай орчныг бүрдүүлэх вэ гэдэг дээр энэ хөтөлбөрийн эдийн засгийн бодлогын дөрөв дэх багана дээр энэ хариулт тодорхой байж байгаа гэдгийг хэлэхийг хүсэж байна. Баярлалаа. 
Л.Энх-Амгалан: Одоо “Их эзэн Чингис хаан” танхимаас Я.Содбаатар гишүүн асуулт асууна. 

Я.Содбаатар: Энэ “Алсын хараа-2050” гэж Монгол Улс урт хугацааны хөгжлийн хөтөлбөрийн үзэл баримтлал олон эрдэмтэн, судлаачид оролцсон. Манай бас гол байгууллагууд бүгд санаа оноогоо оруулсан ийм л баримт бичиг Их Хурлаар хэлэлцэхээр орж ирж байна. 

Энэ нь энэ удаагийн парламентаас бүрэн эрхийнхээ хугацаад хэд хэдэн томоохон асуудлуудыг шийдэж байгаагийн нэг нь энэ гэж би харж байгаа. Өнгөрсөн 30 жилийн алдаа оноогоо дэнсэлж бид ялангуяа засаглалын явж ирсэн алдаа оноог дэнсэлж энийг сайжруулж төгөлдөржүүлэхийн хүрээнд Үндсэн хуулийн нэмэлт, өөрчлөлтийг өнгөрсөн онд хийсэн. Энэ бол Монгол Улсын дараагийн 30 жилийн тогтвортой сонгодог парламентын чиглэл рүү явах ийм алхам болсон шинэчлэлийг бид хийсэн. 
Энэтэй адилхан хөгжлийн бодлогын хэд хэдэн баримт бичиг гарч байсан. Өмнө нь. 2021 гэдэг баримт бичиг гарч байсан. 2030 гэдэг гарч байсан. Өнөөдөр 2050 гээд ингээд бас Засгийн газраас өргөн барьж орж ирж байна. 
Тэгэхээр энэ юугаа бид аль ч улс төрийн хүчин гарсан яс мөрдөж хэрэгжүүлдэг байх чиглэл дээр бас анхаарах ёстой. Тийм учраас Хөгжлийн бодлого, төлөвлөлтийн тухай хууль, бусад хуулиудад энийг бас нарийн шигтгэж. Нэгэнтээ Их Хурлаар батлагдсан төрийн бодлогын баримт бичиг, хөгжлийн баримт бичгийг нийтээр дагаж мөрддөг байх энэ соёлыг төлөвшүүлэх чиглэл рүү бас эрх зүйн өөрчлөлтүүд бас хийх ёстой гэж харж явдаг. 
Энэ удаагийн одоо энэ “Алсын хараа-2050” хөтөлбөр дотор ялангуяа тэгш бус байдлыг багасгах, баян хоосны ялгааг арилгах чиглэл рүү гол анхаарал хандуулж энэ үндэсний бүтээмж, хөдөлмөрийн үнэлэмж, амьдралын чанарын үзүүлэлт, үндэсний нэгдмэл үнэт зүйл гээд ингээд чухал чухал хөгжлийн үзүүлэлтүүдийг бас барьж хийсэндээ их чухал байгаа юм. Бид чинь сүүлийн үед сонгууль болоод ч тэгдэг юм уу илүү энэ онолын мэргэжлийн ийм үг яриа ерөнхийдөө их бага сонсогддог болсон үе л дээ. 

Тэгэхээр энэ утгаараа энэ авч үзэж байгаа ялангуяа амьдралын чанарын үзүүлэлтүүдийг барьж явж байгаа нь би бол зөв гэж харж байгаа. Тэгш бус байдал, баян хоосны ялгаа бол манай ард иргэдийн дунд ч, нийгмийн дунд ч, дэлхийн нийтийн дунд ч хамгийн сүүлийн үед хамгийн их яригдаж байгаа асуудал. Тийм учраас энийг яах чиглэлээр бас тодорхой зорилт дэвшүүлсэн байна гэж. Энийг сайшааж ер нь энэ хэлэлцүүлгийн явцад улам сайжруулах ёстой гэж ингэж үзэж байгаа. 
Хоёр чухал асуулт байна. Нэгдүгээрт, энэ бүсчлэлээ яаж хуваасан юм бэ? Өмнө нь бид нар бүсчилсэн хөгжлийн үзэл баримтлал гээд энийг дагаад нэлээн олон баримт бичгүүд гаргаад бүсийн хөгжлийн төвүүдийг тодорхойлоод тодорхой хөрөнгө оруулалтууд хийгээд, тэрийгээ дагаад тэнд бүсийн оношилгоо, эмчилгээний төвөөс эхлүүлээд ингээд бүсийн дундаж гол байгууллагууд нь байгуулагдаад ингээд явж байгаа. 
Тэгтэл одоо бол энэ бүсээ өөрчлөхөөр орж ирсэн. Тэгээд энэ нь ямар үндэслэлтэй юм. Би бол хуучин байсан 5 бүсчлэлээрээ явах нь зүйтэй гэж бодож байгаа. 

Ер нь бид дээр үеэсээ ч гэсэн энэ 4 хан гэж байсан юу бол хангай, говь, тал хээрийг хамардаг. Бэлчээрийн мал ахуйдаа зохицсон. Цаг уур, дөрвөн улиралдаа зохицсон их олон талыг харж энэ бүсчлэлийн асуудлыг шийддэг. Тэгээд энэ удаагийн юун дээр бүсчлэл арай өөрөөр орж ирж байгааг би нэгдүгээрт үндэслэлийг нь сонсмоор байна гэж. 

Хоёрдугаарт, бид нар 30 жилийн хөгжлийн асуудлыг ярьж байгаа юм. Тийм учраас 30 жилийн хөгжилд Монгол Улсын хөгжлийн дараагийн төв хаана байх вэ гэдэг асуудал бол их чухал. Улаанбаатар хот бол мэдээж Монгол Улсын хүн ам төвлөрсөн нэг төв байж таарна. 

Хоёр дахь хөгжлийн буюу суурьшлын бүс, эргээд тэрийгээ дагасан хөгжлийн төвөө бид бодлогоор одооноос зарлаж, тэр лүү чиглэсэн хөрөнгө оруулалт, түүн рүү чиглэсэн дэд бүтцийн бүтээн байгуулалтууд тойрч хийх ёстой. 1999 оноос хойш парламентын түвшинд хоёр дахь нийслэлийг хаана байгуулах вэ гэдэг асуудал судалгааны түвшинд явж, ажлын хэсгүүд байгуулагдаж, гурав дөрвөн парламент дамжиж судалгаа хийгдсэн. 
Л.Энх-Амгалан: Л.Оюун-Эрдэнэ гишүүн хариулъя. 

Л.Оюун-Эрдэнэ: Бүсчилсэн хөгжлийн үзэл баримтлалын өмнөх баримт бичиг дээр бид эхлээд дүн шинжилгээ хийж үзсэн юм. 

Тэгээд хэрэгжилтийн хувьд үндсэндээ бас бүтэн хангагдаагүй гэдэг ийм үзүүлэлт гарч ирсэн. Энэ дээр бид ЖАЙКА-гийн эрдэмтэдтэй бас нэлээдгүй нарийн суусан. Энэ нь өөрөө бараг дангаараа ийм 10 том бичиг баримт байгаа. Энийг Я.Содбаатар гишүүн бас авч үзэж болох байх. 
Ингээд энэ бол нэлээн маргаантай асуудал байсан. Өнгөрсөн одоо энэ хөгжлийн бодлогын баримт бичгийг боловсруулж байх үеийн нэлээн маргаантай асуудал бол энэ байсан. Гагцхүү нэг философи дээр тогтсон. Тэр нь юу вэ гэхээр аливаа бүсчлэл гэдэг бол нутаг дэвсгэрээр шууд хүчээр хийж болдоггүй юм байна гэдэг. Энэ бол бизнес, эдийн засгийн урсгалаар хийгддэг юм байна. Хүн ам шууд очоод суу гэвэл тэнд очиж суудаггүй юм байна. Амьдардаггүй. Тэрийг бодлогоор дэмжиж байж энэ төвлөрөл задардаг юм байна. 
Тэгэхээр одоо жишээлбэл ингэсэн гэсэн үг. Өмнөговьд бол Монгол Улсын уул уурхай, аж үйлдвэр, палеонтологийн аялал жуулчлалтай холбоотой ийм таталцах орон зай байна гэж судлаачид гаргаж ирж байгаа юм л даа. Жишээлбэл, Дархан, Орхон, Сэлэнгэ. Энэ бол газар тариалан, мал аж ахуй, тэр дундаа эрчимжсэн мал ахуйн ийм таталцах орон зай байна. 
Баруун бүс. Одоо жишээлбэл сэргээгдэх эрчим хүч. Тэр дундаа усанд тийм ээ, усны түвшинд суурилсан сэргээгдэх эрчим хүчийг цаашаа экспортлох ийм боломж байна. Байгалийн аялал жуулчлалтай холбоотой таталцах орон зай одоо саяны ярьсан Говь-Алтай, Хөвсгөл болон бусад газруудад байна. Архангай, Өвөрхангай гээд. 

Хэрвээ энэ яах вэ маргаантай асуудал учраас бидний хувьд хэрвээ гэдэг зүйл авч оруулъя гэсэн. Хэрвээ Улаанбаатар хот нэг өдөр нүүх юм уу, аль эсвэл Улаанбаатар хоттой дүйцэхүйц хэмжээний хоёр дахь суурьшлын бүс байгуулагдвал энэ бол Хархорин. Энийг бол одоо бас судлаачдын хувьд тэр нөгөө агаарын орон зай, уулын орон зай, усны нөөцийн асуудал, метр квадрат талбай, түүх. Мөн одоо жишээлбэл төв хэсэгт байрладаг гээд. Энэ байдал руу нарийвчилсан техник, эдийн засгийн үндэслэл хийгдэх нь зүйтэй юм. 

Улаанбаатар хотын хувьд 3.6 сая хүнтэй болох ийм потенциал байна. Энэнээс хэтэрч болохгүй гэдэг ийм байдлаар гаргасан. Тийм учраас Богд уулыг үндэсний цэцэрлэгт хүрээлэн болгоод түүнийг тойрсон 11 дагуул суурин газрууд байгуулагдах ийм боломж байна. Цаашаа Улаанбаатар хот илүү Дархан, Эрдэнэт чиглэл рүү сунаж хөгжих ийм нөхцөл байдал руу оруулж бүсийн төвүүдтэйгээ холбох нь зүйтэй юм гэдэг ийм байдлаар орсон. 
Энийг зүгээр нарийвчлаад уншъя гэвэл бас энэ 343 дугаар хуудаснаас эхлээд ингээд байж байгаа. Ингээд яг дэлгэрэнгүй хариулахаар бас нөгөө 5 минут цаг бас бүтэн хүрч өгөхгүй ийм нөхцөл байдалд байгаа юм гэдгийг Я.Содбаатар гишүүнд хэлье. 
Шаардлагатай гэж үзвэл одоо яг энэ. Одоо энэ тус бүрдээ 9 бүлэг дээр тус тусдаа дахиад бараг 4-өөс 5 ийм боть номын хэмжээний ийм судалгааны материалууд бид нар дээр үлдэж байгаа юм. Энэ бол ингээд нэгтгэл хэсэг. Тэрний нөгөө нэг дэлгэрэнгүй материалыг Үндэсний хөгжлийн газрынхан Я.Содбаатар гишүүд өгчих. Тэгээд бүсчилсэн хөгжилтэй холбоотой энэ асуудлын суурь философийг парламентын хэлэлцүүлгийн үед энэ мэдээж маргаан гарах нь тодорхой. Гэхдээ бид илүү жам ёс, бизнесийн жам ёсны урсгалаа дагаж байж бүсчлэгдэх юм билээ. 
Өөр нэг зөвлөмж. Нэгэнтээ одоо бас өнөөдөр Их Хурлаар орж байгаа учраас. Цаашдаа Монгол Улсын Их Хурлын сонгуулийг бүсчилж явуулах нь зүйтэй гэдэг ийм зөвлөмжийг эрдэмтэн судлаачид өгсөн. Ингэж байж Монгол Улс нөгөө жижиг сажиг түнпэн шанаганд Их Хурлын гишүүн ордог нэг сум, багийн асуудал шийдэгддэг биш. Зүүн бүс нутаг яаж хөгжих вэ. Баруун бүс нутаг яаж хөгжих вэ. Энэ дундаа ямар ажлын байрууд гарах вэ гэдгээ илүү томсгож байж Монгол Улс цаашдаа амжилтад хүрнэ гэдэг ийм байдлыг ярьсан. 
Гэхдээ энийг бол бид нар өнөөдөр тусгаад ярих бол боломжгүй. Зүгээр энэ зөвлөмж байдал.../минут дуусав/
Л.Энх-Амгалан: Я.Содбаатар гишүүн нэмж 1 минут тодруулъя. 
Я.Содбаатар: Тэгээд энэ “Алсын хараа”-г боловсруулах явцад энэ Хархориныг хөгжлийн хоёр дахь төв гэж ингэж, Орхоны хөндийг ингэж зарлаж байгаа бол зөв өө. Ер нь аль талаасаа хүн ам дараагийн суурьших байршил саяны Л.Оюун-Эрдэнэ сайдын хэлж байгаа юмнууд дээр бид энийг одооноос эхэлж бас энэ баримт бичигтээ тусгаж. Энийг дагасан техник, эдийн засгийн үндэслэл, бусад хөрөнгө оруулалтын асуудлуудыг бас шийдвэрлэж ингэж явж байх ёстой гэдгийг бас хэлмээр байна. 

Үнэхээр энэ “Алсын хараа-2050” гэсэн энэ Улсын Их Хурлын тогтоолын төслийг бид батлахдаа дагуулаад миний хэлээд байгаа энийг бүх ямар ч улс төрийн хүчин Засгийн эрх барьж гарч ирсэн цаашдаа үүнийгээ бариад хэрэгжүүлдэг, дагаж мөрддөг ийм байх чиглэл рүү эрх зүйн шинэчлэлүүдийг бас хийх чиглэл үүргийг бас тогтоолын төсөлд өгөөсэй гэж хүсэж байгаа. Тэгж байж бид хөгжлийн бодлого, энэ төлөвлөлтийн асуудал, төсвийн асуудал гээд олон асуудалтайгаа энэ бодлого.../минут дуусав/

Л.Энх-Амгалан: Я.Содбаатар гишүүн санал хэлчихлээ дээ. Тийм ээ. Одоо “Үндсэн хууль” танхимаас Б.Саранчимэг гишүүн асуулт асууна. 
Б.Саранчимэг: Баярлалаа. Тэгэхээр өнөөдөр Засгийн газар Монгол Улсын өнгөрсөн 30 жилийн хөгжлийг дүгнэж дараагийн 30 жилд хөгжих энэ томоохон баримт бичгийг боловсруулж оруулж ирж байна. Тэгээд зарчмын хувьд дэмжиж байгаа. 
Тэгэхээр аливаа улс орны хөгжлийн гол тулгуур бол энэ баталгаатай дундаж давхарга байдаг. Тэгээд эдгээрийг бас 80 хувьд хүргэх. Бүр цаашилбал Монгол Улсын тулгамдсан асуудал болсон бүх салбарын энэ тэгш бус байдлыг бууруулахад зорилтот арга хэмжээнүүдийг оруулж ирснээрээ сайшаалтай байна гэдгийг хэлэхийг хүсэж байна. 

Тэгээд энэ баримт бичгээс зарим нэг зүйлийг тодруулж асуух зүйл байна. “Алсын хараа-2050” баримт бичгийн танилцуулгад одоогийн байдлаар 51-ийг Улсын Их Хурал, 145-ыг Засгийн газрын тогтоолоор баталсан байгаа. Тэгэхээр энэ “Алсын хараа-2050” баримт бичиг боловсруулахдаа дээрх 196 бодлогын баримт бичгүүдэд хэрэгжилтийн болон ач холбогдол, уялдаа холбоогоор дүн шинжилгээ, үнэлэлт дүгнэлт хийсэн зүйл байгаа юу? Ялангуяа одоо энэ “Монгол Улсын тогтвортой хөгжил 2030” гэсэн ийм баримт бичигтэй аль хэр уялдаж байгаа вэ? Энэ дээр тодруулж хэлж өгөөч. 
Дараагийн асуудал бол энэ “Алсын хараа-2050” гэсэн энэ хөгжлийн баримт бичигт 9 дүгээр зорилгод нь энэ ногоон хөгжил орсон байгаа. Тэгэхээр энэ ногоон хөгжлийг эрхэмлэн байгаль орчны тогтвортой байдлыг хангана гэсэн байгаа. 

Тэгэхээр энэ зорилтыг хэрэгжүүлэх тал дээр бас асуух зүйл байгаа юм. Манай энэ улс орны уул уурхай, мал аж ахуй, үйлдвэрлэл, хотжилтын энэ муу үр дагаврыг дагасан байгаль орчны доройтолд орж, энэ нь эргээд хүний амьдрах эрүүл орчин, эрүүл мэндэд маш хортойгоор нөлөөлж байгаа. 

Тэгэхээр энэ баримт бичгийн төсөлд энэ зорилтыг хэрэгжүүлэх үйл ажиллагаанд ялангуяа одоо энэ цөлжилт, газрын доройтлыг бууруулахад хөрс хамгаалах, цөлжилттэй тэмцэх үндэсний хөтөлбөр хэрэгжүүлнэ. Мөн “Ногоон хүрэм” төсөл хэрэгжүүлэх, бохирдсон, доройтсон, эвдэрсэн газрыг хоргүйжүүлэх, нөхөн сэргээх, хамгаалах ажлын үр дүнг дээшлүүлж, хариуцлагатай үйл ажиллагааг хэвшүүлнэ гэсэн байгаа. 

Тэгэхээр өнөөдрийн энэ хэрэгжиж байгаа, төрд үйлчилж байгаа энэ эрх зүйн акт, хөтөлбөр төслүүдэд энэ арга хэмжээнүүд туссан ч гэсэн бас тодорхой сайн үр дүнгээ өгөхгүй байгаа. 

Тэгэхээр энэ 2050 оны төсөлд манай энэ Алсын хараад ингэж ногоон хөгжил бодлого хэрэгжсэнээрээ ямар үр дүнд хүрнэ гэж үзэж байгаа вэ? Энэ дээр хариулт авъя. Баярлалаа. 

Л.Энх-Амгалан: Л.Оюун-Эрдэнэ сайд хариулах уу? 

Л.Оюун-Эрдэнэ: Би дундаж орлоготой иргэдийн эзлэх хувьтай холбоотой асуудлыг хариулъя. Н.Цэрэнбат сайд байвал ногоон хөгжилтэй холбоотой асуудлыг хариулаад явчих нь зүйтэй байх гэж бодож байна. 

Энэ нөгөө нэг дундаж давхарга гэдэг ойлголт манайд янз янзаар яригддаг. Ямар урт хугацааны дараа Монгол Улсын нийт хүн ам дундаж давхаргад орох юм бэ. Их удаан байна гэдэг ийм байдлаар одоо бас хэлэлцүүлгийн явцад шүүмжлэл гарсан. Дахин хэлье. Хамгийн бага суурь үзүүлэлтүүдээр нь авсан. Тэгэхгүй манай бас өмнөх бодлогын баримт бичгүүдийг зүгээр ингээд харахад тийм лоозогносон ийм том зорилтууд бас их байсан. Тэр нь өөрөө бас хэрэгжихгүй байх нэг шалтгаан болсон. Жишээлбэл, ядуурлыг тэглэнэ гэсэн ийм зүйл. 
Тэгэхээр бид энийг илүү тийм бодитой үзэхээр өөр ийм бас гарцгүй гэдгийг бидний хувьд нэлээн ярьж суурь үзүүлэлтүүдийг нь багаар авсан. Жишээлбэл, дундаж орлоготой иргэн, чинээлэг дундаж давхарга гэдгийг бид Дэлхийн банкны аргачлалаар өнөөдөр Монгол Улсад 16.2 хувь байна гэж үзэж байгаа. 16.2 хувь. 

Ингээд бид судалгаа хийж үзсэн. Энэ их сонирхолтой судалгааны дүн гарсан. Өмнө нь ч бас хийгдэж байсан. Судалгааны дүн хэвээрээ байгаа юм. 5 жилийн дараа гэхэд. Судалгаагаар жишээлбэл та өөрийгөө дундаж орлоготой иргэн гэж үзэж байна уу гэхэд нийт хүн амын 68.0 хувь нь тийм ээ гэж хариулж байгаа юм. Ингээд Дэлхийн банкны аргачлалаар 5 индикатор буюу суурь үзүүлэлтийг асууж байгаа юм. Жишээлбэл, Та хадгаламжтай юу. Хадгаламжтай юу? гэсэн асуултад 69.0 хувь нь “үгүй” гэж хариулж байгаа юм. 
Хоёрдугаарт, жилд нэг удаа эрүүл мэндийн үзлэгт тогтмол хамрагдаж чаддаг уу? Энэ дээр 73.0 хувь нь “чаддаггүй” гэж байгаа юм. 

Таны цалин байрны зээл авахад хүрэлцдэг үү? Хэдэн хувийг зарцуулж байна. 71.0 хувь “чаддаггүй”. Ихэнхи нь дандаа цалингийн 25.0 хувь хүртэл байх ёстой юм билээ л дээ. Энэ нь. Энэнээс хамаагүй илүү зарцуулах ийм төсөөлөл байна гэж. 

Та яг одоо байгаа хөдөлмөрийн үнэлэмжээр ажиллавал хэдэн жилийн дараа Та өөрийн гэсэн орон сууцтай болж чадах вэ? 63.0 хувь нь 20 ба түүнээс дээш жил зарцуулагдана гээд. Энэ дээр бүр жилд нэг удаа та гэр бүлтэйгээ гаднын аль нэг улс оронд амарч чаддаг уу? гэдэг асуулт орж ирж байгаа. Энд бараг 98.0 хувь нь чадахгүй гэж хариулж байх жишээтэй. 
Тэгэхээр бид чинээлэг дундаж давхар гэдэг бол өөрөө нөгөө нэг бид нарын яриад байгаа “аз жаргалын индекс”-тэй холбоотой, боловсролын түвшинтэй холбоотой, орон сууцны хүртээмжтэй холбоотой, хөдөлмөрийн үнэлэмжтэй холбоотой, цалинтай холбоотой асуудлыг нийлүүлээд энэ үзүүлэлтээрээ дүгнэх нь хамгийн чухал юм. Ингэж байж бид нарын хувьд хүний хөгжлийн суурь үзүүлэлтүүд рүүгээ илүү их анхаарах зайлшгүй шаардлагатай юм. 
Эдийн засгийнхаа хажуугаар яг адилхан түвшинд хүний хөгжлийн индексийн асуудлыг чухалчилж тавья гэдэг ийм зүйл рүү ингээд явсан юм гэдгийг бас хэлэхийг хүсэж байна. Энийг бас ингэж тайлбарлахгүй бол хөргөгчинд хоолтой байх ч юм уу, яг ийм үзүүлэлтээр бид нарын хувьд үнэлээд байгаа биш. Нэгэнтээ бид нар ардчилсан тогтолцоонд шилжээд 30 жилийн хугацаа өнгөрлөө. Одоо үндсэндээ бид нар амьдралын чанарын асуудлыг чухалчилж тавихгүй бол болохгүй байна. 

Хорт хавдар болон бусад үзүүлэлт ч гэсэн яг яс юм нь дээр тухайн хүний орлоготой холбоотой асуудал болчихоод байгаа юм. Олон юмны суурь зангилаа буюу давхарцалт шалтгаан холбоо нь өөрөө энэ дундаж орлоготой иргэдийн эзлэх хувь манайд бага байгаатай холбоотой байна гэж үзсэн юм. 
Ногоон хөгжилтэй холбоотой асуудал дээр Н.Цэрэнбат сайд, эсвэл манай холбогдох байгууллагуудаас тодорхой хариулах нь зүйтэй байх гэж бодож байна. 

Л.Энх-Амгалан: Ногоон хөгжлийн асуудлаар хэн хариулах вэ? Н.Цэрэнбат сайд байна уу? “Д.Сүхбаатар” танхимд. Н.Цэрэнбат сайд. 

Н.Цэрэнбат: Б.Саранчимэг гишүүний асуултад хариулъя. Байгаль орчин, ногоон хөгжилтэй холбоотой бодлогын олон бичиг баримт сүүлийн 20 гаруй жил гарсан. Гол нь хэрэгжүүлэх, салбар хоорондын уялдааг нь зохицуулах энэ тал дээр учир дутагдалтай байсан учраас бид ярьсаар байгаад улиг болгочихоод байгаа юм. Энэ салбарыг. 

Одоо 2050-д алсын хараанд орж байгаа нэгдүгээр үе шатанд 2020-2030 онд юу хийх вэ гэхээр Монгол орны байгаль, экологийн системийн үнэ цэнийг, даацыг тогтоож үнэлэмжийг нэмэгдүүлж, эдийн засгийн үр өгөөжийг нь үнэлэх үе байна гэж байгаа. 
Нэгдүгээрт нь, байгалийн нөөц, экосистемийн үйлчилгээний үнэ цэнэ, даацыг тогтоож үнэлгээг шинэчилсэн байна. 

Хоёрдугаарт, цэнгэг усны нөөц, гол мөрний урсац бүрэлдэх эх зэрэг экосистемийг хамгаалалтад авч улсын тусгай хамгаалалттай газар нутгийн хэмжээг нэмэгдүүлсэн байна гэсэн ийм заалтууд орж ирж байгаа юм. Үүнтэй уялдуулаад бид экологийн эдийн засгийн үнэ цэнийг нь нэмэгдүүлж байгаа. Ойн салбар дээр өнгөрсөн сарын хугацаанд бид өнгөрсөн сард ойн экологи, эдийн засгийн үнэлгээг бид гурав дахин нэмэгдүүлчихээд явж байна. Энэ нь цаашдаа ногоон байгууламжтай холбоотой харилцаан дээр илүү ач холбогдол өгсөн шийдвэр болсон учраас энэтэй холбоотой харилцаанд хариуцлагагүй хандах, энэ үйл ажиллагааг эдийн засгийн аргаар нь таслан зогсоох гээд ингээд хэрэгжээд эхлээд явж байгаа гэдгийг хэлье. 

Мөн бид дараагийн 10 жилд энэ байгаль орчны энэ нөхцөл байдлын үр өгөөжийг нь нэмэгдүүлье, тогтвортой хадгалалт дээр бас бодлогын өөрчлөлтүүд хийх ёстой гэсэн ажлуудыг хийгээд деталчлаад 6 дугаар бүлэг дээр ингээд тусгайлан өгөгдөөд явж байгаа. 

Мөн бид Улаанбаатар хот болон төв суурин газрын ногоон байгууламж, тогтвортой хөгжил, байгальд ээлтэй байх стандартууд батлагдсан байгаа. Зарим нь батлагдаж байна. Энэ стандартуудыг мөрдүүлэхэд нутгийн өөрөө удирдах ёсны байгууллага, ард иргэдийн төлөөлөл болж сум, дүүргийн иргэдийн Хуралд сонгогддог төлөөлөгч нар маань үүргээ биелүүлэх хэрэгтэй байгаа. 

Өнөөдөр байгалийн нөөцийн ашигт малтмалаас олж байгаа орлогын тодорхой хувиудыг хуулиар буцааж тэр нөхцөлд нь зарцуулах заалт хэрэгжихгүй байна. 100 төгрөгийг зарцуулах ёстой хуулийн заалтад мөнгө нь хуримтлагдаад байхад улсын хэмжээгээр дөнгөж 46 орчим хувийг бид зарцуулж байна. Тэгэхэд энийгээ 100 хувийг нь зарцуулдаг болоход бидэнд тулгараад байгаа төв суурин газар болон байгалийн экосистемийн алдагдаж байгаа алдааг бид үе шаттай бууруулах ийм боломж байгаа гэдгийг бас хэлье. 

Тэгээд энэ бол олон жил яригдсан, хэн хийх нь тодорхойгүй, салбар хоорондын дунд хаягддаг асуудлыг тусгайлан зааж өгсөн цаг хугацааны хязгаарлалт дунд үүрэгжүүлж өгсөн байгаагаараа давуу талтай учраас ирэх 30 жил Монгол орон байгаль орчинд ээлтэй ногоон хөгжлийг эрхэмлэсэн ийм орон болно гэдэгт итгэлтэй байгаа. Гол нь шат шатны нутгийн өөрөө удирдах ёсны байгууллагын төлөөлөгч нар төсвийн ерөнхийлөн захирагч маань хуулиар ногдсон үүргээ л биелүүлэх юм бол бидэнд тулгараад байгаа энэ асуудлыг бид шийдэх бүрэн боломжтой гэж үзэж байгаа гэдгийг хэлье. Баярлалаа. 
Л.Энх-Амгалан: Одоо “Их Засаг” танхимаас Ц.Цогзолмаа гишүүн. Асуусан юм уу? Одоо тэгвэл манай нэгдсэн хуралдааны танхимаас Д.Тогтохсүрэн гишүүн асуусан. Тийм ээ. Одоо Ж.Ганбаатар гишүүн юм байна. 

Ж.Ганбаатар: Баярлалаа. Энэ бичиг баримт бол үнэхээр бас хөлс хүч шаардсан, анхаарал төвлөрүүлсэн сайн бичиг болжээ гэдэг дээр санал нэг байна. 

Би бас хоёр гурван санал гаргая. 170 дугаар хуудсанд байгаа хөдөлмөр эрхлэлт ба гарааны бизнес гэдгээс жижиг, дунд бизнес, бичил жижиг, дунд бизнес гэдгийг салгачихвал яасан юм бэ гэж Л.Оюун-Эрдэнэ гишүүнээс. Энийг тусад нь гаргаад. Тэгэхгүй бол гарааны бизнес бичил, жижиг, дунд бизнес дотроо холилдоод байна гэдгийг бас. Тэгвэл одоо би яг тэр жижиг, дунд бизнес гэдэг дээр нь тодорхой томьёоллуудыг нь хоёр хуудсанд багтаагаад бэлдээд өгье гэж хүсье. 
Тэр 174 дүгээр хуудсанд байгаа 3.3.16 дээр би бас хоёр гурван санал байна. Бичил, жижиг, дунд бизнес эрхлэгч нар. С.Бямбацогт гишүүнээ уучлаарай. Би асуулт асууж байгаа хүн рүүгээ харж ярихгүй бол. 
Тэгээд бичил, жижиг, дунд бизнес эрхлэгч нар бол ер нь дийлэнх нь зээл хүсдэггүй юм гэдгийг бас манай төрийн байгууллагынхан бас ойлгох ёстой шүү. Ерөөсөө л бичил, жижиг, дунд бизнес гэхээрээ л зээл гэдэг ойлголт бол одоо энд ингээд үнэртээд байна л даа. 
Тэгэхээр би зүгээр 3.3.16-г жижиг, дунд бизнес эрхлэгчдийн сонирхлыг дэмжиж хууль эрх зүйн орчинг тууштай дэмжинэ гэсэн өгүүлбэрээр оруулбал зүгээр байна гэж. Хууль эрх зүйн орчинг тууштай дэмжинэ. Энэ их оновчтой болох болов уу гэдгийг та анхааралдаа аваач ээ гэж хариулж бас болно шүү гэдгийг хэлье. 
Энэ орлогод нийцсэн орон байр гэдэг дээр одоо энэ 3.2.7 буюу энэ 169 дүгээр хуудас нь над дээрээ тодорхой санал байна л даа. Энэ дээр би бүр ингэж оруулбал яасан юм бэ гэж бодож байгаа юм. Багш, эмч нарыг, яг багш, эмч нарыг нэн хөнгөлөлттэй нөхцөлөөр орон байраар хангана гэж оруулбал. 
Бид ерөнхийдөө багш нар ямар орлогоор орон байртай болох билээ. Өнөөдөр хүнсээ хангаад, хүүхдүүдийнхээ сургалтын төлбөрийг төлөөд ойр зуурын юмаа хангаад 40, 50 жилийн дараа ч байртай болох боломжгүй гэдгийг бүгд ойлгож байгаа. Ипотекийн 8 хувьтай зээлийн төлөөд энэ үнэхээр боломжгүй. Орон байраар хангах. 
Тэгэхээр энийг бол би бүр одоо 30 жилийнхээ энэ зорилтод заавал оруулж өгөхийг танаас бас хичээнгүйлэн хүсье гэдгийг бас. Та бас хүлээж авах болов уу гэж бодож байна. 

Зүгээр хоёр гурван шүүмжлэлтэй зүйл байна л даа. Энийг та бас өөрөө юу гэж бодож байгаа юм бол. Энэ төрийн оролцоо бол ер нь шат шатанд нэмэгдэж байгаа юм байна л гэж би ойлголоо л доо. Төрийн оролцоо шат шатанд нэмэгдэж байгаа юм байна. Энэ байж болох байх. Тэгвэл төрийн хариуцлагын тогтолцоог ер нь яаж дээшлүүлэх вэ? 
Төрийн албаны хариуцлагын тогтолцоо гэдэг зүйл хамгийн чухал байх ёстой. Ер нь одоо төрийн алба, хариуцлагын тогтолцоогүйгээсээ болоод энэ төр лүү хандсан одоо энэ ард түмний юу гэдэг юм бэ дээ одоо шүүмжлэл. Бүх зүйл чинь энэ төрийн албан хариуцлагын тогтолцооноос болж байгаа юм. 
Ер нь бол бид байна шүү дээ ер нь бол одоо эдийн засгийг сайжруулъя гэвэл ирээдүйд хүний хөдөлмөр эрхлэх сонирхлыг л дээшлүүлэх ёстой. Хүн хөдөлмөр хийх сонирхолтой байх ёстой. Одоо энэ фэйсбүүк, твиттерээр явж байгаа асуудал энэ улс төрийг сонирхдог биш өөрийнхөө бизнесийг тойроод хоорондоо маргалддаг, шинэ санаа гаргадаг. Энэ рүү 80, 90 хувь нь анхаардаг байх ёстой байхгүй юу. Одоо 80, 90 хувь нь 76 руу анхаардаг ийм байж хөгжил бол явахгүй л дээ. 
Тэгэхээр төрийн оролцоог шат шатанд багасгах ёстой. Дээрээс нь хүн амын хөдөлмөр эрхлэх тогтолцоог, хөдөлмөр эрхлэх сонирхлыг дээшлүүлэх ёстой. Энэ сонирхол дээшлэх юм бол.../минут дуусав/
Л.Энх-Амгалан: Л.Оюун-Эрдэнэ сайд хариулъя. 

Л.Оюун-Эрдэнэ: Ж.Ганбаатар гишүүнд бас талархаж байна. Яагаад вэ гэхээр маш сайн уншсан байна. Хөтөлбөрийг яг одоо заалтаар нь 3.2.7 гээд ингээд. Ийм ажил хэрэгч байдлаар ингээд хандвал энэ маань их сайн хөтөлбөр болж гарах байх. 
Өнөөдөр бол бид хэлэлцэх эсэхээ шийдэж байгаа. Хэлэлцэх эсэх шийдэгдсэний дараа бүх Байнгын хороогоор орно. Бүх Байнгын хорооны дарга нар энэ дээр өөр өөрсдийн Байнгын хорооны мэргэжилтэнгүүд ба бусад мэргэжлийн байгууллагуудын байр сууриар яаж ч өөрчилж болохоор байгаа. Энэ бол одоо Улсын Их Хурлын онцгой бүрэн эрхийн асуудал. 
Засгийн газрын зүгээс, ажлын хэсгийн зүгээс бид ийм түвшинд байвал яасан юм бэ гэдэг л үзэл баримтлалыг л одоо оруулж ирж байгаа. Тэгэхээр та өөрөө өөрчлөөд явах ийм боломжууд байгаа юм гэдгийг бас хэлэхийг хүсэж байна. 

Ер нь бид олон улсын байгууллагуудын судалгаан дээр нэлээн үндэслэсэн. Тантай би яг санал нэг байна. Тэр нь юу вэ гэхээр хөдөлмөрийн үнэлэмж. Тэр дундаа идэвхтэй иргэд. Тэр дундаа хөдөлмөрийн зах зээл дээр оролцох иргэдийн оролцоог хөдөлмөрлөх боломжийн хүсэл мөрөөдөлтэй болгож сайжруулж байж л хөгжил болдог юм билээ. Жишээлбэл, 1960-аас 1990 он хүртэлх улс орнуудын хөгжсөн, бас хөгжүүгүй түүхүүдийг бид нарын хувьд бас авч нарийвчилсан судалгаа хийж үзсэн. 
Энэ судалгааны материал бас надад байгаа. Энэ дээр дотоодын нийт бүтээгдэхүүн, хүнд ногдох энэ харьцаагаар шалгуур үзүүлэлтийг аваад яваад байсан. Тэр нь боломжгүй болоод. Тэгээд жишээлбэл одоо бидний жишээ авах дуртай Солонгос Улс бол эмэгтэйчүүдийн хөдөлмөрт оролцох оролцоо. Нөгөө гэртээ байдаг ийм тухайн улс орны соёлоос болоод маш их байгаа юм байна гэдгийг олж харсан байгаа юм. Ингээд эмэгтэйчүүдийг яаж хөдөлмөрт илүү идэвхтэй оролцуулах вэ гэдэг дээр Засгийн газар 12 жилийн ийм том хөтөлбөр боловсруулсны дараа Солонгос Улсын эдийн засаг болон хөдөлмөрийн бүтээмж эрс дээшилсэн ийм жишээлбэл түүх бас байна. 
Тэгэхээр бид нарын хувьд ч гэсэн одоо хүн ам цөөхөн, ажиллах хүчний хомсдолд орох магадлалтай ийм тооцоо судалгаа гарсан нөхцөлд яаж хүн бүхэн хөдөлмөрлөх вэ, хөдөлмөрийн үнэлэмж өдөр байх уу гэдэг энэ зүйл рүү одоо энэ нөгөө нэг чинээлэг дундаж давхарга гэдэг ойлголтын суурь философи бас чиглэж байгаа юм. 

Тэгэхээр жижиг, дунд үйлдвэрлэлтэй холбоотой, үйлчилгээний салбартай холбоотой олон асуудал дээр бас илүү тийм бүтээлч хэлэлцүүлэг цаашдаа өрнөөд явах боломжтой гэж үзэж байна. 

Төрийн оролцоо их байна гэдэг энэ байдлыг зөвөөр хүлээж авах нь зүйтэй байх гэж бодож байгаа юм. Тэр нь юу вэ гэхээр жишээлбэл төмөр замтай холбоотой ч юм уу, жишээлбэл боловсруулах үйлдвэртэй холбоотой ийм суурь стратегийн томоохон асуудал дээр төр, хувийн хэвшлээ дэмжиж түншлэж ажиллахгүй бол болохгүй байна гэдэг ийм дүгнэлтийг манай хувийн хэвшлийнхэн маань өөрсдөө бас гаргасан. 

Жишээлбэл, аялал жуулчлал. Аялал жуулчлал дээр одоо жишээлбэл зочид буудлууд дүүрээд нэг сая жуулчин болох зорилго тавьсан. Яагаад биелээгүй гэвэл энэ бас төр дээр тодорхой хэмжээний шийдэх зүйлүүд байна. Тийм учраас хамтарсан ийм стратегийн зорилтуудыг дэвшүүлээ. Ялангуяа саяны тэргүүлэх салбараа зарлах гэж байгаа 6 салбар дээр. Ийм байдал руу явах нь илүү хөгжил хурдацтай болоход чухал юм. Тэрнээс энэ дээр төр бүхнийг оролцоод хувийн хэвшлийн урдуур орж алхана гэсэн ийм зүйл байхгүй. Баялаг бүтээгчид угаасаа хувийн хэвшил байна. Тэр дээр яаж стратегийн хувьд дэмжиж зарим хөгжлийг уялдуулах вэ гэдэг энэ зүйл дээр төр тодорхой хэмжээнд оролцохгүй бол бас болдоггүй юм байна гэдгийг бас ялангуяа одоо энэ жижиг улсын түвшингөөс том улсын түвшинд гарч ирсэн энэ улс орнуудын түүхээс үүнийг өөрөө нотолж байгаа юм. 

Удирдлагын академи бас энэ дээр тодорхой засаглалын асуудал байгаа учраас. 

Л.Энх-Амгалан: 1 дүгээр микрофон. Ажлын хэсэг. 
С.Зулпхар: Та бүхний энэ өдрийн амар амгаланг айлтгая. Ж.Ганбаатар гишүүн маш чухал асуудал хөндсөн учраас энд хариулъя. 
Бодлогын баримт бичиг боловсруулах явцад бид 1995 оноос хойшхи манай засаглалын гол үзүүлэлт болох Засгийн газрын үр нөлөө, төрийн албаны зохицуулалтын чанар, индексүүдэд дүн шинжилгээ хийсэн. Яг өнөөдрийн байдлаар 100-гаас бидний үнэлгээ бол 45-аас 50-ын хооронд байгаа юм. 

Тэгээд энийг сая хэлсэн. Хүний хөгжлийн индекстэй хамаарлыг нь бодоод үзэхээр зэрэг хүчтэй хамааралтай гэж гарч ирж байгаа. Тэгэхээр өөрөөр хэлбэл энд бид Засгийн газрын үр нөлөөний болон зохицуулалтын чадавхийг сайжруулахгүйгээр цаашдаа бизнест гэсэн, нийгмийн асуудлуудыг ч гэсэн хэрэгжүүлэхэд бэрхшээл үүсэж байна гэсэн ийм дүгнэлтэд хүрсэн. 

Тэгээд энэтэй холбоотойгоор бид саяны Ж.Ганбаатар гишүүний хэлээд байгаачлан ер нь өмчийн харилцаан дээр бизнесийн салбарыг болон одоо жишээ нь төрийн өмчит компаниуд ямархуу засаглал хэрэгжүүлэх юм бэ гэдэг бас тодорхой зорилтууд дэвшүүлсэн. Энэ дээр би тодруулъя гэж бодож байна. 

5.2.18-д байгаа юм. Энэ дээр хөрөнгө оруулалт өмчийн эрхийг хамгаалах, тогтвортой байдлыг хангах бодлого, зохицуулалтыг боловсронгуй болгож хувийн өмчийг бүрэн хамгаалсан эрх зүйн орчныг бүрдүүлнэ гэсэн байгаа. Энэ бол манай Засгийн газрын үр нөлөөний болон зохицуулалтын маш чухал үзүүлэлт учраас энийг цаашдаа анхаарахаас өөр аргагүй гэдэг ийм одоо жишээ нь судалгааны үр дүн судлаачид хэлээд энэтэй уялдсан зорилт дэвшигдсэн.  

Төрийн өмчит компанийн засаглалыг мөн сайжруулах ийм шаардлага байгаа учраас энэтэй уядсан үр ашгийг нэмэгдүүлэх, шаардлагатай нөхцөлд бас өмч хувьчлалын тодорхой жишээ нь арга хэмжээнүүд авч болох нь гэсэн ийм зохицуулалтыг бас хийсэн. 

Зохицуулалтын чадавхтай холбоотойгоор төрийн албыг бас шинэчлэх зайлшгүй. Зарим талаар одоо жишээ нь тодорхой ажлууд хийгдэж байгаа ч гэсэн энийг эрчимжүүлэх шаардлага байгаа гэж үзсэн. Төрийн албатай холбоотой 5.4.10 гэсэн тодорхой зохицуулалт байгаа юм. Төрийн албыг ёс зүй, сахилга хариуцлагыг оновчтой болгох энэ тогтолцоог боловсронгуй болгох, энийг хэвшүүлэх, энэтэй уялдсан маш тодорхой ажлууд, бас энэтэй уялдсан одоо жишээ нь шалгуур үзүүлэлтүүдийг яаж дээшлүүлэх вэ гэсэн тухайлсан ажлууд, чиглэлүүд тавигдсан байгаа. 
Нөгөөтэйгүүр төрийн үйлчилгээний чанар8 стандартыг бий болгож төрийн үйлчилгээнд иргэд, олон нийтийн хяналт тавих нөхцөлийг бүрдүүлэхтэй холбоотой бидний тавьж байгаа зорилтыг цааш нь хэрхэх вэ гэсэн маш тодорхой гурван чиглэл тавигдсан. 

Төрийн албыг өөрийг нь бас хөгжүүлэх, төрийн албан хаагчдыг сургаж хөгжүүлэхтэй чиглэсэн бас ийм зорилтууд тавигдсан байгаа. Ингээд энэ бол засаглал бол эдийн засаг дээр, нийгэм дээр аль аль чиглэлд нь тодорхой түвшинд бас ороод явж байгаа гэдгийг танд бас дуулгая. Баярлалаа. 

Л.Энх-Амгалан: Ж.Ганбаатар гишүүн 1 минут тодруулъя. 
Ж.Ганбаатар: Баярлалаа. Жижиг, дунд бизнес эрхлэгч нар одоо ер нь зээлээс гол биш. Одоо хамгийн гол нь хууль эрх зүйн орчин, төрийн дэмжлэг хүсдэг шүү гэдгийг бас дахин хэлье. 1 минут учраас хурдан явахгүй бол. 
Энэ хариуцлагын тогтолцоо гэдэг дээр бүр төрийн албаны хариуцлагын тогтолцоо гэдэг дээр Л.Оюун-Эрдэнэ сайд нэлээн сайн анхаарч өгөөч ээ гэж хэлье. 

Бид бас одоо санал гаргаад таны дэмжлэггүй бол бас явахгүй гэдгийг ойлгож байгаа байх гэдгийг хэлье. Багш, эмч нарын орон сууц гэдэг дээр хариулсангүй л дээ. Энийг Л.Оюун-Эрдэнэ сайд ер нь уг нь бас хэлчихвэл уг нь их зүгээр байгаа юм. Энийг заагаад өгчихөд нэг их боломжгүй зүйл байхгүй болов уу гэж. Баталгаатай, орлоготой ажилчид шүү дээ. Баталгаатай орлоготой. Тийм учраас бизнесийн салбартай хамтраад явахад бүрэн боломжтой гэж харж байгаа. 
Энэ төрийн оролцоог та ер нь тодорхой салбарт нэмэгдүүлнэ гэдэг нь зөв. Гэхдээ буцаад төрийн хариуцлагын тогтолцоог хоёр гурван өгүүлбэрээр оруулж өгөөч ээ гэдгийг хичээнгүйлэн хүсье. 

Л.Энх-Амгалан: Санал хэллээ. Одоо “Үндсэн хууль” танхимаас Н.Оюундарь гишүүн. 

Н.Оюундарь: Баярлалаа. Ерөнхийдөө энэ бодлогын бичиг баримтыг бас дэмжиж байна. 

“Алсын хараа-2050” бараг 8 сарын хугацаанд 1500 эрдэмтэн, судлаачид, төрийн, төрийн бус байгууллагынхан ажилласан 500 орчим хуудас ийм алсын хараатай 9 зорилго бүхий 30 жилийн хугацааг 3 үе шаттайгаар хэрэгжүүлэх ийм нэлээд сайн бичиг баримт болжээ.

 Гэхдээ бас нэг зарим зүйлүүд дээр тодруулах зайлшгүй шаардлага байгаад байна. Ялангуяа энэ Монгол Улсын хувьд одоо үндэсний нэгдмэл үнэт зүйл гэдэг маань маш чухал байгаа. Тэгэхдээ тэрийг гол төлөв соёл, хэл бичиг гэдгээр л хязгаарласан болохоос биш яг сэтгэл зүйн хувьд яаж Монголын энэ үнэт зүйлийг бий болгох вэ гэдэг дээр бас төдийлөн юунуудыг нь олж харсангүй. Энэ дээр бас нэг тодруулга хэлж өгөөч ээ гэдгийг бас хэлмээр байна. 

Хоёрдугаар асуудал маань бол ялангуяа энэ дэлхий нийтээрээ, бүр тэр чигээрээ дэлхийн дулаарал, одоо энэ хүн амын төвлөрөл. Үүнээс үүдэлтэй энэ агаар орчны бохирдол, тэр дотроо цэвэр усны хомсдол маш их болж байна. Энэтэй холбоотойгоор бид нарын яг энэ алсын хараан дээр мэдээж. Энэ болгоноос үүдэлтэй хөдөө аж ахуйн хөгжил, тэр дотроо газар тариалангийн хөгжил, тэр тусмаа бас энэ нэг уул уурхай, ашигт малтмалыг ашиглах гэх мэтийн зүйлүүдийг нь бас энд гаргачихсан байна л даа. Аялал жуулчлалын бодлогыг нь гаргачихсан байж байгаа. 
Тэгэхээр одоо яг энэ дэлхийн дулааралтай холбоотой, энэ цөлжилттэй холбоотой, энэ уур амьсгалын өөрчлөлттэй холбоотойгоор ерөөсөө энэ бүхэнд чинь эдийн засгийн салбар, нийгэм, эдийн засаг чинь маш өөрөөр нөлөөлнө. 

Сая Н.Цэрэнбат сайд өөрийнхөө хариултдаа тэгж байна. Бид тусгай хамгаалалттай газрынхаа орчин, сүлжээгээ нэмэгдүүлнэ, 30 хувь болгоно гэсэн маягтай зүйлүүдийг хэлж байна. Ялангуяа Рио де Жанейрод болсон Тогтвортой хөгжлийн төр засгийн тэргүүнүүдийн уулзалт дээр ерөөсөө Монгол Улс өөрийнхөө тусгай хамгаалалттай газар нутгийнхаа сүлжээг 30 хувь болгоно гэж амлалтыг авсан байж байгаа. Энэ маань ер нь хэр их хийгдэх вэ? 

Тэгээд энэ нь газар тариалангийн бүсэд хэр их нөлөөлөх вэ? Энд Сэлэнгэ, Дарханы бүсэд одоо ингэж эрчимжсэн мал аж ахуй, тэр дотроо газар тариаланг хөгжүүлнэ гэсэн тийм зорилтууд байж байгаа боловч яг хөрсийг сайжруулах тийм нарийн зүйлүүд рүү бас төдийлөн орж чадаагүй байна. Энэ дээр ялангуяа энэ хөдөө аж ахуйн тал дээр бас асуултууд гарч ирж байна. 

Дараагийн нэг зүйл нь болохоор одоо энэ 448 дугаар хуудас дээр бас байж байгаа. Сэлэнгэ аймгийн Мандал суманд Гацууртын алтны уурхайг ашиглана гэсэн ТЭЗҮ-тэй ийм зүйлийг яриад байж байгаа юм. Гэтэл дөнгөж саяхан Засгийн газраас энэ орд газрыг ашиглахгүй гэдэг бас шийдвэр гарчихсан байж байгаа. Тэгэхээр энэ маань өөрөө ингээд зөрчилдөөд байна. Энэ дээр юу бодож байна. 

Дараагийн нэг асуудал маань бол ялангуяа энэ COVID-19-ийн цар тахлын үеэс болж дэлхий нийтээрээ тэр чигээрээ өөрчлөгдөж байна. Геополитик нь өөрчлөгдөж байна, нийгэм, эдийн засаг нь өөрчлөгдөж байна. Энэ болгоныг бид ерөөсөө олж хараагүй. Мэдээж олж хараагүй. Тэр битгий хэл дөнгөж сая төсвөө баталж байхдаа хүртэл бид тэрийгээ олж хараагүй байж байгаа. 

Хамгийн сүүлийн нэг жишээ гэхэд чинь The Wall Street Journal дээр Henry Kissinger 4 сарын 03-нд бичсэнээр ерөөсөө вирус, бактерийн хөгжил хэтэрхий их хурдацтай байж байгаа. Тийм учраас ялангуяа шинжлэх ухаан, инноваци, энэ болгондоо бид хөрөнгө мөнгөө илүү их төвлөрүүлэх зайлшгүй шаардлагатай болж байна. Энэ дээр бид яг хөрөнгийнхөө хичнээн хувийг нь бас одоо энэ шинжлэх ухаан, технологи, инновацийн салбартаа оруулах нь байна. 

Би дахиад Л.Энх-Амгалан дарга аа. Бас тодруулна шүү. Ялангуяа энэ оюуны бүтээл, шинжлэх ухаан, инновацитай холбоотой. 

Л.Энх-Амгалан: Л.Оюун-Эрдэнэ сайд хариулах уу? Ажлын хэсэг үү? 81 дүгээр микрофон. 82 юм байна. 82 дугаар микрофон. С.Дулам багш уу? 
С.Дулам: Н.Оюундарь гишүүний асуултад хариулъя. Маш чухал асуулт асууж байна. 
Тэгэхээр энэ удаагийн “Алсын хараа-2050” гэдэг энэ баримт бичигт үндэсний нэгдмэл үнэт зүйл гэж өмнөх баримт бичгүүдэд төдийлөн анзаарагдаж байгаагүй юм уу, ер нь алгасаж гэж хэлж болох юм даа, явдаг нэг ийм зүйлийг оруулсан. Энүүгээрээ бас их өвөрмөц зүйл болов уу гэж бодож байгаа юм. Тэр ч байтугай энэ баримт бичгийн 9 тулгуур баганы тэргүүн тулгуур багана гэдэгт үндэсний нэгдмэл үнэт зүйл томьёологдож байгаа. 

Зүгээр дашрамд хэлэхэд энэ үндэсний нэгдмэл үнэт зүйл гэдэг их онцгой чухал үүрэгтэй. Нэн ялангуяа өнөөдөр дэлхий даянаараа том жижиггүй үндэстэн улсыг байгуулах, nation state байгуулах ийм үл хэрэг өрнөж байгаа үед үндэсний нэгдмэл үнэт зүйлгүйгээр энэ бол хоосон лоозон болох юм. 

Дэлхийн түүхэнд ч гэсэн үндэсний нэгдмэл үнэт зүйл байхгүйгээс болж маш эмгэнэлт байдалд хүрсэн тийм түүх ойрх үед ч байна, эрт үед ч байсан. Зүгээр та бүхний сайн мэддэгээс хэлэхэд саяхан Югослав гэдэг нэг улс байсан Серб, Босни, Хорват гурав үндэсний нэгдмэл үнэт зүйлгүйгээс болоод бүр аймаглан устгах геноцидын аюулд хүртэл хүрч байсныг Та бүхэн мэдэж байгаа. 

Тэгэхээр энэ бол ямар чухал зүйл болохыг одоо харуулж байгаа хэрэг гэж бодож байгаа. Тэгэхээр энэ 9 үндсэн зорилгын нэгдүгээрт нь томьёолсон байгаа. Орчин үеийн шинжлэх ухааны арга зүйгээр нарийвчлан судалж хөдөлшгүй бодит баримтад үндэслэсэн нэг хэл, нэг түүх, нэг соёл, нэг итгэл үнэмшлийг нийт хүн амд төлөвшүүлж үндэсний ижилсэл, ондоошлын гүн ухамсар дархлаатай үндэстэн улс байгуулахад тулгуур болохуйц нэгдмэл үнэт зүйлсийг цогцлооно гэж. 
Чухам яг энд өгүүлснээр. Н.Оюундарь гишүүн ч одоо сая үгэн дотроо олонтоо хэллээ. Энэ үндэсний нэгдмэл үнэт зүйл гэдгийг бид ямар нэгэн хоосон төсөөлөл, хий бодол юм уу, сэтгэл хөдлөлөөр биш харин чухам орчин үеийн шинжлэх ухааны арга зүйгээр нарийвчилсан хөдөлшгүй бодит баримттай ийм зүйлээр бид өнөөдөр энэ үндэсний үнэт зүйлийг бий болгож цогцлоож тэгээд итгэл үнэмшил болгох шаардлагатай юм. Тэгээд тэр сэтгэл зүйн асуудал гэдэг нь бол яг тэр итгэл үнэмшилтэй нь шууд хамаатай гэж би хэлэхээр байна. 

Тэгэхээр өнөөдөр жишээлбэл Монголчуудын өөрсдийнх дунд хүртэл монгол хэлнийхээ талаар, түүхийнхээ талаар, соёлынхоо талаар янз бүрийн үзэл бодол уралдуулж явдаг. Энийг үгүйсгэх юм уу, жадлан эсэргүүцэх ямар ч утга учир байхгүй. Ганцхан энэ зүйл нь шинжлэх ухааны хөдлөшгүй баримт дээр үндэслэсэн байх ёстой гэдэг л манай энэ…/минут дуусав/
Л.Энх-Амгалан: 1 минут нэмж болно. 1 минут нэмээд хариулчих. 

С.Дулам: Та бүхэнд ойлгомжтой жишээг хэлэхэд бид одоо дөнгөж саяхан энэ үндэстний ижилсэл, ондоошлын билэгдэл, соёлын дүрийн судалгаа гэж 3 мянган хүний оролцоотой ингээд судалгаа хийгээд монгол үндэстний өнгө гэж юу вэ, тоо гэж юу вэ, үндэстний дүрс, хээ угалз гэж юу вэ гээд ингээд нэг бүрээр нь аваад үзэхэд түүхэн сурвалжид байгаа жишээ өнөөдрийн манай монголчуудын 3 мянган хүний дундаас авсан жишээ үндэстний өнгө гээд энд 6 зүйлийн жишээгээр аваад үзэхэд хөх өнгө гэхэд судалгаанд оролцогчдын 62.6 хувь нь Монголын үндэстний ижилсэл ондоошлын өнгө мөнгө гээд ингээд томьёолоод ирж байгаа нь өнөөдөр бид нар үндэстний ой санамж маань хэвээрээ байгаа. 

Л.Энх-Амгалан: Баярлалаа. Н.Оюундарь гишүүн нэмж 1 минут тодруулах юм байна. 
Н.Оюундарь: Би саяны асуулт дээр хөдөө аж ахуйн хөгжил, тэгээд энэ уул уурхайн асуудал дээр бас асуултыг асуусан. Тэрийг нэмээд хариулчихаарай гэдгийг бас хүсмээр байна. 

Дээрээс нь бас энд ерөөсөө нөгөө бүсчилсэн хөгжлийн тухай асуудал дээр болохоор ялангуяа энэ бүс нутгийн эдийн засгийн интеграцид Монгол Улс өөрөө нэгдэж орох. Тэгээд тэр хүн амын нутагшлын асуудал эд нар бол бас төдийлөн тодорхой биш байгаад байна. Тэр дотроо одоо бид нарын маш их олон жил ярилцсан энэ эдийн засгийн коридорын асуудал бол бас тодорхой тусаагүй байна. Тэр дээрээ бас нэг тодорхой ойлголтуудыг нь хэлж өгөөч ээ гэдгийг хүсэж байна. 

Дээрээс нь ялангуяа энэ нөгөө эрчим хүчний салбарт маш их хөрөнгө оруулдаг, хөрөнгө оруулалт нь ерөнхийдөө гаднаас хамаарлыг багасгана гэж байна. Тэгсэн мөртлөөсөө энэ маань өөрөө зөвхөн одоо нүүрс дээр суурилсан болж таараад байна. Сэргээгдэх эрчим хүч дээр ерөөсөө гуравхан, 361 дүгээр хуудас дээр гуравхан асуудлыг тусгасан болохоос биш ерөөсөө нүүрс дээр тулгарсан яг энэ экологийн үр нөлөөллийг…/минут дуусав/

Л.Энх-Амгалан: Л.Оюун-Эрдэнэ сайд хариулах уу? 

Л.Оюун-Эрдэнэ: Хүнс, хөдөө аж ахуйн салбар тэргүүлэх 6 салбарын нэг гэж тооцогдсон. Тэр дундаа эрчимжсэн мал аж ахуйтай илүү. Сэлэнгэ ба түүнийг тойрсон бүс нутгуудад байна гэдэг байдлаар орсон байж байгаа. 

Тэр Сэлэнгэ аймагтай холбоотой, тэр алтны уурхайтай холбоотой асуудлыг нягталъя. Гэхдээ энэ хөгжлийн баримт бичиг бол 30 жилийн төсөөлөл. Үзэл баримтлал. Тийм ээ. Засгийн газар бол үндсэндээ өөрөө өөрийнхөө бодлогоор тухайн Ерөнхий сайд болон сайдын түвшинд мэдээж өөрийнхөө үзэл бодлыг гаргаад ингээд явна. 

Энэ дээр мэргэжилтнүүд ийм байх боломжтой юм гэдгийг л тооцож гаргаад ирсэн ийм л зүйл байгаа юм. Тэгэхээр энийг хэдүүлээ хэлэлцүүлгийн үед яригдаад үнэхээр одоо тийм асуудалтай зүйл байгаа бол энийг хасаад явчих асуудал байхгүй гэдгийг Н.Оюундарь гишүүнд хэлэхийг хүсэж байна. Баярлалаа. 

Л.Энх-Амгалан: “Их Засаг” танхимаас Д.Тэрбишдагва гишүүн. 

Д.Тэрбишдагва: Баярлалаа. Энэ баримт бичиг бол их цаг хугацаа зарж, эрдэм боловсрол, судалгаа тооцооны үлэмжийн бүтээмж болсон байна. Ийм том. Ингээд харж байхад том бүтээмж болжээ. 

Оюуны мэдлэгийн их хөдөлмөр, хүч чармайлт шингэсэн төсөл болжээ гэж нэгдүгээрт ингэж үзэж байна. Баяр хүргэж байна. Гэхдээ энэ дээр бас ярих юмнууд нэлээн байна. Тухайлах юм бол одоо ингээд хот, тосгоны төвлөрүүлэх энэ асуудал дээр ингээд үзэхээр 2018 онтой харьцуулахад 2050 онд хүн ам бол 5 сая орчим. Тэгтэл нөгөө өөрөөр хэлэх юм бол 53 хувиар өснө гээд. Төвийн бүсийн хүн амынхан бол 86.4 хувиар өсөөд байгаа юм. Бараг 3 саяд хүрчихэж байна. 

Тэгэхээр нөгөө хот, тосгон, нийслэл хотыг бараадаж төвлөрөхөөр бүгдийг нь төсөөлөөд байна л даа. Гэтэл түрүүн гишүүд ч асууж байсан. Энэ шинэ нийслэлийнхээ асуудлыг энэ дээр нэг дорвитой тавиад шийдээд өгчихгүй юм уу. Судалж байна, тэгж байна гэхийн оронд ерөөсөө шууд тавиад өгөхгүй бол одоо Улаанбаатар хотын чинь төсөөлөл бол ахиад 58.0 хувиар нэмэгдэх гээд байна шүү дээ. Нөгөө талаасаа Улаанбаатар 30 жилийн дараа яг ямар төрхтэй болох вэ гэдгийг хэлээд өгөөч. Гэр хороолол гэдэг нүхэн жорлон, одоо ингээд цэвэр, бохир устай ийм нөхцөл байдал үүсэх үү гэдэг нэгдүгээр асуудал байгаа юм. Энэ дээр нэг асуулт байна. 
Хоёрдугаарт нь, бүсчилсэн. Энэ дээр би чинь хүнс, хөдөө аж ахуй, хөнгөн үйлдвэрийн салбарыг нэлээн төлөөлж яриад байгаа. Нийт ажиллагсдын 50 гаруй хувь нь энэ салбарт ажиллаж байгаа юм. Тэгээд нийтдээ 825 үйл ажиллагаа байна. Энийг тооцоод үзлээ. Тэр дээр бол ерөөсөө 5-хан хувийг нь хүнс, хөдөө аж ахуй, энэ хөнгөн үйлдвэр, нөгөө хөдөө аж ахуйн салбар чинь эзэлж байна. Нийтдээ одоо 825-аас 45 заалт л энэ ногоон хөгжил, бүсчилсэн хөгжил энэ тэртэй холбоотой ийм заалтууд байна. Энийг одоо эргэж харахгүй юм уу? 
193 төсөл байж байгаад хүнс, хөдөө аж ахуй, хөнгөн үйлдвэрийн салбарт ерөөсөө 13 төсөл байгаа. Өөрөөр хэлэх юм бол нийт ажиллагсдын 50 хувь нь байж байдаг. Төслийн дөнгөж 6.7 хувь нь хөдөө аж ахуйн салбар дээр байна. Энийг явцын дунд засаж сайжруулах хэрэгтэй байх гэж бодож байна. 

Бидний хувьд бол ерөөсөө хөгжлийн гол гарц бол хүн өөрөө. Одоо цаашдаа яг энэ төсөл дээр бидний улс ардын аж ахуйн салбарт хэрэгцээтэй байгаа боловсон хүчин, дээд мэргэжлийн боловсон хүчин яг хэд юм? Яг мэргэжлийн ажилтан хэд юм гээд миний нэг “Ажилласаг Монгол” гэж яриад байдаг. Тэрний дагуу яг дотооддоо малчин мэргэжлээс өгсүүлээд гадаад дотоодод яг мэргэжлийн сургалт, яг жинхэнэ мэргэжлийн ажилчин улс ардын аж ахуйд хичнээн хүнийг дотоодод сурах вэ, гадаадад сурах вэ. Энэ бодлогоор дэмжиж сурах юм бол улс ардын аж ахуйн бүх салбар чинь хөгжинө шүү. Энэ дээр гаргасан тооцоо судалгаа байна уу гэж. 
Ер нь энэ дээр ингээд харж байхад манай малын тоо 2050 онд 116 сая болох нь. Бэлчээрийн даац чинь ямархуу болж байгаа билээ. Тэгээд энэ болгоны хоорондын уялдаа холбоо, харилцааг нь аль зэрэг тооцож үзсэн юм. Хэрхэн эрдэмтэн, судлаачид оролцсон юм. Манай хүнс, хөдөө аж ахуй, хөнгөн үйлдвэрийн салбарын эрдэмтэн, судлаачид, мэргэжилтнүүдтэй бид хамтарч ажиллаад зөвхөн 2025 он гэхэд 400-гаад тэрбум төгрөгийн хөрөнгө оруулалттай байж байхад бид…/минут дуусав/
Л.Энх-Амгалан: Л.Оюун-Эрдэнэ сайд хариулаад. Тэгээд дараа нь нэмж тодруулах уу? Тийм ээ. 

Л.Оюун-Эрдэнэ: Хөдөө аж ахуйтай холбоотой асуудал дээр манай Ч.Улаан сайд байвал бас хариулах нь зүйтэй байх гэж бодож байна. 

Би энэ Улаанбаатар хот ба бүс нутагтай холбоотой асуудал дээр хариулах нь зүйтэй байх гэж бодож байна. Д.Тэрбишдагва гишүүн төсөөлөл асуусан. Үнэхээр ч одоо 30 жилийг урт хугацаагаар төсөөлж байж, тэр төсөөлөл зөрөхгүйгээр дунд болон ойрын хугацааны зорилтууд байх нь зүйтэй юм гэж. 
Улаанбаатар хоттой холбоотой асуудал дээр нэлээдгүй ажилласан. Эрчим хүчний яам, Зам тээврийн яам, хот байгуулалт, Улаанбаатар хотын захиргаа, дүүргүүд, Төв аймгийн удирдлагууд. Мөн Дархан, Эрдэнэт болон мөн одоо энэ дагуул хотын техник, эдийн засгийн үндэслэлийг хийсэн эрдэмтэд ажилласан. 

Төсөөллөө нэгтгэх ийм шаардлагатай байна гэж үзсэн. Энэ их тийм маргаантай сэдэв бас болж өрнөсөн. Гэхдээ ингэж уртаар төсөөллөө ярих ёстой юм билээ. Ж.Батбаясгалан дарга энд байж байна. Бас яах вэ нэмж хариулж болох байх. Юутай ч ажлын хэсгийг ахалж ажилласан хүний хувьд надад юу ойлгогдсон бэ гэхээр 30 жилийн хугацаанд нийслэл Улаанбаатар хот бол Богд уулыг тойрч хөгжих юм байна. Ингээд энийг холбосон хурдны замтай болох юм байна. Ингээд Эмээлт, Тэрэлж, Майдар хот болон Эйро Сити гэдэг тийм ээ төрөлжсөн дагуул хотууд Улаанбаатар хотын эргэн тойронд хөгжих юм байна. 
Гэр хороололтой холбоотой асуудал бол үндсэндээ орон сууцжуулах замаар шийдэгдэх юм байна. Гэхдээ энэ нь эхлээд иргэдийн амьжиргааг дээшлүүлэх, тэр чинээлэг дундаж давхарга бий болгох асуудал дээр төр нэлээдгүй анхаарах ёстой юм байна. 

Орон сууцны томоохон бодлогыг дэвшүүлэх ёстой юм байна. Сингапурын тэр хуримтлалын нэгдсэн санг байгуулах ёстой юм байна. Ингэж байж хүн тэр 50 метр квадрат буюу амьдралын минимум стандартын тэр орон сууцыг төрөөс бодлогоор илүү тийм хямд өртөгтэйгөөр барих ёстой юм байна. Сая бас Ж.Ганбаатар гишүүн хөндөж байсан. Гэхдээ энийг Улаанбаатар хотод биш энийг бүсийн төвүүдэд барих ёстой юм байна. Жишээлбэл, Өмнөговь аймагт энэ баригдах ёстой юм байна. Дорноговь аймагт баригдах ёстой юм байна. Сэлэнгэ, Дархан, Орхонд баригдах ёстой юм байна. Баруун бүс нутгууд. Тэр Эгийн голын усан станц баригдаж байгаа тэр бүс нутгуудад баригдах ёстой юм байна. Тийшээ очиж ажиллаж байгаа залуу боловсон хүчнүүдийг төр бодлогоор дэмжих ёстой юм байна. Улаанбаатар хотод орж ирж байгаа болон бусад татвар нэмэгдэх ёстой юм байна. 

Ингэж байж энэ төвлөрөл задрах ёстой юм байна. Үндсэндээ 250-иас 300 орчим мянган хүнийг гаргахад Улаанбаатар хот бол илүү зохимжит ийм болох нь. Үндсэндээ одоо ингээд тэлсэн тохиолдолд Улаанбаатар хот бол одоо нийслэл хэвээрээ байх боломжтой гэдэг ийм судалгаа гарсан. 
Хоёр дахь. Хэрвээ одоо нийслэлтэй холбоотой асуудал, нийслэлтэй адилхан суурин бүс гэж бид ярья гэсэн. Тэгэхгүй бол энэ маргаан үүсэх учраас. Энэ бол одоо эртний нийслэл Хархорин хот байх юм. Энэний техник, эдийн засгийн үндэслэлийг хийхэд хамгийн багадаа 7 жилийн хугацаа орно гэдгийг эрдэмтэн судлаачид бидэнд хэлсэн. Тийм учраас одоо эхэлье. Эхлээд тэнд яаж төлөвлөгдөх вэ. Тэр төр захиргааны байгууллага нь тийшээ гарах юм уу. Аль эсвэл тэр бизнес хөгжлийн төв байх юм уу. Аялал жуулчлалын хот байх юм уу. Юутай ч энэ асуудал руугаа цаг алдахгүй ингээд ороод явчихъя. 
Өөр нэг ажиглагдсан зүйл. Д.Тэрбишдагва гишүүн өөрөө энийг маш сайн мэдэж байгаа. Монгол Улсад техник, эдийн засгийн үндэслэлтэй төсөл гэж бараг байдаггүй юм байна. Үндсэндээ төслийн танилцуулга ийм презентаци хийсэн л ийм төслүүд байгаа. Техник, эдийн засгийн үндэслэл гэдэг бол өөрөө маш их хугацаа ордог. Засгийн газрын дундаж амьдрал өөрөө 1.8 жил учраас техник, эдийн засгийн үндэслэл, цаг зарна гэж Засгийн газар урт хугацаагаар төлөвлөхөөс илүү тухайн үед нүдэнд харагдаж гарт баригдах юм руу хэтэрхий их одоо нөгөө сонгуулийн циклээ дагнаж орсноос болж хүний хөгжил, хот төлөвлөлт зэрэг урт хугацаа шаардсан томоохон бодлого дээр маш их тийм алдаа гаргажээ гэдэг нь өнгөрсөн хугацааны энэ дүгнэлт…/минут дуусав/
Л.Энх-Амгалан: Д.Тэрбишдагва гишүүн нэмж тодруулъя. 
Д.Тэрбишдагва: Мэргэжилтэй боловсон хүчний талаар асуултад хариулт авсангүй. Хөдөө аж ахуйн чиглэлээр хариулт авсангүй. 

Нийтдээ 2050 онд 116 сая малтай болох гэж байна гэж энэ тооцоо байна. Тэгэхээр 116 сая малын бэлчээр, түүнд зориулсан газар тариалангийн үйлдвэрлэл гэсэн юм их уялдаж өгөхгүй байна л даа. Доор хаяахад 1 сая га газарт тэжээлийн ургамал тарина ч гэдэг юм уу. Ийм тодорхой зүйлүүдийг бид манай салбарын эрдэмтэн судлаачидтай хамтарч энэ дээр одоо бас жаахан санал бодлоо хэлэх юм байна гэж ингэж хэлмээр байна. 
Ер нь газар тариалан, мал аж ахуй, хүнс, хөдөө аж ахуйн чиглэлийн юмнууд нэлээн дутуу орсон байна гэж сая хэлсэн учраас энэ явцын дунд Байнгын хороонууд дээр нэлээн ажиллах шаардлагатай байгаа. Тэгэхдээ л дахин дахин хэлсэн. Соёл нь байна уу, боловсрол нь байна уу, шинжлэх ухаан нь байна уу. Эсвэл мэргэжилтэй ажилтан байна уу ерөөсөө хүн байгаа учраас тэр мэргэжилтэй боловсон хүчний асуудлыг онцгойлон анхаарч гадаад дотоод гэж яг тийм тийм…/минут дуусав/

Л.Энх-Амгалан: Ч.Улаан сайд хариулах уу? Ч.Улаан сайд аль танхимд байна. Хөдөө аж ахуйн салбарын хөгжлийн асуудлаар. “Д.Сүхбаатар” танхимд. Ч.Улаан сайд нэмж хариулт өгөөрэй. Д.Тэрбишдагва гишүүний асуултад. Хөдөө аж ахуйн яамнаас байна уу? Ажлын хэсгээс байна уу? Тэгвэл ажлын хэсгээс Г.Батхүрэл дарга хариулах уу. 1 дүгээр микрофон. 
Г.Батхүрэл: Д.Тэрбишдагва гишүүний асуултад хариулъя. Хөдөө аж ахуйн асуудалтай холбоотой. 

Д.Тэрбишдагва гишүүний үндсэн асуудал яах аргагүй чухал. Үнэхээр яг одоогийн энэ трендээрээ явах юм бол 2050 он гэхэд малын тоо толгой 100 гаруй сая толгойд хүрч үндсэндээ бэлчээрийн асуудал их хүндрэлтэй болно. 
Тэгэхээр одоогийн нөхцөлд бид 70 сая толгой малын хувьд мал аж ахуйгаас хэдий хэмжээний бүтээгдэхүүн авч байна вэ гэхээр бид 860-аас 900 сая литр сүү хөдөө аж ахуйгаас бэлтгэдэг. 400-гаас 450 мянган тонн мах бэлтгэдэг байгаа. Үүнээсээ 50-иас 60 мянган тонн махыг экспортод гаргадаг. Ноолуур 9.5 тонн бэлгэдэг. Ноос 33 мянган тонн. Арьс шир 17-гоос 18 сая ширхэг арьс ширийг бэлтгэдэг байгаа. 

Тэгэхээр энэ урт хугацааны бодлого дээр бид хөдөө аж ахуйн салбар дээр ялангуяа энэ малын тоо толгойг өсгөнө гэхээсээ илүүтэй малаас авч байгаа тэр үр шим, бүтээмжийг сайжруулж илүү тогтвортой хөдөө аж ахуйг хөгжүүлэх, тогтвортой газар тариаланг хөгжүүлэх ийм чиглэлийн бодлогын асуудал дээр төвлөрч ажиллах нь их чухал гэж үзсэн. Ялангуяа мал аж ахуйн салбар дээр фермерийн аж ахуйг хөгжүүлж, малыг эрүүлжүүлж, улмаар нэг малаас авах ашиг шимийг нэмэгдүүлэн мал аж ахуйн салбарт бүтээмжийг нэмэгдүүлье. Газар тариалангийн салбар дээр усжуулах асуудлыг авч үзье, усалгаатай газар тариаланг хөгжүүлж, техник, технологийн шинэчлэл хийсний үндсэн дээр байгаль, цаг уураас хамаарах хамаарлыг багасгаж илүү урт хугацаандаа үр өгөөжтэй, тогтвортой газар тариаланг хөгжүүлье гэдэг энэ бодлогын асуудлууд дээр нэлээн анхаарч ажлын хэсэг төвлөрч ажилласан байгаа. Баярлалаа. 


Л.Энх-Амгалан: Одоо М.Оюунчимэг гишүүн. Нэгдсэн хуралдааны танхим. 


М.Оюунчимэг: Баярлалаа. Манай гишүүд бас чухал чухал саналууд хэлж байна. Тэгээд “Алсын хараа-2050” бол нийгэмд бас хэлэлцүүлгүүд ингээд хэвлэл мэдээллийн хэрэгслээр яваад ер нь бол анхаарлын төвд орсон байна. 


Тэгээд монгол хүн бол Монголын баялаг гэж бид бүгд ярьдаг. Тэгээд энд нэг бүхэл бүтэн нэг багц орж ирсэн байна л даа. Тэгээд энэтэй холбоотойгоор тэр 2.1.29, 2.1.28 дээр чухал заалтууд байгаа. Энэ одоо бид нар сая ярьж байна. Ажиллах хүчний дутагдалд Монгол Улс тун удахгүй орох нь тодорхой харагдаж байна гээд сая Л.Оюун-Эрдэнэ сайд тэгж байна. Тэр 2050 он хүртэл биш өнөөдөр хүртэл яг чухал мэргэжлийн боловсон хүчний дутагдалд ерөнхийдөө бид бас орчихоод байгаа.  

Энэний гол шалтгаан нь юу вэ гэхээр бид боловсролын салбартаа эрс өөрчлөлт, реформ хийхгүйгээр энэ цаашаа явахгүй. Бид өнгөрсөн энэ гурав, дөрвөн жилийн хугацаанд боловсролын салбарын багц хуулийг оруулж ирээд энийгээ үнэхээр дорвитой өөрчлөлт болгоод гаргая гээд ярьж байхад Боловсролын яамны мэргэжилтнүүд хэлж байсан л даа. Гишүүн ээ, боловсролын энэ багц хууль бүр эрэмдэг зэрэмдэг болчихсон. Яагаад гэхээр одоо яг энэ алсын хараа гэдэг шиг маш олон хуулиуд орж ирэхэд тэр хуулийг дагалдаад боловсролын салбарын хуулиудад дандаа нэмэлт, өөрчлөлт маягаар ёстой нэг эрэмдэг зэрэмдэг болгосон. Тэгээд энэ нь өөрөө цаашаа хөгжиж чаддаггүй. 

Бид энд сая ингээд орж ирж байна л даа. Ер нь нөгөө их дээд сургууль, мэргэжлийн сургалт үйлдвэрлэлийн төвүүдийн хоорондын энэ уялдаа холбоог маш ойрхон болгоё. Хичээлийг нь хориос доошгүй багц цагийг дадлагын хөтөлбөрт шилжүүлж орон нутгийн онцлог, эдийн засгийн тэргүүлэх чиглэлтэй уялдуулж хөгжүүлье гээд яг энэ чухал заалт. Энэ бол үнэхээр чухал байгаа юм. 


Өнөөдөр Колорадогийн их сургууль гээд яахад уул уурхайн мундаг мэргэжилтнүүд бэлтгэдэг. Тэнд яахаар яг уурхайн хажууд нь тэр дадлага хийдэг, онцлогтой нь уялдуулдаг. Тэндээс мундаг мундаг уул уурхайн инженер мэргэжилтнүүд төгсдөг. 

Бид Харвардын сургууль гээд ярьдаг. Энэ нь хуулиараа үнэхээр ингээд дадлагажаад ингээд явчихсан. Тэр нь бас дадлагатайгаа уялдсан байдаг гэдэг шиг бид боловсролын салбартаа ийм өөрчлөлт хийхгүйгээр бас энэ дотоодын нийт бүтээгдэхүүнд эзлэх хувь хэмжээ, энэ санхүүжилт, хөрөнгө оруулалтын асуудлуудыг нь цогцоор нь шийдэхгүйгээр энэ яриад яриад хөгжихгүй. 


Бид сая 2009, 2010 онд Кэмбрижийн боловсролыг Монголд анх удаа оруулж ирээд энэний үр дүн өнөөдөр жишээлбэл гарч эхэлж байна шүү дээ. Дэлхийн мундаг сургуулиудад тэр Монголын Кэмбрижийн ганц нэг сургууль төгссөн хүүхдүүд эхний аравт Монголоосоо ингээд орж байна. Гэтэл яасан. Дараа нь Л.Гантөмөр гээд сайд гарч ирэнгүүтээ ер нь энэ Кэмбриж гэж юу юм, Монголд хэрэггүй гээд болиулсан. Өөрөө тэгээд буухдаа хувийн Кэмбрижийн сургууль байгуулаад гараад явчихсан байх жишээтэй. 


Энэ нь юу юм бэ гэхээр нөгөө албан тушаал, эрх мэдэл, мэдээлэлд ойр байгаа энэ хүмүүс нь өөртөө ашигтайгаар юм эргүүлдэг. Энэ авлигал, энэ буруу жишиг Монголд дэндүү ингээд газар аваад явчихсан. Энийг өөрчлөхгүйгээр хөгжихгүй. Хичнээн сайхан юм яриад. 

Түрүүн Л.Оюун-Эрдэнэ сайд хэлж байна л даа. Нэг хүний эрх ашгийн төлөө биш нийтийн эрх ашгийн төлөө үйлчилдэг сайн засаглалыг бид хөгжүүлэх талаар алсын хараад чухал заалтуудыг оруулж байгаа гээд. Яаж энийг оруулж байгаа юм. Энэ уялдаа холбоо нь хаана байна? Сая яг хамгийн чухал зүйл нь уялдаа холбоо байхгүй. Юм хөгжихгүй байна л даа. 


Одоо Өргөдлийн байнгын хороон дээр бид сүүлийн 3 жил нээлттэй сонсголуудыг чухал чухал энэ байгаль орчинтой холбоотой, ус агаартай холбоотой, энэ агаарын бохирдолтой холбоотой гэдэг юм уу, хүнсний аюулгүй байдалтай холбоотой асуудлуудаар ингээд нээлттэй сонсгол хийхэд яг нэг сэдвээр, нэг хуулийн дагуу асуудал орж ирж байхад нөгөө яамд нь тэс өөр ойлголттой. Эсвэл бие биенээ үгүйсгэсэн, эсвэл тийм хууль тогтоомж гарсан юм уу гээд Монголын хууль гурав хоног гэдэг биз дээ гээд инээгээд сууж байх жишээтэй байна л даа. 


Тэгэхээр энэ хариуцлагын системийг энэ алсын хараа дээр бид яг шат шатны салбар бүрт нь сайн тусгаж өгөхгүйгээр энэ бол одоо үнэхээр сайн баримт бичиг гарлаа гарлаа гээд хэрэгжих шатандаа энэ бол явахгүй. 


Би одоо энэ хэлээд байна л даа. Бид Төрийн албаны тухай хуулийг Японы жишиг гээд л маш олон орон дээр очиж байгаад судлаад үнэхээр мундаг хууль гаргасан гээд ярьж байгаа. Гэтэл Төрийн албаны энэ хууль өнөөдөр буруугаар нь манайд ашиглаад баахан 6, 8 сараар нь чөлөө…/минут дуусав/

Л.Энх-Амгалан: Хариултын дараа нэмэх үү? Л.Оюун-Эрдэнэ гишүүн хариулъя. 

Л.Оюун-Эрдэнэ: Мэргэжлийн боловсон хүчин бэлтгэхтэй холбоотой асуудлыг бид нарын хувьд бас нарийвчилж судалж үсэн. Жишээлбэл, 1941 оноос хойш манай Монгол Улс орон даяар томоохон ийм бодлогыг тавьж 268 багшийг бэлтгэх ийм том ажлыг эхлүүлж үүгээр дамжуулж өнөөдрийн манай соёл урлагын тэргүүний сэхээтнүүд бас гарч ирсэн ийм түүхтэй байдаг юм билээ. 


Тэгээд бид нарын хувьд эдийн засгийн тэргүүлэх 6 салбар гэж яриад байгаа яг энэ салбарууд дээр Монгол Улсын Засгийн газраас томоохон тэтгэлэгт хөтөлбөрийг дотоод гадаадад зарлахаар энэ хөтөлбөрт орсон байж байгаа. Монгол Улсын их дээд сургуулийн өрсөлдөх чадварыг зайлшгүй сайжруулах ийм шаардлага байна гэж үзэж байгаа. Жишээлбэл, Монгол Улсын Их Сургууль 5 жилийн өмнө 2300-д байсан бол өнөөдөр 3 мянга гараад явчихсан. Нэг үгээр хэлбэл их дээд сургуулийн өрсөлдөх чадвар ухраад байна. Тийм учраас бид энэ асуудалд дүн шинжилгээ хийх цаг болсон. Бидний хувьд асуудлыг олон улсад байгаа тэр түлхүүр индикатороор л хэмжихээс өөр аргагүй. Боловсролын чанар ямар байгааг бид олон улсад өрсөлдөх чадвараар л хэмжих ёстой. 
Гэхдээ энэ дээрээ бид нарын хувьд түрүүн С.Дулам багшийн хэлсэн үндэстний үнэт зүйл болон үндэсний аюулгүй байдалтай холбоотой асуудлуудыг нэлээн тийм том түвшинд уялдуулах зайлшгүй шаардлага байна. 
Жишээлбэл, энэ хөтөлбөрт Монгол Улсын эзэнт гүрний түүхтэй холбоотой, монгол хэл бичигтэй холбоотой, Монгол соёл, дархлаатай холбоотой асуудлыг гаднын аль нэг Монгол Улсын нутаг дэвсгэр дээр явж байгаа дунд сургууль болон цэцэрлэг бүгд адилхан стандартаар мөрдөнө гэдэг байдлаар орсон байгаа. Одоо жишээлбэл British school, Turkish school гээд л ингээд нэг баахан ийм дунд сургуультай болсон. 

Энэ боловсон хүчнүүд гарч ирээд нөгөө үнэт зүйлийн өөр өөр үнэт зүйлтэй ийм боловсон хүчнүүд гарч ирж болзошгүй юм. Тийм учраас цаашдаа энийг бас анхаарч илүү монгол хэл, одоо энэ бүх зүйл дээр нь нэгдсэн стандарт тавьж өгөх нь зүйтэй юм гэдэг байдлаар бас үүн дээр орж байгаа юм. 
Ажиллах хүчинтэй холбоотой энэ асуудал манайд үүсэж байгаа нь Голланд өвчин гэж нэрлээд байдаг уул уурхайтай холбоотой нэг зүйл рүү хэт давамгайлсан ийм эдийн засагтай болсон нь нэгдүгээрт нөлөөлж байгаа. 

Хоёрдугаарт, дэлхийн чиг хандлага дээр жишээлбэл 2026 онд нэг хүүхдийн бодлогоос болж урд хөрш өөрөө ажиллах хүчний дутагдалд орж байгаа юм. Тэгэхээр энэний дэлхий дээр болж байгаа том үзүүлэлтийн нөлөө манайд улсад орж ирэх магадлалтай байна гэдэг утгаараа энэ чадварлаг боловсон хүчнүүдээ бэлдэж тогтвортой ажиллуулах энэ асуудал нь өөрөө засаглалын бодлогын бас нэг үндсэн суурь үзүүлэлт юмаа гэдэг утгаар нь орж ирж байгаа юм. 

Бид бүр Бүгд Найрамдах Монгол Ард Улсын төрийн байгуулалтын нэгдсэн схемын загварчлалаас эхлээд өнөөдрийг хүртэл төрийн захиргаан дээр байгаа боловсон хүчнүүдийн давхцлыг тодорхойлж үзсэн. Нэг үгээр хэлбэл олон боловсон хүчин бага цалинтай гэдэг философоор Монгол Улсын Засгийн газар тэр шилжилтийн үеийг давсан юм билээ. 

Одоо цөөн боловсон хүчин өндөр цалинтай гэдэг ийм философи руу Монгол Улс шилжих болсон. Тэр дундаа төрийн захиргааны байгууллага шилжих ийм цаг болсон юм гэдэг агуулгаар энэ хөтөлбөр дээр тусгаад ингээд орсон байгаа. Нэмж хариулах хүн байвал хариулаад явж болох байх аа энэ дээр. 
Л.Энх-Амгалан: П.Зохихсүрэн. Хэддүгээр микрофон байна? Микрофоны дугаар байна уу? 82 дугаар микрофон уу? 82 дугаар микрофоныг нээчих. 84 дүгээр микрофон. 
П.Зохихсүрэн: Өдрийн мэнд хүргэе. Үндэсний хөгжлийн газар. П.Зохихсүрэн. 

Боловсролын мэргэжлийн боловсон хүчинтэй холбоотой. Боловсролын хэсэг дээр яалт ч үгүй мэргэжлийн болон дээд боловсролын чанарын асуудлыг хөдөлмөрийн зах зээлийн эрэлтэд нийцүүлсэн hype үүсэж байгаа тэр асуудлыг одоо байхгүй болгох, ялангуяа энэ олон талт түншлэлийг бий болгох. Дадлагын бааз гээд ярьж байгаа маань ажил олгогч эзэдтэйгээ илүү холбогдсон, ажил олгогчидтойгоо илүү хамтарсан хөтөлбөрүүдийг хэрэгжүүлэх ийм байдлаар тусгагдсан байгаа. 

Нөгөө талаараа энэ ажиллах хүчин маань ажлын байран дээрээ гарахад хөдөлмөрийн үнэлэмж нь өндөр байдаг. Яг тухайн ажил мэргэжил, ажлын байрны ачаалал энэ байгаа нөхцөл байдалтайгаа уялддаг байхаар. Тухайлбал, манайд эмч, сувилагч ч гэдэг юм уу, эсвэл мэдээллийн технологи, гадаад хэлний багш дутагдалтай гэдэг ийм жишээнүүд нь өөр салбар луу илүү өндөр цалинтай тохиолдолд ингээд явчихаж байгаа. Зарим нь бүр гадагшаа гараад явчихаж байгаа. 

Тэгэхээр энэ дээр анхаарах шаардлагатай гэдэг байдлаар аль аль талд нь хөдөлмөрийн зах зээл талд нь бас тусгаж өгсөн. Тэгээд боловсролын залгамж холбоо буюу дээд боловсролын суралцагчаар элсэж байгаа нь бага дунд боловсролоо чанартай эзэмшдэг. Бага дунд боловсролын элсэгч маань сургуулийн өмнөх боловсролоо чанартай эзэмшдэг. Ялангуяа хүний хөгжлийг одоо ураг байх үеэс нь ярьдаг болсон энэ цаг үед бид сургуулийн өмнөх боловсрол хүүхдийн хөгжилд онцгойлон анхаарч энэ дээр маш том ийм өөрчлөлтүүдийг хийх заалтууд оруулж өгсөн байгаа. Тухайлбал, сургуулийн өмнөх боловсролын бүлэг бүрт хоёр ээлжийн бүлгийн багштай байна гэдэг ийм жишээлбэл. Тийм ээ. Энэ маань нэг талаар багш маань хүүхэддээ хичээл заах тэр сургалт хөгжлийн үйл ажиллагаа явуулахаас гадна өөрөө хөгжих, хичээлээ бэлтгэл, хүүхдээ ажиглаж судлах гэдэг ийм ийм боломжуудыг олгож өгсөн. Эцэг эхчүүдэд бас хүүхдээ цэцэрлэгт нь өгч авдаг цагийн уян хатан боломжуудыг нэмж өгсөн гэх мэтийн ийм юмнууд байгаа. 

Тэгээд бид одоо орон нутагт ингээд эзэнгүй олон сургуулиуд байлгахгүйн тулд орон нутагт байгаа сургуулийг зөөлөн бодлогоор оюутан болон чанартай сайн чадварлаг үйлчилгээ үзүүлдэг чадварлаг багшаар хангах ийм зөөлөн бодлогын агуулгыг тусгаж өгсөн байж байгаа. 

Бид өнөөдөр Багануурт их сургуулийн хотхон барих гэхээсээ илүү Архангайд байгаа багшийн коллеж, Дорнодод байгаа их сургуулиа ч юм уу. Тийм ээ. Завхан дахь Монгол Улсын Их Сургуулийг оюутнаараа дүүргэх. Мөн мэргэжлийн сургалт, үйлдвэрлэлийн төвийг бас орон нутагт нь яг тэр тухайн бүс, орон нутгийн эдийн засгийн хөгжил болон үйлдвэрлэлийн чиглэлтэй нь уялдуулж нэмж өгөх ийм агуулгуудаар тусгаж өгч. 

Ер нь ихэнхи агуулга нь ийм зөөлөн. Тогтолцооны хувьд боловсролын засаглалыг сайжруулах. Мөн магадлан итгэмжлэх энэ тогтолцоо илүү бие дааж чанартай олон улсын жишигт хүрсэн байх гэдэг ийм ийм агуулгуудаар тусч явж байгаа юм. 

Л.Энх-Амгалан: Л.Оюунчимэг гишүүн нэмж 1 минут тодруулъя. 
Л.Оюунчимэг: Нөгөө дугуйг дахин бүтээгээд хэрэггүй. Шилдэг юмнуудыг аваад өөрсдийн өвс соёл, үндэстний бахархалтайгаа уялдуулаад хөгжүүлэх чухал. Тийм учраас дэлхийн боловсролд чухал. Энэ дээр ингэж уяж ажиллаж энийг бид баталгаажуулах нь чухал гэдгийг хэлмээр байна. 

Тэгээд ер нь хөгжлийн бодлого, төлөвлөлт, түүний удирдлагын тухай бүхэл бүтэн хуулийг С.Бямбацогт гишүүнээр ахлуулаад бид энэ Улсын Их Хурлын даргад өргөн барьсан байгаа. Тэгэхээр олон хүний хүч хөдөлмөр шингэж. Одоо яг энийг дараагийн засаг, Их Хурал гараад өөрчлөөд байхгүйгээр. Тэр хууль гурав хоног биш харин гуч, дөчин жилээр тогтвортой хөгжих энэ үндэс суурийг тавихын тулд бид бас ийм хууль санаачлаад Улсын Их Хуралд өргөн барьсан байгаа. Энэ хууль хэрвээ бодитоор хэрэгжвэл одоо оруулж ирж байгаа “Алсын хараа 2050” яг энэ урт хугацаанд тогтвортой хөгжих тэр хууль эрх зүйн орчныг нь бүрдүүлэх тал дээр Улсын Их Хурал дээр хэлэлцэж байгаа үед бас бүгд анхаарах нь зөв болов уу гэсэн байр суурьтай байгаа. 
Хоёрт нь, энэ алсын хараа дээр одоо Токио хотын дарга, Лондон хотын дарга, Нью-Йорк хотын даргыг иргэд нь сонгодог шиг Улаанбаатар хотын дарга…/минут дуусав/

Л.Энх-Амгалан: Л.Оюунчимэг гишүүн санал хэллээ. Б.Баттөмөр гишүүн “Жанжин Д.Сүхбаатар” танхимаас. 

Б.Баттөмөр: Монгол Улс ардчилал, зах зээлийн нийгэмд шилжсэн 30 жилийн хугацаанд хүний эрх, эрх чөлөө, гадаад харилцаа, чөлөөт хэвлэл, олон намын тогтолцоотой парламентын засаглал, чөлөөт эдийн засаг гээд ардчиллын чухал үзүүлэлтүүд Монголд нутагшиж хөгжсөн гэдэгтэй санал нэг байна. 
Нөгөө талдаа хүний хөгжлийн олон үзүүлэлтүүд ухарч орлогын тэгш бус байдал бий болж, баян ядуугийн ялгаа гүнзгийрч засаглалын тогтворгүй байдал үүсэж урт хугацааны бодлого алдагдсан, авлига хээл хахууль газар авсан гээд нийгмийн энэ шударга ёс алдагдсан гэдэгтэй санал нэг байгаа юм. 

Ардчилал, зах зээлийн нийгэмд шилжсэн энэ 30 жилийн хугацаанд нийт хүн амын 29 хувь буюу гурав хүн тутмын нэг нь ядуу. Гадаад өр 30.7 тэрбум доллар. Дотоодын нийт бүтээгдэхүүний 200-гаад хувь даваад явчихсан байгаа. Хөгжлийн бодлого, төлөвлөлт, хэрэгжилт, гүйцэтгэлийн хяналт хангалтгүй, эзэнгүй нэг ийм л байдалтай явж ирж байна л даа. 
Тэгэхээр өнөөдөр энэ “Алсын хараа-2050” гэдэг бодлогын бичиг баримтыг хэлэлцүүлж байгаа нь зүйтэй. Энийг дэмжиж байна. 

Ер нь аливаа зүйлийг хийхдээ хийсэн баталсан зүйлээ бодлого болгож хэрэгжүүлэх л ийм шаардлагатай байгаа юм. 567 бодлогын бичиг баримтыг гаргасан байгаа. Өнгөрсөн хугацаанд. Тэгтэл хэрэгжсэн зүйл нь харамсалтай нь их бага. Сая аудитын хуулийг хэлэлцээд эхэлсэн байгаа. Бодлогын энэ баримт бичгээ батлаад аудит хийгээд. Тэгээд тэр гүйцэтгэлд нь хяналт тавиад тодорхой төрийн зохицуулалтуудыг л хийж явснаар энэ ажил бол ажил болно. Энийг бид анхаарах ёстой байгаа юм гэдгийг хэлэх гэж байгаа юм. 

Хүний хөгжлийн үзүүлэлт, эдийн засгийн өрсөлдөх чадвар, авлигын индексээр дэлхийн болон бүс нутгийн орнуудаас доогуур ийм үзүүлэлттэй байгаа юм л даа. Тэгэхээр энэ бидний ирсэн зам ер нь ямархуу хэмжээнд байна. Бид ямар замаар яваад байна вэ гэдгээ ч бас эргэж үзэх ийм шаардлага үүссэн байгаа юм. 

Гурван асуулт байна. Нэгдүгээрт нь, нэг хүнд ногдох дотоодын нийт бүтээгдэхүүний хэмжээ “Тогтвортой хөгжил 2030” дээр 17500 гэж. 2030 онд 17500 гээд ингээд баталчихсан. 2015 онд баталсан. 2016 онд ч байна уу. Гэтэл 2050 онд 15 мянган доллар гээд 2030 оныхоосоо ухарчихсан явж байх юм. 

Өнөөдөр Катар, Люксембург гээд улсууд нэг хүнд ногдох дотоодын нийт бүтээгдэхүүний хэмжээ бараг 150 мянган доллар хүрч байгаа шүү дээ. Тэгэхээр энэ ер нь энэ төлөвлөлт тооцсон тооцоо маань ер нь зөв байна уу, үгүй юу. Арай гутранги төлөвлөсөн юм биш биз. Энэ дээр Л.Оюун-Эрдэнэ сайд хариулт өгөөч ээ гэж. 
Хоёр дахь асуудал энэ хөгжлийн загварын асуудал байгаа юм. Энэ бол бодлогын бичиг баримт, хөгжлийн баримт бичиг гэж ингэж үзэж байгаа юм. Энэ хөгжлийн баримт бичиг, энэ хөгжлийнхөө төлөвлөгөөг ямар загвар дээр суурилж хийх гэж байна вэ? Одоо өнөөдөр чинь ингээд ядуурал гурван хүн тутмын нэг нь ядуурсан. Тийм ээ. Гэмт хэргийн өсөлт өндөр. Гадаад өр 30.7 тэрбум доллар. 7 мянга гаруй лицензийг хүмүүст тараасан байсан. Одоо 3 мянга гаруй лиценз хувь хүмүүс дээр очсон. 30, 40 лиценз нэг гэр бүл авчихсан. Ийм загвараар цаашдаа яваад байх юм уу? Энэ төрийн өмч дээрээ суурилсан хувьцаат компаниудыг…/минут дуусав/
Л.Энх-Амгалан: Л.Оюун-Эрдэнэ гишүүн хариулаад. Тэгээд Б.Баттөмөр гишүүн сая амжаагүй бол нэмээд тодруулах уу? 

Л.Оюун-Эрдэнэ: Эдийн засагтай холбоотой асуудлыг ер нь яах вэ шалгуур үзүүлэлтүүдийг. Би түрүүн үгэндээ дурдсан. 2030 оноор, 2040 оноор, 2050 оноор тооцож гаргасан байгаа. 
Тэгээд энэ бодлогын баримт бичиг бол бас анх удаа эрсдэлийн үнэлгээ хийж үзсэн ийм бодлогын баримт бичиг гэж үзэж болно. Шалтгаант холбоонууд, салбарын давхцлыг тодорхойлж гаргаж ирсэн. 

Эндээс үзэхэд хамгийн максимум түвшин нь ямар байх вэ, дундаж түвшинд ямар байх вэ, бага түвшинд ямар байх вэ гэдэг ийм гурван үзүүлэлтээр суурь тоонуудыг авсан юм. 

Тэгээд хамгийн бага үзүүлэлтээр нь ерөнхийдөө өнөөдрийн бодлогын баримт бичиг дээр тусгаж орж ирсэн. Тэгэхээр энэ бодлогын баримт бичиг бол тунхаг биш. Энэ бодлогын баримт бичиг бол бодитой хэрэглэгдэхүйц ийм бодит баримт бичиг байгаасай л гэж бидний хувьд хүссэн. 
Жишээлбэл, 2030 онд ядуурал тэг хувь болно гэдэг ийм бодлогын баримт бичиг бидний хувьд баталсан байгаа. Энэ бол шууд боломжтой гэж хэлэхэд амаргүй зүйл. Тэгэхээр бидний хувьд суурь үзүүлэлтүүд аваад үзэхэд эдийн засаг дээр орох 187 төсөл, түүний техник, эдийн засгийн тооцооллуудыг авч үзээд дэд бүтцийн асуудлыг гаргаад боловсруулах үйлдвэр дээр нэмүү өртөг шингээн уул уурхай дээр нэмэх нь 5 тэргүүлэх салбарыг зарлана гэж бодож үзэхэд үүн дээр төр, хувийн хэвшлийн идэвхтэй асуудал, мөн өнөөдөр Монгол Улсад үүсээд байгаа өрийн дарамтыг тооцоолоход ийм байх нь хамгийн бодитой л гэж бидний хувьд үзсэн. 
Гэхдээ ер нь өмнө нь бас Засгийн газраас орж ирсэн ийм бодлогын баримт бичгүүд Их Хурал дээр их өөрчлөгдөж байсан юм билээ. Тэгээд Их Хурал дээр орж ирээд хэлэлцүүлгийн үед ийм томоохон тоонуудыг тухайн цаг үед тохируулаад тавьчихдаг. Тэгээд тэр нь ийм шууд хэрэгжих боломж нь ийм одоо бас хязгаарлагдмал байсан. Тийм учраас хэдүүлээ бодитой харья. Энэ бол тийм бага үзүүлэлт бас биш. Харин гол нь хэрэгжих ёстой. Хэрэгжүүлэх ёстой. Аль нэг Засгийн газраас үл хамааран урт хугацаанд бид саяын энэ 9 салбарыг хэрэгжүүлж чадах юм бол Монгол Улс Азидаа тэргүүлэгч эдийн засагтай ийм улс орнуудын нэг байх бүрэн боломжтой юм гэдэг энэ л шалгуур үзүүлэлтийг гаргаж ирж байгаа юм гэдгийг хэлэхийг хүсэж байна. 

Тэгээд Т.Дорж доктор бас нэмж тайлбар өгч болох байх гэж бодож байна. 
Л.Энх-Амгалан: Ажлын хэсэг. 82 дугаар микрофон. 

Т.Дорж: Хөгжлийн загварын асуудал Б.Баттөмөр гишүүн асууж байна л даа. Энэ бол их чухал асуудал. 

Тэгэхээр Монгол гэдэг бол бусад орнуудтай харьцуулбал бас өөрийн гэсэн өнгө төрхтэй, ялгагдах онцлогтой. Монгол бол яах вэ гэвэл нүүдлийн болоод суурин соёл иргэншлийн хосолмол энэ огтлолцолд байгаа. 

Тэгэхээр бид яах ёстой вэ гэвэл нүүдлийн соёл иргэншлийн хамгийн давуутай сайн тал юу байна вэ. 

Л.Энх-Амгалан: Микрофон руугаа ойртож яриарай та. Т.Дорж гуай. 

Т.Дорж: Суурин соёл иргэншлийн орчин үеийн ололттой, давуутай энэ бүгдийг хослуулах үндсэн дээр энэ өөрийнхөө хөгжлийн хурдацыг яаж түргэсгэх энэ асуудал бол гол. Энэний гол зүйл бол яах вэ гэвэл бид үндэснийхээ бүтээмжийг яаж дээшлүүлэх вэ. Энэ бүтээмжийг дээшлүүлэх асуудал бол гол. Ингэхдээ яах ёстой вэ гэвэл ер нь ард иргэдийн амьдралын чанар байнга дээшилж байх тийм ажиллаж амьдрах орчин бий болгож орон зай, цаг хугацааны хувьд энийг цаашаа яаж хангаж явах вэ гэдэг асуудал загварын бас гол үндсийг. Гэхдээ энэ бол мэдээж эдийн засагтайгаа холбоотой. Энийг тэтгэж байх тийм эдийн засаг байх ёстой. 

Тэгээд дэлхий ертөнцийг аваад үзвэл юу байна вэ гэвэл мэдлэгийн эдийн засаг гэж байгаа. Мэдлэгийн эдийн засаг. Тэгэхээр энэ бол яах вэ гэвэл бага зүйлээр их зүйлийг яаж бүтээх вэ, энэ мэдлэг шингэсэн. Хуучин тогтолцооноосоо ялгаатай. Тийм учраас яах вэ гэвэл эдийн засгийн бүтцийг мэдлэгт суурилсан олон тулгууртай. Гэхдээ өөрөө өөрийгөө тэтгэдэг ийм эдийн засаг байх ёстой. Энэ үүднээсээ яах вэ гэвэл бидний загвар бол энэ хүрээндээ явагдах ёстой. Ингээд мэдээж нэг талаас нөөц, нөгөө талаас зах зээл. Энэ хоорондын үйлчлэлээр. Энд төрийн зохицуулалтыг гэдгийг бас их гол юм. Энэ бол манай зах зээл бол төрийн зохицуулалттай зах зээл. 
Гэхдээ юу гэвэл ус бол ингээд урсаж байхад энэ урсгал ус бол өөрийнхөө шуудууг өөрөө олоод явчихдаг. Хэрвээ гадагшаа зад тавих юм бол. Жишээ нь, Туул гол урсаж байг гээд гадагшаа зад тавих юм бол наана нь далан босгож байгаа. Энэ бол зохицуулалт. 
Тэгэхээр эдийн засаг гэдэг бол бас ийм. Яг зах зээлийнхээ хуулиар бол ингэж явдаг. Зөрчилдөх юм юу байна вэ гэвэл одоо энийг нь төрөөс зохицуулж байдаг. Түүнээс биш шуудуу ухахын тулд тэнд зөндөө олон хүн аваачаад тавиад байх юм бол яах вэ гэвэл энэ төр маань улам том болоод байдаг. Энэ үүднээс юу байна вэ гэвэл манай төр бол улам ихсээд байгаа. Тийм учраас энэ төрийн ачааллыг, төрийн зардлыг яаж багасгах вэ, зах зээлийнхээ хуулиар яаж илүү явуулах вэ гэдэг энэ асуудал чухал болов уу гэж би бодож байна. 

Нэг хүнд ногдох дотоодын бүтээгдэхүүн 15 гэж тодорхойлсон би. Гэхдээ бид яах ёстой гэвэл энэ нь эдийн засгийг түлхэх хүч нь хөрөнгө оруулалт байгаа. Хөрөнгө оруулалт. Тэгэхээр бид тооцоод үз. Одоо яах вэ гэвэл социализмын үед 10 миллиард алтан рублийн өртэй. Одоо бол 30 миллиард долларын өртэй. Энэ өрийг дарах асуудалд бид нэлээн хуримтлал. Хуримтлал байхгүй эдийн засаг. Өөрөө дараад илүү хэмжээгээр тийшээ хөрөнгө оруулалт хийх ёстой. 

Тэгэхээр үүнийг бид нэлээн нарийн тооцож үзсэн. Олон вариантаар. Тэгээд энэ бол яах вэ гэвэл бид жишээлбэл нүүрсээ өчнөөн…/минут дуусав/

Л.Энх-Амгалан: Б.Баттөмөр гишүүн нэмж тодруулах уу? 

Б.Баттөмөр: Энэ онлайн явж байгаа учраас зарим зүйлүүд сонсогдохгүй байна. 

Манай шинэ энэ хөгжлийн баримт бичигт энэ уламжлалт эдийн засагтай хамт энэ шинэ эдийн засгийн чиглэлийн юмнууд яаж тусгагдаж байна вэ? Т.Дорж доктороос асуух гэж байгаа юм. Ялангуяа энэ дижитал эдийн засаг. Циркуляр гээд тэр нөгөө тойрог эдийн засаг. Шейринг гээд хуваалцах эдийн засаг гээд эдийн засгийн шинэ төрлүүд гарч ирж бараа, материалыг олон дахин ашигладаг, түүхий эдийг хэмнэдэг, бүтээмж дээшлүүлдэг эдийн засгийн төрлүүд одоо энэ бусад орнуудын дотоодын нийт бүтээгдэхүүнд эдийн засгийн нийт бүтцэд шинэ эдийн засгийн хэмжээ нэмэгдэж байгаа юм. 

Тэгэхээр манай “Алсын хараа 2050”-д яг энэ чиглэлээр ямар тийм бодлогын бичиг баримтад яаж тусгагдсан байна гэсэн ийм асуултыг асуух гэж байгаа юм. 

Л.Энх-Амгалан: Хэн хариулах вэ? Ажлын хэсэг хариулах уу? 82 дугаар микрофон. 
Т.Дорж: Тэгэхээр ер нь энэ зууны эдийн засаг, XXI зууны эдийн засаг, XX зууны эдийн засгийн үзэл баримтлал бол зарчмын ялгаатай. Энэ XXI зууны эдийн засаг бол шинэ эдийн засаг гэж байгаа. Энэний гол онцлог нь юу байна гэвэл бид энэ нөөцөө хадгал, нөөцөө гамна. Хэрэгцээгээ бага юмаар их юм яаж бүтээх вэ. Энэ бол боловсруулалтын түвшин, шинжлэх ухааны өрх хүнд бага юмаар их юм бүтээх ийм боломжтой. Би хамгийн төсөлд тусгагдсан нэг жишээг хэлэхэд түрүүн Д.Тэрбишдагва гишүүн асууж байсан. 
Одоо бид 70 сая малтай байх юм бол 2050 онд 50 сая малтай байна. Тэгэхээр яах вэ гэвэл авах бүтээгдэхүүний хэмжээг энэнээс хоёр гурван дахин их байх жишээтэй. Яах вэ гэвэл Монголд шилмэл омгийн ийм бэлчээрийн мал байгаа. 
Л.Энх-Амгалан: Одоо нэгдсэн хуралдааны танхимаас Т.Аюурсайхан гишүүн. 

Т.Аюурсайхан: Энэ хөгжлийн бодлогын залгамж чанарыг их олон гишүүд ярьж байна. Тогтвортой байдлыг ярьж байна. 
Тэгээд энэ дээр миний хувьд бас нэлээн сэтгэл зовж байна л даа. Яаж энэ бодлогоо залгамж чанартай байлгах вэ? Дөрөвхөн жилийн өмнө “Монгол Улсын тогтвортой хөгжлийн үзэл баримтлал 2030”-ыг баталсан. Бас л их олон эрдэмтэд, Монгол Ардын намын Засгийн газар, Хувьсгалт нам, Ардчилсан намын хамтарсан Засгийн газрын үед ингээд боловсруулаад баталсан байдаг. 
Тэгээд хамгийн гол нь энийгээ батлахдаа өмнөх хөгжлийн үзэл баримтлалаа хүчингүй болгосон. Монгол Улсын Мянган хөгжлийн зорилтод суурилсан үндэсний хөгжлийн цогц бодлогыг хүчингүй болгосон. 2008 онд баталсан хэрнээ. Тэгээд өнөөдөр энэ 2050 хөгжлийн хөтөлбөрөө, үзэл баримтлалаа батлахдаа мөн энэ дөрөвхөн жилийн өмнө баталсан үзэл баримтлал 2030-ийг хүчингүй болгох заалтаа тогтоолдоо оруулчихаж. Төсөлдөө. 

Хөгжлийн бодлого, төлөвлөлтийн тухай хуулийнхаа 7.7-д заасан байгаа. Энэ хөгжлийн үзэл баримтлалын хэрэгжилтэд дөрвөн жил тутамд үнэлгээ хийж Улсын Их Хуралд танилцуулна гэж байгаа. Тэгээд энэний үнэлгээг нь хийгээд зүй нь бол Улсын Их Хуралд танилцуулаад хэрэгжих боломжгүй бол энийгээ хүчингүй болгоод зүйл, заалтыг нь шахаад нэмэлт арга хэмжээ авч Засгийн газарт чиглэл өгөөд ингэж байж энэ чинь тогтвортой болно. 

Гэтэл энийгээ дөрвөн жил хэрэгжүүлээд үнэлгээг нь хийгээгүй дахиад шинэ юм баталчихаар дараа нь энэ хэр зэрэг тогтвортой, хэр зэрэг залгамж чанартай байх юм бэ гэдэг ийм маш өндөр эргэлзээ надад төрж байна л даа. Тэгээд яагаад энэ хөгжлийн үзэл баримтлалуудыг удаа дараа ингээд дөрвөн жил тутамд өөрчлөөд. Энэ том бодлого л доо. Ингээд яваад байна гэх юм бол энэ яагаад тогтворгүй байна гэх юм бол энэ суурь концепци ерөөсөө байхгүй яваад байна. 

Сая гишүүн асуухад энэ хөгжлийн ямар загварт тулгуурласан бэ гэхэд хариулж мэдэхгүй байгаа юм. Энэ бол таны хэлж байгаа энэ хөгжлийн тэр загвар бол биш л дээ. Хөгжлийн загварыг чинь тоон шинжилгээгээр гаргаж ирж байгаа юм. Өнөөдөр харьцангуй энэ салбар хооронд балансын мэдээллүүд байдаг болсон. Манай эрдэмтэд сүүлийн үеийн ерөнхий тэнцвэрийн загвараар маш олон сайн шинжилгээнүүд хийж байгаа. 
Үргэлжилсэн хугацааны энэ эконометрийн шинжилгээг хийх боломжтой болсон. Яагаад гэвэл 25-аас доошгүй жилийн мэдээлэл хэрэгтэй байдаг. Тэгэхээр одоо энэ эдийн засгийн тогтолцооныхоо 30 шахам жилийн түүхэнд одоо энэ үргэлжилсэн хугацааны эконометрийн шинжилгээ хийдэг болсон байна. Салбар хоорондын нарийн шинжилгээнүүдийг хийдэг болсон байна. 

Тэгээд үндсэндээ дундаж давхаргыг, чинээлэг дундаж давхаргыг бий болгох үндсэн зорилт байна гэж олж харж байна. Тэгэхээр тэрний тулд ямар бид нар концепцийг дэвшүүлэх ёстой юм. Мэдээж эдийн засгийн өсөлт байх ёстой. Энэ өсөлт нь тогтвортой байх ёстой. Энэ өсөлт нь хүртээмжтэй байх ёстой. Монгол Улсын хувьд онцлог нь юу юм гэдэг чинь бүгд энэ эконометрийнхээ загвараар харагддаг байхгүй юу. 
Тэгээд хүчин зүйлсийн шинжилгээгээрээ ямар нөлөөлөлтэй байна, юун дээр анхаарах вэ, аль нь цаашаа хөтөлж явж байна гэдгийг нь тооцоолж байгаа юм. Ингээд тооцоолох юм бол ерөөсөө энэ загвар дээр үндэслэсэн шинжилгээнүүдийг чинь хэн ч үгүйсгэж чадахгүй. Хүчингүй болгох, сайжруулаад явах юм бол тэр дээр чинь чирэгдээд л явдаг. 
Тэгээд тийм учраас энэ эргэлзээтэй юм яваад байгаа байхгүй юу. Тэгээд яагаад энэ концепцийг нь одоо хүртэл гаргаж чадахгүй байна. Таны хэлж байгаа юм чинь концепци биш л дээ. Хөгжлийн давуу тал нь баялаг түүх, тусгаар тогтнол, бүрэн эрхт байдал, оюуны өндөр чадамжтай иргэд, өргөн уудам нутаг дэвсгэр, газар зүйн байршил гэдэг чинь энэ чинь тодорхойлж байгаа арга нь биш байхгүй юу. Энийг чинь өөрөөр эдийн засгийн эконометрийн шинжилгээгээр, тоон шинжилгээгээрээ хөдөлшгүй хүчин зүйлсийн…/минут дуусав/
Л.Энх-Амгалан: Л.Оюун-Эрдэнэ гишүүн хариулах уу? 

Л.Оюун-Эрдэнэ: Т.Аюурсайхан гишүүний асуултад хариулъя. 

Ер нь бид ардчилсан хувьсгал Монголд ялаад 30 жил болж байна. Энэ бол ингээд олон түвшинд мэдрэгдэж байгааг судлаачид эрдэмтэд ярьж байгаа юм. Нэг үгээр хэлбэл Монгол Улсын шилжилтийн үе гэж байгаа энэ үе үндсэндээ ингээд дүгнэгдэж байна. Монгол Улсын хөгжлийн түүхэн үечлэл 6 үе шатаар үнэлэгдээд явж байсан шиг өнгөрсөн ардчилсан хувьсгалын 30 жилийг Монголын ард түмэн бүх нийтээрээ үнэлж дүгнэх ийм асуудал руу орж байна. 
Тийм учраас л бид аливаа асуудлыг бүхэлд нь харахаас өөр гарцгүй болж байгаа юм. Тийм учраас бид өнгөрсөн хугацаанд батлагдсан 567 бодлогын баримт бичгүүдэд дүн шинжилгээ хийж үзсэн. Энэний материал нь бас байж байгаа. Төрийн байгуулалтын байнгын хороон дээр энэ асуудлыг хэлэлцүүлж байсан. 

Тэгээд цаашаагаа бид яах вэ гэхээр илүү урт хугацаанд бодлогын баримт бичгүүдээ нэгтгэе гэсэн ийм зорилтыг тавихаас өөр гарцгүй болсон. 567 бодлогын баримт бичгийг Засгийн газрын Хэрэг эрхлэх газрын дарга ч гэсэн бүтэн уншиж дийлэхээргүй юм билээ. Хэдийгээр мэргэжлийн багтай хамт ажиллаад ч тэр нэг жилийн хугацаанд. Маш их олон хэмжээний давхцлууд байна. Тийм учраас бид үүнийгээ сайжруулаад явах нь зүйтэй юм гэдэг ийм агуулгаар л хандсан. 

Өөр нэг зүйл. Нэгдсэн Үндэстний Байгууллага өөрөө 2020-2050 энэ хөгжлийн загварчлал руу орж эхэлсэн. Энийгээ бид нарын хувьд бас уулзаж ярилцсан. 2020, 2030-ийн хувьд бид илүү Нэгдсэн Үндэстний Байгууллагын тухайн суурь үзүүлэлтүүдэд тохируулж Монгол Улсын Засгийн газар яаж ажиллах вэ гэдэгтэй холбоотой илүү уялдуулж хийсэн баримт бичиг юм байна гэж бидний хувьд тухайн боловсруулалтыг хийж байх явцдаа авсан. Ямар нэгэн тийм тоо, суурь үзүүлэлтүүд зөрсөн зүйл бол огт байхгүй. 

Юутай ч ярьж байгаад Монгол Улсын Үндсэн хуулийн нэмэлт, өөрчлөлт урт хугацаанд тогтвортой төлөвлөх хөгжлийн концепци дэвшүүл гэсэн учраас энийг өргөн барьж хэлэлцүүлэх нь цаг үеэ олсон ийм түүхэн шаардлага байна гэж үзсэн. 

Та бол зөв олж харж байсан. Энэ хөгжлийн бодлогын баримт бичиг бол цэвэр социал-демократ баримт бичиг ч юм уу, эсвэл цэвэр либераль баримт бичиг огт биш ээ. Энэ бол Монгол Улсын өнгөрсөн түүх, одоогийн нөхцөл байдал, ирээдүйн төсөөлөл дээр нэгтгэсэн Монгол хөгжлийн загвар. Гол зорилго нь дундаж орлоготой иргэдийн эзлэх хувь хэмжээг дээшлүүлнэ. Ингэхийн тулд хүний хөгжил, боловсрол, эрүүл мэнд. Мөн орон сууцаар яаж иргэдээ хангах вэ гэдэг томоохон зорилт. Жижиг, дунд үйлдвэрлэлийг хэрхэн хөгжүүлэх вэ, эдийн засгийг тэлэх вэ. Тэр нь яаж иргэдэд хүртээмжтэй байх вэ гэдэг энэ асуудлыг гаргасан. 

Энэ дээр манай Монголын гол эдийн засагчид, Монгол Улсын Их Сургуулиас гадна бид гаднын 7 эрдэмтэн, судлаачидтай, тэр дундаа Харвардын их сургуулийн томоохон судлаачтай хамтарч ажилласан. Энэний математик загварчлал байгаа. Энэ дээр бас та ажлын хэсгийн үед уулзаад ярилцаад явчихвал бас боломжтой байх гэж бодож байна. 

Ер нь яах вэ манай Улсын Их Хурлын гишүүд. Энэ бол хэлэлцэх эсэх. Энэ төгс баримт бичиг гэж бид нарын хэн нь ч хэлж чадахгүй. Шүүмжлэл дагуулж байгаа олон зүйлийг бид нарын хувьд хүлээж авч байгаа. Гэхдээ юутай ч олон улсын байгууллагын тэр нийтлэг ашигладаг ном хэлбэртэй тооцоо судалгаатай, техник, эдийн засгийн үндэслэлтэй хэрэгжихүйц, хэмжигдэхүйц ийм бодлогын баримт бичиг гаргах нь өөрөө дараагийн 30 жилд илүү тус дөхөм болж магадгүй юм гэдэг ийм агуулгаар бидний хувьд оруулж ирж байгаа юм. 

Ингээд Байнгын хороодоор хэлэлцэнэ. Тоонууд, загварчлал, математик загварчлал, олон зүйл дээр ажиллана. 

Л.Энх-Амгалан: Т.Аюурсайхан гишүүн тодруулъя. 

Т.Аюурсайхан: Олон хүний хөдөлмөрийг аль болохоор тогтвортой байлгахын тулд хэн нэгэн дөрвөн жилийн дараа дахиад хүчингүй болгохгүй тулд л хэлээд байгаа юм. 

Энэ чинь нөгөө хөгжлийн баримт бичиг чинь энэ эдийн засгийн хөгжлийн концепцитэй байх ёстой гэдгийг би яриад байгаа байхгүй юу. Концепци нь байхгүй. Тэгээд энэ ямар эдийн засгийн хөгжлийн онол дээр суурилах юм. Тэр онол дээрээ суурилсан загвар байх ёстой байх ёстой байхгүй юу. Нийтлэг. Одоо ерөнхий байдлаар. Энийг манай эрдэмтэд зөндөө хийдэг болсон байгаа. Дата нь байдаг болсон байгаа. 

Тэгээд энийг одоо нөхөж энэ концепцийг нь араас нь хийж боломжгүй байхгүй юу. Эхлээд энэ концепцио хийгээд энэ тоон шинжилгээгээ хийчихээрээ бүх зүйл чинь харагдана хоорондоо. Уялдаа салбар хооронд. Аль нь хөтөлж байна, аль нь яаж байна. Уламжлалт салбар чинь яаж байна. Уул уурхай, аж үйлдвэр яаж байна. Явцуу импортыг орлуулах бодлогоороо яваад байх юм уу, өргөн хүрээний экспортыг дэмжих бодлогоо барих юм уу. Бүх юм чинь харагдана. 

Тэгээд ингэж л хөгжлийн суурь тавихгүй бол…/минут дуусав/

Л.Энх-Амгалан: Т.Аюурсайхан гишүүн санал хэллээ. 

Би бас гишүүнийхээ хувьд үг хэлье гэж бодож байна. Чухал асуудал бид нар хэлэлцэж байгаа. Монгол Улсыг ирэх 30 жил яаж хөгжүүлэх вэ гэж. Тэгээд энэ Сингапурын хөгжлийн эцэг гэж Ли Куан Ю гэж хүний хэлсэн үг надад үргэлж бодогддог юм. Энэ ямар үг вэ гэхээр Сингапурыг хөгжүүлэх хамгийн хэцүү зүйл бол энэ ард иргэдийнхээ сэтгэлгээг өөрчлөх зүйл надад хамгийн хүнд зүйл байсан гэж. Ард иргэдийнхээ сэтгэлийг өөрчлөх. 
Сая бас энэ ард иргэдийн дунд саяхан хийсэн нэг судалгааны байгууллагын судалгаагаар Монгол Улс ер нь зөв замаар хөгжөөд байна уу, буруу замаар хөгжөөд байна уу гэдэг дээр нийт судалгаанд оролцсон иргэдийн 60 хувь нь бид нар буруу замаар явж байна гэж хэлсэн юм билээ. Тэгэхээр бараг үндсэндээ манай 10 иргэдийн 6 нь бид нар буруу замаар явж байна гэж. 

Ер нь цаашдаа бид энэ хөгжлийн үзэл баримтлал ямар хөгжлийн загвараар бид хөгжих юм бэ гэдэг ард иргэддээ бид ойлгуулмаар юм байна гэж. Ер нь энэ улс орнуудын хөгжлийн чинь дотоодын нийт бүтээгдэхүүнээр хэмжихээсээ илүү энэ хүний хөгжлийн индекс гээд шинэ үзүүлэлтүүд гарч ирсэн. Улс орны өрсөлдөх чадварын индекс гэж гарч ирсэн. Засаглалын индекс хэр зэрэг чадвартай засаглал вэ гэдэг ийм гурван үзүүлэлтүүдийг л их гол болгодог. Энүүгээр хэмждэг. Хөгжлөө хэмждэг ийм л болчихоод байгаа л даа. 

Тэгээд би бодоод байхад ер нь манайд энэ Нордик загвар гэж ярьдаг. Одоо Финланд, Норвеги дундаж давхаргаа, хүчтэй дундаж давхаргыг бий болгосон. Яг хөгжлөө бол хүндээ энэ эрүүл мэнд, боловсролоороо дамжуулаад өгсөн ийм улсуудын загвар. Нөгөө Ж.Цэвээн гуайн 1920 онд тунхаглаж байсан энэ загвар бол Монгол Улсад ер нь хөгжих юм байна гэж би бодоод байгаа юм. 
Тэгээд бид одоо өнөөдөр ингээд Монгол хүн бол ингээд хөдөлмөрлөхгүй байна, залхуу байна, ядуу байна гэж их ярьдаг л даа. Тэгээд иргэд энэ үзүүлэлтүүдийг бид эргэж харах нэг цаг болсон юм байна гэж. 

Дэлхийн банкны энэ ядуурлыг хэмждэг, ядуурлыг тооцдог энэ аргачлал бол Монголд ер нь нэг тийм зохихгүй аргачлал байгаа байхгүй юу. Зохихгүй аргачлал. Монгол бол маш өвөрмөц ийм улс байгаад байгаа юм. Яг тэр нөгөө нэг өдөр авч байгаа тэр юуны хэмжээ, хоол унднаасаа авч байгаа тэр уургийн хэмжээ ч гэдэг юм уу, тийм ээ. Илчлэгийн хэмжээ ч гэдэг юм уу ингээд үзэх юм бол бид нар яг гол үзүүлэлтүүд нь тэрүүгээр их өндөр яваад байдаг шүү дээ. 
Тийм учраас бид энэ нэг ийм зарлаж байгаа статистик тоонуудаа их зөв харж байж энэ хөгжлөө зөв төлөвлөхгүй бол их буруу яваад байгаа юм байна гэж. Бид нарт маш их том боломж байгаа. Одоо Монголчууд бол IQ-ийн түвшин буюу оюуны чадавхаараа дэлхийд 6-д эрэмбэлэгдэж байгаа улс орон шүү дээ. Дэлхийд 6-д эрэмбэлэгдэж байгаа. Энэ бол 3.5 сая иргэд бол маш их том боломж байна гэж харж байгаа. 
Тэгээд энэ баялгийн тэгш хуваарилалтыг бид яаж арилгах вэ, яаж дундаж давхаргыг бий болгох вэ гэдэг дээр бол цэвэр энэ эрүүл мэнд, боловсролын асуудал юм байна. Боловсролтой иргэнтэй болох ёстой юм байна. Эрүүл иргэнтэй болох ёстой юм байна. Хөдөлмөрлөх эрх нь хүн бүхэнд эрх тэгш байх ёстой юм байна гэдэг ийм зүйлийг л бид хийж чадах юм бол хөгжинө. 
Одоо ингээд өдөрт 30 мянган төгрөгөөр ажил хийлгэхээр ирэхгүй байна гээд ингээд хүмүүс компаниуд яриад байгаа. Энэ нь цаанаа юуг хэлж байна вэ гэхээр өнөөдөр Монгол хүн цаашдаа илүү өндөр бүтээмжтэй, өндөр үнэлэмжтэй ажил хийхийг л хүсэж байна гэсэн үг байхгүй юу. Одоо гадаадад амьдарч байгаа 180 мянган иргэд чинь зүгээр хар бор ажил хийж байгаа улсууд биш. Тэр чинь 50, 60 мянга нь өндөр ийм цалинтай, хангамжтай ийм ажлуудыг хайгаад яваад байгаа. 

Тэгэхээр цаашдаа бид энэ боловсролын салбараа нэлээн хөгжүүлж энэ шинэ боломж, хөгжлийн шинэ боломж гэж ярьж байгаа энэ Аж үйлдвэрийн 4 дүгээр хувьсгал, хиймэл оюун ухаан, энэ мэдээлэл технологийг зөв боловсруулж. Одоо жишээ нь онлайны хэрэгцээ, “Цахим Монгол” гэдэг бол өнөөдөр жинхэнэ утгаараа хэрэгжиж чадаж байна шүү дээ. Яг тэрэнтэй адилхнаар ийм хөгжлийнхөө загваруудыг бид зөв болгох ёстой. 

Одоо боловсролын сургуульд багшилж байгаа багш нарыг бид буруутгах аргагүй шүү дээ. Нөгөө Солонгос руу 100 өрхийг хоёр гурван сарын 1000 долларын л ажил хайгаад явж байгаа шүү дээ. 
Гэтэл бид өнөөдөр Финланд Улс бол боловсролоо багш нартаа хамгийн өндөр цалин өгч байж, тэр багшаа бэлддэг сургууль нь Харвардын сургууль төгссөнөөс илүү их өндөр ийм ард түмний дунд нэр хүндтэй ийм сургууль болгож чадсан. Нөгөө толгойтой хүүхдүүд нь багш нар болсон улсууд л ер нь улс орон хөгждөг юм байна гэж бодоод байгаа юм. 

Тэгэхээр зайлшгүй одоо ингээд энэ 2030 алсын хараан дээр туссан байгаа. Тэгэхээр бид нар Монгол Ардын нам бол зүүний чиглэлийн нам учраас зүүний чиглэлийн нам учраас бид ямар ч байсан энэ эрүүл мэнд, боловсролынхоо салбар дээр онцгой өөрчлөлт гаргаж байж, хүнээ хөгжүүлж байж л энэ улс орон хөгжих ийм зайлшгүй өнөөдөр шаардлагууд нь байгаа юм. 
Яагаад ямар улсууд дампуураад байдаг юм. Ямар улсууд хөгжөөд байдаг юм. Энэ чинь ерөөсөө засаглалын чадвараас хамаарч байна шүү дээ. Тийм учраас түрүүн Л.Оюун-Эрдэнэ сайдын хэлсэн нөгөө энэ төрдөө хамгийн чадварлаг улсууд нь орсон төр нь хөгжөөд байгаа биз дээ. Тийм ээ. Өнөөдөр ингээд 400, 500-хан мянган төгрөгийн цалингаар өнөөдөр ямар ч чадвартай хүн ажиллахгүй нь ойлгомжтой шүү дээ. 

Тийм учраас өнөөдөр төрийн алба цомхон, чадварлаг, мерит зарчим дээр байх хамгийн өндөр цалингаар ажиллаж байж л олонхоороо биш, олон хүн ажиллах биш, цөөн хүн чадвартай хүн ажиллаж байж энэ Монгол Улс хөгжих. Засаглал нь сайн засаглал болох ийм зайлшгүй чадварууд би байна гэж харж байгаа. Тийм учраас энэ зүйлүүд дээр энэ хэлэлцүүлгийн явц дээр энэ зүйлүүд зайлшгүй тусах ёстой гэж би бодож байна. 
Би санал хэллээ. За баярлалаа. Одоо ингээд санал хураалт. Дэмжсэн, дэмжээгүй гурван гишүүн үг хэлнэ. Гишүүдийн нэрс авъя. Сая хангалттай ер нь асуулаа. Тийм ээ. 
Нэгдсэн танхим дээр Т.Аюурсайхан гишүүн. Бусад танхимаас алга байна. Тийм ээ. С.Батболд гишүүн аль танхим байна. “Чингис хаан” танхимаас С.Батболд гишүүн, Б.Пүрэвдорж гишүүн, Д.Тэрбишдагва гишүүн, Т.Аюурсайхан гишүүн. Ингээд 4 гишүүнээр тасаллаа. Д.Хаянхярваа гишүүн. 
Одоо Сүхбаатарын Батболд гишүүн “Чингис хаан” танхимаас. 

С.Батболд: Энэ бас манай шилдэг тэргүүний эдийн засагч нар, мөн одоо улс төрчид, тэгээд Засгийн газар дээр бүх талаас нь ярьж байгаад нэлээн тийм цогц баримт бичиг гаргаж Их Хуралд оруулж хэлэлцүүлж байна. 
Тэгээд энэ гишүүд ч өмнө нь ярьж байсан. Ер нь олон удаа энэ хөгжлийн бодлогын талаар баримт бичгүүд гарч, мөн олон хөтөлбөрүүд гарч явж ирсэн л дээ. Өмнөх Их Хурал, Засгийн газруудын түвшинд. 

Энэ баримт бичгийн хувьд би дэмжиж байгаа учраас ингэж үг хэлж байгаа юм. Энэ баримт бичиг бол бас нэг хэдэн давуу тал, зүйлүүд байна л даа. Өмнөх бүх баримт бичгүүдээ нэгтгээд тэгээд одоо олон талаас нь гэж ярья. Хөгжлийг ганцхан эдийн засаг гэсэн агуулга талаас нь биш олон талаас нь авч үзсэн. Тэгэхдээ тэрний төв дээр нь гол үндэс дээр нь энэ монгол хүн байх юм. Энэ монгол хүний хөгжлийн тухай асуудлыг бид одоо ингээд тал бүрээс нь 9 чигээр нь ингээд гаргаад хийчихсэн. Байгаль орчин, эдийн засаг, нийгэм, бусад бүсчилсэн хөгжил. Тэгээд санхүү, бусад бүх талаар нь. 
Тэгээд энэ дотроо хөгжлөө ер нь хөгжлийн зорилго маань бол хүн рүүгээ чиглэсэн байх ёстой. Тэгээд нөгөө талаасаа энэ маань ер нь нийгмийн хүчтэй дундаж давхаргыг бий болно гэдэг энэ агуулгыг бодитой бодлогоор дэмжих, хүчтэй дундаж давхаргыг бий болгоход чиглэсэн ийм бодлогын баримт бичиг болсон нь ач холбогдолтой гэж ингэж хэлж болно гэж бодож байна. 

Хоёр дахь юм бол энийг өмнөх баримт бичгүүд бол үндсэндээ мэдээж хэрэг бас нэг тодорхой зорилтуудтай, тодорхой бас арга хэмжээнүүдтэй байсан хэдий ч гэсэн яг одоо аваад үзэх юм бол дүгнэх боломж их багатай. Илүү одоо тийм уриа юм уу, тийм хөтөлбөр чанартай байж ирсэн. 

Тэгэхээр энэ баримт бичгийн хоёр дахь нэг тийм ач холбогдол нь илүү дүгнэх боломжийг гаргаж байна. Дүгнэх дүгнэхдээ бид ингээд сайн дураараа улс төрийн сонгуулиас сонгуульд өмнө нь энэ ч сайн байсан, тэр нь сайн байсан гэдэг илүү тийм сайн сайхан үгнүүд юм уу, эсвэл хатуу ширүүн шүүмжлэлээр дүгнэдэг биш илүү бодитой тоон үзүүлэлтээр дүгнэдэг болгож байгаа нь энэ баримт бичгийн бас нэг чухал ач холбогдол гэж үзэж байгаа. 

Бид Засгийн газруудын үйл ажиллагааг ер нь ерөнхийдөө нэг тийм PR-ийн сурталчилгааны үр дүнгээр дүгнэдэг байсан. Ерөнхийдөө аль Засгийн газар сайн ажилласан юм гэхээр ойлгомжгүй. Бид тэгэхээр жишээлбэл манайх 2008-2012 онд ажиллаж байсан Засгийн газрын жишээг би зүгээр тоогоор ярихад эдийн засгийн өсөлтүүд ийм болж байсан, хөрөнгө оруулалт ингэж нэмэгдсэн, Засгийн газар ингээд үйл ажиллагаа, Их Хурлын үйл ажиллагаа ингэж явагдсан, эдийн засаг 17.5 хүртлээ өсөж байсан гэдэг үзүүлэлтийгээ дараагийн Засгийн газар хөөс болсон юм гээд ингээд үгүйсгэж байх жишээтэй. Тэгээд хөмрөөд эргүүлээд шал өөр бодлого болгоод ингээд эдийн засгийгаа бууруулаад хөрөнгө оруулагчдынхаа итгэлийг алдаад. Ингэсэн мөртлөө энийгээ бас нэг өөр популист гэдэг юм уу, бусад хэлбэрээр явуулж байсан. 
Ямар ч тийм шинжлэх ухаанч хандлага байхгүйгээр хөгжлийн бодлогоо дүгнэж ирсэн нь бидний хувьд маш том алдаа дутагдал, энэ хөгжил маань тогтвортой хөгжил гээд ярих дуртай боловч энийгээ ямар ч тогтвортой бодлого байхгүй, тогтвортой хөгжил байхгүй. Сонгуулиас сонгуульд явдаг нэг тийм улс төрийн намуудын уриа лоозон ийм болж үгүйсгэл, хөөсрөл болгож явсан ийм бодлогоос салгахад энэ бол ач холбогдолтой гэж бодож байгаа юм. 
Тийм учраас яг энэ НҮБ-ээс гаргасан Хүний хөгжлийн индексүүдэд суурилаад ингээд одоо яг хөгжлийн бодлого бол ингэж явах ёстой юм. Ийм үзүүлэлтүүд ингэж хангагдаж байгаа юм. Эдийн засгийн, макроэдийн засгийн үзүүлэлтүүд энэ онуудад ийм ийм үзүүлэлтээрээ ингэж дээшилсэн гээд энэ дотоо дахиад хэлэхэд хүний хөгжлийн бодлогоо тусгаж голлож тавьж байгаа. Энэ Хүний хөгжлийн индекс дээр суурилж байгаагаараа энэ бодлогын баримт бичиг бас ач холбогдолтой. 
Нэг үгээр хэлэх юм бол хөгжлийг улстөржүүлэх зарчмаар уралддаг биш шинжлэх ухаанд суурилсан бодит тоон үзүүлэлтээр суурилсан ийм дүгнэдэг болгоно гэдэг бол энэ бол төр засгийн үйл ажиллагааг хариуцлагатай үр дүнтэй болох, үр өгөөжтэй болгох ийм ач холбогдолтой гэж ингэж хэлж болно гэж үзэж байгаа. 

Энэ дотор анхаарах зүйлүүд байгаа. Их Хурлын гишүүд хэлэлцэх явцад оруулах зүйлүүд байгаа. Би жишээлбэл хэд хэдэн санаанууд хэлж болно гэж бодож байгаа. Жишээлбэл, энэ Бүсчилсэн хөгжлийн хэсэг дээр ингээд бүс нутгийн хөгжлүүд их ялгавартай байгаа юм. Төсвийн бодлогоор ч гэсэн дэмжигдэхдээ харилцан тэгш биш байгаа юм. Зарим аймаг орон нутаг…/минут дуусав/

Л.Энх-Амгалан: Одоо “Жанжин Д.Сүхбаатар” танхимаас Д.Хаянхярваа гишүүн. 

Д.Хаянхярваа: “Алсын хараа-2050” гээд энэ хөтөлбөр одоо өнөөдөр бид хэлэлцэж байна. Тэгээд хэлэлцүүлгийн явцад мэдээж гишүүдээс санал онол гарах байх. Энэ дээр бас засаж сайжруулах юм бий болох байх гэж ингэж бодож байна. 

Энэ дээр ганц хоёрхон зүйлийг л би хэлмээр байна. Зүгээр энэ бүх өмнө нь гарсан бичиг баримтууд, өмнө нь гарсан хөгжлийн гол хөтөлбөрүүдээ бүгдийг нь нэгтгэж байгаад ингээд нэг ийм том хөтөлбөртэй боллоо гэж энийг хийж байгаа улсууд бүгд ингэж хэлж байгаа. Энэ бол үнэхээр сайшаалтай хэрэг. 
Бид өмнө нь гарсан хөтөлбөрүүдээ эргээд ер нь бас ямар ч байсан эргэж нэг сайн харах хэрэгтэй. Ер нь өмнө нь гаргасан тэр хөтөлбөрүүд дотроосоо юуг хэрэгжүүлсэн бэ, юуг чадаагүй вэ. Бид энийг хэрэгжүүлэхэд бидэнд юу дутсан бэ гэдэг. Ямар юм нь дээр алдав гэдэг юм нь дээрээ нэг дүгнэлт хийх ёстой байх гэж ингэж бодож байгаа юм. 
Өчнөөн олон сайхан хөтөлбөр гардаг. Бүгдийг нь одоо ингээд эрдэмтэн, мэргэд оролцуулаад л энэ чинь арав гаруй эрдэмтэд оролцоод л “Үндэсний хөгжлийн цогц бодлого” гээд л бараг төрийн соёрхол энэ тэр ч билүү аваад байна гээд л юм яриад л байсан. Энэний өмнө өнгөрсөн дөрвөн жилд 2030 гээд хөтөлбөр хэрэгжүүлээд одоо ингээд дунд хугацааны тогтвортой хөтөлбөр бий боллоо л гэсэн. Одоо 2050 гээд л явлаа. 

Тэгэхээр цаашдаа бид ингээд улс орон хөгжье гэвэл би одоо ингээд жишээлэх юм бол энийг баталсантай адилхан энэ “Алсын хараа-2050” гээд энэ шиг ийм хөгжлийн модтой байхыг зөвшөөрч байна. Үнэхээр одоо энэ бол зөв гэж ингэж өөрөө хүлээн зөвшөөрч байгаа юм. Гэхдээ гагцхүү энийгээ харин дараа нь улс төрийн намууд, энэ Монгол Улсын хөгжлийн бодлогыг тодорхойлж байгаа төрийн төв байгууллагууд цаашдаа энийгээ яг жинхэнэ үнэхээр нөгөө нэг тойрч ярьж хөгжих ганц гарц нь болгож авч явж чадах уу, үгүй юу гэдэг л асуудал өнөөдөр бидний хамгийн эгзэгтэй асуудал болоод байгаа юм. 
Бид ингээд энэ хийсэн хөтөлбөрүүдээсээ харж байхад яах вэ сүүлийн энэ арав гаруй жил Их Хуралд, тэгээд би өмнө нь аймгийн даргаар ажиллаж байсан үед харж байхад тэр “Бүсчилсэн хөгжлийн үзэл баримтлал” гээд Монголчуудын баталсан нэг хөтөлбөр байдаг. Ер нь тэр бол би нэлээн одоо бас чамбай хөтөлбөр болсон байх. Тэрийг хэрэгжүүлэх гэж харин Монгол Улсын хэмжээнд үе үеийн сонгуулиудыг дамжиж нэлээн яригдсан ийм сайн хөтөлбөр болж байсан гэж би хувьдаа тэгж боддог. Тийм болохоор өнөөдөр бас энэ дээр ингээд “Бүсчилсэн хөгжлийн үзэл баримтлал” гээд яриад явж байна лээ. 
Түрүүн Д.Тогтохсүрэн дарга хэлж дууссан. Тэр бүсчилсэн хөгжлийнхөө үзэл баримтлалын хүрээнд байсан юмнуудаа өөрчилсөн байна гэж. Тэгэхээр бидний алдаад байгаа юм юу гэхээр өмнө нь яваад тогтчихсон. Тэгээд боломжийн гэдэг үнэлэмж ингээд авчихсан юмаа гэв гэнэтхэн өөрчлөөд. Тэгээд эргүүлээд цоо шинээр эхэлнэ гэдэг юм чинь л энэ хөгжилд садаа болоод байна уу даа гэсэн ийм зүйл байдгийг анхаараасай билээ. Энэ нь юу гэсэн үг вэ гэхээр цаашдаа бид нэгэнт энийг ингээд батлаад хэрэгжүүлбэл энэ номыг бүх юмны ишлэл болгож авч явж байх ийм л учиртай юм гэж. 

Хоёрдугаарт нь, юу хэлэх гээд байна вэ гэхээр бид хөгжлийн тухай ярихдаа энд бүх юмны тухай л орсон байна. Одоо байгаль орчин, тэгээд л экологи, юу л байдаг юм. Үйлдвэрлэлт энэ тэр гээд бүгд. Зүгээр ер нь Монголын хөгжлийн гарц юу юм бэ гэдэг дээр эрдэмтэн мэргэд сайн судалсан байх. Миний харахад бид ямар юм нь дээрээ алдаад байна вэ гэхээр уул уурхай гэж ярьдаг. Уул уурхайгаа бид хамгийн гол хөгжлийн тулгуур болгочихсон. Өөр гарц ч алга. Одоохондоо. 
Тэгээд энэ уул уурхай нь яг хөгжлийн гарц болоод чирээд явчихаж чадаж байна уу гэхээр энэ дээрээ бид төр засаг учраа олохгүй доороо хий эргэлдээд ингээд маргаан мэтгэлцээн элдэв долоон юм руу ороод байна уу даа гэж ингэж хараад байгаа юм. 

Ер нь зүгээр хөгжлийн хамгийн боломжтой зөв хувилбарын гарц юу байна вэ гэвэл бид уул уурхайгаас үл хамаарах. Тэгээд нөгөө солонгоруулна гэж ярьдаг. Өөрөөр хэлэх юм бол би хоёр зүйлийг хэлмээр байгаа юм. Тэр нь юу вэ гэхээр нэгдүгээрт аялал жуулчлал, хоёрдугаарт нь эко хүнстэй холбоотой асуудал. Яахын арга байхгүй дэлхий нийт дээр хамгийн их ажлын байрыг бий болгодог утаагүй үйлдвэрлэл гэж нэрлэдэг энэ аялал жуулчлалын салбарыг уламжлалт мал аж ахуй, уламжлалт нүүдлийн соёл иргэншил гээд энэ бүх юмтайгаа холбож зөв аялал жуулчлалыг бид хөгжүүлж чадах юм бол Монголд юун уул уурхай байтугай хэмжээний орлого, боломж олгох энэ боломж нээлттэй байгаа. Энэ асуудал энэ дээр хэр туссан юм бол гэж. 
Хоёр дахь миний саяны хэлсэн тэр эко хүнс гээд байгаа юм. Өөрөөр хэлэх юм бол бид аюулгүй энэ хүнс. Бид нарын эргэн тойрон хүрээлж байгаа ялангуяа урд талын нөгөө У.Хүрэлсүх даргын хэлдэг хүн далай гэдэг шиг Хятадууд, манай энэ өмнө хөршийнхөн эрүүл, аюулгүй хүнс хэрэглэх бололцоотой тийм гэр бүлийн тоо нь энэ хөгжлийнхөө түвшингөөс хамаараад жилээс жилд асар их хэмжээтэйгээр өсөж байгаа. 

Тэгэхээр бид ерөөсөө энэ хүнсний аюулгүй байдалдаа онцгой анхаараад эрүүл хүнсийг экспортод гаргах чиглэлээр бас анхаарч чадах юм бол орлогын тодорхой эх үүсвэртэй болох энэ чиглэлээрээ ажлын байрыг их хэмжээгээр нэмэгдүүлэх гээд олон юмнуудыг бас хийж болно. Энийгээ уялдуулаад харин уул уурхай, бусад юмнуудаа яаж хөгжүүлэх вэ гэдэг энэ чиглэлийнхээ тал руу анхаараад явах юм бол бидний хөгжлийн бодлого, чиглэл, аль аль нь нэлээн тодорхой болох болов уу даа гэж ингэж бодож байна. 
Тэгээд эцэст нь дахин хэлэхэд энэ зүгээр нэг өнөөдрийн реклам маягаар ширээний ном бол битгий үлдээсэй билээ дээ. Цааш цаашдаа хэрэгтэй хэрэглэдэг ном байгаасай л гэж хүсэж байна даа. Дэмжиж байна. 

Л.Энх-Амгалан: Одоо “Их Засаг” танхимаас Д.Тэрбишдагва гишүүн. 

Д.Тэрбишдагва: Баярлалаа. Би түрүүн хэлсэн. Энэ оюуны их мэдлэг, хүч хөдөлмөр шаардсан тийм төсөл болсон нь мэдэгдэж байна л даа. 
Тэгэхдээ энэ дээр хэд хэдэн зүйлийг хэлмээр байгаа юм. Сүүлийн 30 жилд бид яг ямар ололт амжилт, ямар алдаа дутагдал гарав гэдгийг маш сайн цэгнэж дүгнэж тэрнийхээ үндсэн дээр тулгуурлаж хөгжлийн бодлогыг тодорхойлох ёстой. 

Бид нөгөө “шок терапи” буюу муужруулах тэр терапигаар, эмчилгээгээр эхэлж яваад улс ардын аж ахуйгаа муужруулчихаад тэгээд сэргээнэ гэсэн тэр онолоор явж бас нэлээн ядарсан шүү. Энэ хооронд алдаа дутагдал, тэгээд либераль ардчилал, зах зээлийн ардчилал гээд л баахан ярьж ярьсан. Одоо бол энэ хооронд бүдэрсээр байгаад 30 жил бид нэг ерөнхий багцаа чиглэл гараад ирлээ. Энэ дээр л тулгуурлаж явагдах ёстой л доо. 
Сая зарим гишүүд ч ярьж байна. Уул уурхай дээр тулгуурласан гээд. Уул уурхай бол яг үнэндээ манайд чинь хэдхэн л уул уурхай байж байхад болмоор байгаа юм шүү дээ. Хуучин ганц Эрдэнэт үйлдвэр байсан бол одоо Тавантолгой гээд байж л байна, Оюу Толгой гээд байж л байна. Эрдэнэт маань ажилласаар л байна. Дахиад л байгаль дэлхийгээ сөнөөж устгасаар л байна. 
Энэ устгаж байгаа болгон чинь эргээд эдийн засагтаа, байгальдаа сүйрэл авчраад байна гэдгийг л ойлгож ингэж энэ хооронд нь харьцуулж хийхгүй бол болохгүй л дээ. 

Говийн бүсийг бол сая хэлж байна лээ шүү дээ. Уул уурхайн бүс болгоно. Нэг талаасаа. Нөгөө талаасаа палеонтологи. Палеонтологи, уул уурхай хоёр гэдэг чинь бол ер нь зохицохгүй шүү. Палеонтологи чинь хөөрхий хэдэн зуун сая жилийн өмнөх үлэг гүрвэл оршноос авахуулаад тэрийг чинь хадгалж хамгаалах гэж байгаа бол уул уурхайтайгаа зөрчилдөхөөс авахуулаад энэ дээр бас бодмоор юмнууд байна. 
Энийг бодохын тулд бид хөгжлийн бодлого төлөвлөлтийн тухай хуулиа зэрэгцүүлж юм уу, эхэлж гаргаж. Хөгжлийн бодлого, төлөвлөлтийн хууль дээр суурилсан “Алсын хараа-2050” байх юм уу, эсвэл “Алсын хараа-2050”-ийг эхэлж гаргачихаад энэ дээр тулгуурласан хөгжлийн бодлогын төлөвлөлтийн хууль хийх гээд байгаа юм уу. Хөгжлийн бодлого, төлөвлөлтийн хуулийн талаар Үндсэн хууль дээр өөрчлөлт оруулах бидний хэдэн гишүүд тун идэвхтэй ажиллаж ингэж өөрчилсөн. 
Тэгэхээр энийгээ одоо бас эргэж яримаар байгаа юм. Би түрүүн ч бас хэлж байсан. Нийтдээ төслийн хүрээнд 825 заалт байж байгаа юм. Тэрний 5 хувийг л энэ Хүнс, хөдөө аж ахуй, хөнгөн үйлдвэрийн салбар 5-хан хувийг нь эзэлж байгаа гэдэг дээр анхаарч. Хүнс, хөдөө аж ахуй, хөнгөн үйлдвэрийн салбар бол маш олон ажлын байр бий болгох. Ер нь орлого нэмэгдүүлэх тийм бүрэн боломжтой салбар л даа. Тэгээд энэ дээрээ эргэж хараачээ гэж хэлмээр байгаа юм. 

Хоёрт нь, бид ерөөсөө зах зээлийн эдийн засагт орсноос хойш зах зээл гэдэг чинь захаар наймаа хийх маягаар бид бүгдээрээ эхэлсэн дээ. Ганзагын наймаа, тэгээд гахай зөөхөөр эхэлж байгаад. Одоо бол үйлдвэрлэлийнхээ салбар, жинхэнэ мэргэжилтэй боловсон хүчин, ажилласаг Монгол гэж ярихаар зүгээр нэг ажил хийдэг мэргэжилтэй боловсон хүчин. “Ажилласаг Монгол”-ын доор Их Хурлын гишүүд ч орно, сайдууд ч орно, эрдэмтэн судлаачид ч орно, жинхэнэ мэргэжлийн ажилчдыг олох учраас энэ “Ажилласаг Монгол” хөтөлбөр гэдгийг иж бүрнээр нь нэг бодож энэ 2020 оныхоо сонгуульд бусад намууд ч гэсэн энийг дэмжиж ажилламаар байгаа юм. Жинхэнэ мэргэжилтэй боловсон хүчин хаана хэрэгцээтэй байна, ямар салбар Монгол Улсын хөгжлийн гол суурь юм гэдэг дээр тулгуурлаж хөгжих ёстой. 

Гурав дахь нэг асуудал бол энэ эрин зуун чинь аж үйлдвэрийн хувьсгалын зуун болчихоод байна шүү. Аж үйлдвэрийн хувьсгалын энэ эрин зууны үед одоо бид оюунлаг монголчууд, чадварлаг монголчууд, түүхтэй монголчууд гэж ярьдаг. Бид үнэхээр хүн төрөлхтөний түүхийг бүтээсэн. Элгэн доор хүн төрөлхтөний түүхийг ер нь тэвэрсэн улсын нэг нь, цөөхөн улсын нэг нь манайх шүү. 
Тийм учраас би сүүлийн үед юу гэж ярьж байгаа вэ гэхээр хүчирхэг Монгол эргэж ирнэ гэж. Би Чингис хааны үеийг эргэж ирнэ гэж хэлээгүй. Энэ их оюунлаг, энэ их эрдэм боловсролтой, энэ их хэл бичгийн өндөр боловсролтой, түүх соёлын асар их баялагтай. Тэгээд дээрээс нь энэ их баялгийг өвөг дээдэс минь үлдээчихсэн ийм оюунлаг монгол хүмүүс өөрсдөө ажилласаг хөдөлмөрч байж хүчирхэг Монгол хэрэгжинэ. Хүчирхэг Монгол эргэж ирэхдээ боловсролтой, мэдлэгтэй, бүтээмж өндөртэй, бүгдээрээ дундаж давхаргатай ийм монголчууд эргэж ирнэ гэж ингэж итгэж байгаа. 
Үүний тулд…/минут дуусав/

Л.Энх-Амгалан: Одоо нэгдсэн хуралдааны танхимаас Т.Аюурсайхан гишүүн. 

Т.Аюурсайхан: Энэ хөгжлийн бодлогын тогтвортой байдал, залгамж чанарыг яриад байгаа юм. 

Тэгээд Хөгжлийн бодлого, төлөвлөлтийн тухай хууль байгаа юу гэвэл байгаа. 2015 онд баталсан. Энэ хуулиа 2015 онд батлаад хөгжлийн бодлого тогтвортой, залгамж чанартай байна гэдэг энэ үндсэн зарчим болгоод ингээд 2016 онд “Тогтвортой хөгжлийн үзэл баримтлал 2030”-ийг баталсан байгаа юм. 
Тэгээд өнөөдөр дахиад энэ Хөгжлийн бодлого, төлөвлөлтийн хуулиа өөрчлөхөөр өргөн барьсан байгаа. Тэгээд энэ хуулиа өргөн барьж байгаагаа учир шалтгаан нь тогтвортой бодлоготой болохын тулд гэж байгаа байхгүй юу. Гэтэл энэ чинь тогтвортой бодлоготой байх хуулиа бид дөнгөж баталчихаад, үзэл баримтлалаа баталчихаад одоо дахиад дөрвөн жилийн дараа энэ хуулиараа уг нь дөрвөн жил тутамд Сангийн яам хөгжлийн үзэл баримтлалын хэрэгжилтэд хөндлөнгийн үнэлгээ хийлгэж Улсын Их Хурлаар хэлэлцүүлнэ. 
Улсын Их Хурал түүнийг хэлэлцээд үнэлгээ шинжилгээ өгөх, дүн шинжилгээ өгчихөөд тэгээд хүчингүй болгох уу, сайжруулах уу, шинэ бодлого боловсруулах уу гэдгээ одоо шийднэ, Засгийн газарт чиглэл өгнө гээд 7.2-оор заачихсан байгаа юм. 
Тэгээд өөрөөр хэлбэл хэсэг хугацааны дараа, дөрвөн жилийн дараа, найман жилийн дараа хэн нэг нь энийг үгүйсгээд хүчингүй болгоод өөрөө баталж, хуулиа өөрчлөх тийм боломж л харагдаад байгаа байхгүй юу. Бодлого тогтвортой баймаар байна. Тэгээд тогтвортой байлгахын тулд эдийн засгийн, шинжлэх ухааны үндэслэлтэй байх ёстой. Шинжлэх ухааны үндэслэлийг бид логик сэтгэлгээтэйгээр үргэлжилсэн үгийн бичвэр маягаар тодорхойлохгүй. Энийг шинжлэх ухааны үндэслэлтэй тоон шинжилгээгээр маш тодорхой анализ, эконометрикийн шинжилгээнүүдээр энийг гаргаж ирэх ёстой. 

Тэгээд энэ концепци нь бид нар одоо хийж чадна. Манай эрдэмтэд зөндөө хийж байгаа. Манай статистикийн газар нэлээн том мэдээллийн баазтай болсон. Нэг хэсэг зөвхөн салбар хоорондын балансаар шинжилгээг хийж ерөнхий тэнцвэрийн загвараар тодорхойлдог байсан бол одоо үргэлжилсэн хугацааны эконометрикийн шинжилгээ хийдэг болсон 30-аад жилийн мэдээллийн баазтай болсон байгаа. 

Тэгээд энэ суурь дээрээ шинжлэх ухааны үндэслэлтэйгээр онолоо дэвшүүлээд, хөгжлийн эдийн засгийн шинэ шинэ онолууд гарсан байгаа. Эрдэмтэд Нобелийн шагнал авсан сүүлийн үеийн эдийн засгийн маш том онолууд, шинэ онолууд гарч ирсэн байгаа. 
Тэгээд энэ бүх онол дээрээ суурилаад Монгол Улсад таарсан хөгжлийн загвар гаргаж ирэх ёстой юм. Модель гэсэн үг. Функц гэсэн үг юм. Өөрөөр хэлбэл. Математик функц. 
Тэгээд Монгол Улсад онцлогтой өгөгдлүүдээрээ тэрийгээ одоо анализ тоон шинжилгээгээ хийх ёстой юм. Тэгээд эндээс чинь бүх харилцан хамаарал, аль салбар нь давуу талтай байна, мэдээлэл, мэдлэг технологи нь яаж нөлөөлж байна. Тийм ээ. Экспорт, импорт, ажиллах хүч, капитал, хөдөө аж ахуй бүх юм гараад ирж байгаа юм. 
Тэгээд энэ дээрээ бид нар өнөөдрийн, яг өнөөдрийн нөхцөл байдал манай давуу тал юу юм, сул тал юу юм, цаашдаа яах юм. 20 жилээр яам юм, 30 жилээр яах юм гэдгийгээ гаргаж ирэх юм бол энийг чинь хэн ч дараа нь үгүйсгэж чадахгүй. Хэн ч энийг өөрчилж чадахгүй. Тухайн хоёр жил өнгөрлөө, таван жил, арван жил өнгөрлөө. Тэр сүүлийн тав, арван жилийнхээ дата өгөгдлүүдээ оруулаад шинэчилж өөрчилж сүүлийн үеийн байдлаар нь шинэчилнэ үү гэхээс тэр үндэс концепци чинь байгаад байна байхгүй юу. 
Одоо энэ цаашдаа бид ингэж асуудалд хандаж энэ бодлого төлөвлөлтөө ингэж хийх цаг нь үнэхээр болсон. Бидэнд хүний нөөц байгаа. Эрдэмтэд байгаа. Энэ шинжилгээнүүдийг хийж байгаа. Олон улсын жишиг нь ингэж явж байгаа. Тийм учраас одоо энэ чинээлэг дундаж давхаргыг бий болгохын тулд мэдээж эдийн засгийн өсөлт хэрэгтэй. Тэр өсөлтийн бидэнд хөгжлийн онол дээр тулгуурласан Монгол Улсад тохирсон загвар хэрэгтэй. Тэр загвар нь тодорхой функц, математик функц дээр тулгуурлаж байх ёстой. Энэнийхээ дагуу эконометр шинжилгээнүүдээ хийсэн байх ёстой. 

Ингээд өсөлтөө тодорхойлоод өсөлт чинь тогтвортой байх ёстой. Тогтвортой болгох арга хэмжээгээ авна. Импортыг хязгаарласан гэдэг явцуу ийм бодлогоо үргэлжлүүлэх юм уу, экспортоо тэлэх энэ бодлогоо явуулах юм уу. Манай улс чинь хосолмол эдийн засагтай dual economy гэж байгаа. Уламжлалт салбар нь хаанаа байх юм. Уул уурхай дээр тулгуурлаж аж үйлдвэржсэн бодлого явуулах гэж оролдож байгаа. Энэ нь яаж явах юм. 
Тэгээд энэ тогтвортой өсөлт байхын тулд заавал өсөлт чинь хүртээмжтэй байхыг шаарддаг. Хүртээмжтэй өсөлтийн одоо энэ тодорхой нөхцөлүүд чинь байгаа шүү дээ. Тэгээд ингээд ингээд тодорхойлоод явчих юм бол энэ бодлого чинь тогтвортой болно. Хэн ч өөрчилж чадахгүй. Яагаад гэвэл шинжлэх ухаанд үндэслэсэн концепцитой. Бид цааш цаашдаа ер нь ингэж явах цаг нь болсон шүү гэдгийг би хэлмээр байна. 
Л.Энх-Амгалан: Одоо “Эзэн Чингис” хааны танхимаас Б.Пүрэвдорж гишүүн. 
Б.Пүрэвдорж: Үе үеийн Засгийн газар, Их Хурал бас энэ хөгжлийн хөтөлбөрүүдийг баталдаг байгаа. 

Тэгэхээр ер нь энэ удаагийн хөгжлийн хөтөлбөр бас тодорхой хэмжээгээр энэ Монгол Улсын эдийн засаг, нийгмийн байдал, ойрын ирээдүйд яаж хөгжих талаар нэлээн асуудлыг сайн боловсруулж орж ирсэн байх гэж үзэж байгаа. 

Ер нь Монгол Ардын нам бол энэ эдийн засагчид, эрдэмтдийн нэлээн суурь сайтай ийм нам. Тийм учраас энэ хөгжлийн хөтөлбөр дээр академич Т.Доржоор ахлуулсан Монголын уламжлалт эдийн засаг, нийгмийн асуудлыг мэддэг ийм эрдэмтэд оролцсон байна. Залуу эрдэмтэн О.Батнайрамдал нарын энэ орчин үеийн эдийн засаг, хөгжлийн чиг хандлага хаашаа явах гэж байгаа вэ гэдэг талаараа нэлээн сайн мэддэг ийм залуучууд орж ажилласан учраас нэлээн сайн хөтөлбөр болсон байх гэж найдаж байна. 

Тэгэхээр Ардчилсан намын болон бусад намуудын саналыг авах талаар бас нэлээн сайн ажиллах ёстой байсан юм уу даа гэж харж байгаа. Тэгэхээр Ардчилсан нам бол өнгөрсөн дөрвөн жилийн хугацаанд бодлогын нам өөрчлөгдөх энэ ажлыг маш их идэвхтэй хийж байгаа. Арван хэдэн бодлогын зөвлөл ажиллаж. Тэр хүмүүс чинь ихэнх нь гудамжинд ажилгүй байж байна шүү дээ. Тэр хүмүүс бүгдээрээ цаг наргүй сууж байгаад бас нэлээн сайн хөтөлбөрүүдийг гаргаж байгаа. Ардчилсан намын 2020-2024 оны сонгуулийн мөрийн хөтөлбөр дээр нэлээн сайн хөтөлбөр гарсан. 
Тэгэхээр энэ Ардчилсан намын саналыг энд оруулах талаар бас хамтарч ажиллана. Хэлэлцүүлгийн явцад саналуудыг гаргана. 
Тэгэхээр энэ хөтөлбөрүүдийн дундаас энэ бүсчилсэн хөгжлийн хөтөлбөр бол үнэхээр сайн хөтөлбөрүүд гардаг. Ялангуяа энэ хөтөлбөрийн хүрээнд манай баруун аймгийн дэд бүтэц маш сайн суурь тавигдаж хийгдсэн байгаа. Тэгэхээр энэ бүсчилсэн хөгжлийн хөтөлбөрийн үзэл баримтлалын хүрээнд тодорхой асуудлуудыг энэ хөгжлийн хөтөлбөрт, 2050 гэдэг хөгжлийн хөтөлбөрт оруулах талаар бас саналуудыг гаргана. 
Тэгээд эцэст нь бас нэг зүгээр энэ дэгтэй холбоотой бас нэг санал байна. Ер нь бол энэ 2050 гэдэг хөтөлбөрөө хэлэлцэх эсэхийг нь унагаачих вий. Яагаад гэвэл өчигдөр гэхэд чинь энэ “Эзэн Чингис” ч юм уу, бусад танхимуудад явж байгаа энэ санал асуулга чинь бас жаахан муу болоод байна шүү Их Хурлын дарга аа. 
Яагаад гэвэл гишүүд картаа хийчихээд гараад явчихдаг. Тэгээд нөгөө танхимд сууж байгаа тэр ирц өгч байгаа хүнийгээ би дэмжиж байгаа шүү гээд гараад явчихдаг. 
Л.Энх-Амгалан: Одоо санал хураалт. Гишүүд асуулт асууж, үг хэлж дууслаа. Санал хураалт гишүүд ээ. 

“Их эзэн Чингис хаан” танхимаас саналын дүнг Г.Тэмүүлэн гишүүн танилцуулах уу? 

Г.Тэмүүлэн: Нийт санал хураалтад 10 гишүүн оролцсоноос 9 гишүүн дэмжсэн байна. 

Л.Энх-Амгалан: 10 гишүүн оролцож, 9 гишүүн дэмжсэн байна. 

Г.Занданшатар: “Жанжин Д.Сүхбаатар” танхим. Эхлээд нэгдсэн хуралдааны “Их Хуралдай” танхим саналаа өгье. 

Нэгдсэн хуралдааны танхим 13-аас 12. 

“Жанжин Д.Сүхбаатар” танхимаас Д.Лүндээжанцан гишүүн санал хураалт танилцуулъя. 

Д.Лүндээжанцан: Гараа өргөчих. Бүгдээрээ. Харуулъя. Ингээд 14-өөс 12. 
Г.Занданшатар: Баярлалаа. 

“Их Засаг” танхимаас Д.Тэрбишдагва гишүүн. 

Д.Тэрбишдагва: 7-гоос 6. 

Г.Занданшатар: Баярлалаа. “Үндсэн хууль” танхимаас. Б.Саранчимэг гишүүн. 
Б.Саранчимэг: “Үндсэн хууль” танхимаас 6-гаас 6. Санал дэмжиж байна. 

Г.Занданшатар: Тоогоо аваад ир. Санал хураалтад 53 гишүүн оролцож, 45 гишүүн дэмжиж, 84.9 хувиар тогтоолын төслийг хэлэлцэх нь зүйтэй гэж үзлээ. 
Тогтоолын төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. 
Гишүүд, ажлын хэсэгт баярлалаа. Ингээд чуулганы үдээс өмнөх хуралдаан үүгээр завсарлаж байна. 15.00 цагаас. Үндсэн Байнгын хороог л хэлдэг юм. Тэгээд Төрийн байгуулалтын байнгын хороо болон бусад Байнгын хороогоор хэлэлцэнэ. 
Одоо чуулган завсарласан. Үдээс хойшхи хуралдаанаар Коронавирус COVID-19 цар тахлын гамшигтай тэмцэж байгаа нөхцөл байдлын талаар хэлэлцэнэ. Тавьсан асуулгын хариу сонсоно. Монгол Улсын Шадар сайд Өлзийсайханы Энхтүвшин асуулгад харилна. 
ЗАВСАРЛАГА

Г.Занданшатар: Улсын Их Хурлын чуулганы үдээс хойшхи хуралдаан нээснийг мэдэгдье. Хэлэлцэх асуудалдаа орно. 
Сая ажлын хэсгүүд хуралдаж цар тахлын үеийн хууль тогтоомж, эдийн засгийг дэмжих хөтөлбөр, төлөвлөгөөний талаар хэлэлцэж шийдвэрээ гаргаж олон нийтэд мэдэгдлээ. 

Одоо Улсын Их Хурлын гишүүн Д.Оюунхорол, С.Бямбацогт, М.Оюунчимэг, Я.Санжмятав, Л.Энх-Амгалан, Д.Эрдэнэбат нарын гишүүдээс “Монгол Улсад короновирус /СОVID-19/-ын халдварын тархалтын эрсдэл өндөр хэвээр байгаатай холбогдуулан нийгэм, эдийн засагт сөргөөр нөлөөлж буй хор уршгийг үнэлэн тооцоолох, ард иргэдийн амжиргааг дээшлүүлэх, нийгэм, эдийн засгийн тогтвортой байдлыг сэргээх, гамшгийн бэлэн байдлыг сайжруулах чиглэлээр Засгийн газраас авч хэрэгжүүлж буй арга хэмжээний талаар” тавьсан асуулгын хариуг сонсоно.

Асуулгад Монгол Улсын Шадар сайд Өлзийсайханы Энхтүвшин хариулна. Өлзийсайханы Энхтүвшин сайдыг индэрт урьж байна. 

Ө.Энхтүвшин: Улсын Их Хурлын дарга, гишүүд ээ, 

Сая Их Хурлын даргын хэлсэн нэр бүхий гишүүдээс Монгол Улсын Ерөнхий сайдад тавьсан асуулгад асуулга тус бүрээр нь хариултыг өгье. 

Нэг. Хүн амын эрүүл мэндийн аюулгүй байдлыг хангах эмнэлгийн оношилгоо, үйлчилгээ, эм, эмнэлгийн болон хамгааллын хэрэгсэл, тоног төхөөрөмж, ажиллах хүчний нөөц хангамж, түүний хуваарилалт, төлөвлөгөөний талаар асуусан байна. 

Монгол Улсад COVID-19 халдвар гарахаас сэргийлэн хамгаалах, эрт илрүүлэх, голомтын цар хүрээг хязгаарлах, хариу арга хэмжээг шуурхай зохион байгуулах стратегийг баримтлан ажиллаж байна. 
Халдварын тархалтыг хязгаарлахын тулд голомт бүхий бүс нутгаас ирсэн иргэдийг ганцаарчлан тусгаарлаж, тандалт судалгаа, шинжилгээ хийх, эмчлэх тактик нь үр дүнгээ өгч байна. 2020 оны 4 дүгээр сарын 10-ны байдлаар манай улсад зөөвөрлөгдөн ирсэн 16 тохиолдол илэрсэн 4 иргэнийг манай эмч нар амжилттай эмчлэн эдгээснийг юуны түрүүнд онцлон тэмдэглэе. 
COVID-19 халдварын эмчилгээ оношилгооны зааврыг Дэлхийн эрүүл мэндийн байгууллага болон Оросын Холбооны Улс, Бүгд Найрамдах Хятад Ард Улсын оношилгоо эмчилгээний удирдамж, заавар, олон улсад хүлээн зөвшөөрөгдсөн судалгаанд үндэслэн үндэсний эмчилгээ оношилгооны зааврыг тухай бүр боловсруулан мөрдөж байна. 
Засгийн газрын нөөц сангийн 10.0 гаруй тэрбум төгрөгөөр нэн шаардлагатай эм, эмнэлгийн хэрэгсэл, хувийн хамгаалах хэрэгсэл, халдваргүйжүүлэлтийн бодис худалдан авч, эрүүл мэндийн байгууллагуудад хуваарилан ажиллаж байна. Үүнд 12 нэрийн хувийн хамгаалах хэрэгсэл, вирусийн эсрэг болон уушгины хатгалгаа өвчний эмчилгээнд шаардлагатай 6 нэрийн эм, вирусийн эсрэг, антибиотик, судсаар сэлбэх шингэн, амилуулах тусламж үйлчилгээнд нэн шаардлагатай 21 нэрийн эм, хүчилтөрөгч эмчилгээнд шаардлагатай 5 нэрийн эмнэлгийн хэрэгслийн худалдан авах ажиллагааг зохион байгуулж, аймаг, нийслэлийн нийт 38 эрүүл мэндийн байгууллагад хуваарилаад байна. 
Япон Улсын Халдварт өвчин судлалын үндэсний хүрээлэнгээс 1200, Оросын Холбооны Улсаас 200, Дэлхийн эрүүл мэндийн байгууллагаас 3000 оношлуурыг авч, оношилгоонд хэрэглэж байна.

Түүнчлэн Улсын онцгой комисст Хятадын Засгийн газраас 5000, Монгол дахь Солонгос иргэдийн нийгэмлэгээс 2000, иргэн Өнөрболорын өгсөн 1000 ширхэг оношлуурыг бүгдийг Халдварт өвчин судлалын үндэсний төв хүлээлгэн өглөө. 

Дэлхийн банкны санхүүжилтээр 2.2 сая доллар буюу 5.93 тэрбум төгрөгөөр суурин рентген аппарат 10 ширхэг, зөөврийн рентген аппарат 12 ширхэг, зөөврийн эхо аппарат 41 ширхгийг тус тус авч хуваариллаа. 
Анагаахын чиглэлээр сургалт явуулдаг 8 сургуулийн 6 дугаар курсын 1340 оюутан, 1824 дадлагажигч эмчийг сургаж бэлтгэн халдвартын чиглэлээр бусад эмнэлэг рүү шилжүүлэн ажиллуулахаар лавлагаа төвүүдийн 159  эмч, 66 сувилагчийг тусгайлан бэлтгээд байна. 
Тусгаарлах байруудад лавлагаа төвийн нэг эмч ахлан, дадлагажигч эмч нарыг томилон ажиллуулж байгаа бөгөөд мөн 168 резидент эмч нарыг нийслэлийн автозамын хяналтын цэгүүдэд ажиллууллаа.
Дэлхийн эрүүл мэндийн байгууллагын зөвлөх багтай хамтран тархвар судлал, эмнэлзүй, халдварын хяналт сэргийлэлтийн чиглэлээр хамтран ажиллаж эмч мэргэжилтнүүдийг сургаж дадлагажуулж байна. 

Хоёр. Цар тахлаас урьдчилан сэргийлэх, тандалт судалгаа, шинжилгээ, нийгмийн аюулгүй байдлыг хангах үүрэг бүхий байгууллагуудын авч хэрэгжүүлж байгаа үйл ажиллагаа, бэлтгэл бэлэн байдал, хариу арга хэмжээ, дайчиллагааны төлөвлөгөөний талаар асуужээ. 

Салбар хоорондын эрсдэлийн үнэлгээний баг байгуулж, эрсдэлийн үнэлгээг 6 удаа хийсэн бөгөөд 3 дугаар сарын 22-ны өдөр хийсэн үнэлгээгээр COVID-19 халдвар Монгол Улсад зөөвөрлөгдөн орж ирэх, улмаар тархах эрсдэл “Маш өндөр” гэж дүгнэсэн болно. 
Улсын онцгой комиссын даргын 2020 оны 6 дугаар тушаалаар Засгийн газар, Улсын онцгой комиссын шийдвэрийн хэрэгжилтийг зохион байгуулах, салбар хоорондын ажлын уялдаа холбоог хангах, харилцан ажиллагааг зохицуулах, шаардлагатай асуудлаар санал боловсруулах чиг үүрэгтэй Шуурхай штабыг байгуулан ажиллаж байгаа нь үр өгөөжөө өгч байна. 

Уг шуурхай штаб “COVID-19 халдварын цар тахлаас урьдчилан сэргийлэх, хариу арга хэмжээний стратеги, төлөвлөгөө”, “Гадаад улс орноос эх орондоо ирэх хүсэлт гаргасан иргэдийг татан авчрах, тусгаарлах төлөвлөгөө”, “COVID-19 халдварын үед иргэнийг тусгаарлах, ажиглах түр журам”, “COVID-19 халдварын үед иргэдийг гэрт үргэлжлүүлэн тусгаарлах түр журам”, “Тусгаарлан ажиглах байрнаас гарсан иргэдийг гэрээр ажиглах зөвлөмж”,  “Хүмүүнлэгийн тусламжийг зохицуулах түр журам” зэрэг баримт бичгүүдийг боловсруулан баталж, мөрдөж ажиллаж байна. 
Эрүүл мэндийн яамны Шуурхай удирдлагын төв, Халдварт өвчин судлалын үндэсний төв, Зоонозын өвчин судлалын үндэсний төвийн Шуурхай удирдлагын нэгж 2020 оны 01 дүгээр сарын 09-ний өдрөөс эхлэн идэвхжлийн горимд шилжлээ. 
COVID-19 халдвараас урьдчилан сэргийлэх, хариу арга хэмжээг зохион байгуулахад эрүүл мэндийн байгууллагын 13745, цагдаагийн байгууллагын 920, Онцгой байдлын байгууллагын 530, Мэргэжлийн хяналтын байгууллагын 1950, бусад төрийн захиргааны байгууллагын 1200, аж ахуйн нэгжийн 303, нийт 18648 хүн ажиллаж байна. 
Гамшгаас хамгаалах өндөржүүлсэн бэлэн байдлын зэрэгт хэсэгчилсэн байдлаар шилжүүлсэнтэй холбогдуулан аймаг, нийслэлийн хэмжээнд нийт 6125 төрийн болон нутгийн захиргааны байгууллага, хуулийн этгээдийг ажлын тусгай горимд шилжүүлэн, гамшгаас хамгаалах улсын болон орон нутгийн албад, мэргэжлийн ангийн нийт 462 гамшгаас хамгаалах төлөвлөгөөг тодотгож, тусгай зориулалтын мэргэжлийн ангийн 13840 хүн, 2045 автомашин, техник хэрэгслийг томилгоожуулав. 

Гурав. Гамшгаас хамгаалах үйл ажиллагаанд оролцож буй төрийн албан хаагчдын гэр бүлийн нийгмийн асуудлыг шийдвэрлэхэд төрөөс үзүүлж буй тусламж, дэмжлэг, авч хэрэгжүүлэх арга хэмжээний төлөвлөөгөөний талаар асуусан байна. 

COVID-19 халдварт өвчний үед иргэдэд төрөөс үзүүлэх арга хэмжээний талаар хэлэлцэж, нийгмийн хамгааллын чиглэлээр дараах арга хэмжээг авч хэрэгжүүлэхээр болсон. Үүнд:
– Өрхийн орлогыг нэмэгдүүлж, амьжиргаанд дэмжлэг үзүүлэх замаар хүүхдүүдийн эрүүл мэнд, дархлааг сайжруулах зорилгоор хүүхдийн мөнгөн тэтгэмжийн хэмжээг 4, 5, 6 дугаар сард 30000 төгрөг болгох;
– 2020 оны 4 дүгээр сарын 01-ний өдрөөс 10 дугаар сарын 01-ны өдрийг хүртэл 6 сарын хугацаанд иргэдийг нийгмийн даатгалын шимтгэлээс бүрэн чөлөөлөх;
– Төрийн байгууллагын шийдвэрээр үйл ажиллагааг нь зогсоосон ч ажлын байраа хадгалж байгаа байгууллагын ажиллагсдад ажилгүйдлийн даатгалын сангаас 3 сарын турш сар бүр 200000 төгрөг олгох арга хэмжээг тус тус авч хэрэгжүүлж эхэлж байна.
Дээрх арга хэмжээнд гамшгаас хамгаалах үйл ажиллагаанд оролцож байгаа төрийн албан хаагчдын гэр бүлийн гишүүд хамрагдах нь ойлгомжтой юм. 
Улсын онцгой комиссын 2020 оны 03 дугаар сарын 10-ны өдрийн 06 дугаар тогтоолоор жирэмсэн болон 12 хүртэлх насны хүүхэдтэй эмэгтэй ажилтан албан хаагчийг гэрээсээ ажиллах боломжоор хангах, цалинтай чөлөө олгох зэрэг арга хэмжээ авч ажиллахыг төрийн болон орон нутгийн захиргааны байгууллага аж ахуйн нэгж, хуулийн этгээдийн удирдлагад даалгалаа. 

Халдвараас урьдчилан сэргийлэх үйл ажиллагааг гардан хариуцан хэрэгжүүлж буй Эрүүл мэндийн яам, Гадаад харилцааны яам, Зам тээврийн хөгжлийн яам, Онцгой байдлын ерөнхий газар, Мэргэжлийн хяналтын ерөнхий газар, Хил хамгаалах ерөнхий газар, Цагдаагийн ерөнхий газар зэрэг байгууллагууд ажилтнууддаа богиносгосон цагаар ажиллах, илүү цагийн хөлс, урамшуулал олгох, албан хаагчдыг хувийн хамгаалах хувцас, хэрэгслээр хангах, албан хаагчийн ар гэрт нь хүнсний тусламж үзүүлэх, сэтгэл зүйн зөвлөгөө бүхий аудио болон видео хичээлүүдийг өгөх зэрэг арга хэмжээ авч ажиллаж байна. 
Эрүүл мэндийн ажилтны илүү цагийн хөлсөнд 1.5 тэрбум төгрөгийн санхүүжилтийг Засгийн газрын нөөц сангаас гаргахаар шийдвэрлэсэн бөгөөд үүний дотор өндөр эрсдэлтэй голомт дээр ажиллаж буй Халдварт өвчин судлалын үндэсний төвийн эмч мэргэжилтнүүдийн илүү цагийн хөлсөнд 340.0 сая төгрөг, Зоонозын өвчин судлалын үндэсний төвд 41.0 сая төгрөг тус тус олгох болно.
Эрүүл мэндийн салбарын ажилтнууд болон гэр бүлд дараах дэмжлэгүүдийг үзүүлж байна. Үүнд:
· Эмч эмнэлгийн мэргэжилтнийг халдвараас сэргийлэх, тэдний дархлааг дэмжих арга хэмжээг эрчимжүүлэх чиглэлээр Эрүүл мэндийн сайдын албан даалгавар гаргаж, хэрэгжүүлж ажиллаж байна.
· Төрийн албан хаагч нарын гэр бүлийнхэнд амны хаалт оёж түгээх ажлыг эрүүл мэндийн байгууллагууд зохион байгуулж байна.
· Эмч, эмнэлгийн ажилтнуудыг дархлаа дэмжих амин дэмээр баялаг хоол, хүнсээр үйлчлэх ажлыг эрүүл мэндийн байгууллагууд хэрэгжүүлж хэвшлээ.
· Халдварын голомт, тусгаардах байранд ажиллаж байгаа эмч, эмнэлгийн мэргэжилтнүүдийг Дэлхийн эрүүл мэндийн байгууллагаас өгсөн зөвлөмж зааврын дагуу хувийн хамгаалах хувцас хэрэгслээр хангаж ажиллаж байгаа бөгөөд эмч эмнэлгийн мэргэжилтнүүдийг халдвараас сэргийлэх сургалтад тогтмол хамруулан, сургаж дадлагажуулж байна.
· Үүрэн телефоний компаниудтай хамтран холбогдох албан тушаалтан, эмч эмнэлгийн мэргэжилтнүүдийн утсыг нэгж, датагаар хангаж байгаа. 

· Эмч, эмнэлгийн мэргэжилтнүүд зайлшгүй шаардлагаар орон нутагт томилолтоор ажиллахад зориулж, МИАТ компаниас нислэгийн тийзийн эрхийг эрүүл мэндийн салбар, лавлагаа төвүүдэд олгосон. 

COVID-19 халдвараас урьдчилан сэргийлэх, хүүхдийн эрхийг хамгаалах ажлын хүрээнд 5 хүртэлх насны хүүхэдтэй эмэгтэй болон өрх толгойлсон алба хаагчдыг өндөржүүлсэн бэлэн байдлын зэргийн үед ажлын цагийг богиносгож 15:30-дг, бусад эмэгтэй алба хаагчид 17:30-д, эрэгтэй алба хаагчид 18:00 цагт тарахаар журамласан ба 0-5 насны хүүхэдтэй 75 эмэгтэй албан хаагч тушаалын хүрээнд богиносгосон цагаар ажиллалаа. 

Монгол Улсын Шадар сайд, Улсын онцгой комиссын даргын шийдвэрээр өндөр эрсдэлтэй нөхцөлд үүрэг гүйцэтгэж байгаа нийт 14 төрийн байгууллагын 1133 албан хаагчид 500 мянгаас 1 сая төгрөгийн урамшуулал олгохоор өнөөдөр шийдвэрийг гаргаад байна. Үүнд нийтдээ 631 сая 900 мянган зарцуулах болно. 

Дөрөв. Халдварын голомт бүхий гадаад улс орноос Монгол Улсад ирсэн иргэдийг тусгаарлан ажиглалт хийх, эмчлэх байрны нөхцөл байдал, хоол, хүнсний үйлчилгээ, халдваргүйжүүлэлт, аюулгүй байдал, эмнэлгийн болон ахуйн хог хаягдлын устгалыг хийх талаар авч хэрэгжүүлж буй арга хэмжээ, төлөвлөгөөний талаар. 

2020 оны 01 дүгээр сарын 28-ны өдрөөс гадаад улсаас эх орондоо буцаж ирэх хүсэлт гаргасан нийт 6053 хүнийг зохион байгуулалтайгаар татан авч 4787 хүнийг тусгаарлалаа. 

Улсын онцгой комиссын даргын 2020 оны 3 дугаар сарын 14-ний өдөр баталсан “COVID-19 халдварын үед иргэнийг тусгаарлах, ажиглах түр журам”-аар тусгаарлах байранд тавигдах шаардлага, мөрдөх хэм хэмжээ, тусгаарлан ажиглалтад байгаа иргэний үүрэг зэрэг харилцааг зохицуулж байна. 
2020 оны 4 дүгээр сарын 10-ны өдрийн байдлаар Улаанбаатар хот, 6 аймгийн 52 байршил (эмнэлэг, сувилал, амралт, зочид буудал)-д нийт 1601 иргэн тусгаарлагдаж байна.
Тусгаарлагдсан иргэдэд хоол хүнсээр өдөрт 3 удаа үйлчилж байгаа бөгөөд хоол үйлдвэрлэлийн эрүүл ахуйн нөхцөл, шаардлага, хүнсний аюулгүй байдалд Мэргэжлийн хяналтын байгууллага хяналт тавьж ажиллаж байна.  Тусгаарлах байрны өдөр тутмын цэвэрлэгээ, хавдваргүйтлийг тухайн байгууллага эцсийн халдваргүйтлийг Зоонозын өвчин судлалын үндэсний төв гүйцэтгэж байна. 

Тусгаарлах байранд ажиллаж буй эмнэлгийн мэргэжилтэн, үйлчилгээний ажилтны хэрэглэсэн амны хаалт, халад, малгай зэрэг хог хаягдлыг эмнэлгийн хог хаягдал устгалын төвлөрсөн байгууламж болох “Элемент” ХХК-д устгаж байгаа болно. 

Тав. Халдварын голомт бүхий гадаад улс орноос монгол иргэдийг эх орондоо татан авчрах судалгаа, тооцоо, төлөвлөгөөний талаар. 

2020 оны 01-р сарын 28-ны өдрөөс 04-р сарын 09-ны байдлаар Монгол Улсын нийт 19 боомтоор 77 мянга 974 Монгол Улсын иргэн орж ирснээс халдварын голомт бүхий улс орноос иргэдээ зохион байгуулалттайгаар татан авчрах Улсын онцгой комиссын шийдвэрийг хэрэгжүүлэх хүрээнд нийт 6079 иргэнийг татан авчирсан байгаа. 
Зорчигч тээврийн хөдөлгөөнийг 2020 оны 04 дүгээр сарын 30-ны өдөр хүртэлх хугацаанд түр зогсоосонтой холбогдуулан Гадаад харилцааны яам, Зам тээврийн хөгжлийн яам, Хил хамгаалах ерөнхий газар хамтран 1 дүгээр сард 3036, 2 дугаар сард 934, 3 дугаар сард 1321, 4 дүгээр сард 788, нийт 6079 Монгол Улсын иргэдийг татан авсан. 

Тусгай үүргийн 9 онгоцоор Бүгд Найрамдах Хятад Ард Улсын Ухань хотоос 31, Бүгд Найрамдах Солонгос Улсаас 766, Оросын Холбооны Улсаас 231, Япон Улсаас 519, Турк Улсаас 252, Катар Улсаас 43, татан авсан нийт 1842 иргэнийг Буянт-Ухаа боомтоор улсын хилээр хялбаршуулсан журмаар шалган нэвтрүүлсэн. 

Хилийн Буянт-Ухаа, Гашуунсухайт, Бичигт, Хавирга, Булган, Алтанбулаг, Ханх, Боршоо, Эрээнцав, Цагааннуур, Сүхбаатар боомтоор өндөр халуурсан, голомт бүхий бүс нутгаас ирсэн иргэд болон тэдгээртэй ойрын хавьтал бүхий нийт 4367 иргэнийг хилийн мэргэжлийн хяналтын алба, орон нутгийн эрүүл мэндийн байгууллагад шилжүүлж, тусгаарлалаа. 

2020 оны 04 дүгээр сарын 09-ний өдрийн байдлаар дэлхийн 34 улсаас 7624 иргэн нутаг буцах хүсэлтээ гаргаад байгаа бөгөөд тэдгээрээс дийлэнх нь Бүгд Найрамдах Солонгос Улс. Энд 2000 гаруй байна. Америкийн Нэгдсэн Улс 1270 байна. Австрали 906 байна. Бүгд Найрамдах Казахстан Улс 560, Бүгд Найрамдах Энэтхэг Улс 549, Бүгд Найрамдах Турк Улс 437, Англиас 365, Японоос 300 гэсэн ийм захиалгыг өгөөд байна. 

Эдгээр иргэдээс бага насны хүүхэдтэй 830, эрүүл мэндийн шалтгаантай 86, өндөр настай 278, жирэмсэн 32, хүүхэд 307, оюутан 973, богино хугацааны визтэй 215, байрлах газаргүй 409, санхүүгийн боломжгүй 89, бусад 4413 иргэн байна. 
Гадаад харилцааны яам МИАТ болон арилжааны нислэг үйлддэг компаниудтай хамтран монгол иргэдийг цаашид хэрхэн татан авах талаар судалгааг хийж байна. 

Түүнчлэн гадаадад байгаа иргэдээ хэрхэн дэмжиж туслах талаар Олон улсын шилжилт хөдөлгөөний байгууллагатай хамтран судалгаа хийж, хариу арга хэмжээг төлөвлөж байна. Үүнд, халдварын тархалтын талаар мэдээлэл, сурталчилгаа хийх, амны хаалт, ариутгалын бодисоор хангах, ажил, орлогогүй болсон иргэдэд мөнгөн тусламж өгөх, тусгаарлах байрны зардалд дэмжлэг үзүүлэх зэрэг ажлуудыг хийхээр судалж байна. 

Зургаа. COVID-19 халдварын тархалтын үед Засгийн газраас авч хэрэгжүүлж буй эдийн засгийн бодлогын арга хэмжээг хэрэгжүүлэхэд шаардагдах санхүүжилтийн эх үүсвэрийг хэрхэн бүрдүүлэх, зарцуулах төлөвлөгөөний талаар асуусан байна. 

COVID-19 халдварын тархалтын үед Засгийн газраас авч хэрэгжүүлж буй эдийн засгийн бодлогын 7 арга хэмжээг авч хэрэгжүүлэхээр төлөвлөсөн. Эдгээр багц арга хэмжээ дотоодын нийт бүтээгдэхүүний 14 хувь буюу 5.1 их наяд төгрөг болсон. Үүнд:
1. Дөрөвдүгээр сарын 01-нээс аравдугаар сарын 01 хүртэл 6 сарын хугацаанд нийгмийн даатгалын шимтгэлээс аж ахуйн нэгж, байгууллагуудыг бүрэн тэглэлээ. 26.0 хувийн татвар тэглэгдэж байна. 

2. Дөрөвдүгээр сарын 01-нээс аравдугаар сарын 01 хүртэл 6 сарын хугацаанд иргэдийн цалин хөлснөөс орлогын албан татвар авахгүй болсон. Энийг бүрэн чөлөөллөө.
3. Дөрөвдүгээр сарын 01-нээс аравдугаар сарын 01 хүртэл 6 сарын хугацаанд 1.5 тэрбум төгрөгөөс доош орлоготой аж ахуйн нэгж, байгууллагуудын үйл ажиллагаанаас орлогын албан татвар авахгүй болж байна. 

4. Дөрөвдүгээр сарын 01-нээс аравдугаар сарын 01 хүртэл 6 сарын хугацаанд үйл ажиллагаа нь доголдож, орлого нь буурч байгаа хувийн хэвшлийн аж ахуйн нэгж, байгууллагын ажилчдад сар бүр 200 мянган төгрөгийн тэтгэмж олгоно. Нийгмийн даатгалын шимтгэлээс төлж байгаа, ажилчдынхаа орон тоог цомхотгоогүй аж ахуйн нэгж, байгууллага үүнд хамрагдана. 
5. Малчдаас ноолуур худалдан авахад зориулан 3.0 хувийн хүүтэй 300.0 тэрбум төгрөгийн хөнгөлттэй зээлийг үйлдвэрлэгч нарт олгоно. Хүүгийн зөрүүг Засгийн газар хариуцна.
6. 18 хүртэлх насны хүүхдэд сар бүр олгодог 20 мянган төгрөг дээр нэмж 10 мянган төгрөг 3 сарын турш олгоно.
7.  Дөрөвдүгээр сарын 15-аас эхлэн шатахууны литр тутамд 300-аас 400 төгрөгийн хямдрал үзүүлж буулгах ажлыг хэрэгжүүлнэ.
Үүний зэрэгцээ төсвийн хөрөнгө оруулалтын ажлыг эрчимжүүлэхээр тооцвол нийт 8.2 их наяд төгрөгийн дүнтэй багц арга хэмжээг авч хэрэгжүүлэхээр төлөвлөөд байна. 
Уг хөрөнгө оруулалтын батлагдсан санхүүжилтээс бусад шаардлагатай 5.1 их наяд төгрөгийн эх үүсвэрийг гадаадын зээл, тусламж, төсвийн хөрөнгө, боломжит хэмнэлтээс санхүүжилтийг шийдвэрлэхээр төлөвлөж байгаа. 

Нийт 179.7 тэрбум төгрөгийн гадаадын хөнгөлөлттэй зээл, тусламжийн эх үүсвэр болон сургууль, цэцэрлэгийн үйл ажиллагааг зогсоосонтой холбоотойгоор хэмнэгдсэн зардлыг бас энэ дээр нэмж тооцно. 

Эдийн засгийн эргэлтийг сэргээх ажлын хүрээнд нүүрсний экспортыг сэргээж, Замын-Үүд, Гашуунсухайт, Шивээхүрэн, Ханги боомтуудаар нүүрс тээвэрлэлт эхлээд байна. Түүнчлэн 2020 оны улсын төсөвт батлагдсан улсын төсвийн хөрөнгө оруулалт болон бусад эх үүсвэрийн нийт 3.1 их наяд төгрөгийн хөрөнгө оруулалтын ажлуудын санхүүжилтийг хийснээр нийт туслан гүйцэтгэгч, гэрээт зэрэг 15 мянга гаруй аж ахуйн нэгж бүтээн байгуулалтын ажилд оролцож, тэдгээрийн 150 мянга гаруй ажилчид цалинтай, орлоготой байх юм. 
Мөн бүх шатны гадаад, дотоод томилолт, зочин төлөөлөгчийн зардал, тавилга эд хогшлын зардал, их засвар, хурал зөвлөгөөний болон бусад тэвчиж болох бүх урсгал зардлыг бүрэн зогсоогоод байна.
Долоо. COVID-19 халдварын цар тахлаас урьдчилан сэргийлэх, хамгаалах үйлсэд ард иргэд, гадаад, дотоодын аж ахуйн нэгж, бусад улс орны Засгийн газар болон олон улсын байгууллагуудаас үзүүлж буй санхүүжилт, хандив тусламж, түүний зарцуулалт, хуваарилалтын талаар асуусан байна. 

Гадаад орны Засгийн газар болон олон улсын байгууллагуудын зээл, буцалтгүй тусламжаар, би дээр өгүүлсэн 179.7 тэрбум төгрөгийн санхүүжилтыг авч эрүүл мэндийн салбарт нэн шаардлагатай тоног төхөөрөмж, эм, эмнэлгийн хэрэгсэл, хувийн хамгаалах хэрэгсэл, оношлуурын санхүүжилтийг шийдээд байна. 
Мөн төсвийн дэмжлэг болох Олон Улсын Валютын Сангийн хөтөлбөрийн хүрээнд Азийн хөгжлийн банкнаас 60.0 сая ам.доллар, Европын холбооны 47.1 сая ам.доллар орж ирэх бөгөөд шинээр төсвийн дэмжлэг болгож Азийн хөгжлийн банкнаас 200.0 сая ам.доллар хүртэлх зээл, бусад олон улсын байгууллагаас 100.0 сая.ам долларын зээл шийдэгдэхээр байна. 

Түүнчлэн шинээр хэрэгжих 14 хөнгөлөлттэй зээл, тусламжийн төслийн эх үүсвэр нь нийт 720.0 сая ам.доллар болж байна. Эдгээр бүх санхүүжилт, хандивыг зориулалтын дагуу ашиглаж, хуваарилалт хийгдэх юм. 
COVID-19 халдварын болзошгүй эрсдэлээс урьдчилан сэргийлэх, тэмцэх үйл ажиллагаанд Онцгой байдлын ерөнхий газарт 2.3 тэрбум төгрөг, 433.3 сая төгрөгийн бараа, материал, нийт 2 тэрбум 733.9 сая төгрөгийн хандив, тусламжийг 278 аж ахуйн нэгж байгууллага, 28736 иргэнээс үзүүлсэн байгаа.
Үүний өмнө миний хэлж байсан үгэнд энэ дүнг 3.2 тэрбум гэж хэлж байсан. Энэ дотор яг өнөөдрийн байдлаар орж ирчихээд, амлачихаад санхүүжилт нь ороод ирсэн дүнгээрээ ийм байна. 

-Улсын онцгой комисст ирсэн хандивын мөнгөн хөрөнгөөр Улсын нэгдүгээр төв эмнэлэгт амьсгалын аппарат худалдан авахад 240.0 сая төгрөг; 
-Уушиг орлуулах, уушиг зүрхний үйл ажиллагааг дэмжих ECMO аппаратын иж бүрдэл худалдан авахад 450.0 сая төгрөг; 
-Батлан хамгаалах яамны "Бөртэ", Шүүхийн шийдвэр гүйцэтгэх ерөнхий газрын 407, 409 дүгээр анги, Хил хамгаалах ерөнхий газрын 0288 дугаар ангийн оёдлын үйлдвэрүүдтэй тус тус гэрээ байгуулан амны хаалт оёулж түүнд 85 сая төгрөг;
-COVID-19 халдварын тохиолдол бүртгэгдсэнтэй холбогдуулан Төрийн байгууллага болон тусгаарлах байранд өндөр эрсдэлтэй нөхцөлд ажиллаж байгаа албан хаагчдыг хувийн хамгаалах хэрэгслээр хангах, дархлааг дэмжих, Улсын онцгой комиссын Шуурхай штабын үйл ажиллагаанд нэн шаардлагатай техник, тоног төхөөрөмжөөр хангахад зориулж нийтдээ 689.4 сая төгрөг; 

-Бүгд Найрамдах Хятад Ард Улсын Засгийн газраас тусламжаар өгсөн амны хаалт 5 мянга, N95 амны хаалт 5 мянга, халдвар хамгааллын хувцас 1000, оношлуур 209 ширхэг. Тус улсын иргэн Жак Ма-гаас ирүүлсэн 498 мянга 500 ширхэг амны хаалтыг хүлээн авах, тээвэрлэх Улсын онцгой комиссын Шуурхай штаб болон тулгаарлан ажиглах байранд ажиллаж байгаа албан хаагчдыг хувийн хамгаалал хэрэгслээр хангах. Монхимо компанийн гар ариутгагч денатуратин үйлдвэрлэлд шаардагдах зардалд 53.6 сая төгрөг. Нийтдээ 1 тэрбум 518.1 сая төгрөгийг зарцуулахаар төлөвлөөд одоо үлдэж байгаа нь 782.4 сая төгрөг байна. 
Хүмүүнлэгийн тусламжаар ирүүлсэн автомашин, эмнэлгийн ор, халдвар хамгааллын хувцас, цэвэрлэгээний материал, шатахууны талон, гар утасны нэгж, интернэт дэх дата эрх, дархлаа дэмжих хүнсний бүтээгдэхүүн, хонь мал, мах гэх мэт 18 нэр төрлийн бараа, материалыг хүлээн авч Монгол Улсын Шадар сайдын баталсан хуваарийн дагуу тусгаарлан ажиглах байрууд, Улсын онцгой комиссын Шуурхай штабт үүрэг гүйцэтгэж байгаа албан хаагч, бусад төрийн байгууллага, өндөр эрсдэлтэй нөхцөлд ажиллаж байгаа албан хаагчдад олгоод байна. 

Аймаг, нийслэлийн Онцгой комисст олон улсын 6 байгууллагаас 21.1 сая төгрөг, 806 аж ахуйн нэгж, байгууллагаас 2 тэрбум 46.0 сая төгрөг, 116 иргэнээс 70.5 сая төгрөгийн, Эрүүл мэндийн яам, Цагдаагийн ерөнхий газар, Хил хамгаалах ерөнхий газар, Мэргэжлийн хяналтын ерөнхий газарт 70 аж ахуйн нэгж, байгууллага, 2 иргэнээс нийт 777.7 сая төгрөгийн хандив тусламжийг ирүүлсэн байгаа. 
Эрүүл мэндийн яаманд нийтдээ 709.6 сая төгрөг бэлнээр, 651.4 сая төгрөгийн эд материалыг хандивласан байгаа. 

Энэ хандивын ажлыг ард түмэн өөрсдөө санаачилж өрнүүлсэн. Түүнээс дээрээс, Засгийн газраас, Улсын онцгой комиссоос уриалж зохион байгуулсан ажил биш байгаа юм. 

Хандив, тусламжийн хөрөнгийн орлого зарцуулалт, худалдан авах ажиллагааны талаарх тайлан мэдээллийг холбогдох байгууллагын шилэн дансанд байршуулахаас гадна Эрүүл мэндийн яам, Онцгой байдлын ерөнхий газрын цахим хуудас болон хэвлэл мэдээллийн хэрэгслээр тухай бүр мэдээж байгаа болно. 

Найм. Гамшгаас хамгаалах өндөржүүлсэн бэлэн байдлын зэрэгт шилжсэнтэй холбогдуулан нийгэм, эдийн засгийн сөрөг үр дагавар гарч байгааг тооцоолж, эдийн засгийн эргэлтийг сэргээх, аж ахуйн нэгж, хувиараа хөдөлмөр эрхлэгчдийг дэмжих зорилго бүхий “Хямралын эсрэг” тусгай сан бүрдүүлэх тухай Монгол Улсын Ерөнхийлөгчийн санаачилгыг хэрэгжүүлэх талаар сонирхсон байна. 

Улсын Их Хурлын 2020 оны 04 дүгээр сарын 09-ний өдрийн чуулганы нэгдсэн хуралдаанаар Засгийн газраас өргөн мэдүүлсэн COVID-19 халдварын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай Улсын Их Хурлын тогтоолыг баталсан. 

Энд их олон хуулиудыг хэлэлцэж баталсан. Жишээлэх юм бол одоо Аж ахуйн нэгжийн орлогын албан татвараас хөнгөлөх, чөлөөлөх, Татварын алданги, торгуулиас чөлөөлөх, Хувь хүний орлогын албан татвараас чөлөөлөх, Гаалийн албан татвараас чөлөөлөх, Нэмэгдсэн өртгийн албан татвараас чөлөөлөх, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх, Нийгмийн даатгалын шимтгэл төлөгчийг торгох шийтгэл, алдангиас чөлөөлөх, Олон Улсын гэрээний тухай хуульд нэмэлт оруулах тухай хуулийн төслүүдийн эцсийн хэлэлцүүлгийг хийж баталсан.
Энэ асуудлыг Улсын Их Хурлын гишүүд Та бүхэн бүрэн мэдээлэлтэй байгаа учраас би тус бүрд нь задалж ярихыг энэ удаа цаг хэмнэх үүднээс болъё. 

Дотоодын зах зээлд махны хангамжийн тогтвортой байдлыг хангах, нийлүүлэлтийн хомсдол, үнийн хөөрөгдөл бий болохоос урьдчилан сэргийлэх зорилгоор мах, махан бүтээгдэхүүний экспортыг түдгэлзүүлэх хугацааг 2020 оны 04 дүгээр сарын 30-ны өдрийг хүртэл сунгах шийдвэрийг гаргасан. 

Улаанбаатар хотын хүн амын хаврын улирлын хэрэгцээнд бэлтгэсэн нөөцийн махны хэмжээг цаашид нэмэгдүүлэх зорилттой ажиллаж байна. 
Гамшгийн нөхцөлд хүнсний аюулгүй байдал алдагдах үеийн бэлэн байдал, хариу арга хэмжээний дэд төлөвлөгөөг боловсруулах ажлын хэсэг байгуулагдаж, төлөвлөгөөгөө Хүнсний аюулгүй байдлын үндэсний зөвлөлд хүргүүлээд байна. 

Улсын хэмжээнд олон архи, спиртийн үйлдвэрүүд ажилладаг. Улсын онцгой комиссын хурлаас энэ архи үйлдвэрлэхэд зориулж байгаа спиртийг ариутгал, халдваргүйтлийн бодисын үйлдвэрлэлд шилжүүлээчээ гэдэг ийм чиглэлийг хувийн хэвшлийн байгууллагуудад хүргүүлсэн байгаа. 

Одоогоор яг энэ урилгыг хамгийн түрүүнд хүлээж авсан байгууллага “Жем интернэйшнл” гэдэг компани байна. Тэднийхээс ирүүлсэн цэвэр спиртийг бүгдийг нь ариутгал, халдваргүйтлийн бодис болгохоор холбогдох компанид шилжүүлсэн байгаа. 

Бэлэн байдлын зэрэг шилжүүлсэнтэй холбогдуулан санхүү, төсвийн чиглэлээр авах арга хэмжээний тухай Засгийн газрын 2020 оны 02 дугаар сарын 19-ний өдрийн 68 дугаар тогтоолд өөрчлөлт оруулах тухай саналыг бэлтгэн Засгийн газрын 2020 оны 03 дугаар сарын 25-ны өдрийн хуралдаанд хэлэлцүүлж дэмжигдлээ. 

Тогтоолын өөрчлөлтөөр Монгол Улсад импортолж байгаа хүнсний улаанбуудай, үрийн улаанбуудай, бүх төрлийн будаа, элсэн чихэр, ургамлын тосны импортын гаалийн болон нэмэгдсэн өртгийн албан татвар төлөх хугацааг хойшлуулах, 2020 оны 03 дугаар сарын 01-нээс 06 дугаар сарын 30-ны өдрийг хүртэлх хугацаанд холбогдох татвараас чөлөөлөх хуулийг Улсын Их Хурлын чуулганы 2020 оны 04 сарын 09-ний өдрийн хуралдаанаар баталсан байгаа. 

Тийм учраас энэ талаар бас дэлгэрэнгүй ярихаа болъё. 

Ес. Үүссэн нөхцөл байдалтай холбогдуулан шаардлагатай хууль, тогтоомжийг боловсронгуй болгох хуулийн төслийн талаар ямар бодолтой байна вэ гэсэн ийм асуулга байна. 

Үүссэн нөхцөл байдалтай холбогдуулан дараах хууль тогтоомжийн төслийн үзэл баримтлалыг баталж, хууль тогтоомжийн төслийг Засгийн газрын хуралдаанаар хэлэлцүүлж Улсын Их Хуралд өргөн мэдүүлэхээр ажиллаж байна. 
Үүнд, Гамшгаас хамгаалах тухай, Эрүүл мэндийн тухай, Эмнэлгийн тусламж үйлчилгээний тухай, Онц байдлын тухай, Эрүүгийн хууль, Зөрчлийн тухай хууль, Аж ахуйн нэгжийн орлогын албан татвараас хөнгөлөх, чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Татварын алданги, торгуулиас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Нэмэгдсэн өртгийн албан татвараас чөлөөлөх тухай, Олон улсын гэрээний тухай хуульд нэмэлт, өөрчлөлт оруулах тухай хуулийн төслүүдийг тус тус боловсруулж бэлэн болголоо. 
Улсын онцгой комиссын өчигдөр өдрийн хуралдаанаараа энэ хуулиуд, зарим хуулиудын талаар авч хэлэлцээд ер нь үүсээд байгаа нөхцөл байдалтай холбогдуулан энэ гамшгаас хамгаалах тусгайлсан хууль гаргах нь зүйтэй юм байна. Энийг зөвхөн нэг удаа хэрэглээд хүчингүй болгох ийм хуулийг даруйхан гаргаж хэрэгжүүлэх нь зүйтэй юм байна. Энэ талаар дэлхийн улс орнуудын туршлага бэлээхэн байна. Ингэж үзэж шийдвэрээ Улсын онцгой комиссоос гарган Улсын Их Хурлын даргын захирамжаар гарсан ажлын хэсэгт хүргүүлсэн байгаа. 

Арав. COVID-19 халдварын эсрэг вакцин, эмчилгээ, сувиллын талаар дэлхийн улс орнуудад хийгдэж байгаа туршилт, туршлага, нөхцөл байдлын талаар тодруулахыг хүссэн байна. 

COVID-19 халдварын үр дүнтэй эмчилгээг гаргах зорилгоор 4 эмийн үйлчлэлийг судлах "Эв нэгдлийн туршилт” нэртэй олон улсын эмнэл зүйн туршилтыг Дэлхийн эрүүл мэндийн байгууллагаас эхлүүлсэн. Энийг эрхэм гишүүд Та бүхэн мэдэж байгаа. 

Энэ судалгаанд олон орны өвчтөнийг нэгэн зэрэг хамруулснаар үр дүн нь батлагдаагүй эмчилгээг богино хугацаанд харьцуулах боломж олгож байна. 4 төрлийн эмийн бодист Ремдезивир, хумхаа өвчний эмчилгээнд хэрэглэгддэг хлороквин, ДОХ-ын 2 эмийн (лопинавир, ритонавир) хавсарсан эмчилгээ болон лопинавир, ритонавир дээр Бетта-интерферон орсон байгаа. 
Давхар хяналттай эмнэл зүйн туршилтын аргачлалыг боловсруулж, судалгааг явуулах дундаж хугацаа нь хэдэн жил үргэлжилдэг байхад "Эв нэгдлийн туршилт” нь хугацааг 80 хувь хүртэл бууруулсан гэж мэдээлж байгаа. Одоогийн байдлаар 74 улсын 200 өвчтөн хамрагдаад байгаа бөгөөд Монгол Улсыг уг хөтөлбөрт хамруулахаар ажиллаж байна. 
Бүгд Найрамдах Хятад Ард Улс вирусийн гений дарааллыг тогтоосноос хойш 60 хоногийн дараа вакцины анхны туршилт эхлүүлсэн. Одоогоор 20 гаруй байгууллага, компани вакцин гаргахаар авахаар ажиллаж байна. Вакцин гаргаж авахад 12-оос 18 сар шаардлагатай юм гэж үзэж байна. SARS, MERS-ийн вакцины гений дараалал харилцан хамгаалах магадлал багатай байна. Хам урвалын лабораторийн шинжилгээний хариу хэдэн долоо хоногийн дараа гардаг бас ийм мэдээлэл байна. 

Дэлхийн эрүүл мэндийн байгууллагын болон Бүгд Найрамдах Хятад Ард Улсын эмчилгээний зааварт хөнгөн өвчтөнийг 14 хоног, хүндэвтэр болон хүнд өвчтөнийг 3-аас 6 долоо хоног эмчилнэ гэсэн. Манай улсад эмчлэгдэж буй анхны тохиолдол өнөөдрийн байдлаар үндсэндээ сар эмчлэгдэж байна. 03 дугаар сарын 09-нөөс эхэлсэн. Өнөөдөр 04 дүгээр сарын 10-н байгаа. Ингэхээр сар илүү болж байна. 

Цаашид бас хоёр долоо хоног эмчлэх шаардлагатай гэж үзэж байна. Тэгэхээр ийм л урт удаан хугацааг хамарч байна. Эмнэлзүйн зөвлөх эмч нарын зөвлөгөөний дагуу вирусийн эсрэг Ремдесивир, Хлорафин фосфат, Лопинавир, Ритонавир, Авиган, Рибавирин зэрэг эмүүдийн захиалгыг хийсэн байгаа.  

Бүгд Найрамдах Хятад Ард Улсад альфа интерфероныг утлагаар, мөн эдгэрсэн хүний цусны ийлдсийг ялгаж авч эмчилгээнд туршиж байна. Мөн уламжлалт эм танг халдварын хөнгөн үед, дархлаа дэмжих зорилгоор хэрэглэж байна. Зүү эмчилгээг өвчлөөд эдгэрсэн хүнд сэргээн засах эмчилгээний зорилгоор хэрэглэж байна.  
Бүгд Найрамдах Хятад Ард Улс, Япон, Бүгд Найрамдах Солонгос Улс, Австрали болон Америкийн Нэгдсэн Улс, Израиль Улсын эрдэмтэд COVID-19 халдварын эсрэг вакциныг турших ажлыг хийж байгаа юм байна. 

COVID-19 халдварын эмчилгээ оношилгооны зааврыг Дэлхийн эрүүл мэндийн байгууллага болон Оросын Холбооны Улс, Бүгд Найрамдах Хятад Ард Улсын оношилгоо эмчилгээний удирдамж, заавар, олон улсад хүлээн зөвшөөрөгдсөн судалгаа, нотолгоонд үндэслэн өөрийн улсын эмчилгээ оношилгооны зааврыг тухай бүр шинэчлэн боловсруулахын зэрэгцээ уламжлалт анагаах ухааны аргаар эмчилгээ, оношилгооны заавар гаргасан. 
Ингээд төгсгөлд нь би бас ард иргэддээ хандаж бас хэлэх хэдэн зүйл байна. 

Өнөөдрийн байдлаар дэлхийд 1 сая 603 мянга 719 хүн энэ өвчнөөр халдварлаж, 95 мянга 722 хүн нас барсан байна. Одоо би энийг сарын өмнөхтэй харьцуулж харахад нэг сарын дотор маш огцом өссөн статистик харагдаж байна. Жишээлэх юм бол Америкийн Нэгдсэн Улсад яг нэг сарын өмнө 985 тохиолдол байсан байна. Өнөөдөр 468 мянга 566 болж байна. Өдөрт 37 мянга 566 орчмоор нэмэгдэж байна. Бас мөн сарын өмнө Оросын Холбооны Улсад 20 тохиолдол байсан. Өнөөдөр 10 мянга 131 болсон байна. Энэтхэг 61 байсан. Өнөөдөр 6725 болсон байна. Туркэд 1 тохиолдол байсан. Өнөөдөр энэ чинь 42 мянга 282 болж байна. 

Ийм байдалтай хурдацтай дэгдэж байгаа учраас сонор сэрэмжийг өчүүхэн ч бууруулж алдаж болохгүй гэж бодож байна. Байдал улам амаргүй болж байна. 

Сүүлийн үед хараад байхад цөөнгүй хүн тайвшрах, амны хаалтаа хэрэглэхгүй байх, онцын шаардлагагүй атлаа сэлгүүцэн хэсүүчлэх, ялангуяа заслан зэрэг хотын зах газруудад олноороо цуглаж бужигнах, хүүхэд залуучууд сагс, гар бөмбөг зэрэг олныг хамарсан тоглоом наадмыг хээр гадаа зохион байгуулах, хорооллын дотор болон орон сууцны орц хонгил, гудамж талбайн цэвэрлэгээ хангалтгүй байгаа зэрэг үзэгдэл ихсэх хандлагатай байгааг сүүлийн үе хэвлэл мэдээллийн хэрэгслээр ард олон шүүмжилж байна. 

Тайвшрах цаг болоогүй. Цагийн байдал хүнд хэвээрээ байна. Өдрөөс өдөрт шинэ шинэ нөхцөл бий болж байна. Хөл хөдөлгөөн ихсэхийг, сонор сэрэмж алдагдахыг COVID-19 халдвар, энэ цар тахал огт анддаггүй нь дэлхийн улсуудын сургамжаас харагдаж байна. 
Хятадад хаврын баяраа өргөн тэмдэглэснээс, Солонгос сүмийн цугларалтаас, Иран өдөрт хэдэн удаа үйлддэг мөргөлийн ёс заншлаас, Итали Миланд болдог олон улсын загварын үзэсгэлэн шоу зохион байгуулснаас, Америкт ердийн нэг томуу хэмээн тайвширснаас, Франц, Герман, Англи зэрэг орон урьдчилан сэргийлэх ажлыг дутуу үнэлснээс хяналтаа алдсан ийм будсын гашуун сургамжийг бид байнга санаж сонор сэрэмжээ дээшлүүлж байх учиртайг нийт иргэддээ сануулж байна. 
Иймд манай ахмадууд, эцэг эхчүүд, багш сурган хүмүүжүүлэгчид, аж ахуйн нэгж, албан газрын удирдлагууд, орон нутгийн төр захиргааны шат шатны байгууллагуудын эрх баригчид атгасан гар шиг эв нэгдэлтэйгээр “Дуугарвал дуу нэгтэй, дугтарвал хүч нэгтэй” байх нь зүйтэй байна. 

“Маскаа зүүцгээе” аянд нэгдэн, идэвхтэй ажиллахыг олон түмнийг дагуулах хүчирхэг хэрэгсэл хэвлэл мэдээллийн байгууллага, сэтгүүлч, сурвалжлагч нарт уриалж байна. 

Эмх цэгц, дэг журам хариуцлагыг сануулах талаасаа ташуурыг буулгаж болохгүй гэж үзэж байна. Энэ бол монголчууд бүгдээр эрүүл эсэн мэнд явах арга гэдэг учраас ингэж хэлж байна. 

Иргэд зайнаас харьцах, төр хувийн хэвшлийн аль ч байгууллага, худалдаа, үйлчилгээний газрууд маскгүй хүнд үйлчлэхээ бүр мөсөн болъё. Гудамжны эргүүлийн тоог нэмье. Гудамж талбайд иргэд бие биедээ хатуу шаардлага тавьж хэвшье. Залуус олноороо цугларсан газруудад шуурхай хүрч зохицуулах, тараах, зохион байгуулсан этгээдэд шийтгэл оногдуулах арга хэмжээг төрийн байгууллагууд өнөөдрөөс эхлэн энэ дээр онцгой анхаарч ажиллах шаардлагатай гэж үзэж байна. 

Энэ цаг үед монголчууд бид эв нэгдэлтэй, чанд зохион байгуулалттай, өндөр сахилга, хариуцлагатай, онцгой сонор сэрэмжтэй байж чадсанаар тохиолдож болох хүндрэл, бэрхшээл, аюулыг эрсдэл багатайгаар, хохирол багатайгаар туулж чадна гэж үзэж байна. 
Монголын ард түмэн минь эрүүл энх тунх байх болтугай. Баярлалаа. 

Г.Занданшатар: Ө.Энхтүвшин даргад баярлалаа. Ажлын хэсгийн гишүүдийг танилцуулъя. Голын ширээнд дөрвөн сандал тавьчихсан байхад шавааралдаж суухгүй шүү. Эрүүл мэндийн дэд сайд, Онцгой байдлын газрын дарга нар нь сандалаа наашлуулаад салж суу. Бусад хүмүүс бүгд, энэ гишүүд хүртэл салж сууж байхад. Тал шиг ширээн дээр дөрвүүлээ шаваад суучих юм. Зайтай сууцгаа. 

Онцгой байдлын газрын дарга, генерал Т.Бадрал, Зам, тээврийн хөгжлийн яамны дэд сайд Л.Халтар, Хүнс, хөдөө аж ахуй, хөнгөн үйлдвэрийн дэд сайд Ж.Сауле, Г.Ариунбуян Онцгой байдлын ерөнхий газрын тэргүүн дэд дарга, бригадын генерал, Я.Амаржаргал Эрүүл мэндийн яамны Төрийн нарийн бичгийн дарга, Б.Цогтбаатар Эрүүл мэндийн яамны Төрийн захиргаа, удирдлагын газрын дарга, Я.Буянжаргал Эрүүл мэндийн яамны Эмнэлгийн тусламжийн газрын дарга, Д.Энхтайван Гадаад харилцааны яамны Ази, Номхон далайн орнуудын газрын дэд захирал, Ё.Жаргалсайхан Зам, тээврийн хөгжлийн яамны Авто тээврийн бодлогын хэрэгжилтийг зохицуулах газрын дарга, Ч.Мөнхтуяа Зам, тээврийн хөгжлийн яамны Агаарын тээврийн бодлогын хэрэгжилтийг зохицуулах газрын дарга, Т.Гантогтох Хүнс, хөдөө аж ахуй, хөнгөн үйлдвэрийн яамны Хүнсний бодлого, зохицуулалтын газрын дарга, Б.Анхбаяр Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга, Ч.Чулуунбат Уул уурхай, хүнд үйлдвэрийн яамны Газрын тосны хэлтсийн дарга, Д.Сугарбат Мэргэжлийн хяналтын ерөнхий газрын дэд дарга, Ц.Мягмардорж Хил хамгаалах ерөнхий газрын Хилийн боомтын аюулгүй байдал, шалган нэвтрүүлэх газрын дарга, хурандаа, Р.Отгонжаргал Цагдаагийн ерөнхий газрын тэргүүн дэд дарга, цагдаагийн хурандаа нар ажлын хэсгээс оролцож байна. 

Ө.Энхтүвшин сайдын хариулттай холбогдуулан асуулт асуух Улсын Их Хурлын гишүүд нэрээ бүртгүүлнэ үү. Үгүй. Энэ асуулгын цаг. Тасаллаа. "Их хуралдай" танхимаас 8 гишүүн, "Үндсэн хууль" танхимаас 2, "Их засаг" танхимаас 1, "Эзэн Чингис" хааны танхим, "Жанжин Д.Сүхбаатар" танхимаас асуултгүй байна. Нэр тасалсан. "Их засаг" танхимаас Д.Тэрбишдагва гишүүн асуулт асууна. 

Д.Тэрбишдагва: Засгийн газраас хэрэгжүүлж байгаа ажлын талаар маш дэлгэрэнгүй танилцууллаа. Бид хэдэн өдөр хуралдахдаа ер нь энэ коронавирустай холбоотой асуудлаар Монгол Улс, Монгол төр, Монгол Улсын Засгийн газар үлгэр жишээ сайн ажиллаж байгаа гэдгийг бас хэлэх ёстой. Энэ ажлыг ерөөсөө бууруулж яагаад ч болохгүй. Улам чангаруулж ажиллах ёстой гэж ингэж бодож байгаа юм. 

Би хоёр зүйлийг л асууя гэж бодож байна. Ерөнхийдөө асуултад их дэлгэрэнгүй асуулт тавьж олон асуултад хариулсан учраас нэг хоёр асуулт тавья. Нэгдүгээрт нь, гадаадад байгаа иргэдийгээ авчраад, нөгөө тэрүүгээр одоо бас тээвэрлэгдэж ирж байгаа, зөөвөрлөгдөж ирж байгаа гэж яриад байгаа. Энийг нэг бүрчлэн хянаад байгаа нь сайн хэрэг. Нөгөө талд яг гадаадад байгаа ажил төрлөөрөө явчихсан, биеийн байдал хүндрэлтэй тэр хүмүүсийг ер нь цаашдаа яах вэ? Яг газар дээр нь улс орнуудын хооронд хэлэлцээр хийгээд, ялангуяа энэ санхүүгийн ямар ч нөхцөл байдал байхгүй, хүний нутагт ядарч зовж байгаа тэр нөхдүүдийг Элчин сайдынхаа яамаар дамжуулаад дипломат шугамаар ярилцаад. Магадгүй гадаад дотоод оронтой бид маш сайн харилцаатай байдаг учраас энд нь онцгойлон анхаарал тавьж тэнд нь хэлэлцээр хийж тэр хүмүүстээ туслах арга хэмжээний чиглэлээр дорвитой алхам хийсэн, эсвэл жишээ баримтууд байна уу гэсэн нэгдүгээр асуулт байна. 

Хоёрт нь, энэ корона вирус гарсны дараа хугацаа нэлээн үргэлжлэх хандлагатай байна. Сая Ө.Энхтүвшин Шадар сайдын хэлж байгаагаар коронавирус халдвар авч байгаа хүмүүсийн тоо, нас баралтын тоо буурахгүй байгаа. Дэлхийн улс орнууд энэ дээр эхний удаа тоохгүй байж байгаад улам дэлгэрүүлж байна. Дэлгэрч байна. Дэлгэрэх тусмаа тэнд байгаа гаднынхан иргэдэд одоо өөрийнхөө иргэдийг амжихгүй гаднын иргэд анхаарал тавихгүй байгаа энэ нөхцөлд энэ дээр Монгол төрийн бодлого, Монгол дипломат бодлого өөрийнхөө ард иргэдийн төлөө байх ёстой л доо. Тэгээд энэ дээр дахиад би тодруулаад. 

Энэнээс үүсээд цаашдаа үргэлжлэх хугацаа нэлээн их нөхцөл байдал, Монгол Улсын хүнсний аюулгүй байдал, бид бусдаас хамаарах хамаарлаа багасгах асуудлаар нэлээн юм хиймээр байна. 

Г.Занданшатар: Ө.Энхтүвшин сайд асуултад хариулна. 

Ө.Энхтүвшин: Энэ гадаадад байгаа монголчуудын байдал өдрөөс өдөрт хэцүү болж байгаа. Тэндээс явуулж байгаа мессежээр чиг, уцаар чиг бид сайн мэдэрч байгаа. Бид аль болохоор л энэ иргэдээ татаж авчрах юмсан гэсэн ийм л эрмэлзэлтэйгээр л бид ажиллаж байна. Өнөөдрийн байдлаар он гарснаас хойш. Би сая хэллээ. Хилийн боомтуудаар. Зөвхөн Буянт Ухаа биш. Энэ галт тэргээр, автобусаар, онгоцоор 6 мянга гаруй иргэдээ ингээд татаад авчирлаа. 6 мянга гаруй иргэдээ. Одоо цаана нь ахиад 6 мянга гаруй иргэн яаралтай очмоор байна гэсэн ийм захиалга өгөөд ингээд байж байна. 

Бидний барьж байгаа зарчим бол одоо гадаадын иргэдийг бол авчрахгүй ээ гэж байгаа. Нэгдүгээрт, тэр бодлого бол хэвээрээ. Тийм боломжгүй байна. 

Хоёрдугаарт, Монгол Улсынхаа иргэдийг авчирна. Энэтэй холбоотой. Ингэхдээ дотор нь бас ялгавартай хандана. Юуны түрүүнд энэ эмчилгээнд яваад мөнгөгүй болчихсон, эмчилгээнд явсан, нялх хүүхэдтэй, хөгжлийн бэрхшээлтэй, өндөр настай, тэгээд транзит. Тэр транзит зорчигчид бас нэлээн хүнд байгаа. Зарим транзитаар ирсэн зорчигч онгоцны буудлаар 14 хоносон ийм тохиолдол байна. Ийм улсуудыгаа тэргүүн ээлжид нь татаж авъя гэсэн ийм бодлого л одоо явж байгаа. Цаашдаа ч гэсэн ингэж л ажиллана. Бүгдийг нь бол татаж чадахгүй нь ээ. Яагаад гэвэл манай онгоцны тоо 250 хүнээр тээвэрлэх чадалтай онгоц гэх юм бол одоо 2 л байна. Энэ хоёрыгоо л ингээд л ээлжлээд л ингээд л явуулаад байгаа. 

Гуравдугаарт нь, тэр нисэх баг маань цөөхөн байгаа. Нэг чиглэлд нислэг хийгээд хүрээд ирсний дараа тэр нисэх багийг чинь тэр чигээр нь тусгаарлалтад авчхаж байгаа юм. Ингээд тэрийгээ хүлээхгүй бол одоо бас болохгүй болж байгаа. Дээр нь өмнө нь авчирсан иргэдийнхээ биеийн байдлыг оношилж үзэж ялах ёстой. Халдвар авсан, аваагүйгээр нь. Халдвар авснаас нь болон аваагүй улсууд ч гэсэн дахин давтан шинжилгээнд хамруулах ёстой. Ингээд бодохоор ойр ойрхон нислэгийг хийж бас чадахгүй байгаад байгаа юм. Санаа байв чиг үнэхээр одоо сачи заримдаа бол ингээд дутаад байна. 

Зэрэгцсэн арга хэмжээ бас авъя гэж төлөвлөж байна. Жишээлэх юм бол би Нэгдсэн Үндэстний Байгууллагын Шилжилт хөдөлгөөний байгууллагад бас хүсэлт тавьчихсан байгаа. Тэндээс ямар хөтөлбөрийг хэрэгжүүлдэг вэ гэвэл энэ гадаадад байгаа иргэдэд тодорхой хэмжээний дэмжлэг үзүүлдэг. Бүр нэн шаардлагатай өнөөдөр амьдрахад бэрх болчихсон тийм иргэдийг тусгайлан тодорхойлоод тэдэнд нэн шаардлагатай амьжиргааны минимум үзүүлдэг ийм хөтөлбөр байна. 

Тийм учраас би тийшээ хандсан. Надад ойрын хугацаанд хариу ирүүлэх байх гэж бодож байна. Дээр нь Засгийн газар бас энэ чиглэлдээ ажиллаж байна. Манай Гадаад харилцааны яам судалгаа хийж байна. Тэр гадаад байгаа зүгээр одоо ирье гээд байгаа 6 мянган иргэдээс яг хэд нь нэн хүнд байдалд орчихоод байна вэ. Тэр орох оронгүй болчхоод гудамд явж байгаа нь хэд байна. Хоолгүй болчихсон нь хэд байна. Эмчилгээнд яваад мөнгөгүй болчихсон хэд байна. Наашаа ч үгүй, цаашаа ч үгүй болчихсон одоо тэр сахиа сахина гээд явсан улсууд байж байна. Энэ улсууд жишээлэх юм бол одоо хэд байна вэ гэдэг энэ одоо тооцоо судалгааг гаргаж байна. Тэгээд зөвхөн татаж авчрахаасаа гадна бас одоо ийм нэмэлт арга хэмжээ авахаар авъя гэсэн ийм бодолтой байгаа. 

Хүнсний аюулгүй байдлын талаар, хангамжийн талаар Ж.Сауле сайд.

Г.Занданшатар: Ж.Сауле сайд 81 дүгээр микрофон. Наад талынх нь 81 дүгээр суудал дээр суу. 

Ж.Сауле: Та бүхэнд өнөөдрийн мэндийг хүргэе. Хүнс, хөдөө аж ахуй, хөнгөн үйлвэрийн яам штабын зохион байгуулалтад ороод ажиллаж байгаа. Хүнсний хангамжийг бид өдөр бүхэн хуралдаж хүнсний хангамжийг ард иргэдийг хүнсээр таслахгүй энэ арга хэмжээнүүдийг авч байгаа. 

Өнөөдрийн байдлаар Улаанбаатар хотод 12.5 мянган тонн махыг нөөцлөөд авсан. Хөнгөлөлттэй үнээр худалдаж байгаа. 3 сарын 11-нээс эхлээд худалдаж байгаа. Улаанбаатар хотын 9 дүүргийн 169 хорооны 405 дэлгүүрт дамжуулан худалдаж байгаа. Махны үнэ хөнгөлөлттэй үнээр худалдаж байгаа учраас хонины ястай мах 6700, үхрийн ястай мах 7700, ямааны махыг 6200 төгрөгийн үнээр тус тус худалдаалж байгаа. Нөөцийн мах хангалттай. Гурил хангалт дутсан. Улаан буудайг Оросын Холбооны улсаас аваад гурилын үйлдвэрүүдэд нийлүүлэх энэ арга хэмжээнүүд явж байгаа юм. 

Импортын хамааралтай хүнсний гол нэрийн бүтээгдэхүүний хувьд томоохон импортлогчдоос авсан бидний судалгаагаар 2020 оны 4, 5 дугаар сард 4.2 сая килограмм цагаан будаа, 2 сая килограмм ургамлын тос, 1 сая килограмм элсэн чихэр импортоор орж ирэх захиалга хийгдсэн байгаа. Ингээд бид Вьетнам Улсаас цагаан будаа авч ирэхээр Элчинтэйгээ гэрээгээ хийсэн компаниудыг авч ирүүлэхээр ингээд тохирчихсон байгаа юм. 

Тэгээд хүнсний хангамж одоогоор дутахгүй хэвийн байна гэж үзэж болно. 

Г.Занданшатар: Энэ яаралтай горимтой учраас баталсан хууль, тогтоолын эцсийн найруулгыг сонсож эцэслэе. Энэ цар тахалтай холбоотойгоор баталсан хоёр хууль байна. 

Нэгд, Монгол Улсын Их Хурлын чуулганы нэгдсэн хуралдааны дэгийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. 

Дагалдан гарсан Хууль тогтоомжийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 

Гурав, Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Сольсонд тооцлоо. 

Дөрөв. Гамшгаас хамгаалах тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 

Тав. Коронавируст халдвар COVID-19-ийн цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Зургаа. Аж ахуйн нэгжийн орлогын албан татвараас хөнгөлөх, чөлөөлөх тухай хуулийн эцсийн найруулга дээр саналтай гишүүн байна уу? Алга байна. Сонсонд тооцоо. 

Долоо. Татварын алданги, торгуулиас чөлөөлөх тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонсонд тооцлоо. 

Найм. Хувь хүний орлогын албан татвараас чөлөөлөх тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Ес. Гаалийн албан татвараас чөлөөлөх тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонсон тооцлоо. 

Арав. Нэмэгдсэн өртгийн албан татвараас чөлөөлөх тухай хуулийн эцсийн найруулга дээр санал тавсан байна уу? Алга байна. Сонссонд тооцлоо. 

Арван нэг. Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 

Арван хоёр. Нийгмийн даатгалын шимтгэл төлөгчийг торгох шийтгэл, алдангаас чөлөөлөх тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 

Олон улсын гэрээний тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алба байна. Эцсийн найруулгыг сонссонд тооцлоо. 

Гаалийн албан татвараас чөлөөлөх тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 

Арван тав. Нэмэгдсэн өртгийн албан татвараас чөлөөлөх тухай хуулийн эцсийн найруулга дээр саналтай гишүүн байна уу? Алга байна. Сонсонд тооцлоо. 

Баталсан хууль, тогтоолын эцсийн найруулгыг сонслоо. Эцсийн редакц хийсэн учраас өнөөдөртөө албажуулах арга хэмжээ ав. 

Асуулт, хариултаа үргэлжлүүлнэ. Бадмаанямбуугийн Бат-Эрдэнэ гишүүн "Их Хуралдай" танхимаас. 

Б.Бат-Эрдэнэ: Баярлалаа. Манай Улсын Их Хурлын нэр бүхий гишүүд, Д.Оюунхорол нарын нэр бүхий гишүүдээс Ерөнхий сайдад асуулга тавиад ингээд хариуг өнөөдөр нэгдсэн чуулганаар сонсож байна. 

Маш одоо чухал ажлуудыг хийсэн байна. Үр дүн нь тодорхой байгаа. Дэлхийн 200 гаруй улс орнууд өнөөдөр дэлхийд олон улс орон энэ аюулт жижиг тахлын өмнө сөхөрч байхад манайх харьцангуй ийм дүнтэй явж байгаа шүү. Энд төр, ард түмэн хамтарч энэ хэмжээний үр дүн гарлаа. Би бүх энэ зүтгэж байгаа, чармайж байгаа бүх хүмүүст талархал илэрхийлье. 

Би 01 сарын 31-нд Ухань хотод хижиг тахал дэгдэж байх үед Улсын Их Хурлын энэ танхим дээр энэ хижиг тахалтай холбоотой цаг алдалгүй арга хэмжээ ав, улсынхаа хэлийг хаа. Хөрш зэргэлдээ орнууд чинь хилээ хаачихлаа гэж ийм шаардлагыг тавьж байсан хүн. Их Хурал завсарласан байх үед ч гэсэн Аюулгүй байдлын байнгын хороо, энэ бусад ажил хуралд хүрэлцэн ирж оролцож өнөөдрийн энэ асуулгын хариуд дурдагдсан энэ олон ажил асуудлуудыг шийдэлцэхэд, чиг зүг нь гарахад оролцож явсан хүний хувьд эндээс тодруулж хэлэх зүйл алга. 

Хамгийн гол нь сая Шадар сайдын хамгийн сүүлийн иргэд, олон түмэнд уриалж байгаа энэ уриалгын хүрээнд гамшгаас хамгаалах өндөржүүлсэн бэлэн байдлын зэрэг шилжүүлчихсэн үед нэг удаа хэрэгжих хуулийн хүрээндээ шийдэгдэх юм уу? Нэгдсэн нэг стандарт горим, тэр дэглэмийг бид баримталмаар байна. 
Маск зүүнээ гэхэд хүн болгон маск зүүнэ гээд тэгтэл зарим улсууд хамраа гаргачихсан, зарим улсууд эрүүгээрээ ороочихсон, зарим улсууд энэ бид нарт тавьж өгсөн энэ зүүсэн юмыг энэ маскны оронд хамгаалагч нь энэ шүү гэж хэлээд ингээд суугаад байх юм. Их Хурал ажил эхэлснээс хойш би энэ асуудлыг хоёр өдөр тавьж байна. 
Манай Их Хурлын нэгдсэн хуралдааны танхимын гишүүд маань өнөөдрөөс бүгдээрээ маскаа хэрэглээд хэвшээд зүүчихсэн байна. Өмнө нь би хуралдаанд оролцож байсан "Жанжин Д.Сүхбаатар" энэ танхимынхан бол асуудал байхгүй байгаа. Харин тэр хойно харагдаж байгаа тэр Д.Мурат нөхөр сая босоод яваад өглөө. Тэнд байж байгаа Б.Энх-Амгалан байна. Ийм улсууд ингээд маскаа зүүхгүй байгаад байгаа байхгүй юу.

Тэгэхээр зэрэг энийг нэгдсэн нэг стандарт. Яг л энийг баримтална шүү гэдэг юмыг одоо Д.Сарангэрэл сайд хэлж өгмөөр байна. Улсын онцгой комиссын дарга энэ журмын дагуу энэ бүх хүмүүст, энэ Төрийн ордноосоо эхлээд бүгд гар хөлийн үсэг зураад энэ стандартыг чинь бид ягшуулмаар байна шүү дээ. Тэгж байж бид нар ард иргэддээ үлгэр болно.

Өнөөдөр мэргэжлийн энэ эмнэлгийн байгууллагууд чинь хэлээд байна шүү дээ. Бие биедээ шаардлага тавья.

Г.Занданшатар: Д.Сарангэрэл сайдад асуултад оруулах уу? 

Д.Сарангэрэл: Б.Бат-Эрдэнэ гишүүн маш зөв зүйтэй асуудлыг хөндөж байна. 

Үнэхээр би нэлээн ч олон удаа хэлчихлээ дээ. 03 сарын 02-нд Аэрофлотын онгоцоор ирсэн Францын иргэнээс анхны коронавирусийн халдвар илэрсэн. Тэгээд ойрын болон хоёр гурав дахь бүх хавьтлыг манай хууль хяналтын байгууллага, эрүүл мэндийн байгууллага хамтарч илрүүлж хянасан. Ингэхэд монгол хүнээс коронавирусийн халдвар илрээгүй. Ингээд нууц хугацаа үндсэндээ дууссан гэдгийг Та бүхэн маань мэдэж байгаа. 

Энэ бол мэдээж олон хүний сонирхлыг татаж байсан. Тийм учраас Халдварт өвчин судлалын үндэсний төвийн лабораторийн эрхлэгч Д.Дармаа доктороос энэ талаар бид асуусан байгаа юм. 03 дугаар сарын 02-нд Монголын ард түмэн бараг бүгдээрээ маск зүүчихсэн байсан. Тийм учраас гаднын хүнээс энэ коронавирусийн халдвар авахгүй байх ийм нөхцөл бүрдсэн юм гэдгийг хэлсэн юм. Тийм учраас Б.Бат-Эрдэнэ гишүүний хэлсэнчлэн хүн бүр маск зүүх хэрэгтэй, гадуур явахгүй байх хэрэгтэй, гараа сайн угаах нь өөрөө халдвараас урьдчилан сэргийлэх, мөн хайртай хүмүүсээ хамгаалах ийм боломж юм билээ. 

Тухайлбал, бас нэг жишээ авъя. Америкийн Нэгдсэн Улсын Үндэсний Харшил, халдвар өвчин судлалын хүрээлэнгийн тэргүүн Энтони Фаучи ирж байгаа хоёроос гурван долоо хоногт Америкийн Нэгдсэн Улс дахь COVID-19 халдварын тархалт дээд цэгтээ хүрч байдал хүндрэхийг анхааруулсан. Ингэхдээ энэ хүн ард иргэддээ хандаж өөрийн зүгээс шалтгаалах бүхий л арга хэмжээг авахыг сануулсан. Энэ сануулгад нь зайлшгүй тохиолдлоос бусад үед гэртээ байх, гараа тогтмол угаах, амны хаалт тогтмол хэрэглэхийг дахин сануулсан. 

Бас нэг жишээ гэвэл Америкийн Нэгдсэн Улс өнөөдөр шинэ коронавирусийн халдварын голомт Нью-Йоркт байна. Одоо бусад муж хот руу нь бас дэлгэрч байх шиг байна. Тухайлбал, Небраска. Небраска муж бол өнөөдөр энэ маскыг маш сайн хэрэглэж байгаа юм байна лээ. Тийм учраас халдварын тархалтын хурд Нью-Йоркоос хамаагүй бага байна гэдэг ийм дүгнэлт гарчихсан. 

Тиймээс сая Улсын онцгой комиссын дарга, Монгол Улсын Шадар сайд Ө.Энхтүвшин хэллээ. Манай Ёс зүйн дэд хорооны дарга, Улсын Их Хурлын гишүүн Б.Бат-Эрдэнэ дарга маань мөн сануулаад байна. Бид энэ маскаа зүүж хүн бүр хэвших ёстой дээр ажиллах ёстой юм байна. Үнэхээр дулаан цаг ирлээ. Хүүхдүүд маань гадаа чөлөөтэй тоглож байна. Маскгүй залуучууд, бас настай хүмүүс ч элбэгшсэн байна. 

Тийм учраас бусад орны жишгээр магадгүй одоо энэ яаралтай хууль гарах ёстой юм шиг байна. Хэрэв маск зүүхгүй байх юм бол торгодог, арга хэмжээ авдаг. Үүнийг хууль хяналтын байгууллага, Цагдаагийн байгууллага хариуцдаг энэ арга хэмжээ рүү орохгүй бол халдвар тархах эрсдэл хаяанд байна. 03 дугаар сарын 25-ны өдөр бид эрсдэлийн судалгаа хийсэн. Ингэж үнэлгээ хийхэд Монгол Улсад халдвар тархах эрсдэл маш өндөр гэдэг ийм үнэлгээг 10 мэргэжлийн байгууллага хамтарч хийсэн. Тийм учраас аюул бидэнд байна. 

Эхлээд бидэнд халдвар гараагүй байхад тайван байсан. Тэгвэл өнөөдөр 12 тохиолдолтой байж байна шүү дээ. 12 хүн Халдварт өвчин судлалын үндэсний төвд эмчлүүлээд байж байна. Тийм учраас бид эрсдэл дунд байна. Маскаа зүүцгээе, гараасаа угаая, гадуур шаардлагагүй бол явахгүй байя гэдэг уриалгыг дахин дэвшүүлж байна. Баярлалаа. 

Г.Занданшатар: Баярлалаа. Одоо Улсын Их Хурлаас байгуулсан ажлын хэсгүүд энэ Цар тахлын тухай хууль, Онцгой байдлын тухай хууль, Гамшгийн тухай хуулиудад өөрчлөлт оруулах ажлын хэсэг ажиллаад өнөөдөр энэ хуулийн төслийг бэлэн болгоод нэг удаагийн хууль буюу Цар тахлын хууль нэг жилийн хугацаатай, батлагдсан өдрөөс нь нэг жилийн хугацаанд үйлчлэх. Энэ дээр одоо тэр Засгийн газарт маск зүүгээгүй бол торгох, шийтгэх, Зөрчлийн хууль холбогдох бүх хууль, Засгийн газарт төсвийн зохицуулалт хийх, төсвийн хүрээнд орлого зарлагын бүтцэд өөрчлөлт оруулах, захиран зарцуулах эрх өгөх, эрх бүхий байгууллага албан тушаалтны шийдвэр арга хэмжээ хүчин төгөлдөр болох, тавигдах шаардлага, хууль этгээд иргэний эрх үүргийг ингэж заасан хуулийн төслийг бэлэн болгоод Засгийн газраас санал авахаар хүргүүлж байна. 

Шинэ дэгээ 72 цагийн дотор энэ хуульд санал өгөх ёстой. Тэгээд ирэх долоо хоногт энэ хуулийг хэлэлцэнэ. Энүүгээр энэ маск зүүхээс авхуулаад одоо биет уулзалтын хэмжээ дамжаа барих, social distancing гээд байгаа тэр зай барих болон бөөнөөр цуглах, хоол рестораны газруудад ажиллуулах гэх мэт. Тэгээд хуулиар заасан хурал цуглаануудыг цуцлах гэх мэт эрх хэмжээг Улсын онцгой комисст өгч байгаа ийм хуулийг боловсруулаад Засгийн газар руу хүргүүлж байгааг бас мэдэгдье. Онцгой комисс энэ асуудлыг яаралтай Засгийн газрын хуралдаанд оруулж хэлэлцүүлээд Их Хуралд оруулж ирэхийг хүсэж байна. 

Одоо асуулт. "Үндсэн хууль" танхимаас Б.Дэлгэрсайхан гишүүн асуулт асууна. 

Б.Дэлгэрсайхан: Та бүхнийхээ энэ өдрийн амар амгаланг айлтгая. Тэгээд хүмүүсийн ярьсантай давхцуулаагүй байна. Цаг бага байгаа учраас.

Энэ өнгөрсөн хугацаанд Замын-Үүд боомтоор нэлээдгүй хүмүүс орж ирсэн. Хятад Улсаас. Үүн дээр Замын-Үүд дээр ажиллаж байгаа Онцгой байдлын газар, хилийн цэрэг, мэргэжлийн хяналт, цагдаа, эмнэлэг гээд засаг захиргааны байгууллагууд маш сайн ажиллаж байгаа. Тэгээд миний тавих гэж байгаа хүсэлт юу вэ гэхээр энэ Замын-Үүдийн боомтоор 02 дугаар сарын 01-нээс хойш өнөөдрийг хүртэл энэ ажлыг зохион байгуулж байгаа дээрх Замын-Үүдийн хилийн цэрэг, хил хяналтын байгууллага, Авто тээврийн үндэсний төвийн Замын-Үүд дэх салбар, Онцгой байдал, нэгдсэн эмнэлэг гээд ингээд нэлээдгүй олон ажилтнууд ажиллаж байгаа. 

Энэ ажилтнууд 24 цагаар ажиллаж байгаа. Тэгэхлээр энэ ажилтнуудын томилолтын зардал, нэмэлт цагийг тооцож өгөх боломж бололцоо юу байна? Энийг бас Онцгой байдлын комиссын даргаас асууя гэж бодож байна. 

Хоёрдугаарт, Замын-Үүдэд 1500 гаруй жолооч тээвэрлэлтэд явж амьжиргаагаа залгуулдаг. Тэгээд өнөөдрийн үүссэн нөхцөл байдлаас болоод иргэд ажил төрөлгүй, цалин орлогогүй бухимдалтай байгаа. Ялангуяа бизнес эрхлэгчид. Тийм учраас энэ Эрээн хотод тогтоосон онцгой дэглэм буурч үйлчилгээний газрууд хэвээр явагдаад эхэлснийг Та бүхэн мэдэж байгаа байх. 

Тэгэхлээр Хятадын тал бол Замын-Үүдээс ачаа тээвэр хийхэд бүх талаар дэмжинэ гэдгээ илэрхийлсэн. Тэгээд ч ачаа тээвэр, нүүрсний тээвэр энэ тэр гээд явж байгаа. Наашаа импортын ачаа ч явж байгаа. Тэгэхээр энд бас энэ ачаа тээвэрлэх зориулалтаар 200 микро машиныг Эрээн хот руу оруулахгүйгээр наад тэр Эрээн боомтын чөлөөт худалдааны бүсэд ажлын цагаар ариутгал хийж халдваргүйжүүлээд ингээд оруулах ийм боломж бололцоог бүрдүүлж өгөөч ээ гэдэг. Нэгд. Хоёр дахь ийм асуудал байгаа юм. 

Гурав дахь асуудал бол энэ Замын-Үүдийн терминал дээрээс нүүрс ачигдаж байгаа. Одөр бүхэн нэлээдгүй олон машин явж байгаа. Энд одоо нөгөө хувийн машинтай хүмүүс хамрагдаж чадахгүй байгаа юм. Тэгээд компаниуд бол C бичиг аваад ингээд компанийн журамд ороод явчхаж байгаа юм. Хувийн машинтай улсууд энэ компаниудад ороод ажиллах гэхлээр машин нь өөрийнхөө нэр дээр, голдуухан банкны барьцаанд байдаг болохлоор энэ хүмүүсийг энэ тээвэрт оруулах нэг боломж нь юу вэ гэхлээр D зөвшөөрлийг олгож өгөх асуудал байгаа юм. Энийг тэр Зам, тээврийн хөгжлийн яамны тээврийн газар энийгээ нэг зохицуулж энэ D зөвшөөрөл.../минут дуусав/

Г.Занданшатар: Ө.Энхтүвшин дарга асуултад хариулах уу? 

Ө.Энхтүвшин: Сая бид өнгөрсөн хугацаанд өндөржүүлсэн бэлэн байдалд шилжсэнээс хойш иргэдийн зорчих хөдөлгөөнийг л гол нь зарим үед хорьж, зарим үед хязгаарлалаа шүү дээ. Түүнээс биш ачаа тээвэр, бараа бүтээгдэхүүн дээр бол ямар нэгэн саад учруулахгүйгээр зохицуулна гэсэн ийм бодлого л барьж ирсэн. 

Нэг хэсэг хугацаанд бол яах вэ нүүрс тээврийн ажил түр зогссон. Хятадын талтай ч холбоотой байсан. Яагаад гэвэл цаад талдаа ойрхон, манай боомттой ойрхон коронавирусээс халдварласан тохиолдол ойрхон гарсан. Боомтоос Гашуунсухайтаас цаашаа 120 километрт тэр Халиут гээд баг дээр гарснаас хойш нэг хэсэг хугацаанд зогсоосон. Одоо Өвөр Монголд энэ коронавирусийн халдвартай тохиолдол байхгүй. Сар гаруйн өмнө хамгийн сүүлчийн хүн эдгээд эмнэлгээс гарчихсан. Тийм учраас энэ нүүрс тээвэр, газрын тос, жонш, төмрийн хүдэр бусад бүтээгдэхүүнийг одоо гаргая, гаргаад эхэлье гэдэг ийм бодлогоор ажиллаж байна. Гэхдээ ариутгал халдваргүйтгэлийн тэр ажлыг маш сайн хийсэн байх хэрэгтэй. Бэлтгэлийг сайн хангасан байх хэрэгтэй. Хятадын талтайгаа тохиролцсон байх хэрэгтэй. Жишээ нь, одоо манай жолооч ороод Хятадын нутагт орлоо гэхэд кабинаасаа буухгүйгээр шууд ачаагаа буулгаад өдөртөө багтаад ороод ирэхээр Хятадын талтайгаа тохирох ёстой. Тэр тохиролцоо бол хийгдсэн байгаа. 

Тийм учраас одоо аль аль нь тээвэр бол эхэлчихсэн явж байна. Өнөөдрөөс Баянхошуу боомтоор газрын тосны бүтээгдэхүүн гарч эхэлж байна. Ингээд цаашдаа тоо нь нэмэгдэх байх. Одоогийн байдлаар яг бидний санасан хэмжээнд тоо их байж чадахгүй байна. Хятадын талтай гол нь холбоотой. Яагаад гэвэл тэр боомтуудын үйл ажиллагаа хараахан жигдэрч чадаагүй юм байна л гэж бидэнд мэдээлэл ирээд байгаа. Энийг ингээд цаашдаа нэмэгдүүлэхийн төлөө ажиллана. 

Тэр D зөвшөөрлийн хувьд зам тээврийн, тэр авто тээврийн газраас хариулах нь зүйтэй болов уу. Тийм хүмүүс D зөвшөөрөл өгөх үү, үгүй юу гэдгийг. 

Г.Занданшатар: Авто тээврийн газар. Балконы микрофон. 

Ё.Жаргалсайхан: Зам, тээврйн хөгжлийн яамны Автотээврийн бодлогын хэрэгжилтийг зохицуулах газрын дарга Ё.Жаргалсайхан. 

Одоогоор бол аль ч боомтууд дээр C зөвшөөрлөөр нүүрс тээвэрлэлтийг явуулж байгаа. D зөвшөөрлөөр нэг удаагийн түүвэр ачаанууд, бусад төрлийн өргөн хэрэглээний бараа бүтээгдэхүүний тээвэрлэлтийг явуулж байгаа. Яг энэ D зөвшөөрлөөр нүүрс тээвэрлэх асуудлыг бид бас дахиж сайн судлах хэрэгтэй байх. Яагаад гэвэл аль аль талдаа гадаад нөхцөл байдлынхаа юмыг хараад байгаа. Хятадын талаас чинь манайхыг халдвартай бүс болчихсон гэж хараад байгаа учраас болгоомжлол нөгөө талдаа ч бас байж байгаа. Тийм учраас энийг бас эргэж судлах ёстой байх. 

Г.Занданшатар: Эргэж судлах ёстой биш ээ. Эргэж судлаад хариу өгье гэж хэл. 

Ё.Жаргалсайхан: Б.Дэлгэрсайхан гишүүнд тусад нь хариу өгье. 

Г.Занданшатар: 84 дүгээр микрофон. Л.Халтар сайд. Аль микрофон асчихав. Хуучнаар бол 89 дүгээр. 

Л.Халтар: Б.Дэлгэрсайхан гишүүний асуултад хариулъя. Зам, тээврийн хөгжлийн дэд сайд Л.Халтар байна. 

Хувийн иргэдийн машины хувьд бид нарт нэг болгоомжлол байгаа. Хятадын талаас аль ч боомт дээр өнөөдрийн байдлаар манай экспортын тээвэр дээр өмнөх жирийн үе шиг олноор нь авах явдал жаахан хязгаарлагдмал болсон. 

Тийм учраас бид энэ 1500 машин гээд ярьж байгаа тэр бүгдэд нь өглөө гэхэд нөгөө хил дээр урт дараалал үүсээд, эмх замбараагүй байдал үүсээд ингээд жолооч нар олон хоногоор машиныхаа кабинд байгаад, ингээд энэтэй холбогдсон олон сөрөг үйлдлүүд гарах учраас бид энэ дээр аль болохоор гарч байгаа хэмжээнд нь ачилтыг хийж өдөрт нь гаргаад өдөрт нь оруулах ийм л бодлогыг барьж байгаа юм. 

Мэдээж цаашдаа байдал хэвийн байдалдаа ороод Хятадын талаас татан авалт сайжраад ирвэл ачилтыг нэмэгдүүлэхэд илгээгч байгууллага Зам, тээврийн хөгжлийн яам, түүний харьяа хил дээр байж байгаа авто тээврийн байгууллагууд ямар нэгэн асуудал, цааргалах юм байхгүй байна. 

Зүгээр иргэдэд C зөвшөөрлийн хувьд Авто тээврийн үндэсний төвтэй гэрээ байгуулж, компаниуд аж ахуйн нэгжүүд гэрээ байгуулж зөвшөөрлөө авч ажилладаг учраас аль болохоор иргэд компаниуд дээр бүртгэгдээд мэргэшсэн жолооч нар гэрчилгээтэй ингээд явах нь цаашдаа зүйтэй. Энэ бол одоо манайхаас тавигдаж байгаа шаардлага нөгөө талаасаа C зөвшөөрөл гэдэг бол нөгөө Хятад, Монголын хооронд авто тээврийн хэлэлцээрээр зохицуулагддаг асуудал учраас бид энэ дээр тийм шаардлага тавьж байгаа гэдгийг Та бүхэн ойлгоорой. Баярлалаа. 

Г.Занданшатар: Одоо Д.Оюунхорол гишүүн асуулт асууна. Дуламсүрэнгийн Оюунхорол гишүүн. 

Д.Оюунхорол: Юуны өмнө коронавируст халдварын цар тахлаас урьдчилан сэргийлэх, эмнэлгийн тусламж үйлчилгээний бэлэн байдлыг хангах хариу арга хэмжээний талаар нэр бүхий гишүүд яаманд бид асуулга тавьсан. Энэ асуулганд маш шуурхай танилцуулсан, танилцуулга хийсэн Шадар сайд Ө.Энхтүвшин, Засгийн газрын гишүүдэд талархал илэрхийлье. 

Дэлхийн улс орнуудыг сөхрүүлж байгаа энэ коронавируст халдвараас сэргийлэх бэлэн байдлыг хангах чиглэлд Монгол Улсын Засгийн газар, Монгол Улсын Онцгой комисс зөв шийдвэр гаргаж шуурхай авч хэрэгжүүлж байгаа арга хэмжээний талаар Монголын ард түмэн сонсоод талархаж байгаа. Үүний ч үр дүнд энэхүү аюулт тахлыг бид хязгаарлаж чадсан. Хэдийгээр одоо 16 хүн халдвар өвчилсөн ч эмч мэргэжилтний мэдлэг ур чадварын хүчээр 4 хүнийг эмчилж эдгэрүүлж чадсан. Манай эрүүл мэндийн салбарынхан маань, Д.Сарангэрэл сайд маань эрүүл мэндийн салбараа маш сайн зохион байгуулж бас энэ арга хэмжээнд үнэхээр цаг наргүй, нойр хоолгүй зүтгэж ажиллаж байгаа. Тийм учраас тангараг өргөсөн цагаан халаадтай эмч нартаа, эрүүл мэндийн салбарын ажилтнууддаа бид талархах ёстой. 

Дэлхий нийтээрээ өнөөдөр ер нь өдөр бүр энэ өсөн нэмэгдэж байгаа тоог сонсоод сэтгэл эмзэглэж түгшиж сонсож сандарч байгаа. Монгол бол харьцангуй ийм бэрхшээл бага байгаа ч гэсэн хүн амынхаа дунд энэхүү халдварыг алдахгүйгээр хяналтдаа байлгаж чадаж байгаа нь манай хамгийн том давуу тал болж байгаа. Манай улсын бүх тохиолдлууд зөөвөрлөгдөж ирсэн нь тодорхой болсон. 

Тэгэхээр тусгаарлан ажиглалт хийснээр эрт илрүүлж чадаж байгаа. Өвчний шинж тэмдэг илрэхээс нь өмнө лаборатори оношлоод эмчилгээг эхэлж байгаа. Өнөөдөр ямар ч байсан эмчилгээ оношилгоо хийх лабораторийн тоног төхөөрөмжүүдийн бэлэн байдал ер нь нэлээн сайжирсан байгаа гэж ойлгож байгаа. Энэ одоогийн байдлаар яг ямархуу бэлэн байдалтай байгаа. Ө.Энхтүвшин сайд сая хэлж байна гадаадаас ирэхээр ер нь бол хүсэлтээ гаргаад байгаа 6 мянга орчим иргэн байна. Нэгэнт Үндсэн хуулиар олгосон эрхээ эдэлж Монгол Улсын иргэнийхээ хувьд энэ хүмүүс өвдсөн зовсон, зардал чирэгдэлгүй болсон, эмчилгээнд явсан гээд олон шалтгаантай энэ хүмүүс маань эргэж нутгаа санаж ирэх шаардлагатай байгаа. 

Тэгээд энэ хүмүүсийг хүлээж авах бэлэн байдлыг ер нь хангах чиглэлээр бид ямар одоо арга хэмжээг авах боломжтой гэж үзэж байгаа вэ гэдгээр бас тодорхой асуулт асуумаар байна. 

Дараа нь гамшгаас хамгаалах үйл ажиллагаанд ингээд оролцож байгаа төрийн албан хаагчдын гэр бүлийнхэн нэлээн одоо сэтгэл зүйн хувьд бол бас сандрангуй байгаа гэж боддог. Тийм учраас энэ хүмүүсийн гэр бүлийн нийгмийн асуудлыг шийдвэрлэхэд.../минут дуусав/

Г.Занданшатар: Д.Оюунхорол гишүүн нэмэлт 1 минут. 

Д.Оюунхорол: Тэр нийгмийн асуудлыг нь шийдвэрлэх, илүү цагийн мөнгө, урамшуулал олгох, тусламж дэмжлэг үзүүлэх чиглэлээр Монгол Улсын Засгийн газар тодорхой арга хэмжээ авах хэрэгтэй. 

Би хэвлэл мэдээллээр Шадар сайд энэ үйл ажиллагаанд оролцож байгаа эмч нартай уулзаад мөнгөн тэтгэлэг энэ Монголын ард түмнээс үзүүлсэн тусалсан, дэмжсэн хандивын мөнгийг гардуулж өгч байна гэж ингэж сонссон. Энэ арга хэмжээг зөвхөн хандивын мөнгөөр хязгаарлах биш Монгол Улсын Засгийн газар нөөц сан бусад эх үүсвэрээсээ ямар ч байсан энэ арга хэмжээнд оролцож байгаа төрийн албан хаагчдыг урамшуулж дэмжсэн ийм тэтгэлгийн мөнгийг, мөнгөн дэмжлэгийг үзүүлээсэй гэж ингэж хүсэж байгаа. 

Монголын ард түмэн бүгдээрээ "баярлалаа" гэж хэлж байгаа. "Баярлалаа" гэдэг үгээр бид энэ асуудлыг битгий хязгаарлаасай гэж бодож байгаа. Өнөөдөр манай төрийн албан хаагчдын авч байгаа цалин бага. 700-гаас 800 мянган төгрөгийн.../минут дуусав/

Г.Занданшатар: Д.Сарангэрэл сайд асуултад хариулна. 

Д.Сарангэрэл: Д.Оюунхорол гишүүндээ баярлалаа. Ард иргэддээ шинэ коронавирусийн халдвартай холбоотойгоор дэлхий дахины болон улс орондоо бас хийж хэрэгжүүлж байгаа ажлын талаар мэдээлэл өгөх ийм боломжийг өгсөнд талархаж байна. 

Оношилгооны хувьд Та бүхэн маань мэдэж байгаа. Япон Улс шинэ коронавирусийн халдварыг оношлох оношлуур үйлдвэрлээд 3 хоноход л Монголын эрүүл мэндийн салбар оношлуурыг оруулж ирсэн. Тийм учраас бид 01 дүгээр сарын эхнээс эхлээд ер нь шинэ коронавирусийн халдварыг үгүйсгээд явах ийм боломжтой байсан. Дээр нь мэдээж хэрэг Халдварт өвчин судлалын үндэсний төвийн манай мэргэжлийн томоохон баг ажиллаж байгаа учраас бид энэ оношилгоондоо огт эргэлзэж байгаагүй. 

Мэдээж хэрэг зөвхөн Монгол Улсын Засгийн газар, Онцгой комисс, Эрүүл мэндийн яамнаас гадна олон салбар энэ чиглэлд ажиллаж байгаа. Тэгээд дээр нь олон улсын байгууллагууд, түнш орнууд маань бидэнд ихээхэн дэмжлэг үзүүлж байгаа. Тухайлбал, Япон Улс эхний 200, дараа нь 3200. Түрүүн Ө.Энхтүвшин даргын мэдээлэл гарч байна лээ. Энэ шинэ оношлуурыг Монгол Улсад хандивласан байгаа юм. Өнөөдрийг хүртэл бидэнд тасраагүй. Одоо бид хамгийн сүүлийн Токиогийн онгоцоор 36 мянган чанарын шаардлага хангасан ийм оношлууртай болчхоод байж байна. 

Зөвхөн Халдварт өвчин судлалын үндэсний төв биш Дорнод, Дархан-Уул, Орхон, Ховд, Эх хүүхдийн эрүүл мэндийн үндэсний төв гээд 6 том эрүүл мэндийн байгууллага энэ шинэ коронавирусийг оношилж чадаж байгаа. Дээр нь иргэд маань хэрвээ өөрсдөө өөртөө эргэлзэж байгаа бол, ямар нэгэн шинж тэмдэг илэрч байгаа бол, халдвартай хүнтэй ойртсон гэж ингэж бодож байгаа бол сайн дураараа Халдварт өвчин судлалын үндэсний төв дээр очиж шинжилгээ өгөх боломжтой. Энэ шинэ шугамыг бид нээсэн байгаа. 

Түүнээс гадна 10-аас 15 минутад мөн халдвар илрүүлэх түргэвчилсэн оношлуулаар мөн эрүүл мэндийн байгууллагуудаа хангаад эхэлчихсэн. Тийм учраас оношлуурын хувьд бидэнд дотоодын болон гадаадын дэмжлэгүүд байгаа. Мөн Япон Улс, ЖАЙКА, Сингапур, Хятад, Солонгос, Оросын Холбооны Улс бол мөн оношлуурын дэмжлэгийг бидэнд үзүүлсэн байгаа учраас шинэ коронавирусийн халдварын оношилгооны асуудал бол Монголд өнөөдөр мэргэжлийн түвшинд байна. Ямар нэгэн асуудал байхгүй байна гэж үзэж байгаа. 

Тэгэхдээ энэ нь тайвшрах асуудал биш ээ. Хэрэв халдвар олныг хамарч тархвал ямар хүнд нөхцөл байдал үүсдэгийг өндөр хөгжилтэй орнуудын жишээ бидний бидэнд илхэн байгаа учраас бидний хийж байгаа үйлдэл, хэлж байгаа үг болгон монголынхоо ард түмнийг халдвараас урьдчилан сэргийлэх, эх орондоо энэ халдварын тархалтыг гаргачихгүй байх юм сан гэдэгт чиглэж байгаа юм. Тийм учраас түрүүний миний цагдаагийн байгууллага энэ маск зүүх ажиллагааг хянаач гэдэг нь ард иргэдээ дарамтлах ямар нэгэн механизм бүрдүүлэх гэсэн санаа биш. Хамгийн гол нь таныг болон өөрийгөө бүгдээрэнг нь энэ халдвараас хамгаалах, ямар нэгэн аюулд өртчихгүй байх юм сан гэсэн ийм санаа байгаа юм. 

Тийм учраас үнэхээр бие биедээ шаардлага тавья. Энэ тухай бид олон өдөр ярьж байна. Харамсалтай нь улам бүр назгайрах нөхцөл байдал ажиглагдаж байгаа учраас өнөөдөр бид нар хуулийн хүрээнд ард иргэдээ аюулт өвчнөөс хамгаалах ийм нөхцөл байдлыг бүрдүүлэх шаардлагатай болсон гэдгийг би давтан хэлэхийг хүсэж байна. Баярлалаа. 

Г.Занданшатар: Ө.Энхтүвшин сайд. 

Ө.Энхтүвшин: Сая Д.Оюунхорол гишүүн асуулаа. Тэр илүү цагийн тэр их өндөр эрсдэлтэй нөхцөлд ажиллаж байгаа төрийн албан хаагчдын илүү цагийн хөлс урамшууллын талаар асуулаа л даа. Б.Дэлгэрсайхан гишүүн бас түрүүн асуусан. 

Тийм. Энэ бол үнэхээр аргагүй байгаа юм. Бид энэ Засгийн газрын хурлаар 1.5 тэрбум төгрөгийн шийдвэрийг гаргасан. Энэ эрүүл мэндийн ажилтны илүү цагийн хөлс нь 1.5 тэрбум төгрөг санхүүжилт. Тийм ээ. Энэ бол эрүүл мэндийн ажилтнуудынх. Энд явж байгаа. Бусад байгууллагуудынх дээр мөн тэр хуулийнхаа, өөр өөрсдийнхөө хуулийн дагуу явж байгаа. Санхүүжилтийн хувьд бас энийг тодотгол хийхгүйгээр зохицуулаад нэлээн хойхноос гүйлгээд гүйлгээд ингээд шилжүүлээд явах одоо тэр санхүүжилтийн дараалал юмнуудыг ингээд Сангийн яам дээр тогтоогоод явж байгаа учраас бололцоотой гэж үзэж байгаа. 

Энэ бол зөвхөн төр засгаас, төрөөс өгч байгаа зүйл. Энэ ард түмнээс өгч байгаа хандивыг одоо өгч байгаа улсууд гол нь тэгж хэлж байгаа юм даа. Энэ хүнд нөхцөлд ажиллаж байгаа энэ төрийн ажилтнуудын ажиллах нөхцөлийг сайжруулах тал дээр энийг зарцуулаарай гэж өгөөд байгаа учраас Улсын онцгой комисс дээр хуримтлагдсан энэ хөрөнгийг тодорхой хувийг нь ийшээ л өгч байгаа юм. Уржигдар би Халдварт өвчин судлалын үндэсний төв дээр очихдоо тэнд ажиллаж байгаа 200-гаад хүндээ, яг жинхэнэ хүнд нөхцөлд ажиллаж байгаа. 500 мянгаас 1 сая нэг удаагийн буцалтгүй тусламжийг олгоно гээд тэгээд хэлчихсэн. Өнөөдөр би тэр дээрээ гарын үсэг зурж байна. 

Мөн тэрийг зөвхөн эрүүлийг хамгаалах салбарынхан гэхгүйгээр өргөжүүлээд Цэргийн төв эмнэлэг, Улсын хоёрдугаар эмнэлэг, Эрүүл мэндийн хөгжлийн төв, Нийслэлийн түргэн тусламжийн төв, Зооноз өвчин судлалын төв, мэргэжлийн хяналт, онцгой байдал, хил хамгаалах, гааль, гадаад харилцаа, мэргэжлийн хяналт, Цагдаагийн ерөнхий газар гээд энэ бусад байгууллагын энэ хүнд нөхцөлд ажиллаж байгаа 1133 албан хаагчид бас ийм дэмжлэгийг, нэг удаагийн дэмжлэгийг өгье. Одоо бас ингэж урамшуулах хэрэгтэй. Тэгэхгүй зүгээр л хоосон "баярлалаа", "баярлалаа", сайн ажиллаж байна гэдэг бол тэр яах вэ тэр сайхан л даа. 

Бас одоо энийг чинь тодорхой мөнгөөр илэрхийлэх хэрэгтэй. Баярлаж байгаа тэр сэтгэлээ бол. Бас урам зоригийг нь нэмж өгөх хэрэгтэй. Бас сайн ажиллавал одоо ингэж төр засаг харж үздэг гэдэг бас тийм зүйлийг бусад нь ойлгуулах хэрэгтэй. Тийм үүднээс ийм шийдвэрийг дөнгөж сая гаргаж байна. Энэ дээр нийтдээ 631 сая 900 мянган төгрөгийг гаргаж байна. Цаашдаа ч гэсэн манай сайд нар өөр өөрсдийнхөө багцад байгаа тэр санхүүжилтээсээ нэн шаардлагагүй тэвчиж болох зардлаасаа ийшээгээ шилжүүлээд энэ санхүүжилтийг гаргах бололцоотой. Тэр эрхийг нь бас Улсын онцгой комиссоос, Засгийн газраас гаргачихсан байгаа. 

Г.Занданшатар: Энэ төсвийн эрх мэдлийг Засгийн газарт төсвийн орлого зарлагын бүтцэд өөрчлөлт хийх, хөрөнгө оруулалт, зардлыг эрэмбэлэх ийм эрх мэдэл эрх олгосон Цар тахлын үеийн хуулийн төслийг Засгийн газар луу явуулсныг түрүүн хэлсэн. Тэгээд энэ чиглэлээр нэг хэрэгжүүлж болно. Дээр нь Засгийн газарт Улсын Их Хурлаас санаачлах хуулийн хүрээнд эмч, эмнэлгийн ажилтнууд, төрийн тусгай албан хаагчдад ипотекийн зээлийн хөнгөлөлттэй нөхцөлтэй бүтээгдэхүүн гаргаж, түүнийг санхүүжүүлэх эрх хэмжээг Монголбанканд олгохоор Цар тахлын болон бусад хуулиар хуучлаад явуулж байгаа. Энийг дэмжсэн саналыг оруулах хэрэгтэй. 

Эмч, эмнэлгийн ажилтнууд ипотекийн зээлээр төрийн тусгай албан хаагчид. Энэ бас нэг талаасаа эдийн засгийг дэмжих арга хэмжээ болно. Гацаанд орчихсон барилгыг, энэ хатаж байгаа эдийн засгийг тэтгэх арга хэмжээ болно. 100 мянган ажлын байрыг тэтгэх арга хэмжээ болно. Нөгөө талдаа эмч, эмнэлгийн ажилтнууд, төрийн тусгай албан хаагчдынхаа амьдрах орчин нөхцөлийг сайжруулсан ийм алхам болох юм. 

Одоо Содномзундуй Эрдэнэ гишүүн асуулт асууна. 

С.Эрдэнэ: Баярлалаа. Коронавирусийн энэ цар тахлын хүндрэлийг даван гарах Засгийн газрын хөтөлбөрийг зарласан. Манай Ерөнхий сайд гарч ирээд 7 хөтөлбөр зарласан байгаа. 

Үүний нэгдүгээрт энэ тэтгэр төлбөрийнхэнд нийгмийн даатгалын шимтгэлийг 26 хувийг тэглэснээ мэдэгдсэн. Энэ оны 02 дугаар сарын байдлаар 770 мянган нийгмийн даатгалын шимтгэл төлөгч байгаа. Үүнээс төрийн байгууллага, төрийн болон орон нутгийн өмчит улсын үйлдвэрийн газрууд, олон улсын төсөл хөтөлбөр, түүнчлэн улсын болон орон нутгийн тендер авсан 15 мянга гаруй аж ахуйн нэгж, компанид ажиллагсдын ийгмийн даатгалын шимтгэлийг чөлөөлөхгүй гэсэн мэдэгдлийг Сангийн сайд хийсэн. Эдгээр байгууллагад ажиллагсад нийгмийн даатгал төлдөг. 10 орчим хувьд энэхүү хөнгөлөлт хамаарахаар байгаа юм. Тэгэхээр энэ хөнгөлөлт байндаа тусахгүй байна гэдгийг хэлмээр байна. 

Хоёрт нь, хүн амын орлогын албан татвар авахгүй гэж бас мэдэгдсэн. Одоогоор 720 сая ам.доллар буюу 1.9 их наяд төгрөгийн 14 төсөл, хүнсний болон боловсруулах үйлдвэр, хөдөө аж ахуйн дэд бүтцийн салбарт гүйцэтгэх тендерийн ажлаа авцгаасан байгаа. Энэ нь сонгуулиас өмнө ихэнх тендерээ зарлаж гүйцэтгэгчдийг сонгохоор төсвийн хуваарь хийснийг илтгэж байгаа. Энэ тендерүүдэд шалгарагсад татварын хөнгөлөлт, чөлөөлөлтөөс мөн хасагдаж байгаа. Тэгэхээр үлдсэн цөөхөн хувь буюу орлогын албан татвар төлөгчдийн 10 гаруй хувь нь энэ хөнгөлөлтөд хамаарахаар ийм дүн харагдаж байна. 

Орлогын дүн нь 1.5 тэрбум төгрөгөөс бага татвар төлөгчдийг аж ахуйн нэгжийн орлогын албан татвараас чөлөөлнө гэсэн. Зах зээлд жин дарах салбаруудаа онцолж хасалт хийснээр энэхүү татварын чөлөөлөлт нэр төдий үлдэж үйл ажиллагаа нь хоригт орж, угаасаа орлогогүй үлдсэн цөөн хэдэд хүртээлгүй өнгөрөхөөр нөхцөл байдал ингэж харагдаж байгаа. 

Дөрөвт нь, үйл ажиллагаа нь доголдож орлого нь буурч байгаа боловч ажлын байраа хадгалсан хувийн хэвшлийн аж ахуйн нэгжийн ажилтан бүрд 200 мянган төгрөгийн бэлэн мөнгний дэмжлэг олгохоор шийдвэрлэснээ зарласан. 3 сарын хугацаанд энийг өдөр бүр олгоно, сар олгоно гэсэн. 

Төрийн байгууллагын шийдвэрээр үйл ажиллагааг нь зогсоосон ч ажлын байраа хадгалж байгаа байгууллагуудад энэ шийдвэр хамаарна гэж зарласан хэдий ч хөл хорионы улмаас хаагдсан үзвэр үйлчилгээний байгууллагууд, спорт клуб, цэнгээний газрууд гээд өнөө маргаашийн орлогоор цалингаа тавьдаг газрууд ажилтнаа халахгүй сул цалин олгоод явах боломжгүй байгаа. Өнөөдөр аж ахуйн нэгжүүдийн цомхотгол 88 хувийг давсан мэдээ байна. Төрийн энэ шалгуур тогтож үлдэх 12 хувь нь үйл ажиллагаагаа доголдоогүй гэдгээ батлах бөөн ажил ундарч, эндээс энэ хөнгөлөлтийг хүртэх хүн бол маш цөөхөн гарах нь ээ гэж бас харагдаж байна. 

Тавд нь, ноолуур худалдан авагч бэлтгэгчдэд 300 тэрбум төгрөгийн 3 хувийн хүүтэй нэн хөнгөлөлттэй зээл олгосон гэж. Хариуд нь 1 килограмм ноолуурыг 100 мянган төгрөгөөр үнэлж авах үүргийг өгсөн. Харамсалтай нь үйлдвэрлэгчид энэхүү зээлээс татгалзаж буй. Тэнэг л биш бол дэлхий нийтээр эдийн засгийн уналтад орж тансаг хэрэглээний зах зээл хумигдсан ийм үед 100 мянгаар авсан 1 килограмм ноолуурынхаа 25 хувийг ашиглаж бүтээгдэхүүн үйлдвэрлэх нь үйлдвэрлэгчдэд үргүй зээл, зээлийн өрөнд эргээд орох ийм нөхцөл байдлыг үүсгэж байгаа. Хүүхдийн мөнгийг 3 сарын хугацаанд.../минут дуусав/

Г.Занданшатар: Сангийн яам Ч.Хүрэлбаатар сайд. С.Эрдэнэ гишүүнд нэмэлт 1 минут өгье. 

С.Эрдэнэ: Баярлалаа. Саяын одоо энэ хүүхдийн мөнгөний асуудал мөн л нөгөө эрх үүсдэг барьдаг гээд хүүхдийн мөнөөс хасдаг. Энэ байдлаас болоод хүүхдүүд 100 хувь хамрагдах боломжгүй. 

1 литр бензиний үнийг 300 төгрөгөөр хямдруулна гээд байгаа. Дэлхийн зах зээл дээр түүхий нефтийн үнэ 3 дахин хямдарчихсан байгаа ийм цаг үед 300 байтугай төгрөрөөр хямдрах боломжтой. Гэтэл энэ бол одоо Засгийн газраас авч хэрэгжүүлж байгаа асуудал биш олон улсын зах зээлийн нөхцөлөөс үүсэж байгаа хөнгөлөлтөө гэдгийг энд бас хэлмээр байгаа юм. 

Тэгэхээр би өнөөдөр Засгийн газар, Сангийн яамнаас юу тодруулах гээд байгаа юм гэхээр энэ Засгийн газраас зарласан 7 нэр төрлийн чинь хөтөлбөр үндсэндээ байндаа тусаж байгаа юм уу? Энэ 7 нэр төрлийн чинь хөтөлбөрт хэдэн хүн хамрагдаад 5.1 их наяд төгрөг чинь яг одоо бүрэн зарцуулах хэмжээнд байгаа юм уу, үгүй юм уу гэдэг тал дээр Ерөнхий сайд, Сангийн сайд хоёрын ам ажлын зөрүүг би зориуд асуух гэсэн юм. Хэн нь үнэн яриад, хэн худлаа яриад байгаа юм бэ? Ерөнхий сайд нь болохоор хөнгөлөлт.../минут дуусав/

Г.Занданшатар: Ч.Хүрэлбаатар сайд. Байгаа байгаа. Энэ чинь одоо аль танхимд сууж байгаа билээ. "Эзэн Чингис хаан" танхимд.

"Үндсэн хууль" танхимд байгаа юм байна. "Үндсэн хууль" танхим. Ч.Хүрэлбаатар сайд. Сая ажлын хэсэг хуралдаж байсан. Төсвийн байнгын хорооны даргын өрөөнд эдийн засгийн ажлын хэсэг Ч.Хүрэлбаатар сайд, Б.Чойжилсүрэн тэр гурав хуралдаж байгаа. Энэ саяны цар тахлын арга хэмжээний талаар. 

Дараа нь Ч.Хүрэлбаатар сайд орж ирж хариулна. Одоо асуултыг М.Оюунчимэг гишүүн. 

М.Оюунчимэг: Энд сууж байгаа бүх хүмүүст би юуны өмнө бас талархал илэрхийлье гэж бодож байна. Яагаад гэвэл монгол хүнийхээ эрүүл мэнд улс орныхоо энэ аюулгүй байдал тал дээр үнэнийг хэлэхэд тэр олон мянган хүмүүсийг манлайлаад сайн менежер хийгээд манай энэ Эрүүл мэндийн яам, Улсын онцгой комисс, Засгийн газар, бас иргэд маань ч үнэхээр хариуцлагатай ингэж сайн ажиллаж байгааг өнөөдөр бид дотооддоо өөрсдөө ч ярьж байна, бусад улс ч гэсэн жишиг болгоод олон улсын байгууллагууд бас хэлж байгаа учраас бид нар юманд бас бодитой хандах ёстой байх. Тэгээд та нартаа бас маш их баярлалаа. Эрүү эрүүл байгаарай гэж бас хэлэхийг хүсэж байна. 

Тэгээд одоо хүн бүхэн маскаа зүүж хариуцлагатай байх ёстой гэдгийг өнөөдөр хуульчлах тухай Улсын Их Хурлын дарга ч ярьсан. Тэгэхээр бид нар ч гэсэн энэ дээр үлгэр жишээ үзүүлээд явах нь зөв гэсэн байр суурьтай байна. Тэгээд нэг хоёр асуулт асуух гэсэн юм. 
Нэгдүгээрт нь, өнөөдөр одоо дулаарч байна. Нийслэл Улаанбаатар хот гэхэд өнөөдөр хүн ам маань 1.3 гэж бараг ярьж байгаа. Тэгээд энэний бараг 70 хувь нь гэр хороололд өнөөдөр амьдарч байна. Тэгээд гэр хорооллын хөрсний бохирдол ямар түвшинд хүрсэн билээ гэдгийг бид нар бүгд мэдэж байгаа. Тэгээд өнөөдөр хавар ялангуяа шуурга ингээд л шуурдаг. 
Тэгэхээр энэ айл гэрийн тэр нүхэн жорлонтой холбоотой асуудлууд өнөөдөр хүмүүс маш их асууж байна. Харин ч сүүлийн үед Улсын онцгой комиссоос бас үүрэг даалгавар өгсөн гээд нийслэлээс, дүүргээс тэр ариутгалын арга хэмжээ аваад машин нь яваад ариутгаад ингээд эхэлж байна. Айлууд манай гудамжаар хэзээ орох юм бол гээд гэр хорооллоос маш их асууж байна л даа. Одоохондоо тэр санхүү, эдийн засгийн бололцоо нь бага болоод тэгж байна уу. Ямар ч байсан нэг томоохон гудамжуудаар нь яваад тэр болгон бас бүх гэр хорооллын гудамжуудаар орж чадаагүй байгаа юм байна. 
Тэгэхээр энэ ялангуяа дулаарч байна. Тэгээд энэ өөрөө ахуйн халдвар нь илүү байгаа шүү гэж Эрүүл мэндийн яамнаас болгоомжлуулаад байгаа. Тэгэхээр Улсын онцгой комиссын дарга маань энэ халдваргүйжүүлэлт дээр ялангуяа гэр хорооллын хөрсний бохирдол дээр санхүүжилт гаргах, энэ дээр яг зохион байгуулалттай арга хэмжээ авах тал дээр ямар ажил хийж байна вэ гэдэг дээр би нэг хариулт тодорхой авъя гэж бодож байна. 

Хоёрт нь, одоо энд сайд нар сууж байгаа байх. Ялангуяа Барилга, хот байгуулалтын яам, Боловсрол, соёл, шинжлэх ухааны сайд сууж байгаа болов уу гэж бодож байна. Энэ 2019 оны Төрийн болон орон нутгийн өмчийн хөрөнгөөр бараа, үйлчилгээ худалдан авах хуулиудад бид нэмэлт, өөрчлөлт оруулсан. Ингэхдээ дотоодын үйлдвэрээс худалдаж авах 10 штрих гээд бүр шинэ заалт хийж өгөөд. Тэгээд Монгол Улсын Засгийн газар 2019 онд 90 дүгээр тогтоол гаргаад "эх оронч худалдан авалтыг дэмжинэ" гээд бүр жагсаалтуудыг нь гаргаад ингээд явж байгаа. 

Өнөөдөр ялангуяа коронавирусийн энэ үед хүмүүсээ ажилтай байх, орлоготой байх асуудал өнөөдөр эрүүл мэндийн асуудлын дараа ингээд зэрэгцэж ирээд энэ өөрөө Их Хурал, Засгийн газрын түвшинд томоохон арга хэмжээ авахад хүрч байна л даа. Тэгэхээр энэ үед 64 мянган бичил, жижиг, дунд үйлдвэрлэл эрхлэгчид аж ахуйн нэгжүүд байна. 90 гаруй, 900-гаад мянган хүнийг ажлын байртай болгож байна. Тэгэхээр энэ оёмол, сүлжмэл, сургуулийн хүүхдийн хувцас хийдэг, форум хийж байгаа, сандал ширээ хийдэг.../минут дуусав/

Г.Занданшатар: Асуулт хариултын цаг шүү дээ. Байхгүй. 3 минут. Энэ чинь асуулга, хариулты цаг. Эхлээд хариулчих. Хэн хариулах вэ? Ө.Энхтүвшин сайд уу? Энэ хуучин дэгээрээ. Энэ асуулт, хариултын цаг. Асуулт 3 минут л байдаг юм. Дараа нь нэгтгээд. Хотоос хэн байгаа юм. Энд стандартын дагуу сууж байгаа хүмүүс. 

Эрүүл мэндийн сайд хариулна. Д.Сарангэрэл сайд. 

Д.Сарангэрэл: Ер нь Та бүхэн маань мэдэж байгаа даа. Монгол Улсын Засгийн газар шинэ коронавирусийн нөхцөл байдалтай холбогдуулан олон чиглэлээр маш шуурхай шийдвэртэй арга хэмжээнүүдийг авч байгаа. Энэ бүхнийг Монгол Улсын Ерөнхий сайд удирдан чиглүүлж байгаа гэдгийг Та бүхэн бүгд мэдэж байгаа. 

Засгийн газрын хуралдаан дээр дулаан цаг ирж байна. Ер нь бас хөрсний бохирдол, агаарын бохирдолтой уялдуулан үндэсний хэмжээнд ариутгал халдваргүйтлийн ажил хийх ийм үүрэг даалгаврыг Монгол Улсын Ерөнхий сайд Улсын онцгой комисст өгсөн. Энэ дагуу 14 хоногийн хугацаанд үндэсний хэмжээнд ариутгал халдваргүйтлийн ажил ид өрнөж байна. Тэр дундаа Эрүүл мэндийн яамны харьяа Зооноз өвчин судлалын үндэсний төв, Улаанбаатар хотын харьяа 40 гаруй энэ ариутгал халдваргүйтлийн аж ахуйн нэгжүүд гэрээний хүрээнд энэ ажлуудыг хийж байгаа. 

Тийм учраас бол энэ хөрсний бохирдол болон одоо дулаарч байгаатай холбогдуулан хийж байгаа энэ ариутгал халдваргүйтлийн ажил бол одоо нэлээн сайн явж байгаа гэж ингэж ойлгож байгаа. Үүнийг эрчимжүүлэх шаардлагатай гэдэгтэй санал нэг байна. 

Ер нь Засгийн газар эхлээд хүнээ бодъё. Дараа нь эдийн засгаа гэдэг ийм чиглэлтэй байсныг Та бүхэн маань мэднэ. Түүний үр дүнд ч одоо гарч манай хоёр хөршид маань халдвар ид өрнөсөн байгаа үед Монгол Улс маань эх орондоо амьдарч байгаа иргэдийнхээ дунд халдвар гаргаагүй байгааг би том амжилт гэж ингэж үзэж байгаа. Тэгэхдээ энэ нь бол тайвшрах гэсэн үг биш. Улам бүр хариуцлагатай байх ийм шаардлагатай байгааг дахин анхааруулахыг хүсэж байна. Тэгэхээр ариутгал халдваргүйтлийн ажил. 
Дахин хэлэхэд Эрүүл мэндийн яам аймаг, орон нутаг, тэр дундаа Улаанбаатар хотын захиргаа маань үүнийг удирдаж зохион байгуулж байгаа. Ингээд үндэсний хэмжээнд энэ дулааны улиралтай зэрэгцээд үндэсний хэмжээнд энэ ажил явна гэсэн ийм ойлголттой байна. 

Г.Занданшатар: Нэмэх боломжгүй байна. Асуулт хариултын цаг, дэг журмаа баримтлахгүй бол. Асуулт 3 минут, хариулт 5 минутад багтаагаад хариулж байгаа. Сая 5 минутын асуултад хариулсан. Одоо Х.Болорчулуун гишүүн асуулт асууна. Алга байна. Одоо Дондогдоржийн Эрдэнэбат гишүүн асуулт асууна. 

Д.Эрдэнэбат: Баярлалаа. Эрүүл мэндийн энэ эрсдэлтэй нөхцөл байдлыг давах урьдчилан сэргийлэх энэ ажиллагааг Эрүүл мэндийн яам, Улсын онцгой комисс хоёр хангалттай гүйцэтгэж байгаа. Энэ дээр олон юм яриад байх хэрэг байхгүй. Харин бид нар нөгөө нэг магтаалаа хэтрүүлээд явчих юм. Энэ магтаал нь надаар дуусаг. 

Ер нь хэдэн гол зүйл л би нэг асуумаар байна. Энэ цар тахал чинь нэг гадагшаагаа гарах юм бол одоо ингээд нийт эрдэмтдийн судалгаагаар харахад амьсгалын дутагдалд орж нас барагсдын тоо огцом өсөж байгаа. Тэгэхээр амьсгалын аппаратад орсон улсууд бол амьд үлдэх найдвар маш өндөр хувьтай байгаа. Аппарат нь ороогүй нь ингээд өнгөрөөд байгаа гэсэн ийм зүйл ойлгомжтой болсон. Тэгэхээр амьсгалын аппарат гэдэг зүйлийг ер нь хэр зэрэг манай хангамж хангалттай байгаа юм бэ? Миний бодлоор бол аймаг болгон дээр жишээлбэл тийм тасгийг нь гаргаад, аймаг болгон дээр доод тал нь 10 ширхэг амьсгалын аппарат маш яаралтай оруулж ирмээр байгаа юм даа. Тэр рентген гээд яах вэ тэр онош тодруулахад шаардлагатайг үгүйсгээгүй. Нэг дэх асуулт тэр. 

Хоёр дахь асуулт. Энэ эмийн хангамжийн тухай асуудлаар яах вэ энэ дээр зөв. Олон зүйлүүд бичсэн байна. Тэгээд энэ хөнгөлөлттэй эм болон ерөнхийдөө энэ нийтлэг энэ эмийн хүрэлцээ хангамж маш муу байна гэсэн, тасалдаж эхэллээ гэсэн ийм мэдээлэл ирж байгаа. Ялангуяа ахмадууд хөнгөлөлттэй эмээ авах гэж одоо нөгөө журам горимоо зөрчөөд ингээд бөөнөөрөө очер үүсгээд бөөн хэрүүл болж байгаа юм. Энэ дээр ямар асуудлууд ямар байдалтай байгаа юм бэ гэж. 

Би түрүүн асууж түрүүний чуулган дээр асуусан. Санаа зовж байгаа хоёр зүйл байна. Би энэ дахиад хэлмээр байгаа юм. Гадаадад сурч байгаа оюутнууд хүнд байдалд байна. Иргэдийг наашаа эргэх тухай асуудал дээр энэ асуултын хариулт бол хангалттай хийж. Нэг иймэрхүү арга хэмжээ авч байгаа юм байна. Чадлаараа л авч байна. Тэнд байгаа, ирж чадахгүй байгаа энэ оюутнуудын нөхцөл байдал онцгой хүндрэх нь. Гадаадад. Бүр гадуурхах тал руугаа явах нь. Эд нартаа ямар дэмжлэг үзүүлэх юм бэ гэдэг асуудлыг одоо маш яаралтай Их Хуралд оруулж шийдүүлмээр байна энийг. Ирэх долоо хоногт бид асуулга тавина. 

Түрүүн бас нэг ярьсан. Тэр 12 дугаар ангийн хүүхдүүдийн нөгөө элсэлтийн ерөнхий шалгалтад бэлдэх хичээлийн сургалтыг явуулбал яасан юм бэ гэж. Тэгээд 9 сарын 01-н гээд хойшлуулах шиг болох юм. Онцгой комисс, Ө.Энхтүвшин дарга. Энийгээ нэг эртхэн шийдээд энэ хэдэн хүүхдүүдийгээ бас нэг энэ толгой тархийг нь нэг цэнэглэж. Амьдралаа сонгох гэж байгаа улсууд шүү дээ. Хариуцлагатай хандаж эртхэн шиг ингэж шийдэл хиймээр байна. Энэ тал дээр нэг тодорхой хариу өгөөч ээ гэж. 

Дараагийн асуулт. Энэ хүнсний үйлдвэрлэлийг дэмжих тухай асуудлаар нэг л жоохон бүрхэг яваад байгаа юм. Сая бол энэ тогтоолууд дээр нэг тоймтой юм ороогүй. Хуулийн өөрчлөлт дээр. Энэ дээр яг одоо.../минут дуусав/

Г.Занданшатар: Дараа нь асуулга тавьсан гишүүд 5 минут үг хэлнэ. 5 минутаас илүү хугацаанд үг хэлнэ. Тэр дээр үгээ хэл. Ерөнхийд нь ойлгочихлоо шүү дээ. Хариултыг Эрүүл мэндийн яамны Төрийн нарийн бичгийн дарга. 80 дугаар микрофон. Наад тал нь. 82.

Я.Амаржаргал: Сайн байцгаана уу. Эрхэм хүндэт Их Хурлын гишүүд Та бүгддээ энэ өдрийн мэнд хүргэе. 

Д.Эрдэнэбат гишүүний асуусан нэг дэх асуултад хариулъя. Амьсгалын аппарат бол улсын хэмжээнд 160 ширхэг хэрэгтэй гэдэг тооцоог коронавирусийн халдварын цар тахал эхлэх эхлэх үед Эрүүл мэндийн яам тооцоолсон байгаа. Монгол Улсын Засгийн газрын нөөцөөс шийдэж өгсөн. 2 тэрбум төгрөгт худалдан авах үйл ажиллагаа явуулаад бид одоогоор 40 ширхэг амьсгалын аппаратыг худалдаж аваад бүх 21 аймаг, шаардлагатай эмнэлгүүддээ хүргүүлээд байна. 

Ер нь хэрэгцээ байгаа. Аймгийн нэгдсэн эмнэлэгт 10 ширхэг байх ёстой гэдэг Д.Эрдэнэбат гишүүний саналтай санал нэг байна. 10 биш юм гэхэд ядаж 5 байх ёстой гэсэн ийм шаардлага байгаа. 

Хоёр дахь асуулт бол эмийн хүрэлцээний талаар Эрүүл мэндийн яамны дэргэд Хүний эмийн зөвлөл ажилладаг. Хүний эмийн зөвлөл сая нэг дэх өдөр хуралдсан байгаа. 7-ны. Энд манай мэргэжлийн салбар зөвлөлийн болоод эм холбооны хамтарсан судалгааны дүнд танилцуулагдсан. Нийт эмийн одоо хэрэгцээ шаардлага ямар байна. Асуудал хүндрэх юм бол бид ямар байх вэ гэдэг дээр судалгаа хийсэн байгаа. Хүн амын дунд зайлшгүй шаардлагатай гэж олноор хэрэглэдэг зүрх судасны чиглэлийн эмүүд, хүүхдийн тусламжийн шаардлагатай эм, хавдрын эм, чихрийн шижингийн эм дутагдалд орох ийм өндөр магадлалтай байна гэдэг судалгааны дүн гарсан байгаа. 

Хавдрын эмийн асуудлыг маш яаралтайгаар шийдэж нэг удаагийн лиценз олгоод Энэтхэгээс нийлүүлдэг байсан Цомбо гэдэг компани одоо Европын орнуудаас өндөр үнээр нийлүүлэхээр боллоо гэдэг ийм одоо шаардлага тавигдсаны үндсэн дээр бид асуудлыг шийдсэн байгаа. Энэ долоо хоногт мөн Энэтхэгээс Солонгосоор дамжуулаад энэ шаардлагатай эмүүдээ авч байна. 

Ер нь дэлхий нийтэд эмийн хомсдол үүсэж байгаа гэсэн ийм мэдээлэл байгаа учраас Эрүүл мэндийн яам, сайдын шийдвэр гарсан байгаа. Аль болох хурдтайгаар энэ нэг удаагийн импортын лицензийг эм ханган нийлүүлэх байгууллагуудаа өгч шаардлагатай оруулж ирье гэсэн бүх эмийг оруулж ирэхээр бид ажиллаж байна. Ингээд эм ханган нийлүүлэх байгууллагууд маань эрүүл мэндийн салбартайгаа маш сайн хамтарч ажиллаж байгаа. Бид энэ чиглэлд ажиллаж байна. Баярлалаа. 

Г.Занданшатар: Д.Сарангэрэл сайд. 

Д.Сарангэрэл: Д.Эрдэнэбат гишүүн маш чухал асуулт тавилаа. Үнэхээр жишээ нь коронавирусийн халдварын үед ялангуяа хүндэрсэн тохиолдолд хамгийн чухал эмнэлгийн тоног төхөөрөмж бол амьсгалын аппарат гэдгийг Дэлхийн эрүүл мэндийн байгууллага шинэ коронавирусийн өвчний үед бүрдүүлэх тоног төхөөрөмжийн жагсаалтад албан ёсоор оруулж өгсөн байгаа. 

Монгол Улсын Засгийн газар 3 удаа Засгийн газрын нөөц хөрөнгөөс, түүнээс гадна Эрүүл мэндийн яамны шугамаар хэрэгжиж байгаа Дэлхийн банк болон Азийн хөгжлийн банкны төслүүдэд дахин төлөвлөлт хийж эрүүл мэндийн салбарыг тоног төхөөрөмжөөр хангах энэ санхүүжилтийг хангалттай шийд шийдэж өгч байгаа гэдгийг нэгдүгээрт хэлэх гэсэн юм. Тухайлбал, үүний үр дүнд Халдварт өвчин судлалын үндэсний төвийн эрчимт эмчилгээний орны боломжийг нэг өдөр хоёр дахин нэмэгдүүлсэн ийм боломж гарсан. Түүнээс гадна Халдварт өвчин судлалын үндэсний төв түүхэндээ сити аппаратгүй байсан юм билээ. Одоо бол аппараттай болчихсон. Одоо өвчтөнүүдийнхээ уушгийг бол харах ийм боломж бүрдсэн байгаа. 

2009 онд тухайлбал SARS өвчний үед уушги орлуулах ECMO аппаратын тухай ярьж л байсан юм байна лээ. Өнөөдрийг хүртэл нэг ч аппарат худалдаж аваагүй байсан бол бид Дэлхийн банкны шугамаар болон мөн Улсын онцгой комиссын төвлөрсөн хандивын хүрээнд 2 ч ECMO аппарат худалдаж авах ийм боломжуудыг ингээд бүрдүүлчихсэн байгаа. 

Зөвхөн Улаанбаатар хотод биш аймгийн нэгдсэн эмнэлгүүдийн түвшинд тоног төхөөрөмжөөр хангах шаардлагатай гэж Д.Эрдэнэбат гишүүний хэлж байгаатай бүрэн дүүрэн санал нэг байна. Азийн хөгжлийн банк болон Засгийн газрын нөөц хөрөнгөнөөс авсан амьсгалын аппарат, хяналтын монитор, pulse oximeter гээд бид 6 төрлийн тоног төхөөрөмжийн эхний ээлжийн хангалтаар 21 аймаг, 9 дүүрэг, 17 харьяалах эмнэлгүүдээ бүрэн дүүрэн хангачисан байж байгаа. 

Өчигдөрхөн Дэлхийн банкны гэрээнд Сангийн сайд гарын үсэг зурсан. Энэ хүрээнд бид олон үйлдэлтэй болон хяналтын монитор, амьсгалын аппарат гээд нэн шаардлагатай тоног төхөөрөмжүүд иж бүрэн тоног…/минут дуусав/
Г.Занданшатар: Я.Амаржаргал дарга 3 минут хариулсан. Эрүүл мэндийн сайд 2 минут яриад 5 минутад хариуллаа. 5 минутдаа л багтааж хариулах дэгтэй юм байна. 

Дэгээрээ л явна шүү дээ. Яарах юм байхгүй. Дэгээрээ явна. Та 5 минутдаа багтааж үгээ хэлнэ. Хариулагч 5 минутдаа буцааж л хариуллаа. Дэг нь ийм юм байна. Минутдаа багтааж хариулаач ээ. Нуршаад байх юм. Ө.Энхтүвшин сайд асуултад хариулъя. 

Ө.Энхтүвшин: Түрүүн тэр М.Оюунчимэг гишүүн бас надаас асуугаад байсан юм. Тэгээд тэр дээр би товчхон товчхон хариулаад явчихъя. 

Улсын онцгой комиссын хурлаас 14 хоногийн орон даяар ариун цэврийн аян гэдгийг зарласан байгаа. Энэ 04 сарын 05-н хүртэл явагдах ёстой. Явагдаад дууссан. Тэгэхдээ энэний дүнгээ сонсоно гэж байгаа. Одоо. Энэ дээр ялангуяа энэ Улаанбаатар хот, аймгийн төвүүдэд гэр хороолол руу бол бүр онцгой анхаарч энэ дулаарахаас өмнө, оо энэ шар усны үер одоо нэлэнхүйдээ хамрахаас өмнө, ялаа батгана гарахаас өмнө энэ гэр хорооллын нүхэн жорлонгуудыг ариутгах халдваргүйтэх энэ ажлыг дуусга гэсэн ийм үүргийг Улсын онцгой комисс Засгийн газраас өгчихсөн. Улаанбаатар хот дүүргүүд энэ дээр нэлээн ажлыг хийсэн байгаа. Яг одоо дүнгийн дараагийн Улсын онцгой комиссын хурлаас энийг сонсохоор байгаа. Яг юу дутагдалтай, хэдэн хувьдаа хүрэв, юу дутав, хэдийд энийгээ гүйцээх вэ гэдэг дээр сонсоно гэж төлөвлөж байгаа. 

Тэр 12 дугаар анги, тэр боловсролтой холбоотой асуудлыг Д.Эрдэнэбат сайд надаас асууж байна. Өчигдөр би Боловсролын сайдтай Онцгой комиссын хурлын дараагаар ярилцсан. Ямар ч байсан 9 дүгээр сарын 01-н хүртэл гэж нийтэд нь тэгж зарлахгүй байгаа. Юуны түрүүнд энэ төгсөх ангийн оюутнуудаа төгсгөнө гэж байгаа. Тэгэхийн тулд одоо энэ давтлагуудыг өгөх, тэр 4 сарын 30-наас хойш, 5 сарын 01-нээс хойш энэ оюутнууд, төгсөх ангийн оюутнууд, төгсөх оюутнууд. Төгсөх ангийн сурагчид, төгсөх оюутнууд. Энэ рүүгээ анхааръя гэж байгаа юм. Тэр сургалтуудыг хичээл давтлагын ажил. Тэгээд энийгээ төгсгөж авахгүй бол болохгүй гэж үзэж байгаа.

Бас ерөнхий боловсролын сургуулийн 9 дүгээр ангийнхан байгаа юм. 9 дүгээр анги гэдэг чинь бас онцлогтой. Яагаад гэвэл нөгөө улаан шугам татуулдаг. Хэн нь 9, 10 дугаар ангидаа орох юм бэ, хэн нь ТМС рүү явах юм бэ, хэн нь ажил дээр гарах юм бэ гэдгийг нөгөө ялгадаг улаан шугам татдаг. Тийм учраас энэ 3 курсийн сурагчид, оюутнууд руу анхааръя гэсэн тийм зүйлийг ярьсан. Ойрын хугацаанд яг юу хийх гэж байгаа юм, ямар арга хэмжээ авах гэж байгаа гэдгийгээ дараагийн Онцгой комиссын хурал дээр оруулж ирнэ гэсэн. Засгийн газрын хурал дээр мөн ялгаа байхгүй. 

Тэр оюутнуудын байдал гадаадад бол үнэхээр хүндэрч байгаа. Яах вэ бид татаж аваад л байна. Оросын Холбооны Улсад байгаа сурч байгаа оюутнууд, Казакстанд сурч байгаа, Америкт сурч байгаа, Солонгос, Энэтхэг, Японд. Татаж аваад л байна. Тэгэхдээ үнэндээ тун бага. Одоо энийг 6200, 6300-гаад иргэн татаж авсан гэдэг чинь эндээс миний тооцоогоор мянга орчим нь оюутан байгаа байх. Цаана нь сургууль нь хаагдчихсан, дотуур байрнаасаа хөөгдчихсөн, ямар нэгэн одоо орлогын эх үүсвэргүй болчихсон ийм байгаа тухай мэдээлэл бол байнга ирж байгаа. 

Тийм учраас татаж авах ажлаа цааш нь хийнэ. Мөн түүнчлэн энэ Засгийн газраас нэмэлт арга хэмжээ авъя гэж байгаа. Тэр бүр нэн шаардлагатай байгаа иргэд рүүгээ хандсан ийм нэмэлт арга хэмжээ авъя гэж. Гадаад харилцааны яам дээр одоо яг судалгаа хийгээд байж байна. 

Г.Занданшатар: Ё.Баатарбилэг сайд "Үндсэн хууль" танхимаас хариулна. 

Ё.Баатарбилэг: ﻿Д.Эрдэнэбат гишүүний асуултад хариулъя. 

12 дугаар ангийн хүүхдүүдийн хичээлийг элсэлтийн ерөнхий шалгалттай холбоотойгоор яаж зохион байгуулах вэ гэдэг дээр судалж байна. Өнөөдрийн байдлаар яаман дээр асуулт асуулгууд авч байна. Эцэг эхчүүдээс, хүүхдүүдээс. Яг арван хоёрдугаар анги төгсөх 28 мянга гаруй хүүхэд байгаа. Эцэг эхчүүд. 

Ямар асуулга авч байна гэхээр элсэлтийн ерөнхий шалгалтад бүртгүүлсэн үү. Хоёрдугаарт, 5 дугаар сард одоо жишээлэхэд давтлага өгүүлэх ийм ажлыг зохион байгуулах нь зөв байна уу, танхимаар зохион байгуулах нь зөв байна уу, буруу байна уу гэдгээр. Дөнгөж өнөө өглөөнөөс зарлаад санал асуулга зарлаад байж байхад 2 мянга гаруй эцэг, эхчүүд асуулгад оролцсон. 89 хувь нь хүүхдүүд нь ЭЕШ-дээ бүртгүүлчихсэн. Давтлагыг өгүүлмээр байна гэдгийг 80 гаруй хувь нь дэмжсэн байна. Суралцагчид 3 мянга гаруй хүүхэд асуулгад оролцсон байна. 12 дугаар ангийн хүүхдүүд. 95 хувь нь шалгалтдаа бүртгүүлчихсэн. ЭЕШ-ийн шалгалтдаа бүртгүүлчихсэн. 85 хувь нь танхимаар багшаасаа давтлага авмаар байна гэдэг санал өгч байна. Энийг бид нэг дэх өдөр хүртэл авна. 

Тэгээд хэрвээ бид 5 сард 12 дугаар ангийн хүүхдүүддээ давтлагыг өгөхөөр бол Улсын онцгой комисс, Эрүүл мэндийн байгууллага, ДЭМБ-ийн зөвлөмжийн дагуу тэр бүх сурах орчны аюулгүй байдал, халдваргүйтгэл, эрүүл ахуйн бүх нөхцөлийг бүрдүүлсэн орчинд суралцагчийн өөрсдийнх нь хүсэлтээр, эцэг эхчүүд, асран хамгаалагч нарын өөрсдийнх нь зөвшөөрөлтэйгөөр энэ асуудлыг зохион байгуулах боломжийг бид судалж байна. Энэ өөрөө эрүүл мэнд, хүүхдүүдийн маань эрүүл мэнд, аюулгүй байдал, багш нарын маань эрүүл мэнд, аюулгүй байдалтай холбоотой асуудал учраас бид энэ асуудалд ийм нухацтай нэлээн судалгаатай хандаж шийдвэр гаргахгүй бол болохгүй байгаа юм. 

Тэгэхээр энийг бид ирэх долоо хоногийн хоёр дахь өдрийн Улсын онцгой комисст танилцуулж гурав дахь өдөр Засгийн газрын хуралдаанд бас асуудлыг оруулахаар бэлтгэж байгаа юм. Баярлалаа. 

Г.Занданшатар: Баярлалаа. Одоо "Үндсэн хууль" танхимаас Н.Оюундарь гишүүн асуулт асууна. 

Н.Оюундарь: Юуны түрүүнд энэ Засгийн газар, Шадар сайд, Эрүүл мэндийн сайд, Гадаад хэргийн сайд, ер нь гадаадад ажиллаж байгаа Элчин сайдын яамдууд, ялангуяа бас хилийн боомт дээр ажиллаж байгаа энэ бүх албан хаагчдад үнэхээр их талархаж байна.

Тэгээд сая бас миний өмнө хэлж байсан Д.Эрдэнэбат гишүүн тэгж байна. Магтаал энд одоо надаар дуусаг гэж байна. Хүн гэдэг чинь өөрөө сэтгэлийн амьтан. Магтаал бол одоо хэн нэгнээр дуусах шаардлагагүй. Үнэхээр их баярлаж байна. Баярлалаа гэдгийг одоо бас чин сэтгэлээсээ хэлмээр байна. 

Хоёр, гурван зүйлийг тодруулмаар байна. Нэгдүгээрт, одоо манай Сэлэнгэ аймгийн Алтанбулаг боомт дээр манай Сэлэнгэ аймгийн онцгойгийнхон, эрүүл мэндийн ажилтнууд бас нойр хоолгүй үнэхээр зүтгэж байна. Тэгэхэд жишээлбэл Алтанбулаг сумынх нь зарлагын данс нь хаагдчихсан байж байдаг. Маргаашнаас эхлээд буюу одоо арван нэгнээс эхлээд оюутнуудаа татаж авч эхэлж байгаа байхгүй юу. Тэгээд тэрийг чөлөөт бүсийн тэр дамжин өнгөрүүлэх байранд байршуулна гэж байгаа. Гэтэл данс нь хаагдчихсан, дээрээс нь энэ ариутгалын, халдваргүйжилтийн ямар ч бодис байхгүй. Тэгээд нэг удаагийн хамгаалалтын хувцас байхгүй байгаад байна. Энэ дээр бүр тусгайлан. Ялангуяа энэ хилийн боомтын Алтанбулаг, Замын-Үүд, одоо юу байдаг юм өөр бусад газрууд дээр онцгой анхаарахгүй бол болохгүй нь байна. Ариутгал, халдваргүйжилтийн бодис. Дээрээс нь энэ хамгаалалтын хувцас, нэг удаагийн хамгаалалтын хувцас дээр онцгой анхаарах хэрэгтэй байна. 

Хоёр дахь асуудал маань одоо энэ эмнэлгийн ажиллагсдын илүү цагийн мөнгийг ерөөсөө огт олгоогүй байж байгаа. Бусад газруудын, онцгойгийнхныг ч гэсэн мөн олгоогүй байж байгаа. Зөвхөн манай Сэлэнгэ аймгийн эмнэлэгт ажиллаж байгаа нийт 89 хүн эмнэлгийн ажилтнууд ажилласан байгаа. Илүү цагаар. Илүү цагаар ажиллах ажиллахдаа 9450 цаг ажилласан байж байгаа. Тэгээд тэд нарт энэ илүү цагийн мөнгийг нь олгох асуудал дээр бас онцгой анхаарах хэрэгтэй байна. 

Дээрээс нь энэ эмнэлгийн тусгай машин зайлшгүй шаардлагатай байна. 11 машиных нь 8 машиных нь хугацаа нь дуусчихсан байж байна. Амьсгалын аппарат дутагдалтай байна, хүчилтөрөгч өтгөрүүлэгч дутагдалтай байна, тарианы автомат шахуурга дутагдалтай байна, зайнаас халуун хэмжих дутагдалтай байна, pulse oximeter дутагдалтай байна. Тарианы автомат шахуурга гэх мэтийн зүйлүүдийг хангалтыг нь ялангуяа энэ хилийн боомттой манайд Сэлэнгэ аймагт болсон ийм тохиолдол гарчихсан байж байгаа. Энэ дээр анхаараач ээ гэдгийг бас чин сэтгэлээсээ хүсмээр байна. 

Гурав дахь асуудал маань бол одоо энэ гадаадад байж байгаа манай элэг нэгтнүүд мэдээж нисэх онгоц, бусад онгоцны хүрэлцээ байхгүй байна, нисэх багийн хүрэлцээ байхгүйн улмаас ингээд л чадлынхаа хэрээр татаж авч байгаа хэрнээ бас тэнд үлдээд байна. Тэгээд тэд нар чинь эрүүл мэндийн даатгалгүй. Тэгээд өндөр өртөгтэй газар амьдарч байгаа. Тэгэхээр эд нар дээр эрүүл мэндийн даатгал дээр нь ямар арга хэмжээ авч болох вэ гэдгийг нь бас давхар судалмаар байна. 

Дөрөв дэх асуудал маань бол ерөнхийдөө хамгийн зайлшгүй шаардлагатай юм бол энэ амны хаалт гэдгийг бүгдээрээ дэлхий нийтээрээ ойлгочихлоо. Зарим улс орнууд чинь амны хаалтыг нь бие биеэсээ булааж аваад, хулгайлж аваад байгаад байна. Манайх дээр энийг бас нөөцлөх асуудал дээр онцгой анхаарал тавьж ажиллахгүй.../минут дуусав/

Г.Занданшатар: Ө.Энхтүвшин сайд асуултад хариулна. Дараа нь Эрүүл мэндийн сайд хариулна. 

Ө.Энхтүвшин: Нөгөө илүү цагийн мөнгө өгөхгүй байна гээд байдаг. Эрүүлийг хамгаалах, онцгой дээр өгөхгүй байна гээд байна. 

Г.Занданшатар: 80 дугаар микрофон. Ажлын хэсэг. Голын ширээ. 

Я.Амаржаргал: Н.Оюундарь гишүүний асуултад хариулъя. Өнгөрсөн тав дахь өдөр 21 аймгийн нэгдсэн эмнэлгийн дарга, удирдлагууд Улаанбаатар хотод ирж Эрүүл мэндийн яам дээр ирж шаардлагатай тоног төхөөрөмжүүдийг хуваарилж гардуулсан байгаа. Эрүүл мэндийн сайдын тушаалын дагуу бүх аймгийн нэгдсэн эмнэлгүүдэд амьсгалын аппарат, зөөврийн рентген, дуслын шахуурга, тарианы шахуурга, нэг удаагийн эрэгслүүд, шаардлагатай 18 төрлийн эм, тариа, эмнэлгийн хэрэгслийг, нэг удаагийн хэрэгслийг хуваарилж олгосон байгаа. Сэлэнгэ аймаг ирж юмаа хүлээж авсан байгаа. 

Ер нь Эрүүл мэндийн сайдын тушаалын дагуу Засгийн газрын нөөц сангаас баталсан 1.5 тэрбум, дээрээс нь эрүүл мэндийн салбарт өгч байгаа хандив, тусламжаас илүү цагийн мөнгийг тодорхой хэмжээгээр хуваарилаад өгч байгаа. Тухайлах юм бол түрүүн Шадар сайдын илтгэлд гарсан байгаа. Бид ХӨСҮТ-тийн 387 албан хаагчдад нийтдээ 340 сая, 339.9 сая төгрөгийн илүү цагийн хөлсийг олгосон байна. Зоонозын өвчин судлалын төвийн 108 албан хаагчдад 41.7 сая төгрөгийн илүү цагийн хөлсийг олгосон. Бүх харьяа байгууллага, Улсын нэгдүгээр төв эмнэлэг, Хоёрдугаар төвийн эмнэлэг, Зоонозын өвчин халдварт өвчин судлал, хавдар судлал гээд ингээд нийтдээ 9 одоо эрүүл мэндийн байгууллагууд тус бүр 30 сая төгрөгийн илүү цагийн хөлсийг олгосон. Ингээд нийтдээ ер нь 900 гаруй сая төгрөгийн илүү цагийн хөлс, урамшууллын өнөөдөр улсын нөөц болоод хандиваар ирсэн мөнгө төгрөгөөс зохицуулаад өгч байгаа. 

Тэгэхээр Сэлэнгэ аймагт мөн илүү цагийн хөлс олгогдсон байх ёстой гэдгийг хэлмээр байна. 

Г.Занданшатар: 2 минут ярилаа. 3 минутад Д.Сарангийн сайд асуултад хариулна. 

Д.Сарангэрэл: Эрүүл мэндийн салбарын хувьд илүү цагийн мөнгөний асуудал гарах учиргүй. Дөнгөж коронавирус манайд гараа ч үгүй байхад Монгол Улсын Засгийн газар эхнийхээ коронавирустэй холбоотой хурлаар 1.5 тэрбум төгрөгийг эрүүл мэндийн салбарын илүү цагийн мөнгөнд хэдийнээ шийдэж өгөөд тэгээд байгууллагууд нь хэрвээ илүү цагаар бичээд өгөхөд манай санхүүгийн хэлтсээс шууд энэ асуудлыг шийдвэрлэж байгаа. Тийм учраас илүү цагтай холбоотой асуудал эрүүл мэндийн салбарт би байхгүй байгаа гэж бодож байна. Хэрвээ гарч байгаа бол энэ санхүүгийн хүмүүстэй нь холбоотой асуудал байна. Сэлэнгэ аймгийн асуудлыг судалъя. 

Түрүүн миний цаг арай хүрэлцээгүй. Д.Эрдэнэбат гишүүн маань их чухал зүйл асуугаад байгаа юм. Шинэ коронавирусийн өвчлөлийн үед хамгийн чухал нь амьсгалын аппарат. Манай Төрийн нарийн бичгийн дарга нэг удаа авсан худалдан авалтаа хэлчихлээ. Бид 40-хөн ширхэг амьсгалын аппараттай бол яаж энэ коронавирусийн халдварын ард гарах билээ дээ. 

Нийтдээ ер нь эрүүл мэндийн салбарт 475 амьсгалын аппарат угаасаа бий. Энэ дээр эхний ээлжид 40-ийг худалдаж авсан. Дараа нь дахин Дэлхийн банкны шугамаар 72-ыг худалдаж аваад одоо дахиад 500-г авах гэж байна. 500-гаадыг авахдаа 500 эрчимт эмчилгээний орыг хөдөлгөөнд ортой нь, амьсгалын аппараттай нь, хяналтын монитортой, дөрвөөс таван ширхэг тариурын болон дуслын шахуургатай гээд бүх зүйлтэй нь иж бүрнээр нь авах гээд өчигдөр Сангийн сайд маань Дэлхийн банкны суурин төлөөлөгчтэй 26.9 сая долларын гэрээнд гарын үсэг зурлаа. 

Ирэх долоо хоногт манай Улсын Их Хурал энэ гэрээг баталчих юм бол бид эрчимт эмчилгээ болон ялангуяа амьсгалын апапараттай, эрчимт эмчилгээнийхээ чадамжийг 2 дахин нэмэгдүүлэх 500 орыг бий болгох ийм боломжийг бүрдүүлэх гэж байгаа. Тийм учраас нэн шаардлагатай буюу амьсгалын аппаратын тоо бол одоо мянга гараад явж байгаа гэдгийг хэлмээр байна. Баярлалаа.

Г.Занданшатар: Т.Бадрал генерал. 86.

Т.Бадрал: Их Хурлын эрхэм гишүүдийн амрыг ирье. Т.Оюундарь гишүүний хоёр асуултад хариулъя гэж бодож байна.

Эхний асуулт бол тэр Алтанбулагаар орж ирж байгаа оюутан болон иргэдийг хүлээж авч байгаа тэр байр савны асуудал дээр ариутгал, халдваргүйтлийн бодисын тухай асуудал, хүрэлцээгүй асуудал яригдаж байх шиг байна. Одоо бид ер нь хүрэлцээгүйн тухай асуудал ерөөсөө ярилцахаа больсон шүү дээ. Энэ ариутгал, халдваргүйтлийн асуудал хөрөнгө мөнгө нь байнга одоо орон нутаг нь шийдээд шийдээд явчхаж байгаа. 

Дээр нь нэмээд гаднаас ирж байгаа, тусгаарлагдаж байгаа иргэд маань бас өөрсдөө төлбөрөө төлөөд ингээд явчихаж байгаа. Тэр төлбөрүүд нь тодорхой хугацааны дараа тусгаарлалдаа гарсны дараа тухайн тэр байгууллагад руу шилжээд ингээд явж байгаа учраас тэр мөнгөнөөс ариутгал, халдваргүйтлийн бодисынхоо асуудлыг шийдээд явах ийм бололцоо байгаа гэдгийг бас хэлье. 

Маскны нөөцийн тухай асуудал сая яригдлаа. Ерөнхийдөө маск нэг хэсэг хүнд цаг үед нэлээн тийм үнийн өсөлттэй байсан. Харьцангуй энэ өсөлт одоо буусан. Зарим үед 2 мянга хүрч байсан маск одоо 650 төгрөг дунджаар авч байгаа. Дээр нь нэмээд улсын нөөцөд бид маск нөөцөлж нөөцөлж авч байна. Энэ тоог бол ямар ч байсан эхний ээлжид 3 саяас 5 сая хүртэлх тоонд байлгах. Дээр нь нэмээд орон нутгийн хэмжээнд орон нутгийн аймгийн онцгой комисст маскыг тодорхой аймгийнхаа нөөцөд бас бүрдүүлэх ийм үүрэг даалгаврууд өгөгдсөн. Энэ ажлууд нь хийгдээд явж байгаа гэдэг хариулт өгье. 

Г.Занданшатар: Баярлалаа. Одоо Октябрийн Баасанхүү гишүүн. 

О.Баасанхүү: Баярлалаа. Нэгдүгээрт нь, COVID-ийн үед сэтгүүлчид болон дэлгүүрийн худалдагч нарт энэ зүйлийг бас өгмөөр байна. 300 зуун төгрөгөөр босчих юм байна. Энэ ингээд слайдаар хийгээд хүн өөрийнхөө гараар ингээд хийчхэж болдог юм байна л даа. 300 зуун төгрөг ерөөсөө. 300 тэрбум ярьдаг, 3 сая ярьдаг та бүхэнд бол инээдэмтэй сонсогдож магадгүй. Тэгэхдээ хүн болгон өнөөдөр энэ дээр анхаармаар байна. 

Одоо яг сарын дараа гайгүй болчихно. Эсвэл 2 жилийн дараа гайгүй болчихно гэдгийг хэн ч мэдэхгүй байгаа. Тэгэхээр энэ авч байгаа арга хэмжээнүүд чинь одоо стратегийн хувьд юм уу, алсын нөгөө хараа гэдэг шиг хэдий хэмжээний хол орон зайд энийг төлөвлөж байгаа юм бэ? Энэ авч байгаа арга хэмжээ чинь. Өнөөдөр бид хамаг юмаа хаагаад боогоод, хөдөлгөөнүүдээ бүгдийг нь тас хориод ингээд яваад байдаг. Гэтэл энэ улс орон чинь, эдийн засаг чинь, нийгэм чинь өөрөө үндсэндээ бас өнөөдөр зогсонги байдал руу орчхоод байна л даа. 

Би тэгэхээр Сангийн сайдаас асуумаар байна. Нэгдүгээрт нь, төсвийн алдагдал хэд хүрч байгаа вэ? Зэс уначихлаа. Одоо бид нар угаасаа хоёр их наядын алдагдалтай төсөв баталсан. Одоо цаашдаа хэдий хэмжээгээр унахаар тооцоо гарч байгаа вэ? 5.1 наядыг ч гэсэн бид нар хаанаас гаргаж өгөх гэж байгаа юм бэ? Эх үүсвэр нь хаана байгаа юм. Энийг нэгдүгээрт асуумаар байна. 

Хоёрдугаарт нь, 300 орчим тэрбум одоогийн байдлаар зарцуулалтыг явуулчихсан буюу ойролцоогоор миний тооцож байгаагаар 100-гаас 200 сая долларыг энэ онцгой нөхцөл байдалд хэрэглэчихсэн гэж би дуулсан. Тэгвэл энэний тооцоог надад болон энэ Их Хурлын гишүүдэд өгч болох уу? Шилэн дансан дээр юу ч харагдахгүй байна. Шилэн дансаар харж болохгүй байна. Мэдээж амьсгалын аппарат, одоо янз бүрийн сайн сайхан юм авч байгаа бол тэр одоо юу гэдэг юм зах зээлийн үнээр аваад явж байгаа биз. Тэрийг бол ойлгоно. Гэтэл дайны хажуугаар дажин гэдэг шиг өнөөдөр энд чинь ерөөсөө харьцуулалт хийж болохгүй байна шүү дээ. 

Өнөөдөр юу гэдэг юм халууны шилийг одоо юу гэдэг юм халуун хэмжигч шилийг уг нь бүх газар, бүх айлууд, одоо юу гэдэг юм бүх албан байгууллагууд явмаар байдаг. Би жишээлбэл Эрдэнэтэд ингээд очиход манай зах, худалдааны төвүүд, одоо тэр битгий хэл энэ Улаанбаатар ч гэсэн ерөөсөө худалдагч нар нь ийм юм зүүчихмээр байгаа байхгүй юу. Маскныхаа гадуур. Яг үнэндээ гэр хорооллыг маскжуул гээд байгаа. Маскнаасаа өвчин авчих вий дээ гээд заримдаа бодогдмоор. Маскны ариун цэвэр гэдэг бас нэг чухал юм гарч ирэх гээд байна шүү дээ яваандаа бол. Нэг маскаа хүн одоо 2 цагийн дотор гэдэг юм уу, цагийн дотор соль гэхэд өнөөдөр бараг нэг өдөр, бараг арван өдөр, хорин өдөр тэр маскийг чинь хэрэглээд айгаа байхгүй юу. Энийг бол угааж цэвэрлээд ингээд явчхаж болно л доо. Тэгээд мэдээж энэнээсээ гадна юу байж болох юм. Иймэрхүү зүгээр юу гэдэг юм бүтээлч юмнууд оруулмаар байна л даа. 

Тэгэхээр хоёрт нь, дээрээс нь Их Хурлын гишүүд бас хандив өргөмөөр байдаг. Хууль нь болохгүй юм. Би бол одоо багадаа 400 сая төгрөгийн одоо юу гэдэг юм оношлуур өгчихмөөр байна. Гадна дотно байдаг найз нөхдүүд гуйгаад байна. Тэгээд өгье гэхээр чи одоо ингээд хууль хориотой. Болохгүй. Тийм. Яагаад гэвэл тэгээд.../минут дуусав/

Г.Занданшатар: Д.Сарангэрэл сайд асуултад хариулъя. 

Д.Сарангэрэл: Тийм. О.Баасанхүү гишүүн бас чухал асуудал хөндөж байна. Үнэхээр маскны ариун цэврийн тухайд Халдварт өвчин судлалын үндэсний төв болон Эрүүл мэндийн яам бол байнга зөвлөгөөг өгч байгаа. Маскыг хэрхэн хэрэглэх, ямар хугацаатай хэрэглэх, дараа нь ашигласан маскаа хэрхэн хаях энэ чиглэлийн зөвлөмжүүдийг өгөөд ингээд явж байгаа. 

Оношлуурын тухайд сонгуультай холбоотойгоор ийм асуудал байгаа юм байлгүй. Үүнээс биш манай О.Баасанхүү гишүүн өөрсдийнхөө гадаад түншүүдийнхээ хүрээнд оношлуур оруулаад ирнэ гэхэд бол эрүүл мэндийн салбар дуртайяа л хүлээж авна. 

Г.Занданшатар: Ч.Хүрэлбаатар сайд. Түрүүний С.Эрдэнэ гишүүний асуултад. Нөгөө нийгмийн даатгалын шимтгэл, татварын орлого, төсвийн алдагдал. 

Ч.Хүрэлбаатар: О.Баасанхүү гишүүний асуултад хариулъя. Эхний гурван сарын буюу 2020 оны нэгдүгээр улирлын төсвийг манайхан урьдчилсан байдлаар гаргаад байна. Төсвийн орлого бидний төлөвлөж байснаас 111.0 тэрбум төгрөгөөр бага орж ирлээ. Зарлагыг бид холбогдох бүх зардлуудыг гаргаад явж байгаа. Ингээд нэгдсэн төсвийн алдагдал яг өнөөдрийн гурван сарын байдлаар 270 орчим тэрбум төгрөг байна. Өөрөөр хэлбэл төсөв тодотгоод байх хэмжээний одоо алдагдал бол биш ээ. 

Г.Занданшатар: Ч.Хүрэлбаатар сайд хариулах уу? Хариулчихсан уу? С.Бямбацогт гишүүн алга байна. 

Гишүүд асуулт асууж, хариулт авч дууслаа. Одоо асуулга тавьсан Улсын Их Хурлын гишүүн Дуламсүрэнгийн Оюунхорол, Сандагийн Бямбацогт, Мөнхөөгийн Оюунчимэг, Ядамсүрэнгийн Санжмятав, Лувсанцэрэнгийн Энх-Амгалан, Дондогдоржийн Эрдэнэбат нараас үг хэлнэ. Хэн нь үг хэлэх вэ? Кнопоо дарцгаа. Тийм. Д.Эрдэнэбат гишүүн үг хэлнэ. 

Д.Эрдэнэбат: Баярлалаа. Би ингэе. Түрүүн асуултаа асуугаад хариултаа авсан. Тэрнээс гадна яригдах ёстой нэг хэдэн сэдэв байгаа. Тэрийгээ хэлчихье гэж бодож байна. 
Одоо нэг зүйл тодорхойгүй байгаа. Урьдчилан сэргийлэх шинжилгээ, оношилгооны асуудал. Энэ улс орнуудын энэ халдвар авсан тоо маш өндөр гарч байгаа нь нэг талаасаа нийт иргэдээ оношилгоо шинжилгээнд хамруулаад. Тийм ээ. Тэндээсээ ингэж гаргаж байгаа. Манайх нэг түүвэрчилсэн маягаар хийгээд байна уу, зөвхөн тусгаарлагдсан улсууд дээрээ хийгээд байна гэдгээр би тайвширч болохгүй гэж ингэж бодож байгаа. 

Тийм учраас нийтийн урьдчилан сэргийлэх оношилгоо юмнуудаа зайлшгүй бас нэг анхаарч үзэж сайжруулах шаардлагатай. Бид ингээд бүгдээрээ болж байна гэж явтал нэг өдөр тэсэрсэн юм шиг болох юм бол бид энийг барьж чадахгүй гэдгийг би анхаарч ажиллаасай гэж ингэж хүсэж байна. 

Хоёр дахь зүйл бол яах аргагүй энэ эдийн засагтай холбоотой асуудал. Энэ экспортын орлого бол сүүлийн 2 сар огцом тасалдаж байгаа нь яах аргагүй бодит зүйл болж хувирч байгаа. Тэгэхээр энэ экспортын бүтээгдэхүүн гаргаж байгаа энэ хилийн боомтууд, энэ бүтээгдэхүүнийг гаргаж байгаа үйлдвэр, уурхайнууд дээр Улсын Их Хурал өөрөө бас нэг ийм ажлын хэсэг бүрэлдэхүүн гаргаж газар дээр нь ажилтай нь танилцах шаардлагатай байгаа. Энэ мэдээллийг бид нэлээн тодорхой болгож нэлээн чиглэлийг энэ зүйлүүдийг харсны үндсэн дээрээс Засгийн газар болон холбогдох бусад байгууллагуудад үүрэг чиглэл өгөх нь зүйтэй гэж би ингэж бодож байна. 

Тийм учраас Их Хурлын дарга энийгээ нэг ийм зохион байгуулах тал дээр анхаараач ээ гэж. Мэдээж Засгийн газар дараагийн удаа нэн яаралтай журмаар бид нар хуулиа өөрчилчихсөн. Энүүгээр асуудал оруулж ирэхдээ тэр гадаадад сурч байгаа оюутнуудад яаж дэмжлэг үзүүлэх вэ. Мэдээж бүгдийг нь авчирч чадахгүй юм байна. Өнөөдрийн нөхцөл байдлыг харахад. Тэгэхдээ тэнд байгаа оюутнуудад бид ямар хэмжээний дэмжлэгийг энэ төр үзүүлж чадах юм бэ. Энийг ямар эх үүсвэрээс гаргах юм бэ гэдэг асуудлыг ойрын хугацаанд зайлшгүй шийдэх ёстой асуудлын нэг болж хувирч байна. Энэ дээр онцгой анхаараач ээ гэж. 

Хоёр дахь нь, хүнсний үйлдвэрлэл. Бид хүнсний үйлдвэрлэл гэдэг нь гурил, будаа, тариа ногоо тэгээд л одоо мах шөл гээд л бүх зүйлээсээ л эхэлнэ. Энэ дотоодын үндэсний үйлдвэрлэлүүдийг дэмжих жижиг, дунд үйлдвэрлэлээ дэмжихэд бодитой хөрөнгө санхүүг бид зайлшгүй гаргах энэ цагтаа тулсан. Одоо хоёр хөршүүд маань хүнсний хомсдлын тухай яриад эхэллээ. Ялангуяа Оросын Холбооны Улс бол одоо хүнсний бүх төрлийн бүтээгдэхүүнийг импортын татвараас чөлөөлж оруулж ирэх тухай яриад эхэллээ. 

Тэгэхээр бид энэ хоёр том хөрш импортын татвараа чөлөөлж байгаа бол бид дотооддоо илүү нэмүү, өөрсдийгөө ч юу цэгцлээд дээр нь илүү нэмүү бүтээгдэхүүн үйлдвэрлэх чиглэл рүү бас ийм давуу боломжийг ашиглахад энэ төр өөрөө соргог ажил өгөх ёстой гэж би ингэж харж байгаа. Тийм учраас дараагийн удаа бид ийм саналыг оруулж ирж Та бүхэнд хэлнэ. 
Бас нэг зүйл байна. Ер нь бид нэг зүйл дээр анхаармаар байгаа юм. Энэ нь юу вэ гэхээр одоо энэ нисэх буудлууд дээр түгжигдсэн одоо настай хөгшчүүл, хүүхдүүд, өвчтэй хүмүүсийг нэлээн олон улсууд ингээд хэд хэдэн чартер нислэгт орж чадахгүй байна гэдэг ийм бас нэг мэдээлэл байгаад байна. Энийг нягталж үзээд энэ улсуудыг бол нэн яаралтай татах арга хэмжээг энэ Улсын онцгой комисс зайлшгүй авах шаардлага байна гэж би ингэж харж байна. 

Сүүлд нь нэг юм хэлэхэд Их Хурлын дарга аа, ер нь бид энэ хурлаа нэг жоохон горимоор нь явуулахгүй бол. Та бол хурал зохион байгуулагч аа. Тэгээд сүүлийн үед та нэг хачин хачин тэнэсэн зүйл ярьдаг боллоо. Одоо энийгээ боль. 

Г.Занданшатар: Хэлэлцэж байгаа асуудалтай холбогдуулж үг хэлнэ. Хариултаа холбогдуулж үг хэлнэ. Дараагийнх Д.Оюунхорол гишүүн үг хэлнэ. 

Д.Оюунхорол: Ингээд бид нарын тавьсан асуултад Засгийн газар маань үнэхээр шуурхай маш сайн ажиллаж хариултуудаа өгсөн. Би хоёр гурван зүйлийг хэлмээр байна. 

Тахлын аюул бол ид дэгдсэн ийм цаг хүнд үе цаашдаа хэр удаан үргэлжлэх юм, одоо хэдэн хүн бас халдвар авах юм энийг бол одоо бид нар хэзээ ч хэлж мэдэхгүй. Зогсоол нь хаана байгаа гэдгийг олж харахгүй байгаа. Тийм учраас бид олон зүйлийг бид их тооцох ёстой. 
Манай Засгийн газрын хувьд халдварт өвчнийг хязгаарлахад хамгийн чухал хөдөлгөөнийг хязгаарлах асуудал дээр онцгой анхаарсан. Энийгээ цаашдаа бас үргэлжлэх нь их зөв юм байна гэж ингэж бодож байгаа. Нэгдсэн удирдлагатай байх ёстой юм байна. Үнэхээр манай онцгой комисс энэ дээр их сайн ажиллаж байгаа. Монгол Улсын Ерөнхий сайд, Засгийн газар тэргүүлж байгаагийнхаа хувьд Ерөнхий сайд У.Хүрэлсүх бол бас энд их шуурхай, маш зохион байгуулалт сайтай ийм арга хэмжээнүүдийг авч байна. 

Мөн нэгдсэн арга хэмжээг тууштай авч хэрэгжүүлж байгаа явдал үр дүн өгдөг юм байна гэдгийг бид бас дэлхийн бусад улс орнуудад харуулж чадаж байна. Энэ чиглэлд Монгол Улсын төрийн байгууллагууд Эрүүл мэндийн яам, Онцгой байдлын ерөнхий газар, Мэргэжлийн хяналтын ерөнхий газар, Цагдаагийн ерөнхий газар, Батлан хамгаалах яам, Цэргийн төв эмнэлэг гээд ингээд олон газрууд үнэхээр өдөр шөнөгүй ажиллаж байгаа. Иргэд ч одоо энийг нэлээн дээдэлж байгаа. 

Тэгэхээр энэ ажиллаж байгаа хүмүүс сая Ө.Энхтүвшин дарга хэллээ. Ер нь 1139 хүн цаг наргүй, нойр хоолгүй зүтгэж ажиллаж байна. Энэ хүмүүсийн цалин хөлс урамшууллыг нэмэгдүүлэх асуудлыг "баярлалаа" гэж хэлэх биш хөдөлмөр хийсэн юм бол хөдөлмөрийн хөлсийг үнэлгээтэй болгох асуудал дээр бид яг энэ цаг үед энэ онцгой үед тодорхой бодитой шийдвэрүүдийг гаргаж нэмэгдүүлэх асуудлыг шийдэх нь зүгээр юм байна. 

Оросын Холбооны Улс 1200 долларыг яг энэ арга хэмжээнд орж ажиллаж байгаа хүмүүстээ зориулж олгох шийдвэрийг гаргаж байна лээ. Тэгээд бусад улс орнууд бол бас яг ийм жишиг бол тогтоож эхэлж байна. Тэгэхээр энийг бас харах хэрэгтэй. 
Өнөөдөр COVID-19-өөр нас барж байгаа энэ олон хүний 10 хүн тутмын 1 нь эрүүл мэндийн салбарт ажиллаж байсан эмч, сувилагч нар хамрагдсан гээд Дэлхийн эрүүл мэндийн байгууллагаас судалгаа гарсан. Тэгэхээр энэ асуудал дээр ч гэсэн бид цаашдаа онцгой анхаарч хүний нөөцөө хамгаалах чиглэл дээр онцгой одоо бодлого, арга хэмжээнүүдийг авч хэрэгжүүлээсэй гэж бодож байна. 

Бид хэдийгээр өнөөдөр бид 16 халдвар зөөвөрлөгдөж орж ирээд 4 хүнээ эмчлээд гаргачихсан ч гэсэн анхаарч ажиллах хэрэгтэй ер нь бол. Аюул бол улс орны маань үүдийг нээчихсэн заналхийлж байгаа гэж бодож байна. Бид огт тайвширч назгайрч болохгүй. Дэлхийн өндөр хөгжилтэй улс орон хүртэл халдвараа хяналтаасаа алдчихсан эрүүл мэндийн салбар нь хүний нөөц хомсдож байгаа талаар ярьж байгааг бид бас харж байна. 
Тэгэхээр сонор сэрэмж өчүүхэн ч алдаж болохгүй гэдгийг тал талдаа бид бодох ёстой. Манай улсын иргэд гадаад улс орноос татаж авах 6 мянга орчим иргэн байгаа талаар сая Шадар сайд Ө.Энхтүвшин дарга маань танилцуулж байна. Энэ хүмүүсийг татаж авах асуудлыг ямар үе шаттайгаар хэрхэн яаж зохион байгуулах вэ гэдгийг бид зүгээр нэг улс төрч яриад шийдэх асуудал биш байх. Энийг одоо тооцоолж судалгааг нь хийж, ямар үе шаттайгаар ямар дараалалтайгаар яаж оруулж ирэхийг манай Улсын онцгой комиссынхон хуралдаж шийдвэрээ гаргах юм байна гэж ойлгож байна. Энэ бол мэдээж үе шаттай явах арга хэмжээ байгаа байх. 

Хүний нутагт суралцаж байгаа, амьдралаа дээшлүүлэх гэж явсан, өвдөж зовж явсан, харийг зорьсон иргэнээ эх оронд нь авчрах төрийн үүрэг гэдгийг бол бид бүгдээрээ ойлгож байгаа. Энүүгээр хэн ч ямар ч хүн улс төр хийх шаардлага байхгүй. Эх орондоо ирж байгаа эргэж эрхээ эдлэхийн зэрэгцээ үүрэг хариуцлагаа ойлгож өөртөө тусалж байгаа төрийн албан хаагчдад хүндэтгэлтэй хандаж зөвлөмжийг нь биелүүлж шинжилгээ хийлгэж ирэхдээ анхаарах хэрэгтэй. Энийг бид урьд.../минут дуусав/

Г.Занданшатар: М.Оюунчимэг гишүүний үг хэлсний дараа яаралтай шуурхай хэлэлцэх шаардлагатай 2 асуудал байгаа. Гишүүд танхимдаа цуглацгаагаарай. М.Оюунчимэг гишүүн үг хэлнэ. 

М.Оюунчимэг: Цаг үеийн чухал асуудлаар ингээд өнөөдөр тав дахь өдрийн үдээс хойшхи чуулганы бүхий л цагийг зарцуулж маш тодорхой мэдээллийг Улсын онцгой комиссоос өгч байна. Энэ бол маш чухал юм. 

Ер нь эхний шатны арга хэмжээ иргэдээ энэ өвчнөөс урьдчилан сэргийлэх, нэг ч хүний амийг хохироохгүй байх тал дээр Эрүүл мэндийн яам, Засгийн газар үнэхээр сайн ажилласан. Одоо хоёр дахь шатны ажил руу бид орж байна. Энэ юу юм гэхээр Засгийн газар 5.1 их наяд төгрөгийн төсөл хөтөлбөрийг оруулж ирээд Их Хурал өчигдөр энийг эцэслэн баталж шийдлээ. 
Энд жишээлбэл нийгмийн даатгалын шимтгэл дээр 640 мянган хувийн хэвшилд ажиллаж байгаа иргэд. Тэр дээр нэмээд 186 мянган хувиараа нийгмийн даатгалын шимтгэл төлдөг иргэд гээд нийтдээ нийгмийн даатгалын шимтгэл төлдөг хүмүүсийн 75 хувь нь энэ арга хэмжээнд хамрагдаж байна. Энэ бол үнэхээр том хөнгөлөлт болж байна гэдгийг бид нарт, Өргөдлийн байнгын хороонд иргэд бас хэлж байна. 

Хоёр дахь нэг том арга хэмжээ бол хүүхдийн мөнгө байгаа. Энэ бол хүүхэд бүхэнд сар бүр 20 мянган төгрөг өгдөг байсныг 10 мянган төгрөг нэмээд одоо 30 мянган төгрөгийг нийт хүүхдийн 95.0 хувь нь авч байна. Энэ бас ээж, аавууд 0-ээс 12 насны хүүхдээ харж байгаа ээжүүд хүртэл хүүхдийнхээ мөнгийг эхнээсээ одоо ингээд авч байна гээд бас талархаж байна. 

Тэгэхээр Засгийн газар, Их Хурлаас авч байгаа энэ арга хэмжээ маань ямар ч байсан ингээд иргэддээ хүрч үйлчилж эхэлж байна. Тэгэхээр энэ дээр бид бас Монгол Улсын Засгийн газрын 5.1 их наяд төгрөгийн хөтөлбөр Монгол хүн бүрд, аж ахуйн нэгж бүрд хүрэх тал дээр бас хяналтаа сайн тавих нь зөв болов уу гэж бодож байна. 
Сая бас Улсын Их Хурлын дарга мэдээлэл хийсэн. Улсын Их Хурал ч гэсэн Засгийн газраас оруулж ирсэн энэ 5 асуулт 7 асуудал бүхий энэ 5.1 их наяд төгрөгийн төсөл хөтөлбөрийг хэрэгжүүлэх эрх зүйн орчныг нь бүрдүүллээ. Дээрээс нь бас 4 нь ч ажлын хэсэг Улсын Их Хурлаас гараад тэгээд Улсын Их Хурлын даргын захирамжийн дагуу улам боловсронгуй болгож зарим нэг хүнд хүрэхгүй байна, илүү их асуудлыг хэрэгжүүлье гэсэн юмнуудыг сая шийдсэнээ зарласан. Энд тухайлбал ипотекийн зээлийг 3 сараар гээд Засгийн газар оруулж ирж байсан. Энийг сая дахиж 3 сар нэмж 6 сараар хүүг хуримтлуулалгүйгээр олгох, ингэж хойшлуулах, сунгах энэ асуудлыг Их Хурлын зүгээс шийдэж байгаа гэдгээ сая мэдэгдсэн. 

Дээрээс нь барилгын салбар дэмжих, ер нь энэ ипотекийн зээлийн санхүүжилт тал дээр илүү чөлөөтэй болгох ганц нэг гэдгээс хамаарах биш одоо нийслэлийн орон сууц корпорац юм уу, бусад газруудад бас чөлөөтэй өрсөлдөөнийг бий болгох үүднээс энийг оруулж засъя. 
Ер нь банкны салбарт реформ хийх энэ асуудлыг энэ үед бас шийдэх зайлшгүй хэрэгтэй байна гэдгийг хүн бүхэн ярьж байгаа. Энэ нь өөрөө нөгөө зээлийн хүүг бууруулах асуудал бол хамгийн чухал байгаа. Хүн бүхэн зээлийн хүү хугацаан дээр, түрээсийн төлбөр дээр, цахилгаан дулааны төлбөр дээр өнөөдөр хүндрэл үүсэж байгааг ярьж байгаа. Аж ахуйн нэгж болгон. 

Тэгэхээр өнөөдөр Засгийн газар, Улсын Их Хурлын хувьд бас энэ асуудлуудыг шат шатанд нь бүх боломжоороо шийдэх энэ эрх зүйн орчныг бүрдүүлэх дээр бас ажиллаж байгаа гэдгийг энэ индэр дээрээс би өнөөдөр энэ асуулгынхаа хариултад үг хэлэхдээ онцолж хэлье гэж бодож байна. Тэгэхээр ямар ч байсан ингээд нэгдүгээрт иргэдийнхээ эрүүл мэндийн чиглэлийн арга хэмжээг бид тууштай маш сайн авч байна. 

Хоёрт нь, одоо ажлын байрыг хадгалах, орлогийг нь хамгаалах энэ асуудал дээр ингээд цогц арга хэмжээг авлаа. Харин одоо энэний хэрэгжилт дээр л илүү их анхаарч, би одоо жишээ нь Улсын Их Хурлаас манай Өргөдлийн байнгын хороог ч оруулаад юм уу хяналтын нэг ажлын хэсэг ер нь бас Засгийн газартай хамтраад гарах хэрэгтэй болов уу гэж бодож байгаа. Яагаад гэвэл энэ их мөнгөний асуудал явж байна шүү дээ. 5.1 их наяд төгрөгийн хөтөлбөр. Улсын Их Хрлаас сая энэ тодорхой 5 заалт бүхий арга хэмжээнүүд авч байна. 

Тэгэхээр энийг нөгөө төрийн алба маань, дунд шатандаа дүүрэг, хороод, нийслэлдээ хэрэгжүүлэх асуудал бол маш чухал байгаа. Элдэв гажуудал үүсгэхгүйгээр, тэнд элдэв буруу ойлголт өгөхгүйгээр энэ асуудлыг шуурхай хэрэгжүүлж засаг, төрөөс авч байгаа арга хэмжээ тухайн иргэн, тухайн аж ахуйн нэгжид яг хүрэх тал нь маш чухал байгаа учраас энэ дээр одоо Засгийн газар ч гэсэн, Их Хурал ч гэсэн хяналт тавих энэ асуудал бол чухал байна гэдгийг бүр онцолж хэлмээр байна. 

Тэгээд төгсгөлд нь нэг зүйл хэлэхэд түрүүн тэнд Боловсролын сайд сууж байсан, ер нь салбарын сайдуудад хэлэхэд Сангийн яам ч гэсэн энэ жижиг, дунд үйлдвэрлэл эрхлэгчдээс гомдол гаргаад очсон гээд байгаа. Энэ юу юм гэхээр одоо яг өдийд ажлын байраа хадгалах, орлогоо алдчихгүй байхын тулд тэр жаран дөрвөн мянган жижиг дунд үйлдвэрлэл эрхлэгчид маань эх оронч үйлдвэрлэлээ дэмжээд Засгийн газрын 90 дүгээр тогтоол бодит амьдралд хэрэгжих дээр анхаарах хэрэгтэй байна. 
Одоо жишээ нь сурагчдын форум, ширээ сандал, гал тогооны хэрэгслийг маш сайн үйлдвэрлээд одоо нөгөө тендерт нь оролцъё. Ингэе гэхэд нөгөө л хуучнаараа урд хөршид үйлдвэрлэсэн юмнуудыг авчрах ч гэдэг юм уу, тэр нэг буруу аргаар бас энэ арга яваад байгаа учраас Засгийн газрын 90 дүгээр тогтоолыг бүр бодитоор хэрэгжүүлэх тал дээр Засгийн газар анхаарч бүх сайд нартаа үүрэг өгч энэ үед бид мөнгө гаргаад хөтөлбөр хэрэгжүүлээд байдаг. Гэтэл үгүй ээ угаасаа тэр 90 дүгээр тогтоол дээр нь.../минут дуусав/

Г.Занданшатар: Тэр ажлын хэсгийн санал дээрээ тогтоолдоо нэмээд заалт болгоод оруулчихгүй юу. Чиглэл болгоод. Хэрэгжүүлэх дотоодын үйлдвэрлэлийг дэмжих гэсэн санаагаар. 

Монгол Улсад коронавирус COVID-19-ийн халдварын тархалтын эрсдэл өндөр хэвээрээ байгаатай холбогдуулан нийгэм, эдийн засагт сөргөөр нөлөөлж буй хор уршгийг үнэлэх, тооцох, ард иргэдийн амьжиргааг дээшлүүлэх, нийгэм, эдийн засгийн тогтвортой байдлыг сэргээх, гамшгийн бэлэн байдлыг сайжруулах чиглэлээр Засгийн газраас авч хэрэгжүүлж буй арга хэмжээний талаар Улсын Их Хурлын гишүүдийн тавьсан асуулгын хариуг чуулганы нэгдсэн хуралдаанаар сонслоо. /алх цохив/

Анхаарах асуудлуудыг ажлын хэсгийн гишүүд тэмдэглэж авсан. Тамгын газар тэмдэглэж аваад энэ тогтоол шийдвэрүүд хуулийн төсөлд тусгах арга хэмжээ авах шаардлагатай. 
Гурав. Монгол Улс, Олон улсын хөгжлийн ассоциац хоорондын Санхүүжилтийн хэлэлцээрийг соёрхон батлах тухай хуулийн төсөл /Засгийн газар 2020.04.02-ны өдөр өргөн мэдүүлсэн, 
соёрхон батлах/
Дараагийн асуудалд орно. Энэ яаралтай хоёр асуудал байгаа. Монгол Улс, Олон улсын хөгжлийн ассоциаци хоорондын санхүүжилтийн хэлэлцээр соёрхон батлах тухай хуулийн төслийг хэлэлцэнэ.

Хууль санаачлагчийн илтгэлийг Сангийн сайд Чимэдийн Хүрэлбаатар танилцуулна. Ч.Хүрэлбаатар сайдыг индэрт байна. 

Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ, 

Улаанбаатар хотын Цэвэр агаар төслийг хэрэгжүүлэхээр Дэлхийн банктай тохиролцоод байна. Төсөл хэрэгжих хугацаанд гэр хорооллын айл өрхийн галлагаанаас үүдэлтэй нарийн ширхэгт тоосонцор PM 2.5-ыг бууруулах зорилгоор богино хугацаат арга хэмжээнүүдийг авч хэрэгжүүлж тодорхой ахиц дэвшил гаргасан бөгөөд сайн үр нөлөө үзүүлсэн арга хэмжээнүүдийг өргөтгөн, цар хүрээ болон ашиг хүртэгсдийн тоог нэмэгдүүлэх зорилгоор Улаанбаатар хотын Цэвэр агаар төсөлд Дэлхийн банкны Олон улсын хөгжлийн ассоциацаас 12.0 сая ам.долларын хөнгөлөлттэй зээлийн нэмэлт санхүүжилт олгохоор харилцан тохиролцож санхүүжилтийн хэлэлцээрийг байгуулаад байна. 

Зээлийн санхүүжилтийн нөхцөлийн хувьд эргэн төлөгдөх хугацаа 30 жил, үндсэн зээлийн төлбөрөөс чөлөөлөгдөх хугацаа нь эхний 5 жил, зээлийн хүү нь 1.25, хөрөнгө нөөцлөн баталгаажуулсны шимтгэл 0.5 хувь, үйлчилгээний хураамж нь 0.75 хувь байна. 

Хэлэлцээр нь Олон улсын гэрээний тухай хуулийн 8 дугаар зүйлийн 8.1.2-т заасны дагуу гадаад улсын болон олон улсын банк, санхүүгийн байгууллагаас авах зээлийн ерөнхий нөхцөлийн талаарх олон улсын гэрээ тул Улсын Их Хурлаар заавал соёрхон батлуулах шаардлагатай. Иймд "Монгол Улс, Олон улсын хөгжлийн ассоциаци хооронд байгуулах санхүүжилтийн хэлэлцээрийг соёрхон батлах тухай" хуулийн төслийг хэлэлцэн шийдвэрлэж өгөхийг хүсье. Баярлалаа. 

Г.Занданшатар: Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Бямбасүрэнгийн Энх-Амгалан "Их эзэн Чингис хаан" танхимын индрээс танилцуулна. "Эзэн Чингис хаан" танхим Б.Энх-Амгалан гишүүн. "Үндсэн хууль" танхимаас Н.Оюундарь гишүүн танилцуулна. 

Н.Оюундарь: Их Хурлын дарга, эрхэм гишүүд ээ, 

Сангийн сайд бас танилцууллаа. Монгол Улсын засгийн газраас 2020 оны 04 дүгээр сарын 02-ны өдөр Улсын Их Хуралд өргөн мэдүүлсэн Монгол Улс, Олон улсын хөгжлийн ассоциаци хоорондын "Санхүүжилтийн хэлэлцээр соёрхон батлах тухай" хуулийн төслийг Аюулгүй байдал, гадаад бодлогын байнгын хороо 2020 оны 04 дүгээр сарын 08-ны өдрийн хуралдаанаараа хэлэлцсэн. 

Байнгын хорооны хуралдаанаар хэлэлцэж байх явцад үг хэлэх, асуулт асуух гишүүд байсангүй. Тэгээд хуулийн төслийг Байнгын хорооны хуралдаанд оролцсон гишүүдийн олонхи нь дэмжиж соёрхон батлах нь зүйтэй гэж дүгнэсэн байгаа. 

Улсын Их Хурлын эрхэм гишүүд ээ,

Монгол Улс, Олон улсын хөгжлийн ассоцаци хоорондын "Санхүүжилтийн хэлэлцээр соёрхон батлах тухай" хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэж хуулийн төслийг баталж өгөхийг Та бүхнээсээ хүсье. 

Анхаарал хандуулсанд баярлалаа. 

Г.Занданшатар: Ажлын хэсгийн гишүүдийн нэрсийг танилцуулъя. Ж.Батбаясгалан Нийслэлийн засаг даргын орлогч, Ч.Хүрэлбаатар Сангийн сайд, И.Батхүү Сангийн яамны Хөгжлийн санхүүжилтийн газрын дарга, Д.Амаржаргал тус яамны Хөгжлийн санхүүжилтийн газрын Зээл тусламжийн бодлогын хэлтсийн зөвлөх, Эрчим хүчний яамнаас Б.Ерэн-Өлзий Эрчим хүчний яамны Бодлого, төлөвлөлтийн газрын Хөрөнгө оруулалтын хэлтсийн дарга. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Асуулт асуух гишүүн алга байна. Асуулт асуух, үг хэлэх гишүүн байна уу? Алга байна. Асуулт, үг хоёр нэг юм байна. 

Төслийг батлах санал хураалтыг гар хүргэж явуулна. Д.Тэрбишдагва гишүүн. "Их Засаг" танхимаас санал хураалтын дүнг Д.Тэрбишдагва гишүүн танилцуулна. 

Д.Тэрбишдагва: Би энэ гэр хорооллоос сонгогдсон гишүүний хувьд асуулт асуух гээд нэр өгчихсөн байсан чинь ярьчихлаа дарга аа. Би нэг асуулт асуумаар байх юм. 

Г.Занданшатар: Санал хураалтыг хүчингүйд тооцлоо. Д.Тэрбишдагва гишүүн асуулт, үг хоёр нэг байгаа шүү. Асуулт асууж, үг хэлэх нэг байгаа. Ингээд Д.Тэрбишдагва гишүүнээр тасаллаа. Д.Тэрбишдагва гишүүн асуулт асууж, үг хэлнэ. Энэ хооронд ирцээ бүрдүүлээрэй. Санал хураана.

Д.Тэрбишдагва: Баярлалаа. Гэр хороололд хэрэгжүүлэх гэж байгаа энэ төслийг дэмжиж байгаа юм. Ер нь агаарын бохирдлыг бууруулах, хөрсний бохирдлыг бууруулах, гэр хороололд яг хотын төвөөс дутуугүй сайхан амьдрах нөхцөл байдлын талаар их олон жил ярьж тодорхой үр дүнгүүд гарч байгаад баярлаж байгаа. 

Энэ жилийн хувьд түлшний асуудал дээр дэвшил гарлаа. Сонгинохайрхан дүүргийн Баянхошуу бүсэд дэд бүтцийн ажил нэлээн сайн хийгдэж тэнд бас халуун дулааны асуудал шийдэгдэж явж байгаа. Цаашдаа энэ ялангуяа баруун талд баруун хойд байдаг Баянхошуу бүс, нэгдүгээр хорооллын ард Толгойтын тэр хэсэгт үнэхээрийн агаарын бохирдол гэдэг юм уу, утааны гол эх үүсвэр наашаа одоо юу гэдэг юм салхиар орж ирдэг л дээ. 

Тэгэхээр энэ дээр айлууд одоо нэг үеэ бодвол гэр хороолол гэж нэрлээд байгаа боловч хашаа болгондоо байшинтай болчихсон. Тийм учраас энэ дээр айлуудын гол хүсээд байгаа юм бол энд энэ халаалтын системийг өөрчлөх, ялангуяа цахилгааны халаалтыг сайжруулах чиглэлээр их асуулт гарч тэнд тодорхой хэмжээгээр хүчдэл дутдаг. Хэдийгээр одоо байшин барилга барьсан боловч цахилгааны эрчим хүчний дутагдал байсаар байгаа. Бид сүүлийн хэдэн жил мэдээж цахилгааны асуудлаар нэлээн их арга хэмжээнүүд авсан боловч дутагдаад байгаа юм. 
Тэгэхээр энэ төслийн хүрээнд ялангуяа энэ гэр хорооллын цахилгааныг сайжруулах, Баянхошуу, Толгойт, нэгдүгээр хорооллын ар талын тэр хэсгээр барьсан байшингуудад тодорхой хэмжээний цахилгааных нь хүч чадлыг нэмэгдүүлэх чиглэлээр ажил хийгдэх үү гэж ингэж асуумаар байгаа юм. Яагаад гэвэл энэ үнэхээрийн одоо яг энэ хүйтний улиралд нөгөө нүүрс түлэхээс гадна одоо бол энэ цахилгаанаар халаах асуудал үнэхээрийн чухал асуудал ороод. Шинжлэх ухаан, технологийн дэвшлийг ашиглаад энэ манай эрдэмтэн судлаачид, манай аж ахуйн нэгжүүд, гэр хороололд амьдарч байгаа айлууд хүртэл энэ зүг рүү маш их анхаарал хандуулж байгаа юм. 

Тэгэхээр энэ дээр ялангуяа би Сонгинохайрхан дүүргийн Толгойт, Баянхошуу, нэгдүгээр хорооллын тэр хэсэг рүү энэ орох уу гэдгийг дахин дахин асуугаад байгаа нь зөвхөн тэр миний сонгогдсон тойрогтой холбоотой асуудал биш нийт Улаанбаатар хотын утааны асуудал их чухал юм байгаа юм. Тэгээд үлгэр жишээ маягаар энэ хэсгүүдэд явуулах төслийг энэ чиглэл рүү хандуулах боломж байна уу гэдгийг л тодотгож асуух гэсэн юм. Баярлалаа. 

Г.Занданшатар: Одоо санал хураалт явуулна. Санал хураалт. Ж.Батбаясгалан дарга асуултад хариулна. 86 дугаар микрофон. 

Ж.Батбаясгалан: Нийслэлийн засаг даргын нэгдүгээр орлогч Ж.Батбаясгалан. 

Д.Тэрбишдагва гишүүний асуултад хариулъя. Баянхошуу, Толгойт бүсийн цахилгааныг сайжруулах энэ асуудал бол зөвхөн тэр бүс биш Эрчим хүчний яам, Нийслэлийн засаг даргын Тамгын газар, Улаанбаатар хотын захирагчийн Ажлын албаны хүрээнд өнгөрсөн хоёр жилийн хугацаанд нийтдээ 42 мянган айл өрхийг 4 киловаттын хэрэглээг бүрэн хэрэглэх бололцоогоор ханган ажиллаж байгаа. Цаашдаа ч гэсэн нийтдээ 220 мянган айл өрхийг цахилгаан халаагуур хэрэглэх бүрэн бололцоотой ийм болох чиглэлд бид ажиллаж байна. 

Энэ яагаад энэ чиглэлээр ажиллаж байна вэ гэхээр өнгөрсөн хугацаанд энэ агаарын бохирдлыг бууруулах, түүнтэй холбоотойгоор байгаль орчинд ээлтэй, хүний эрүүл мэндэд хоргүй халаалтын системийг нэвтрүүлэх боломжоор хангах ажил өнгөрсөн жилүүдэд нэлээн эрчимтэй явсан. Цаашдаа ч гэсэн үргэлжилнэ. Шөнийн цахилгааныг тэглэсэнтэй холбоотойгоор яг энэ Дэлхийн банкны хэрэгжүүлж байгаа өнгөрсөн хугацаанд хэрэгжүүлсэн энэ ажлын хүрээнд үндсэн нийт хөрөнгийнх нь 50 хувийг шөнийн дулаан хуримтлууртай халаалтын хэрэгслээр хангах энэ төсөлд зарцуулагдана. 

Г.Занданшатар: Гишүүд асуулт асууж, хариулт авч дууслаа. Үг хэлж дууслаа. Асуулт, үг нэг. Төслийг батлах санал хураалтыг гар өргөж явуулъя. 

Байнгын хорооны саналаар Санхүүжилтийн хэлэлцээр соёрхон батлах тухай хуулийн төслийг баталъя гэсэн саналын томьёоллоор санал хураалт явуулна. 

"Их Хуралдай" танхим 12-оос 7. "Их Засаг" танхим Д.Тэрбишдагва гишүүн. 

Д.Тэрбишдагва: 8 гишүүн оролцсоноос 4 гишүүн дэмжлээ. 

Г.Занданшатар: "Их Засаг" 8-аас 4. "Үндсэн хууль" танхим. Н.Оюундарь гишүүн. 

Н.Оюундарь: "Үндсэн хууль"-ийн танхим 5-аас 5 гишүүн дэмжлээ. 100 хувь. 

Г.Занданшатар: Баярлалаа. "Жанжин Д.Сүхбаатар"-ын танхим. Д.Лундаажанцан гишүүн. 

Д.Лүндээжанцан: 13 гишүүнээс 8 гишүүн дэмжлээ. 

Г.Занданшатар: Баярлалаа. "Эзэн Чингис хаан" танхимаас Г.Тэмүүлэн гишүүн. 

Г.Тэмүүлэн: 14 гишүүнээс 5 гишүүн дэмжлээ. 

Г.Занданшатар: Санал хураалтад 52 гишүүн оролцож, 29 гишүүн дэмжиж, 55.7 хувийн саналаар Санал дэмжигдлээ. Хуулийн төсөл батлагдлаа. Гишүүд, ажлын хэсэгт баярлалаа. 

Энэ хууль чинь хугацаатай. 04 сарын 13-наас өмнө шийдэх ёстой. Нөгөө талдаа хариу өгөх ёстой гээд Сангийн сайд маань хэлээд байгаа. 

Эцсийн найруулгыг уншиж танилцуулъя. "Санхүүжилтийн хэлэлцээр соёрхон батлах тухай". Нэгдүгээр зүйл Монгол Улс, Олон улсын хөгжлийн ассоциаци хооронд 2019 оны 12 дугаар сарын 13-ны өдөр байгуулсан Улаанбаатар хотын Цэвэр агаар төслийн нэмэлт санхүүжилтийн хэлэлцээрийг Монгол Улсын Засгийн газрын өргөн мэдүүлснээр соёрхон баталсугай. 

Эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 
Дөрөв. ”Мал аж ахуйн эдийн засгийн эргэлтийг нэмэгдүүлэх төсөл”-ийн санхүүжилтийн хэлэлцээрийг соёрхон батлах тухай хуулийн төсөл /Засгийн газар 2020.04.02-ны өдөр өргөн мэдүүлсэн, 
соёрхон батлах/

Дараагийн асуудалд орно. Мал аж ахуйн эдийн засгийн эргэлтийг нэмэгдүүлэх төслийн санхүүжилтийн хэлэлцээрийг соёрхон батлах тухай хуулийн төслийг хэлэлцэнэ. Хууль санаачлагчийн илтгэлийг Сангийн сайд Чимэдийг Хүрэлбаатар танилцуулна. 

Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ,

Мал аж ахуйн эдийн засгийн эргэлтийг нэмэгдүүлэх төсөл нь урьд өмнө нь хэрэгжиж байсан төслүүдийн туршлага дээр суурилж, салбарын өрсөлдөх чадвар, бүтээмжийг нэмэгдүүлэх, экспортыг дэмжих, мал эмнэлгийн тогтолцоог чадавхжуулах, монгол малын эрүүл мэндийн чиглэлээр тулгамдаж буй томоохон асуудлуудыг шийдвэрлэх, Мал амьтны эрүүл мэндийн тухай хуулийн хэрэгжилтийг хангахад ач холбогдолтой Мал аж ахуйн эдийн засгийн эргэлтийг нэмэгдүүлэх төслийг Дэлхийн банкны 30.0 сая ам.долларын хөнгөлөлттэй зээлийн хөрөнгөөр санхүүжүүлэхээр тохиролцон санхүүжилтийн хэлэлцээрийг 2020 оны 02 дугаар сарын 07-ны өдөр байгуулаад байна. 

Санхүүжилтийн нөхцөл нь эргэн төлөгдөх хугацаа 30 жил. Үүнээс үндсэн зээлийн төлбөрөөс чөлөөлөгдөх хугацаа эхний 5 жил, зээлийн хүү 0.25 хувь, хөрөнгө нөөцлөн баталгаажуулсан шимтгэл 0.5 хувь, үйлчилгээний хураамж 0.75 хувь байна. Уг хэлэлцээр нь Олон улсын гэрээний тухай хуулийн 8 дугаар зүйлийн 8.1.2-т заасны дагуу гадаад улсын болон олон улсын банк санхүүгийн байгууллагаас авах зээлийн ерөнхий нөхцөлийн талаарх олон улсын гэрээ тул Улсын Их Хурлаар заавал соёрхон батлуулах шаардлагатай. Иймд Монгол Улс, Олон улсын хөгжлийн ассоциаци хооронд байгуулах "Санхүүжилтийн хэлэлцээрийг соёрхон батлах тухай" хуулийн төслийг хэлэлцэн шийдвэрлэж өгөхийг хүсье. Баярлалаа.

Г.Занданшатар: Баярлалаа. Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Наваанюндэнгийн Оюундарь "Үндсэн хууль" танхимын индэрээс танилцуулна. Н.Оюундарь гишүүнийг холбоё. Урьж байна. 

Н.Оюундарь: Их Хурлын дарга, эрхэм гишүүд ээ, 

Монгол Улс, Олон улсын хөгжлийн ассоциаци хооронд байгуулсан Мал аж ахуйн эдийн засгийн эргэлтийг нэмэгдүүлэх төслийн санхүүжилтийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2020 оны 04 дүгээр сарын 02-ны өдөр Их Хуралд өргөн мэдүүлсэн. 

Аюулгүй байдал, гадаад бодлогын байнгын хороо 2020 оны 04 дүгээр сарын 08-нд буюу өргөн мэдүүлснээс хойш зургаа хоногийн дараа хуралдаанаараа хэлэлцсэн. Хуулийн төслийг хэлэлцэх үед Их Хурлын 2 гишүүн асуулт асууж хөдөө аж ахуйн салбарын мэргэжилтнийг чадавхжуулах асуудал дээр онцгой анхаарах шаардлагатайг дурдсан байна. 

Хуулийн төслийг Байнгын хорооны хуралдаанд оролцсон гишүүдийн олонхи нь дэмжиж соёрхон батлах нь зүйтэй гэж үзсэн.

Мал аж ахуйн эдийн засгийн эргэлтэд нэмэгдүүлэх төслийн санхүүжилтийн хэлэлцээрийг соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэж, уг хуулийн төслийг баталж өгөхийг Та бүхнээс хүсье. 

Анхаарал хандуулсанд баярлалаа. 

Г.Занданшатар: Н.Оюундарь гишүүнд баярлалаа. Ажлын хэсгийг танилцуулъя. Чимэдийн Хүрэлбаатар Сангийн сайд, И.Батхүү мөн яамны Хөгжлийн санхүүжилтийн газрын дарга, Д.Амаржаргал тус газрын мэргэжилтэн, Хүнс, хөдөө аж ахуй, хөнгөн үйлдвэрийн яамнаас сайд Ч.Улаан, Д.Бадруун тус яамны Нэгдсэн бодлого, төлөвлөлтийн газрын Гадаад хамтын ажиллагааны хэлтсийн дарга, Мал эмнэлгийн ерөнхий газар С.Батсайхан Мал эмнэлгийн ерөнхий газрын дэд дарга. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүд байна уу? М.Билэгт гишүүнээр тасаллаа. 
Дэндэвийн Тэрбишдагва гишүүн асуулт асууж, үг хэлнэ. 

Д.Тэрбишдагва: Баярлалаа. Энэ коронавирусийн үед, ялангуяа малаа эрүүлжүүлж, махныхаа бүтээгдэхүүнийг, зөвхөн мах биш мах, сүү, арьс шир, малын гаралтай түүхий эдийг гаргахад маш чухал төсөл орж ирж байна. Энийг дэмжиж байна. Зарчмын хувьд. 

Тэгэхдээ энд нэг ганц хоёр асуух, тодруулах юмнууд байна л даа. Энэ бол 2013 оноос 2017 онд 5 аймагт хэрэгжсэн байгаа юм. 11.0 сая төгрөгийн төсөл. Энэ хугацаанд 13 мянга 684 малчин хамрагдаж малчдын мах, сүү, ноос, ноолуураас олох орлого дунджаар 78.0 хувиар нэмэгдсэн гэж байгаа юм. 
Үнэхээрийн одоо яг энэ 5 аймгийн сумуудад 78 хувиар бусдаас илүү нэмэгдэж чадав уу? Энэ яг бодит тоо мөн үү? Энийг яг харьцуулж, бусад сумуудтай харьцуулж үзвэл энэ үнэхээрийн ингэж өсөж чаддаг бол ард түмний амьжиргаа, малчдын амьжиргаа сайжирсан гэж ингэж харагдаад байгаа юм. 

Дараа нь бас нэг асуулт байгаа юм. Нөгөө талаасаа энэ төсөл 30.0 сая долларын 5 жилийн хугацаанд хэрэглэх юм билээ. Тэгээд 15 аймгаар нь бодоод тэгээд нэг аймаг 20 сумаар бодох юм бол нэг суманд жилд 20 мянган доллар л очих юм байна л даа. 20 мянган доллар. Тэрнээс зөвлөхүүдийн цалин гээд яг нэг суманд жилд хичнээн юм очих вэ? Тэрийг нь ингээд хараад эдний тавьж байгаа зорилтуудыг нь ингээд харахад одоо ерөөсөө тайван бүс байгуулах, лабораторийг сайжруулах. Тэгээд малын эмч нарын чадварыг сайжруулах, эрсдэлд суурилсан хүнсний аюулгүй байдал, малын өвчний хяналтын тогтолцоог сайжруулах гээд их олон арга хэмжээ хийх юм шиг мөртлөөсөө яг ингэж чадах уу, үгүй юу гэдэг дээр би нэгдүгээрт эргэлзээд байгаа юм. Чадвал сайн. 
Тэгэхээр яг одоо энэ коронавирусын үед энэ дэлхийн хүнсний асуудал хомсдож Монголын хэдэн малчин биднийг өмнө нь ч тэжээж байсан. Цаашид ч тэжээх энэ мал аж ахуй дээрээ оруулж байгаа энэ боломжийн энэ хөнгөлөлттэй зээлийгээ хоёр гурав дахин нэмэгдүүлэх. Ялангуяа өнөөдөр бол энэ хүнсний асуудал яригдаж байгаа үе дээр энэ дээр хөрөнгө мөнгийг жаахан нэмэгдүүлэх. Магадгүй зүгээр өнөөдөр ингээд соёрхон баталчихлаа гэж бодоход үргэлжлүүлэн яриад энийг яг одоо алтан үед нь манай хөдөө аж ахуйн салбар нэмэгдсэн өртөг шингэсэн бүтээгдэхүүн бий болж байдаг. Тэгээд дээрээс нь ажлын байраа олноороо бий болох, малаа эрүүлжүүлэх тусмаа гадаадад гарах мах, сүүний чинь экспорт нэмэгдэх ийм алтан боломж харагдаад байгаа учраас энийгээ 5 жилийн хугацаанд гэхээсээ илүү өшөө жаахан хөрөнгө мөнгөний асуудлыг нь нэмэгдэж ярьж болох болов уу, болохгүй болов уу? 
Тэгвэл энэ их үр дүнтэй. Дэлхий нийтэд бид одоо сая коронавирусийн үеэр Монголчууд бол сахилга хариуцлагатай, дэг журамтай байдгаа харуулж манлайлаж ажиллалаа. Одоо биднийг олон зуун жил тэжээсэн мал маань биднийг тэжээхээс гадна хүн төрөлхтөний эрүүл энхийн төлөө өөрсдийнхөө мал, түүхий эдээ экспортолж ард иргэд маань, малчдын маань амьдрал сайжирч, алтан сайхан боломж гарч ирж байгаа юм биш үү. 
Тэгэхээр ийм боломжуудыг нь ашиглаж дэлхий нийтдээ энэ өөрийнхөө үлгэр жишээ үзүүлсэн өнөөдрийн байдлаа, цаашдаа мал аж ахуйгаа гарах экологийн цэвэр бүтээгдэхүүнээ сурталчлах үүднээс энийгээ жаахан нэмэгдүүлэх юм уу, хоёр гурав дахин нэмэгдүүлэх тийм боломж байна уу? Энэ бол харин их чухал зээл шүү. Энүүгээр ажлын байр бий болгоно, мал эрүүлжүүлнэ, чанар нь сайжирна гэсэн учраас энэ дээр манай Сангийн сайд өмнө нь хэлэлцээр сайн хийсэн байна. Энийг үргэлжлүүлээд сайжруулах чиглэлээр ажиллах боломж байна уу л гэж асуух гэсэн юм. Баярлалаа. 

Г.Занданшатар: “Жанжин Д.Сүхбаатар” танхимаас Ч.Улаан сайд. 
Ч.Улаан: Баярлалаа. Д.Тэрбишдагва гишүүний асуултад хариулъя. Энэ төслийн нэгдүгээр ээлж амжилттай хэрэгжиж дууссан байгаа. Энэ төслийнхөө хэрэгжилтэд Дэлхийн банк өөрөө хөндлөнгийн үнэлгээ хийж үр дүнгээ тооцсон. Ингээд яах аргагүй төсөлд хамрагдсан 13 мянган малчдад бодитой үр дүн хүрсэн байна гэдгийг өөрсдийнхөө шалгуур аргачлалаар судалж тогтоогоод тэгээд хоёр дахь ээлжинхээ төслийг хэрэгжүүлэх, төслөө Монгол орон даяар дэлгэрүүлэн хэрэгжүүлэхээр ингэж шийдээд олгогдож байгаа ийм зээлийн төсөл байгаа юм. Тийм учраас энэ хүрсэн үр дүнд ямар ч эргэлзээ бидэнд байхгүй байгаа юм. 
Цаашдаа энэ хоёр дахь шатны төслийн хүрээнд бид 30 сая ам.доллартой тэнцүү хэмжээний арга хэмжээ хэрэгжүүлнэ. Энүүгээрээ бид бүсийн чиглэлийн 2 том лаборатори, үндэсний хэмжээний 2, аймгийн 15 ийм лабораторийг шинээр байгуулна. 150 суманд мал эмнэлгийн лабораторийн хүчин чадлыг бий болгоно. 

Өнөөдөр коронавирусын тархалтын нэг айхтар сэтгэл зовоосон үр дагавар бол хүнээс амьтанд халдаж байгаа энэ хандлага сэтгэл зовоож байгаа. Зоопаркийн бар өвчилсөн байна. Гэрийн тэжээвэр амьтад өвчилж байна. Тийм учраас ер нь цаашдаа бид энэ хүнээс мал, амьтанд халдах энэ халдварыг бас гаргахгүй байх, сэргийлэх энэ чиглэл рүү энэ лабораторийн хүчин чадлуудыг сайжруулах арга хэмжээ маш чухал ийм цаг үеэ олсон арга хэмжээ болно. Зөвхөн энэ арга хэмжээнд гэхэд 20.0 сая долларыг зарцуулна. Цаана нь хоёр дахь энэ төслийн том бүрэлдэхүүн хэсэг бол энэ малчдыг зах зээлийн эргэлтэд оруулахад дэмжлэг үзүүлэх асуудал байгаа. Энэ бол одоо Олон улсын мал амьтны байгууллагын шаардлагад нийцсэн ийм хөдөө аж ахуйн бүтээгдэхүүнийг үйлдвэрлэх чадавхийг сайжруулах юм. 

Энэ удаагийн хоёр дахь үе шатны төслийн хүрээнд 30.0 сая доллароор тохирсон. Энэ хэмжээг нэмэгдүүлэх боломж байхгүй. Одоо төсөл хэлэлцээр хийгдээд соёрхон батлагдаж байна. Төсөл амжилттай хэрэгжсэний дараа дараагийн үе шатныхаа төслийг хэрэгжүүлэх асуудалд бид одооноос анхаарал тавьж ингэж хөөцөлдөх ийм бодол төлөвлөгөө байгаа юм. Баярлалаа. 

Г.Занданшатар: Баярлалаа. Сүхбаатарын Батболд гишүүн. “Эзэн Чингис хаан” танхимаас асуулт асууна. 

С.Батболд: Энэ бас тийм ач холбогдолтой юу орж ирж байна л даа. Төслийн санхүүжилтийн хэлэлцээр орж ирж байна. Тэгээд дэмжиж байна. 

Ер нь тэгээд мал аж ахуйн эдийн засгийн эргэлтийг нэмэгдүүлэх энэ төсөл Олон улсын ассоциацийн зүгээс ажлаа хийгээд байгаа юм байна. Тэгэхдээ энэ дээр бас гишүүд маань өмнө нь хэллээ. Хоёр зүйл дээр бас нэмэлт тодруулъя гэж бодоод байгаа юм. 
Зориулалт нь тодорхой юм байна. Мөн энэ салбарын мэргэжилтнүүдийг чадавхжуулах асуудал гээд ингээд олон асуудал орж байгаа. Яг хэрэгжүүлж байгаа аймгийн хувьд эхний удаа 5 аймаг гээд ярьж байсан. Тэгэхээр энэ ер нь тэгш байдал хангагдаж байгаа юу? Жишээлбэл, одоо бүсчилсэн юугаар үзэхэд говийн бүсийн аймгууд яаж хамрагдаж байна вэ? Энэ тал дээр бас аймгууд болон бүсийн хувьд зохистой, мөн тэгш гэдэг юм уу энэ байдал хангагдаж чадаж байна уу, үгүй юу гэдэг энэ зүйлийг тодруулъя гэж бодож байна. 

Хоёрт нь, энэ дээр бас нэг ийм зүйл яриад байгаа юм. Манай энэ ялангуяа орон нутгаас сонгогдсон гишүүдийн түвшинд ч тэр, мөн орон нутгаас ярьж байгаа зүйл бол олон улсын байгууллагын зүгээс энэ мал аж ахуйн салбар дээр хийж байгаа ажлууд сайн явж байна. Ялангуяа малын эрүүл мэндийн чиглэлээр, малыг бүртгэлжүүлэх, мөн энэ чиглэлээр хуулиуд батлагдсантай холбогдуулаад бас энэ ажлууд үүрэг амлалтууд явж байна. Харин Монгол Улсын төрийн зүгээсээ хийх арга хэмжээнүүд маань хэр явагдаж байна вэ? Ялангуяа саяхан, одоо 2 жилийн өмнө батлагдсан хуулиудын хүрээнд төрөөс авах ёстой арга хэмжээнүүд, мөн санхүүжилттэй холбоотой асуудлууд бас нэг тийм бүрэн дүүрэн явахгүй байна. 
Тэгэхээр энийг нэмэгдүүлэх шаардлагатай гэсэн ийм асуудал яригдаж байгаа юм. Ялангуяа малыг эрүүлжүүлэх, малыг бүртгэлжүүлэх, генетикийн нөөцийг баталгаажуулах, бүртгэлжүүлэх гэсэн энэ хүрээнд. Тэгээд энийг тодотгож анхаарах нь зүйтэй гэсэн ийм зүйлийг хэлье. 

Хөдөө орон нутгийн гишүүдээс гадна сая энд манай гишүүд маань бас үгээ хэлж байгаа завшааныг одоо ашиглаад бас нийслэлийн хүрээнд бас нэг зүйл байгаа. Энийг зүгээр олон улсын гэрээ хэлэлцээр ярьж байгаатай холбогдуулаад хэлэхэд нийслэлд байгаа тээврийн, ялангуяа цахилгаан автобуснуудыг оруулж ирэх. 800 зуун автобус. Энэнтэй холбоотой засгаас авах арга хэмжээн дээр бас анхаарал тавьж өгөөч ээ. Ялангуяа тэр гааль, НӨАТ-тай холбоотой асуудал гэж энэ зүйлийг тавиад байгаа. Энийг бас нэг анхааралдаа авах асуудал байна шүү гэдгийг энэ дээр нэмж хэлье ээ гэж бодож байна. 

Г.Занданшатар: Сайхан санал байна. М.Билэгт гишүүн асуулт асууна. Асуулт асууж үг хэлж байгаа юм. 

М.Билэгт: Гишүүдийнхээ амрыг эрье. Энэ урт хугацаатай зээлийг 30.0 сая доллар гэж байна. 

Ер нь энэ цар тахлын хүрээнд энэ хөнгөлөлттэй зээлүүдийг мэдээж яаралтай гаднаас авч шийдүүлж байгаа нь бас нэг талдаа зөв л дөө. Гэхдээ энэ эцсийн эцэст байна шүү дээ валют гэдэг чинь бол, доллар гэдэг чинь бол одоо 20 жилийн дараа хойч ирээдүй л төлнө. Бид биш. Тэгээд дандаа гаднын хөнгөлөлттэй ч гэлээ гэсэн гаднын банкнуудад зээлийн хүүг жил бүр. Одоо жишээ нь энд гэхэд энэ 30.0 сая доллар ойролцоогоор хагас сая долларыг жилд хүүнд нь жилдээ төлнө. Тэгээд 20 жилийн дараа хэд болох билээ гэдгийг бодож байх ёстой. 

Одоо харин энэ 30.0 сая долларыг нөгөө нөхөн сэргээгддэг, үрждэг энэ баялгаа яагаад гэвэл залуучууд маань энэ дээр гарч ажилтай орлоготой болох, тэд нар маань одоо өөрийн ажлын байртай болох тийм идэвхийг бий болгох тэр хөшүүргийг энд ашиглах хэрэгтэй байна. Яагаад гэвэл малчид маань одоо нэг цөөхөн ер нь одоо ахмад голдуу настай болчихсон. Тэгээд хөдөө орон нутагт зүгээр л малаа л маллах төдийд болохоосоо хөөрхий тэр малын түүхий эдийг одоо жишээ нь малаа сааж тэр сүүг нь хэрэглэх, тэгээд сүүгээр нь бүтээгдэхүүн гаргаж авах. Энэ чинь хүч нь хүрэхгүй байгаа байхгүй юу. 

Тийм учраас залуучууд яг тэр малыг саагаад бүтээгдэхүүн нь гаргаад жинхэнэ экологийн цэвэр бүтээгдэхүүн чинь тэнд байж байна. Тэгэхээр гаднаас бид сүү оруулдаггүй. Тэр хөдөө сайхан зэлүүд явж байгаа тэр малыг залуучууд маань очоод саадаг, тэр түүхий эдийг нь борлуулдаг. Түүхий эд болгоод борлуулдаг ийм хэмжээнд хөшүүргийг тийш нь хийж өгмөөр байна гэж байна л даа. Энэ талаасаа ямар арга хэмжээ авах вэ? Одоо яаж хөдөө аж ахуй дээрээ энэ ажилгүй гэж байгаа залуучуудаа очиж ажилтай болгох юмыг нь бүрдүүлэх вэ? Энэ хөнгөлөлттэй зээлээр тэгж хандмаар байна гэж хэлэх гээд байна л даа. 
Тэгээд Ч.Улаан сайдаасаа хариулт авчхаад би дахиад нэмэлт асууна шүү гэж хэлье. 

Г.Занданшатар: Ч.Улаан сайд асуултад хариулна. “Жанжин Д.Сүхбаатар” танхим. 

Ч.Улаан: Баярлалаа. Тэгэхээр С.Батболд, М.Билэгт гишүүний асуултад хариулъя. 

Энэ төслийн хүрээнд өмнө нь 5 аймагт хэрэгжсэн. Одоо 15 аймагт хэрэгжинэ. Дээрээс нь үндэсний 2, ингээд бүсийн 2 гээд ингэхээр үндсэндээ 18 аймагт энэ төслийн хэрэгжилт хүрэх юм гэдгийг тодотгоё. 

Ер нь төрийн зүгээс энэ мал сүргээ эрүүлжүүлэх асуудал дээр хангалттай анхаарч чадаж байна уу гэдэг асуудал маш чухал цаг үеэ олсон асуудал гэж бодож байна. Зүгээр энэ хүрээнд зайлшгүй хийх тарилга, туулга, вакцинжуулалт, урьдчилан сэргийлэх арга хэмжээний төсөв бол харин харьцангуйгаар энэ шинэ хуулиуд хэрэгжсэн сүүлийн 2 жилд байнга нэмэгдэж байгаа. Шаардлагатай арга хэмжээ графикийн дагуу хийх энэ ажлууд бол одоо хэвийн явагдаж байгаа. 

Энэ дээр анхаарах нэг асуудал бол бид Олон Улсын Валютын Сантай хэрэгжүүлж байгаа хөтөлбөрийн нөхцөл бололцоотой бас уялдуулаад энэ орон нутагт ажиллаж байгаа боловсон хүчнийхээ чадавхыг бэхжүүлэх. Түүнийгээ албажуулах асуудал дээр харьцангуй анхаарал тавих асуудал байгаа. Өөрөөр хэлбэл энд орон тоо, зардлыг шаардлагын хэмжээнд гүйцээж ажиллуулах ийм хэрэгцээ шаардлага байгаа гэдгийг бид жил жилийн төсөв дээрээ байнга ярьж алхам алхмаар шийдэх зарчим барьж байна. 

Энэ төсөл маань өөрөө бүхэлдээ мал аж ахуйн эргэлтийг нэмэгдүүлэх төсөл байгаа. Өөрөөр хэлбэл мал сүргээ эрүүлжүүлээд түүнээс авах ашиг шимийг нэмэгдүүлээд, малчид хөдөөгийн хөдөлмөрчдийн орлогыг дээшлүүлэхэд чиглэсэн төсөл. Тэгэхээр энэ төсөл амжилттай хэрэгжээд ирэхийн алдад аяндаа мал аж ахуйн үйлдвэрлэл рүү манай залуучууд, энэ бизнес эрхэлж байгаа хүмүүс анхаарал нь аяндаа хандаж түүн рүү татагдах энэ бололцоо нөхцөл бүрдэнэ. 
Алсдаа хамгийн үр ашигтай, жил бүхэн байнга нөхөн сэргээгдэж арвижиж байдаг жинхэнэ утгаараа үндэсний баялгийн үйлдвэрлэлийн томоохон хэсэг бол энэ мал аж ахуйн салбар дээрээ бодитой явагдах энэ бололцоо нөхцөл бүрдэх юм. 

Тэгэхээр бүхэлд нь аваад үзвэл энэ төсөл маань өөрөө хөдөө рүү хөгжлийг хандуулсан, залуучууд нийт хүмүүсийн анхаарлыг тэр лүү татсан, урамшуулсан ийм төсөл болно гэж бид бас хүсэн хүлээж байгаа. Ингэж итгэж байгаа гэдгийг нь зориуд цохон тэмдэглэе. 

Энэ төсөл бол өөрөө маш хөнгөлөлттэй нөхцөлтэй ийм төсөл. Манай хөдөө аж ахуйд тулгамдсан байгаа маш чухал асуудлуудыг шийдэх, олон улсын стандартын хэмжээнд хүрч бүтээгдэхүүнээ баталгаажуулах. Ингэснээрээ зөвхөн дотоодод төдийгүй экспортод бүтээгдэхүүнээ гаргах энэ нөхцөл бололцоог нээж баталгаажуулж өгсөн ийм үр дүн өгөх төслөө гэж бид үзэж байгаа. Баярлалаа. 

Г.Занданшатар: Гишүүд асуулт асууж, үг хэлж дууслаа. Одоо санал хураалт явуулна. Төслийг батлах санал хураалтыг гар өргөж явуулъя. 

Байнгын хорооны саналаар Санхүүжилтийн хэлэлцээр соёрхон батлах тухай хуулийн төслийг баталъя гэсэн саналын томьёоллоор санал хураана. 

“Их Хуралдай” чуулганы нэгдсэн хуралдааны танхимаас. 14-өөс 9. 

“Их Засаг” танхимаас Д.Тэрбишдагва гишүүн. 

Д.Тэрбишдагва: 8 гишүүн оролцож, 4 гишүүн дэмжлээ. 

Г.Занданшатар: “Үндсэн хууль” танхим Н.Оюундарь гишүүн. 

Н.Оюундарь: “Үндсэн хууль” танхим 5-аас 5. 100 хувь саналаа өгч байна. 

Г.Занданшатар: Үлгэр жишээ танхим байгаа юм. “Үндсэн хууль” танхим. 

“Жанжин Д.Сүхбаатар” танхим. Д.Лүндээжанцан гишүүн. 

Д.Лүндээжанцан: 11 гишүүнээс 7 дэмжсэн. 

Г.Занданшатар: “Эзэн Чингис” хаан Г.Тэмүүлэн гишүүн. 

Г.Тэмүүлэн: Санал хураалтад 9 гишүүн оролцож, 5 гишүүн дэмжлээ.

Г.Занданшатар: Санал хураалтад 47 гишүүн оролцож, 30 гишүүн дэмжиж, 63.8 хувийн саналаар хуулийн төсөл батлагдлаа. 
Гишүүд ажлын хэсэгт баярлалаа. 
Хуулийн эцсийн найруулгыг уншиж сонсгоё. Санхүүжилтийн хэлэлцээр соёрхон батлах тухай. 
Нэгдүгээр зүйл. Монгол Улс, Олон улсын хөгжлийн ассоциаци хооронд 2020 оны 02 дугаар сарын 07-ны өдөр байгуулсан Мал аж ахуйн эдийн засгийн эргэлтийг нэмэгдүүлэх төслийн Санхүүжилтийн хэлэлцээрийг Монгол Улсын Засгийн газрын өргөн мэдүүлснээр соёрхон баталсугай. 
Хуулийн эцсийн найруулга дээр саналтай гишүүн байна уу? Алга байна. Хуулийн эцсийн найруулгыг сонссонд тооцлоо. 
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье. Баярлалаа гишүүддээ. 
Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ 






Ц.АЛТАН-ОД

